
Монгол Улсын Их Хурлын 2015 оны хаврын ээлжит чуулганы 6 дугаар сарын

 11-ний өдөр /Пүрэв гараг/-ийн нэгдсэн хуралдааны гар тэмдэглэл

Улсын Их Хурлын дарга З.Энхболд ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 76 гишүүнээс 40 гишүүн хүрэлцэн ирж, 53.9 хувийн ирцтэйгээр 9 цаг 40 минутад Төрийн ордны чуулганы нэгдсэн хуралдааны танхимд эхлэв.

Чөлөөтэй: Б.Бат-Эрдэнэ, Д.Бат-Эрдэнэ, Л.Болд, Ч.Сайханбилэг, Л.Цог, Д.Сумъяабазар, М.Энхболд;


Эмнэлгийн чөлөөтэй: Н.Батбаяр, Б.Болор, М.Зоригт, Б.Наранхүү, Ц.Оюунбаатар, Л.Эрдэнэчимэг;


Тасалсан: Д.Арвин, Сүхбаатарын Батболд, Х.Баттулга, С.Баярцогт, Ц.Дашдорж.


Хоцорсон: Н.Алтанхуяг-2 цаг 10 минут, Г.Баярсайхан-50 минут, Л.Гантөмөр-17 минут, Д.Зоригт-34 минут, С.Одонтуяа-11 минут, С.Оюун-18 минут, Д.Оюунхорол-1 цаг 26 минут, Я.Содбаатар-20 минут, О.Содбилэг-1 цаг 59 минут, Б.Чойжилсүрэн-15 минут, Л.Энх-Амгалан-1 цаг 47 минут, С.Эрдэнэ-13 минут, Д.Эрдэнэбат-1 цаг 34 минут, Ж.Эрдэнэбат-28 минут.

Хэлэлцэх асуудалтай холбогдуулан Улсын Их Хурлын гишүүн Ё.Отгонбаяр, С.Бямбацогт, Г.Уянга, Ч.Хүрэлбаатар нарын тавьсан асуултад Улсын Их Хурлын дарга З.Энхболд хариулж, тайлбар хийв.

Нэг. Монгол Улсын эдийн засаг, нийгмийг 2016 онд хөгжүүлэх үндсэн чиглэл батлах тухай Улсын Их Хурлын тогтоолын төсөл /эцсийн хэлэлцүүлэг/.

Хэлэлцэж буй асуудалтай холбогдуулан Сангийн яамны Эдийн засгийн бодлогын газрын дарга Г.Батхүрэл, мөн яамны Эдийн засгийн бодлогын газрын Хөгжлийн бодлого, төлөвлөлтийн хэлтсийн дарга Ч.Тавинжил, Эдийн засгийн бодлогын газрын Макро эдийн засгийн бодлогын хэлтсийн дарга Ч.Отгонбаяр, мөн хэлтсийн мэргэжилтэн Ш.Мөнхбат, Ж.Ганбаяр, С.Санжжав нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Д.Цэцэгмаа нар байлцав.


Тогтоолын төслийг эцсийн хэлэлцүүлэгт бэлтгэсэн тухай Эдийн засгийн байнгын хорооноос гаргасан танилцуулгыг Улсын Их Хурлын гишүүн А.Тлейхан танилцуулав.


Байнгын хорооны танилцуулгатай холбогдуулан Улсын Их Хурлын гишүүн Ц.Даваасүрэнгийн тавьсан асуултад Эдийн засгийн байнгын хорооны дарга Ж.Батсуурь хариулж, тайлбар хийв.

Монгол Улсын эдийн засаг, нийгмийг 2016 онд хөгжүүлэх үндсэн чиглэл батлах тухай Улсын Их Хурлын тогтоолын төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав.

З.Энхболд: -1.Тогтоолын төслийн хавсралтын 5.9 дэх заалтын “экспортыг” гэснийг “салбарыг” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

33


Татгалзсан:

18


Бүгд:



51


64.7 хувийн саналаар санал дэмжигдлээ.


2.Тогтоолын төслийн хавсралтын 7.8 дахь заалтын “Аймгийн төвүүдэд дулаан хангамжийн шинэ эх үүсвэр барих ажлыг үргэлжлүүлэх” гэснийг “Архангай, Баянхонгор, Говь-Алтай, Дундговь, Завхан, Өвөрхангай, Хэнтий, Төв аймгийн төвүүдэд дулаан хангамжийн шинэ эх үүсвэр барих” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

34


Татгалзсан:

16


Бүгд:



50


68.0 хувийн саналаар санал дэмжигдлээ.


3.Тогтоолын төслийн хавсралтын 7.10 дахь заалтын “цахилгаан станцыг”, гэсний дараа “түүний дэд бүтцийг” гэж нэмэх саналыг дэмжье гэсэн санал хураалт явуулъя.


Зөвшөөрсөн:

33


Татгалзсан:

17


Бүгд:



50


66.0 хувийн саналаар санал дэмжигдлээ.


4.Тогтоолын төслийн хавсралтын 9.5 дахь заалтыг “Уул уурхайн үйл ажиллагаанаас болж эвдрэлд орсон талбайн нөхөн сэргээлт хийлгүүлэх” гэж өөрчлөх  саналыг дэмжье гэсэн санал хураалт явуулъя.


Зөвшөөрсөн:

32


Татгалзсан:

19


Бүгд:



51


62.7 хувийн саналаар санал дэмжигдлээ.


5.Тогтоолын төслийн хавсралтын 5.8 дахь заалтыг Шивээ-Овоогийн нүүрсний уурхай, цахилгаан станц байгуулж эрчим хүч экспортлох чиглэлээр холбогдох талтай хэлэлцээ хийх гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

36


Татгалзсан:

15


Бүгд:



51


79.6 хувийн саналаар санал дэмжигдлээ.

6.Монгол Улсын эдийн засаг, нийгмийг 2016 онд хөгжүүлэх үндсэн чиглэл батлах тухай Улсын Их Хурлын тогтоолын төслийг бүхэлд нь батлах санал хураалт явуулъя.


Зөвшөөрсөн:

38


Татгалзсан:

13


Бүгд:



51


74.5 хувийн саналаар тогтоол батлагдлаа.

Уг асуудлыг 10 цаг 16 минутад хэлэлцэж дуусав.

Хоёр. Төрөөс тэтгэврийн шинэчлэлийн талаар баримтлах бодлого батлах тухай Улсын Их Хурлын тогтоолын төсөл /эцсийн хэлэлцүүлэг, үргэлжлэл/.

Хэлэлцэж буй асуудалтай холбогдуулан Хүн амын хөгжил, нийгмийн хамгааллын сайд С.Эрдэнэ, Хүн амын хөгжил, нийгмийн хамгааллын яамны Стратеги бодлого, төлөвлөлтийн газрын дарга Ц.Туваан, Нийгмийн даатгалын ерөнхий газрын дарга Ц.Уртнасан, Хүн амын хөгжил, нийгмийн хамгааллын яамны Нийгмийн даатгалын албаны дарга С.Дорждэрэм, мөн яамны Стратеги бодлого, төлөвлөлтийн газрын ахлах мэргэжилтэн Ц.Дашдондог
нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ахлах зөвлөх Л.Лхагвасүрэн, референт М.Отгон нар байлцав.

Улсын Их Хурал дахь Монгол Ардын Намын бүлгийн дарга, Улсын Их Хурлын гишүүн С.Бямбацогт “Төрөөс тэтгэврийн шинэчлэлийн талаар баримтлах бодлого батлах тухай” Улсын Их Хурлын тогтоолын төсөлтэй холбогдуулан тус бүлгээс авсан завсарлагын талаар үг хэлж, асуулт асуув.

Улсын Их Хурлын гишүүн С.Бямбацогтын тавьсан асуултад Нийгмийн бодлого, боловсрол, соёл, шинжлэх ухааны байнгын хорооны дарга Д.Батцогт, Хүн амын хөгжил, нийгмийн хамгааллын сайд С.Эрдэнэ нар хариулж, тайлбар хийв.

Улсын Их Хурлын гишүүн Дамдины Дэмбэрэл, Р.Гончигдорж нар санал хэлэв.

З.Энхболд: -Байнгын хорооны саналаар “Төрөөс тэтгэврийн шинэчлэлийн талаар баримтлах бодлого батлах тухай” Улсын Их Хурлын тогтоолын төслийг бүхэлд нь батлах санал хураалт явуулъя.

Зөвшөөрсөн:

30


Татгалзсан:

20


Бүгд:



50


60.0 хувийн саналаар тогтоол батлагдлаа.

Уг асуудлыг 10 цаг 37 минутад хэлэлцэж дуусав.

Гурав. Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/.

Хэлэлцэж буй асуудалтай холбогдуулан Хууль зүйн сайд Д.Дорлигжав, Хууль зүйн яамны Эрх зүйн шинэчлэлийн бодлогын газрын дарга Т.Бат-Өлзий нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, референт Б.Хонгорзул нар байлцав.

Хуулийн төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн З.Баянсэлэнгэ танилцуулав.

Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.

Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав.

З.Энхболд: -Улсын Их Хурлын гишүүн З.Баянсэлэнгэ, Ё.Отгонбаяр, Р.Гончигдорж, Ц.Нямдорж нарын гаргасан, 1. Төслийн 1 дүгээр зүйлийн 2 дахь заалт буюу 7 дугаар зүйлийн 7.9 дэх хэсгийг дараах байдлаар өөрчлөн найруулах:

“7.9.Төрийн өмчит болон төрийн өмчийн оролцоотой аж ахуйн нэгж улсын болон орон нутгийн төсвөөс санхүүждэг байгууллагын хөрөнгөөр согтууруулах ундаа худалдан авахыг хориглоно” гэсэн саналыг дэмжье гэсэн санал хураалт явуулъя.

Зөвшөөрсөн:

41

Татгалзсан:

6

Бүгд:



50


82.0 хувийн саналаар санал дэмжигдлээ.

Дээрх саналтай холбогдуулан Улсын Их Хурлын дарга З.Энхболдын тавьсан асуултад Улсын Их Хурлын гишүүн З.Баянсэлэнгэ, Хууль зүйн сайд Д.Дорлигжав хариулж, тайлбар хийв.


Улсын Их Хурлын гишүүн Ц.Цолмонгийн гаргасан “Архидан согтуурахтай тэмцэх” гэдгийг “Согтууруулах ундааг зөв хэрэглэх тухай хууль” гэж өөрчлөх санал нь Монгол Улсын Их Хурлын чуулганы хуралдааны дэгийн тухай хуулиар санал хураалгах боломжгүй талаар Улсын Их Хурлын дарга З.Энхболд тайлбар хийв.

2.Байнгын хорооны саналаар Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийг бүхэлд нь батлах гэсэн санал хураалт явуулъя.

Зөвшөөрсөн:

36

Татгалзсан:

14

Бүгд:



50


72.0 хувийн саналаар хууль батлагдлаа.


Уг асуудлыг 10 цаг 44 минутад хэлэлцэж дуусав.

Дөрөв. Нягтлан бодох бүртгэлийн тухай /шинэчилсэн найруулга/ хуулийн төсөл /анхны хэлэлцүүлэг/.

Хэлэлцэж буй асуудалтай холбогдуулан Сангийн сайд Ж.Эрдэнэбат, Сангийн яамны Нягтлан бодох бүртгэлийн бодлогын газрын ахлах мэргэжилтэн Б.Болормаа нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Г.Билгээ нар байлцав.


Хуулийн төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Ч.Хүрэлбаатар танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэн, Я.Содбаатар, Д.Ганхуяг, С.Дэмбэрэл, Д.Ганбат нарын тавьсан асуултад ажлын хэсгийн ахлагч, Улсын Их Хурлын гишүүн Ч.Хүрэлбаатар, Сангийн яамны Нягтлан бодох бүртгэлийн бодлогын газрын ахлах мэргэжилтэн Б.Болормаа нар хариулж, тайлбар хийв.


Нягтлан бодох бүртгэлийн тухай хуулийн шинэчилсэн найруулгын төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг. Төсвийн байнгын хорооны дэмжсэн санал: 

З.Энхболд:  -Улсын Их Хурлын гишүүн Ч.Хүрэлбаатар, Д.Батцогт, Я.Санжмятав, М.Сономпил, Д.Сумъяабазар /Цаашид “Ажлын хэсэг” гэнэ./ нарын гаргасан, 1. Төсөл дотор "Олон улсын нягтлан бодогчдын холбоонд Монгол Улсыг төлөөлөх эрх бүхий" гэж нэмэх саналыг дэмжье гэсэн санал хураалт явуулъя.



Зөвшөөрсөн: 

41


Татгалзсан:

7


Бүгд:



54


75.9 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн А.Бакейгийн тавьсан асуултад ажлын хэсгийн ахлагч, Улсын Их Хурлын гишүүн Ч.Хүрэлбаатар хариулж, тайлбар хийв.


2.Ажлын хэсгийн гаргасан, Төслийн 17 дугаар зүйлийн 17.1.8 дахь заалтын "үүргээ сонгон шалгаруулалтын үндсэн дээр төрийн бус байгууллагад гэрээгээр шилжүүлж," гэснийг “үүргийг сонгон шалгаруулалтын үндсэн дээр Монгол Улсын Засгийн газрын тухай хуулийн 19-д заасны дагуу гэрээгээр шилжүүлэн авсан төрийн бус байгууллагын” гэж өөрчлөх саналыг дэмжье гэсэн санал хураалт явуулъя.  

Зөвшөөрсөн: 

41


Татгалзсан:

7


Бүгд:



53


77.4 хувийн саналаар санал дэмжигдлээ.


Дээрх саналтай холбогдуулан ажлын хэсгийн ахлагч, Улсын Их Хурлын гишүүн Ч.Хүрэлбаатар үг хэлэв.

3.Ажлын хэсгийн гаргасан, Төслийн 18 дугаар зүйлд доор дурдсан агуулгатай 18.8 дахь хэсэг нэмэх: 

"18.8.Мэргэжлийн зөвлөх үйлчилгээ үзүүлэх гэрээнд энэ хуулийн 18.6-д заасны дагуу томилогдсон ерөнхий нягтлан бодогчийн эрх, үүрэг, хүлээх хариуцлага, зөвлөх үйлчилгээ үзүүлэхэд гарч болзошгүй маргаантай холбоотой асуудлыг тусгана." гэсэн саналыг дэмжье гэсэн санал хураалт явуулъя. 

Зөвшөөрсөн: 

39

Татгалзсан:

12

Бүгд:



51

76.5 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн Ц.Даваасүрэнгийн тавьсан асуултад Сангийн яамны Нягтлан бодох бүртгэлийн бодлогын газрын ахлах мэргэжилтэн Б.Болормаа хариулж, тайлбар хийв.

4.Ажлын хэсгийн гаргасан, “Хуулийг 2016 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 

Зөвшөөрсөн: 

30

Татгалзсан:

22

Бүгд:



52

57.7 хувийн саналаар санал дэмжигдлээ.


5.Ажлын хэсгийн гаргасан, Нягтлан бодох бүртгэлийн тухай хууль /Шинэчилсэн найруулга/ хүчин төгөлдөр болсон өдрөөс эхлэн 2001 оны 12 дугаар сарын 13-ны өдөр баталсан Нягтлан бодох бүртгэлийн тухай хууль хүчингүй болсонд тооцно гэсэн саналыг дэмжье гэсэн санал хураалт явуулъя.  

Зөвшөөрсөн: 

38


Татгалзсан:

14


Бүгд:



52

73.1 хувийн саналаар санал дэмжигдлээ.

6.Улсын Их Хурлын гишүүн Р.Амаржаргалын гаргасан, Төслийн 17 дугаар зүйлийн 17.1.1 дэх заалт, 17.2 дахь хэсгийн "аудит," гэсний дараа "татварын мэргэшсэн зөвлөх," гэж нэмэх саналыг дэмжье гэсэн санал хураалт явуулъя. 

Зөвшөөрсөн: 

41


Татгалзсан:

11


Бүгд:



52


78.8 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн Д.Ганхуягийн тавьсан асуултад ажлын хэсгийн ахлагч, Улсын Их Хурлын гишүүн Ч.Хүрэлбаатар хариулж, тайлбар хийв.

Хоёр. Найруулгын шинжтэй санал: 

З.Энхболд: -1.Ажлын хэсгийн гаргасан, Төслийн 3 дугаар зүйлийн 3.1.13 дахь заалт, 4 дүгээр зүйлийн 4.2.6 дахь заалтын "Засгийн газрын” гэсний өмнө "Монгол Улсын” гэж тус тус нэмэх, 27 дугаар зүйлийн 27.1.1 дэх заалтын "9.4" гэснийг "9.5" гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 

42


Татгалзсан:

10


Бүгд:



52


80.8 хувийн саналаар санал дэмжигдлээ.


Дагаж гарах хуулиудын талаар гарсан зарчмын зөрүүтэй санал:


Компанийн тухай хуульд өөрчлөлт оруулах тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг. Төсвийн байнгын хорооны дэмжсэн санал: 

З.Энхболд: -1.Ажлын хэсгийн гаргасан, Төслийн 3 дугаар зүйлийн "30.5" гэснийг "30.3" гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 

43

Татгалзсан:

9


Бүгд:



52

82.7 хувийн саналаар санал дэмжигдлээ.


Банк бус санхүүгийн байгууллагын тухай хуульд өөрчлөлт оруулах тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Нэг. Төсвийн байнгын хорооны дэмжсэн санал:

З.Энхболд: -1.Ажлын хэсгийн гаргасан, Хуулийн төслийн нэр, 1 дүгээр зүйлийн “байгууллагын” гэснийг “үйл ажиллагааны” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

40


Татгалзсан:

12


Бүгд:



52


76,9 хувийн саналаар санал дэмжигдлээ.


Уг саналыг найруулгын засвартайгаар авлаа.


Дээрх саналтай холбогдуулан Улсын Их Хурлын гишүүн Р.Гончигдорж үг хэлэв. 

Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг. Төсвийн байнгын хорооны дэмжсэн санал: 

З.Энхболд: -1.Улсын Их Хурлын гишүүн Р.Амаржаргалын гаргасан, Хуулийн төслийн 2 дугаар зүйлийн "10 дугаар зүйлийн 10.1.1 дэх заалт,” гэснийг хасах саналыг дэмжье гэсэн санал хураалт явуулъя.

Зөвшөөрсөн:

38


Татгалзсан:

11


Бүгд:



49


77.6 хувийн саналаар санал дэмжигдлээ.


Нягтлан бодох бүртгэлийн тухай хуулийн шинэчилсэн найруулгын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 11 цаг 50 минутад хэлэлцэж дуусав.


Тав. Аудитын тухай /шинэчилсэн найруулга/ болон холбогдох бусад хуулийн төслүүд /анхны хэлэлцүүлэг/.

Хэлэлцэж буй асуудалтай холбогдуулан Сангийн сайд Ж.Эрдэнэбат, Сангийн дэд сайд С.Пүрэв, Сангийн яамны Нягтлан бодох бүртгэлийн бодлогын газрын ахлах мэргэжилтэн Б.Болормаа нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Г.Билгээ нар байлцав.


Хуулийн төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Ч.Хүрэлбаатар танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэнгийн тавьсан асуултад ажлын хэсгийн ахлагч, Улсын Их Хурлын гишүүн Ч.Хүрэлбаатар хариулж, тайлбар хийв.


Аудитын тухай хуулийн шинэчилсэн найруулгын төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг. Төсвийн байнгын хорооны дэмжсэн санал: 

З.Энхболд: -1.Улсын Их Хурлын гишүүн Ч.Хүрэлбаатар, Д.Батцогт, Я.Санжмятав, М.Сономпил, Д.Сумъяабазар /цаашид “Ажлын хэсэг” гэнэ./ нарын гаргасан, Төслийн 8 дугаар зүйлд дараах агуулгатай 8.3 дахь хэсгийг нэмэх: 

"8.3.Энэ хуулийн 8.1 дэх заалт нь Нягтлан бодох бүртгэлийн тухай хуулийн 4.1.2, 4.1.3-т заасан стандартыг мөрдөх аж ахуйн нэгж, байгууллагад хамаарахгүй." гэсэн саналыг дэмжье гэсэн санал хураалт явуулъя.

Зөвшөөрсөн:

34


Татгалзсан:

13


Бүгд:



47


72.3 хувийн саналаар санал дэмжигдлээ.


2.Ажлын хэсгийн гаргасан, Төслийн 20 дугаар зүйлийн 20.1.3 дахь заалтыг хасах саналыг дэмжье гэсэн санал хураалт явуулъя.

Зөвшөөрсөн:

28


Татгалзсан:

17


Бүгд:



45


62.2 хувийн саналаар санал дэмжигдлээ.


3.Ажлын хэсгийн гаргасан, Хуулийг 2016 оны 01 дүгээр сарын 01-ний өдрөөс эхлэн дагаж мөрдөнө гэсэн саналыг дэмжье гэсэн санал хураалт явуулъя. 

Зөвшөөрсөн:

30

Татгалзсан:

15


Бүгд:



45


66.7 хувийн саналаар санал дэмжигдлээ.


4.Улсын Их Хурлын гишүүн Р.Гончигдоржийн гаргасан, Аудитын тухай хууль /Шинэчилсэн найруулга/ хүчин төгөлдөр болсон өдрөөс эхлэн 1997 оны 05 дугаар сарын 01-ний өдөр баталсан Аудитын тухай хууль хүчингүй болсонд тооцсугай гэсэн саналыг дэмжье гэсэн санал хураалт явуулъя.

Зөвшөөрсөн:

34


Татгалзсан
:

11


Бүгд:



45


75.6 хувийн саналаар санал дэмжигдлээ.


5.Ажлын хэсгийн гаргасан, Аудитын тухай хуулийг дагаж мөрдөх журмын тухай хуулийн төслийг нэмэх гэсэн саналыг ажлын хэсэг татаж авав.

Дээрх саналтай холбогдуулан Улсын Их Хурлын дарга З.Энхболд, Улсын Их Хурлын гишүүн Н.Энхболд, Р.Гончигдорж нарын тавьсан асуултад Улсын Их Хурлын гишүүн Ч.Хүрэлбаатар, Сангийн яамны Нягтлан бодох бүртгэлийн бодлогын газрын ахлах мэргэжилтэн Б.Болормаа нар хариулж, тайлбар хийв.

6.Ажлын хэсгийн гаргасан, Төслийн 20 дугаар зүйлийн 20.1.4-20.1.11 дэх заалтын дэс дугаарыг 20.1.3-20.1.10 болгож өөрчлөх саналыг дэмжье гэсэн санал хураалт явуулъя.

Зөвшөөрсөн:

33


Татгалзсан:

22


Бүгд:



45


73.3 хувийн саналаар санал дэмжигдлээ.


7.Ажлын хэсгийн гаргасан, Төслийн 9 дүгээр зүйлийн 9.1.4 дэх заалтыг хасах гэсэн саналыг ажлын хэсэг татаж авав.


Дээрх саналыг татаж авсантай холбогдуулан Улсын Их Хурлын гишүүн Р.Амаржаргал тайлбар хийж, Улсын Их Хурлын гишүүн Ц.Даваасүрэн үг хэлэв.

Хоёр. Төсвийн байнгын хорооны дэмжээгүй санал: 

1.Ажлын хэсгийн гаргасан, Төслийн 4 дүгээр зүйлийн 4.2 дахь хэсгийг доор дурдсан агуулгаар өөрчлөн найруулах: 

"4.2.Төрийн болон орон нутгийн өмчит, тэдгээрийн өмчийн оролцоотой компанид аудит хийхдээ Компанийн тухай хуулийн 76.1.10-д заасныг мөрдөнө." гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя.


Зөвшөөрсөн:

13

Татгалзсан:

34


Бүгд:



47


27.7 хувийн саналаар санал дэмжигдсэнгүй.


Дээрх саналтай холбогдуулан ажлын хэсгийн ахлагч, Улсын Их Хурлын гишүүн Ч.Хүрэлбаатар тайлбар хийв.

Төсвийн тухай хуульд өөрчлөлт оруулах, Төрийн аудитын тухай хуульд өөрчлөлт оруулах гэсэн 2, 3 дугаар саналыг ажлын хэсэг татаж авав.

Аудитын тухай /шинэчилсэн найруулга/ болон холбогдох бусад хуулийн төслүүдийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 12 цаг 16 минутад хэлэлцэж дуусав.

Зургаа. Ирээдүйн өв сангийн тухай болон холбогдох бусад хуулийн төслүүд /анхны хэлэлцүүлэг/.

Хэлэлцэж буй асуудалтай холбогдуулан Монгол Улсын Ерөнхийлөгчийн Иргэний оролцоо, эдийн засгийн бодлогын зөвлөх Л.Дашдорж, Сангийн дэд сайд С.Пүрэв, Сангийн яамны Санхүүгийн хөрөнгийн удирдлагын хэлтсийн ахлах мэргэжилтэн Ц.Зоригтбат, мэргэжилтэн К.Гулжан нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Г.Билгээ нар байлцав.


Хуулийн төслийг анхны хэлэлцүүлэгт бэлтгэсэн талаарх Төсвийн байнгын хорооноос гаргасан санал, дүгнэлтийг Улсын Их Хурлын гишүүн Р.Амаржаргал танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн Л.Энх-Амгалан, Р.Гончигдорж, Ц.Даваасүрэн нарын тавьсан асуултад ажлын хэсгийн ахлагч, Улсын Их Хурлын гишүүн Р.Амаржаргал, Монгол Улсын Ерөнхийлөгчийн Иргэний оролцоо, эдийн засгийн бодлогын зөвлөх Л.Дашдорж, Сангийн дэд сайд С.Пүрэв нар хариулж, тайлбар хийв.


Улсын Их Хурлын гишүүн Нямаагийн Энхболд хуулийн төслийг буцаах горимын санал хэлэв.


З.Энхболд: -Ирээдүйн өв сангийн тухай болон холбогдох бусад хуулийн төслүүдийн хэлэлцүүлгийг түр зогсоох горимын саналыг дэмжье гэсэн санал хураалт явуулъя.

Зөвшөөрсөн:

27


Татгалзсан:

15


Бүгд:



42


64.3 хувийн саналаар горимын санал дэмжигдлээ.


Өглөөний хуралдаан 3 цаг 00 минут үргэлжилж, 76 гишүүнээс 42 гишүүн ирж, 55.2 хувийн ирцтэйгээр 12 цаг 40 минутад завсарлав.

Үдээс хойших хуралдааныг Улсын Их Хурлын дэд дарга Р.Гончигдорж даргалав.

Хуралдаанд 76 гишүүнээс 50 гишүүн хүрэлцэн ирж, 65.8 хувийн ирцтэйгээр 14 цаг 30 минутад Төрийн ордны чуулганы нэгдсэн хуралдааны танхимд эхлэв.


Чөлөөтэй: Б.Бат-Эрдэнэ, Л.Болд, С.Ганбаатар, Ч.Сайханбилэг, Д.Сумъяабазар, Л.Цог, З.Энхболд, М.Энхболд, С.Эрдэнэ.


Эмнэлгийн чөлөөтэй: Н.Батбаяр, Б.Болор, М.Зоригт, Б.Наранхүү, Ц.Оюунбаатар, Л.Эрдэнэчимэг.


Тасалсан: Н.Алтанхуяг, О.Баасанхүү, Сүхбаатарын Батболд, Ж.Батзандан, Ц.Дашдорж, Н.Номтойбаяр, Ё.Отгонбаяр, Д.Оюунхорол, Я.Санжмятав, Я.Содбаатар, О.Содбилэг, Д.Эрдэнэбат.


Хоцорсон: Д.Арвин-47 минут, Сундуйн Батболд-1 цаг 47 минут, Г.Батхүү-50 минут, М.Батчимэг-28 минут, З.Баянсэлэнгэ-1 цаг 27 минут, Х.Болорчулуун-17 минут, Р.Бурмаа-54 минут, Д.Ганбат-27 минут, Д.Ганхуяг-43 минут, Ц.Нямдорж, М.Сономпил, Б.Чойжилсүрэн нар-22 минут, Г.Уянга-29 минут, Ц.Цолмон-25 минут, Ж.Энхбаяр-31 минут.

Долоо. Эдийн засгийн ил тод байдлыг дэмжих тухай хуулийн төсөл /хэлэлцэх эсэх/.

Хэлэлцэж буй асуудалтай холбогдуулан Хууль зүйн сайд Д.Дорлигжав, Хууль зүйн яамны Эрх зүйн шинэчлэлийн бодлогын газрын дарга Т.Бат-Өлзий, Сангийн яамны Төсвийн бодлого, төлөвлөлтийн газрын Орлогын хэлтсийн дарга Э.Батбаяр, Татварын ерөнхий газрын дарга Б.Ариунсан, Татварын ерөнхий газрын Татварын удирдлага, хамтын ажиллагааны газрын дарга Б.Бадрал нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Г.Билгээ, референт Ц.Батбаатар нар байлцав.


Хууль санаачлагчийн илтгэлийг Хууль зүйн сайд Д.Дорлигжав, хуулийн төслийг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Батцогт нар танилцуулав.


Хууль санаачлагчийн илтгэл болон Төсвийн байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэн, Л.Энх-Амгалан, Д.Лүндээжанцан, Х.Тэмүүжин, Б.Гарамгайбаатар, С.Бямбацогт, Ч.Хүрэлбаатар, Р.Амаржаргал, С.Дэмбэрэл, Д.Батцогт, Д.Хаянхярваа нарын тавьсан асуултад Хууль зүйн сайд Д.Дорлигжав, Монгол Улсын сайд, Засгийн газрын Хэрэг эрхлэх газрын дарга С.Баярцогт, Сангийн яамны Төсвийн бодлого, төлөвлөлтийн газрын Орлогын хэлтсийн дарга Э.Батбаяр, Татварын ерөнхий газрын дарга Б.Ариунсан нар хариулж, тайлбар хийв.


Төслийн талаар Улсын Их Хурлын гишүүн Л.Энх-Амгалан, Х.Тэмүүжин, Д.Ганбат нар дэмжиж, Улсын Их Хурлын гишүүн Ч.Хүрэлбаатар, Д.Тэрбишдагва, Х.Болорчулуун нар эсрэг байр суурьтай үг хэлэв.


Улсын Их Хурлын гишүүн Д.Тэрбишдагва хуулийг иж бүрнээр нь багц хууль оруулах нь зүйтэй гэсэн санал хэлэв.


Р.Гончигдорж:  -Байнгын хорооны саналаар Эдийн засгийн ил тод байдлыг дэмжих тухай хуулийн төслийг хэлэлцэх нь зүйтэй гэсэн саналаар санал хураалт явуулъя.

Зөвшөөрсөн:

24


Татгалзсан:

30


Бүгд:



54


44.4 хувийн саналаар Байнгын хорооны санал дэмжигдсэнгүй.


Улсын Их Хурлын гишүүн Х.Тэмүүжин үг хэлэв.


Уг асуудлыг 16 цаг 20 минутад хэлэлцэж дуусав.


Найм. Засгийн газрын тусгай сангийн тухай хуульд өөрчлөлт оруулах тухай хуулийн төсөл /анхны хэлэлцүүлэг, үргэлжлэл/.

Хэлэлцэж буй асуудалтай холбогдуулан Сангийн сайд Ж.Эрдэнэбат, Сангийн яамны Төсвийн бодлого, төлөвлөлтийн газрын дарга Ж.Ганбат, Сангийн яамны Төсвийн бодлого, төлөвлөлтийн газрын  Нэгтгэлийн хэлтсийн дарга Д.Өлзийсайхан, Төсвийн бодлого, төлөвлөлтийн газрын Орлогын хэлтсийн дарга Э.Батбаяр нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Г.Билгээ нар байлцав.


Хуулийн төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Ч.Хүрэлбаатар танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.


Улсын Их Хурлын гишүүн Н.Батцэрэг Эдийн засгийн ил тод байдлыг дэмжих тухай хуулийн хэлэлцэх эсэх асуудлаар дахин санал хураалгах горимын санал гаргав.

Р.Гончигдорж:  -Улсын Их Хурлын гишүүн Н.Батцэрэгийн гаргасан, Эдийн засгийн ил тод байдлыг дэмжих тухай хуулийн төслийг хэлэлцэх эсэх асуудал дээр хураасан санал хураалтыг хүчингүй болгох горимын саналыг дэмжье гэсэн санал хураалт явуулъя.

Зөвшөөрсөн:

38


Татгалзсан:

19


Бүгд:



57


66.7 хувийн саналаар горимын санал дэмжигдлээ.


Байнгын хорооны саналаар Эдийн засгийн ил тод байдлыг дэмжих тухай хуулийн төслийг хэлэлцэх нь зүйтэй гэсэн саналыг дэмжье гэсэн санал хураалт явуулъя.


Зөвшөөрсөн:

38

Татгалзсан:

19

Бүгд:



57


66.7 хувийн саналаар Байнгын хорооны санал дэмжигдлээ.


Эдийн засгийн ил тод байдлыг дэмжих тухай хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 


Засгийн газрын тусгай сангийн тухай хуульд өөрчлөлт оруулах тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Р.Гончигдорж: -1.Улсын Их Хурлын гишүүн Ч.Хүрэлбаатар, Д.Батцогт, Ц.Даваасүрэн, М.Сономпил, Л.Эрдэнэчимэг /Цаашид “Ажлын хэсэг” гэнэ./ нарын гаргасан, Төсөлд Засгийн газрын тусгай сангийн тухай хуулийн 9¹ дүгээр зүйлд доор дурдсан агуулгатай  9¹.8 гэсэн хэсэг шинээр нэмэх:

 “9¹.8.Санхүү, төсвийн асуудал эрхэлсэн төрийн захиргааны төв байгууллага нь Төсвийн тогтворжуулалтын сангийн хөрөнгийг хүүгийн төвшин нь арилжааны банкны тухайн жилийн хадгаламжийн хүүгийн төвшнөөс багагүй байх санхүүгийн хэрэгсэлд байршуулна.” гэсэн саналыг дэмжье гэсэн санал хураалт явуулъя.


Зөвшөөрсөн:

41


Татгалзсан:

16


Бүгд:



57


71.9 хувийн саналаар санал дэмжигдлээ.


2.Ажлын хэсгийн гаргасан, Төсөлд Засгийн газрын тусгай сангийн тухай хуулийн 9¹ дүгээр зүйлд доор дурдсан агуулгатай 9¹.9 гэсэн хэсэг шинээр нэмэх:


“ 9¹.9.Энэ хуулийн 9¹.7, 9¹.8 дахь хэсгийн хэрэгжилтийг Монгол Улсын нэгдсэн төсвийн гүйцэтгэл, Засгийн газрын санхүүгийн нэгтгэсэн тайланд тусгаж Улсын Их Хуралд танилцуулна.” гэсэн саналыг дэмжье гэсэн санал хураалт явуулъя.


Зөвшөөрсөн:

35


Татгалзсан:

18


Бүгд:



53


66.0 хувийн саналаар санал дэмжигдлээ.


3.Хуулийг баталсан өдрөөс эхлэн дагаж мөрдөх гэсэн саналыг дэмжье гэсэн  хураалт явуулъя.


Зөвшөөрсөн:

33


Татгалзсан:

21


Бүгд:



54


61.1 хувийн саналаар санал дэмжигдлээ.


Засгийн газрын тусгай сангийн тухай хуульд өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.


Уг асуудлыг 16 цаг 35 минутад хэлэлцэж дуусав.

Ес. Төрөөс эрчим хүчний талаар баримтлах бодлого батлах тухай Улсын Их Хурлын тогтоолын төсөл /анхны хэлэлцүүлэг/.

Хэлэлцэж буй асуудалтай холбогдуулан Эрчим хүчний яамны төрийн нарийн бичгийн дарга Д.Дэлгэрцогт, мөн яамны Стратегийн бодлого, төлөвлөлтийн газрын дарга П.Товуудорж, Төрийн захиргаа, удирдлагын газрын ахлах мэргэжилтэн Л.Мөнхжаргал, ахлах мэргэжилтэн Б.Ерэн-Өлзий, мөн газрын мэргэжилтэн М.Түмэнжаргал, Эрчим хүчний зохицуулах хорооны зохицуулагч Д.Бассайхан, Эрчим хүчний ассоциацийн ерөнхий нарийн бичгийн дарга Г.Пүрэвдорж нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Н.Эрдэнэцэцэг нар байлцав.


Хуулийн төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн А.Тлейхан танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн Д.Батцогтын тавьсан асуултад Улсын Их Хурлын гишүүн А.Тлейхан хариулж, тайлбар хийв.

Төрөөс эрчим хүчний талаар баримтлах бодлого батлах тухай Улсын Их Хурлын тогтоолын төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг. Эдийн засгийн байнгын хорооны дэмжсэн санал:

Р.Гончигдорж: -1.Улсын Их Хурлын гишүүн Ц.Баярсайхан, А.Тлейхан, Л.Энх-Амгалан /Цаашид “Ажлын хэсэг” гэнэ./ нарын гаргасан, Тогтоолын төслийн хавсралтын “Нийтлэг үндэслэл” гэсэн 1 дэх бүлгийг доор дурдсанаар өөрчлөн найруулах:


“1.1.Эрчим хүчний салбар нь улс орны аюулгүй байдал, нийгэм, эдийн засгийн тогтвортой хөгжлийг хангах, түрүүлж хөгжүүлэх шаардлагатай эдийн засгийн суурь салбар мөн.

1.2.Төрөөс эрчим хүчний талаар баримтлах бодлогын зорилго нь улс орны өсөн нэмэгдэж байгаа эрчим хүчний хэрэгцээг тасралтгүй, найдвартай хангах, цаашид эрчим хүч экспортлогч орон болоход оршино.

1.3.Эрчим хүчний салбарын эрх зүйн орчин, удирдлага, зохион байгуулалт, бүтцийг боловсронгуй болгох, анхдагч эрчим хүчний олборлолт, түлшний нөөц бүрдүүлэлт, цахилгаан, дулааны үйлдвэрлэл, хангалтын үйл ажиллагаа, эрчим хүчний салбарт төр, хувийн хэвшлийн хамтын ажиллагааг хөгжүүлэх, эрчим хүчний салбарыг зохицуулалттай, өрсөлдөөнт зах зээлийн тогтолцоонд шилжүүлэх, боловсон хүчний чадавхыг бэхжүүлэх зэрэг арга хэмжээг хэрэгжүүлэхэд энэхүү бодлогын баримт бичгийг үндэслэл болгоно.

1.4. Эрчим хүчний салбарын өнөөгийн байдал, тулгамдсан асуудал:

1.4.1.Монгол Улс нь анхдагч эрчим хүчний хувьд баялаг нөөцтэй бөгөөд нүүрс, газрын тос, уран, сэргээгдэх эрчим хүчний тогтоогдсон нөөц болон шатдаг занар, байгалийн хийн баялаг ихтэй.

1.4.2.Монгол Улсын эрчим хүчний салбар нь газар нутгийн алслагдмал байдал, дэд бүтцийн хөгжлөөс хамааран Баруун, Төв, Зүүн бүс болон Алтай-Улиастайн эрчим хүчний сүлжээ гэсэн дөрвөн хэсгээс бүрдэж байна.

1.4.3.Улсын хэмжээнд цахилгаан үйлдвэрлэлийн нийт суурилагдсан хүчин чадлын 85 хувийг нь нүүрсээр ажилладаг дулаан, цахилгааныг хослон үйлдвэрлэх станц, 5 хувийг салхин парк, 7 хувийг дизель станц, 2 хувийг усан цахилгаан станц, 0.62 хувийг бага оврын сэргээгдэх эрчим хүчний эх үүсвэр бүрдүүлж, цахилгаан хангамжийн 80 хувийг дотоодод үйлдвэрлэж, импортоор 20 хувийг авч ашиглаж байна.

1.4.4.Сүүлийн жилүүдэд эрчим хүчний салбарт төлөвлөгдсөн том чадлын эх үүсвэрийн төслүүд цаг хугацаандаа хэрэгжээгүйгээс системийн хэмжээнд суурилагдсан хүчин чадлын нөөц зохих түвшнээс багасаж, оргил ачааллын горимд ажиллах, системийн тогтворжилтыг хангах дотоодын эх үүсвэргүй байдал хэвээр байна. Импортын цахилгаан эрчим хүчний хэмжээ нийт хэрэглээний 20 хувьд хүрээд байна.

1.4.5.Цахилгаан, дулааны эрчим хүчний борлуулалтын үнэ бодит зардлаас доогуур тогтоогдож ирсэн нь эрчим хүчний салбарын үйлдвэрүүд санхүүгийн хувьд бие даан хөрөнгө оруулалт, их засвар, техник, технологийн шинэчлэлтээ зохих түвшинд хийж чадахгүй байна. Эрчим хүчний салбар 2014 онд 68 тэрбум төгрөгийн үйл ажиллагааны алдагдалтай ажилласан байна.

1.4.6.Эрчим хүчний үнэ тариф доогуур, эрх зүйн орчин бүрэн бүрдээгүй нь шинээр эхлэх том чадлын төслийн санхүүжилтийг босгох, хувийн хэвшлийн хөрөнгө оруулалтыг татахад сөргөөр нөлөөлж байна.

1.4.7.Ашиглалтад байгаа Улаанбаатар, Дархан, Эрдэнэт, Дорнодын дулааны цахилгаан станцууд, дамжуулах, түгээх сүлжээний дийлэнх хувь нь 1960-1980 онд баригдсан бөгөөд салбарын хүрээнд насжилт өндөр тоног төхөөрөмжийн эзлэх хувь өндөр байна.

1.4.8.Улсын хэмжээнд цахилгаан станцуудын дотоод хэрэгцээ 14.4 хувь, цахилгаан дамжуулах, түгээх сүлжээний алдагдал 13.7 хувь байгаа нь хөгжингүй орнуудын жишгээс 1.3-1.7 дахин өндөр байна. Эрчим хүчний салбарын хөдөлмөрийн бүтээмжийг сайжруулах, дулааны цахилгаан станцуудын дотоод хэрэгцээг бууруулах, үр ашгийг нэмэгдүүлэх, хэрэглэгчийн түвшинд хэмнэлтийн бодлогыг хэрэгжүүлэх шаардлагатай байна.” гэсэн саналыг дэмжье гэсэн санал хураалт явуулъя.

Зөвшөөрсөн:

47


Татгалзсан:

3


Бүгд:



50


94.0 хувийн саналаар санал дэмжигдлээ.

2.Ажлын хэсгийн гаргасан, Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.1.4, 3.2.4 дэх заалтуудын “хувийн хэвшилд суурилсан” гэсний дараа “зохицуулалттай,” гэж нэмэх саналыг дэмжье гэсэн санал хураалт явуулъя.

Зөвшөөрсөн:

45


Татгалзсан:

4


Бүгд:



49


91.8 хувийн саналаар санал дэмжигдлээ.

3.Ажлын хэсгийн гаргасан, Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.2.3.3 дахь дэд заалтыг доор дурдсанаар өөрчлөн найруулах:


“3.2.3.3.эрчим хүчний салбарын хүний нөөцийн балансыг зохистой түвшинд хадгалан, удирдлагын бүх түвшинд мэргэжлийн боловсон хүчний шаталсан байршуулалтын тогтолцоог мөрдөх;” гэсэн саналыг дэмжье гэсэн санал хураалт явуулъя.


Зөвшөөрсөн:

42


Татгалзсан:

7


Бүгд:



49


85.7 хувийн саналаар санал дэмжигдлээ. 

4.Ажлын хэсгийн гаргасан, Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.2.4 дэх заалтад доор дурдсан дэд заалт нэмэх:


“3.2.4.1.бодит өртөг, ашгийн зохих түвшинг хангасан үнэ, тарифын тогтолцоог бий болгож, салбарын санхүүгийн тогтвортой байдлыг хангах;” гэсэн саналыг дэмжье гэсэн санал хураалт явуулъя.

Зөвшөөрсөн:

45


Татгалзсан:

4


Бүгд:



49


91.8 хувийн саналаар санал дэмжигдлээ.

5.Ажлын хэсгийн гаргасан, Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.2.6.4 дэх дэд заалтыг доор дурдсанаар өөрчлөн найруулах:

“3.2.6.4.алслагдсан суурин, баг, бие даасан хэрэглэгчийн эрчим хүчний хангамжид нар, салхи, биомасс, шингэн болон хийн түлш, газрын гүний дулаан, түлшний элемент, бусад шинэ эх үүсвэрийг ашиглах, сүлжээнд нийлүүлэхийг дэмжих;” гэсэн саналыг дэмжье гэсэн санал хураалт явуулъя.

Зөвшөөрсөн:

44


Татгалзсан:

2



Бүгд:



46


95.7 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн С.Одонтуяагийн тавьсан асуултад Улсын Их Хурлын гишүүн А.Тлейхан хариулж, тайлбар хийв.

6.Ажлын хэсгийн гаргасан, Тогтоолын төслийн хавсралтын “Төрөөс эрчим хүчний салбарт баримтлах бодлогыг хэрэгжүүлэх үе шат, удирдлага зохион байгуулалт, үнэлгээ, шалгуур үзүүлэлт, хүрэх үр дүн” гэсэн 4 дэх бүлгийн 1 дэх хэсгийг доор дурдсанаар өөрчлөн найруулах:

“4.1.Төрөөс эрчим хүчний талаар баримтлах бодлогыг үндсэн 2 үе шаттайгаар хэрэгжүүлнэ:

4.1.1.нэгдүгээр үе шат /2015-2023 он/: түлш, эрчим хүчний эх үүсвэрийн чадлын нөөцийг бүрдүүлж, сэргээгдэх эрчим хүчийг хөгжүүлэх суурийг бий болгох, эрчим хүчний нормативын баримт бичгийн тогтолцоог төгөлдөржүүлж, олон улсын стандартыг нутагшуулах, эрх зүйн орчныг сайжруулах үе:

Нэгдүгээр үе шатанд хүрэх үр дүн

4.1.2.Монгол Улсын эрчим хүчний эх үүсвэрийн суурилагдсан чадлыг хоёр дахин нэмэгдүүлж, үр ашиг өндөртэй өндөр параметрийн тоноглолыг ашиглаж эхлэх бөгөөд нийт суурилагдсан чадлын 10-аас доошгүй хувийг усны эх үүсвэрээр бүрдүүлж, нөөц чадлыг 10 хувьд хүргэн, сэргээгдэх эрчим хүчийг эрчимтэй хөгжүүлэх нөхцөлийг бүрдүүлнэ. Бодит үнэ тарифын тогтолцоог бий болгож, эрчим хүчний салбарыг эдийн засгийн хувьд бие даан хөгжих нөхцөлийг бүрдүүлнэ. Үүнд:


4.1.2.1.Улаанбаатарын 5 дугаар дулааны цахилгаан станц, Таван толгойн, Багануурын дулааны цахилгаан станцууд баригдсан байх;


4.1.2.2.экспортын зориулалттай том чадлын цахилгаан станц, тогтмол гүйдлийн цахилгаан дамжуулах шугам барих төслийг хэрэгжүүлж эхэлсэн байх;



4.1.2.3.системийн горим тохируулах Эгийн голын усан цахилгаан станц баригдсан байх;



4.1.2.4.баруун бүсэд дулааны цахилгаан станц, Ховд голд усан цахилгаан станц, зүүн бүсэд Дорнодын дулааны цахилгаан станц баригдсан байх;



4.1.2.5.Багануур-Чойр, Улаанбаатар-Мандалговь, Дөргөн-Улиастай-Улаанбаатар, Багануур-Улаанбаатар, Багануур–Өндөрхаан-Чойбалсан, Чойр-Сайншанд, Мандалговь-Арвайхээрийн бүс нутгийг холбосон цахилгаан дамжуулах агаарын шугамууд баригдсан байх;



4.1.2.6.эрчим хүчний үнэ тариф индексжин, эрчим хүчний салбар зохицуулалттай, өрсөлдөөнт зах зээлийн зарчмаар ажиллаж, санхүүгийн хувьд бие даасан байх;



4.1.2.7.дамжуулах сүлжээг төрийн өмчлөлд хадгалан, түгээх, хангах үйл ажиллагаа, төрийн өмчит эрчим хүчний үйлдвэрүүдийг нээлттэй хувьцаат компани болгох замаар үе шаттайгаар хувьчилсан байх;



4.1.2.8.дотоодын эрчим хүчний судалгаа, хөгжлийн хүрээлэнгийн үйл ажиллагаа нь тогтмолжиж, эрчим хүчний мэргэжилтэн бэлтгэх, давтан сургах сургалтын байгууллагуудын сургалтын чанар, стандарт хөгжингүй орнуудын жишигт хүрсэн байх;


4.1.2.9.эрчим хүч үйлдвэрлэх, дамжуулах, түгээх, хангах үйл ажиллагааны үйлдвэрлэлийн автоматжуулалт, мэдээллийн хяналт удирдлагыг цогц системд шилжүүлж эхэлсэн байх;


4.1.3.хоёрдугаар үе шат /2024-2030 он/: Цахилгаан эрчим хүч экспортлох, сэргээгдэх эрчим хүчийг тогтвортой хөгжүүлэх үе:

Хоёрдугаар үе шатанд хүрэх үр дүн

4.1.4.Монгол Улсын эрчим хүчний эх үүсвэрийн аюулгүйн нөөцийг 20-оос доошгүй хувьд хүргэж, нийт суурилагдсан чадалд сэргээгдэх эрчим хүчний эзлэх хэмжээ 30 хувьд хүрнэ. Бүсүүдийг өндөр хүчин чадалтай цахилгаан дамжуулах шугамаар холбож, мэдээллийн хяналт удирдлагыг цогц систем бүхий эрчим хүчний нэгдсэн ухаалаг системийг бий болгоно. Түгээх, хангах сүлжээг бүрэн хувьчилж, эрчим хүчний салбарыг зохицуулалттай, өрсөлдөөний зарчмаар ажиллуулна. Хөрш орнуудтай их чадлын тогтмол гүйдлийн цахилгаан дамжуулах шугамаар холбогдож цахилгаан эрчим хүч экспортлох үе. Үүнд:


4.1.4.1.Монгол Улсыг бүхэлд нь хамарсан эрчим хүчний нэгдсэн систем байгуулагдсан байх;



4.1.4.2.Сэлэнгэ мөрний ай савд том чадлын усан цахилгаан станц, өмнөд бүсэд нийт 300 МВт чадалтай салхин парк, нарны станцууд, экспортын зориулалтын том чадлын цахилгаан станц, дамжуулах шугам баригдсан байх.


4.1.4.3.эрчим хүчний чанар, тасралтгүй найдвартай хангамж хөгжингүй орнуудын жишигт хүрэх;



4.1.4.4.Зүүн хойд Азийн бүс нутгийн эрчим хүчний худалдаанд идэвхтэй оролцогч орнуудын нэг болсон байх;



4.1.4.5.инноваци, өндөр технологийн чиглэлээр эрчим хүчний үндэсний судалгааны тогтолцоо бий болсон байна;



4.1.4.6.эрчим хүчний эх үүсвэрийн суурилагдсан чадал, нийт үйлдвэрлэлд хувийн хэвшлийн оролцоо давамгайлсан байх;



4.1.4.7.эрчим хүч үйлдвэрлэх, дамжуулах, түгээх, хангах үйл ажиллагааны үйлдвэрлэлийн автоматжуулалт, мэдээллийн хяналт удирдлагыг цогц системд бүрэн шилжүүлж, нэгдсэн ухаалаг сүлжээтэй болсон байх.” гэсэн саналыг дэмжье гэсэн санал хураалт явуулъя.

Зөвшөөрсөн:

43


Татгалзсан:

3




Бүгд:



46


93,5 хувийн саналаар санал дэмжигдлээ.

7.Ажлын хэсгийн гаргасан, Тогтоолын төслийн хавсралтын “Төрөөс эрчим хүчний салбарт баримтлах бодлогыг хэрэгжүүлэх үе шат, удирдлага зохион байгуулалт, үнэлгээ, шалгуур үзүүлэлт, хүрэх үр дүн” гэсэн 4 дэх бүлгийн 4.4 дэх заалтын хүснэгтэд доор дурдсан 2 мөрийг нэмэх гэсэн саналаар санал хураалт явуулъя.
	Барилгын дулааны алдагдлыг бууруулах хэмжээ;
	0%
	20%
	40%

	Эрчим хүчний үйлдвэрлэлд нэвтэрсэн байх технологийн дэвшил
	Өндөр даралтат технологи
	Саб критикал даралтат технологи,

Байгалийн хийг ашиглах,

Их чадлын цэнэг хураагуурын систем, ус хуримтлуурын станц
	Супер критикал, хэт супер критикал даралтат технологи,

Устөрөгч ашиглах,
Нарны илчийг ашиглах технологи



Зөвшөөрсөн:

44


Татгалзсан:

2


Бүгд:



46


95.7 хувийн саналаар санал дэмжигдлээ.


8.Тогтоолын төслийн хавсралтын “Төрөөс эрчим хүчний салбарт баримтлах бодлогыг хэрэгжүүлэх үе шат, удирдлага зохион байгуулалт, үнэлгээ, шалгуур үзүүлэлт, хүрэх үр дүн” гэсэн 4 дэх бүлгийн 4.2, 4.3, 4.5 дахь хэсгийг дэд заалтуудын хамт бүхэлд нь хасах саналыг дэмжье гэсэн санал хураалт явуулъя.

Зөвшөөрсөн:

43


Татгалзсан:

2


Бүгд:



45


95.6 хувийн саналаар санал дэмжигдлээ.

Хоёр. Найруулгын саналуудыг бүхэлд нь нэг уншиж, нэг санал хураалт явуулав.

1.Тогтоолын төслийн хавсралтын “Төрөөс эрчим хүчний талаар баримтлах бодлогын алсын хараа, тэргүүлэх чиглэл, баримтлах тулгуур зарчим” гэсэн 2 дахь бүлгийн 2.1 дэх заалтыг доор дурдсанаар найруулах:

“2.1.Алсын хараа нь улс орны эдийн засгийн өсөлт, тогтвортой хөгжил, эрчим хүчний аюулгүй байдал, найдвартай ажиллагааг бүрэн хангаж, хувийн хэвшил, зохицуулалттай, өрсөлдөөнт зах зээлд суурилсан үр ашигтай, хэмнэлттэй, байгаль орчинд ээлтэй технологи бүхий, цахилгаан эрчим хүч экспортлогч орон болоход оршино.”


2.Тогтоолын төслийн хавсралтын “Төрөөс эрчим хүчний талаар баримтлах бодлогын алсын хараа, тэргүүлэх чиглэл, баримтлах тулгуур зарчим” гэсэн 2 дахь бүлгийн 2.2 дахь заалтаас “Тэргүүлэх чиглэл:” гэснийг хасах. Мөн заалтын тайлбар дүрсийг хасах.

3.Тогтоолын төслийн хавсралтын “Төрөөс эрчим хүчний талаар баримтлах бодлогын алсын хараа, тэргүүлэх чиглэл, баримтлах тулгуур зарчим” гэсэн 2 дахь бүлгийн 2.3 дахь заалтаас “Тулгуур зарчим:” гэснийг хасах.

4.Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.1 дэх заалтыг доор дурдсанаар найруулах:


“3.1.Монгол Улсын эрчим хүчний нөөц боломж, тулгамдаж байгаа асуудалд үндэслэн Төрөөс эрчим хүчний талаар баримтлах бодлогод дараах стратегийн зорилгыг дэвшүүлж байна:”

5.Тогтоолын төслийн хавсралтын 4 дэх бүлгийн гарчгийн “эрчим хүчний салбарт” гэснийг “эрчим хүчний талаар” гэж өөрчлөх.

6.Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.1.6, 3.2.6 дахь заалтуудын “сэргээгдэх эрчим хүчний үйлдвэрлэлийг нэмэгдүүлэх,” гэсний дараа “уламжлалт эрчим хүчний” гэж нэмэх.

7.Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.2.4.2 дахь дэд заалтыг доор дурдсанаар найруулах:


“3.2.4.2.эрчим хүчний салбарыг зохицуулалттай, өрсөлдөөнт зах зээлийн зарчмаар хөгжүүлэх, эрх зүйн орчныг бүрдүүлэх.”


8.Тогтоолын төслийн хавсралтын заалтууд нэмэгдсэн, хасагдсантай холбогдуулан заалтуудын дугаарлалтыг дэс дараалалд оруулж, холбогдох найруулгын засварыг хийх гэсэн найруулгын саналыг дэмжье гэсэн санал хураалт явуулъя.

Зөвшөөрсөн:

41


Татгалзсан:

4


Бүгд:



45


91.1 хувиар найруулгын санал дэмжигдлээ.


Төрөөс эрчим хүчний талаар баримтлах бодлого батлах тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 17 цаг 05 минутад хэлэлцэж дуусав.

Арав. Эрчим хүчний тухай хуульд нэмэлт, өөрчлөлт оруулах тухай болон холбогдох бусад хуулиудын төсөл /анхны хэлэлцүүлэг/.

Хэлэлцэж буй асуудалтай холбогдуулан Эрчим хүчний яамны төрийн нарийн бичгийн дарга Д.Дэлгэрцогт, мөн яамны Стратегийн бодлого төлөвлөлтийн газрын дарга П.Товуудорж, Төрийн захиргаа, удирдлагын газрын ахлах мэргэжилтэн Л.Мөнхжаргал, ахлах мэргэжилтэн Б.Ерэн-Өлзий, мөн газрын мэргэжилтэн М.Түмэнжаргал, Эрчим хүчний зохицуулах хорооны зохицуулагч Д.Бассайхан, Эрчим хүчний ассоциацийн ерөнхий нарийн бичгийн дарга Г.Пүрэвдорж нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Н.Эрдэнэцэцэг нар байлцав.

Хуулийн төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Л.Энх-Амгалан танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Эрчим хүчний тухай хуульд нэмэлт, өөрчлөлт оруулах тухай хуулийн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг. Эдийн засгийн байнгын хорооны дэмжсэн санал:

Р.Гончигдорж: -1.Төслийн 2 дугаар зүйлийн “сэргээгдэх эрчим хүчний ногоон тариф” гэснийг “дэмжих тариф” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

37


Татгалзсан:

6


Бүгд:



43


86.0 хувийн саналаар санал дэмжигдлээ.


2.Төслийн 2 дугаар зүйлийн “3.1.9 дэх заалтын “түгээх” гэсний дараа “, хангах” гэж” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн:

37


Татгалзсан:

6


Бүгд



43


86.0 хувийн саналаар санал дэмжигдлээ.

3.Төслийн 2 дугаар зүйлийн “21 дүгээр зүйлийн 21.1 дэх хэсгийн “хуулийн этгээд” гэсний дараа “энэ хуулийн 12.1.11-д заасны дагуу тусгай зөвшөөрөл авах тухай өргөдлөө төрийн захиргааны төв байгууллагад, энэ хуулийн 12.1.1-12.1.10, 12.1.12-т заасны дагуу” гэж” гэснийг хасах саналыг дэмжье гэсэн санал хураалт явуулъя.

Зөвшөөрсөн:

37


Татгалзсан:

6


Бүгд:



43


86.0 хувийн саналаар санал дэмжигдлээ.

4.Төслийн 3 дугаар зүйл буюу 5 дахь заалтын 12.2 дахь хэсгийг хасах саналыг дэмжье гэсэн санал хураалт явуулъя.

Зөвшөөрсөн:

38


Татгалзсан:

5


Бүгд:



43


88.4 хувийн саналаар санал дэмжигдлээ.

5.Төслийн 3 дугаар зүйлийн 12 дахь заалт буюу 37 дугаар зүйлийн 37.1.2 дахь заалтын “нэгээс тавь дахин” гэснийг “нэгээс тав дахин” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:

35


Татгалзсан:

9


Бүгд:



44






79.3 хувийн саналаар санал дэмжигдлээ.


Эрчим хүчний тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 17 цаг 10 минутад хэлэлцэж дуусав.

Арван нэг. Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/.

Хэлэлцэж буй асуудалтай холбогдуулан Эрчим хүчний яамны төрийн нарийн бичгийн дарга Д.Дэлгэрцогт, мөн яамны Стратегийн бодлого төлөвлөлтийн газрын дарга П.Товуудорж, Төрийн захиргаа, удирдлагын газрын ахлах мэргэжилтэн Л.Мөнхжаргал, ахлах мэргэжилтэн Б.Ерэн-Өлзий, мөн газрын мэргэжилтэн М.Түмэнжаргал, Эрчим хүчний зохицуулах хорооны зохицуулагч Д.Бассайхан, Эрчим хүчний ассоциацийн ерөнхий нарийн бичгийн дарга Г.Пүрэвдорж нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Н.Эрдэнэцэцэг нар байлцав.

Хуулийн төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Л.Энх-Амгалан танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Р.Гончигдорж: 1. “ногоон тариф” гэснийг “дэмжих тариф” гэж тохиолдол бүрт өөрчлөх саналыг дэмжье гэсэн санал хураалт явуулъя.

Зөвшөөрсөн:

36


Татгалзсан:

9



Бүгд:



45


80.0 хувийн саналаар санал дэмжигдлээ.

2. 3 дугаар зүйлийн “11 дүгээр зүйлийн 11.1.1 дэх заалтын “0.08-0.095 ам.доллар” гэснийг “0.095 америк доллар хүртэл” гэж, 11.1.2 дахь заалтын “0.045-0.06 ам:доллар” гэснийг “0.06 америк доллар хүртэл” гэж, 11.1.3 дахь заалтын “0.15-0.18 ам.доллар” гэснийг “0.18 америк доллар хүртэл” гэж,” гэснийг хасах саналыг дэмжье гэсэн санал хураалт явуулъя.


Зөвшөөрсөн:

38


Татгалзсан:

7


Бүгд:



45


84.4 хувийн саналаар санал дэмжигдлээ.

Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 17 цаг 18 минутад хэлэлцэж дуусав.

Арван хоёр. Захиргааны ерөнхий хууль болон холбогдох бусад хуульд нэмэлт, өөрчлөлт оруулах тухай хуулиудын төсөл /анхны хэлэлцүүлэг/.

Хэлэлцэж буй асуудалтай холбогдуулан Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Улсын дээд шүүхийн Захиргааны танхимын тэргүүн М.Батсуурь, Хууль зүйн яамны Эрх зүйн шинэтгэлийн бодлогын газрын ахлах мэргэжилтэн Ц.Ариунжаргал, Нийтийн эрх зүйн судлаач, доктор Д.Сүнжид нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Н.Эрдэнэцэцэг нар байлцав.


Хуулийн төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Х.Тэмүүжин танилцуулав.

Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.

Хуулийн төслийн талаар Байнгын хорооноос гаргасан зарчмын зөрүүтэй саналын томьёоллыг маргаашийн хуралдаанаар үргэлжлүүлэн хэлэлцэхээр болов.

Бусад. 1.Улсын Их Хурлын дэд дарга Р.Гончигдорж Татварын ерөнхий хуульд нэмэлт, өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулиудын эцсийн найруулгыг танилцуулав.

Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно.

Улсын Их Хурлын гишүүд хуулиудын эцсийн найруулгатай танилцлаа. /16.20 цагт/

2.Монгол Улсын Монгол Улсын Ерөнхийлөгчөөс 2014.10.13-ны өдөр Улсын Их Хуралд өргөн мэдүүлсэн, Ирээдүйн өв сангийн тухай хуулийн төслөө татан авах тухай албан бичгийг Улсын Их Хуралд ирүүлснийг уншиж танилцуулав.


Улсын Их Хурлын чуулганы хуралдааны дэгийн тухай хуулийн 17.3-т заасны дагуу хууль санаачлагч төслөө татан авсанд тооцлоо. /16:23 цагт/ 

3.Улсын Их Хурлын гишүүн Ж.Батсуурийн урилгаар Дорноговь аймгийн Алтанширээ сумын ерөнхий боловсролын сургуулийг 1980 онд төгссөн хамт олны төлөөлөл, Улсын Их Хурлын гишүүн Цэвэлмаагийн Баярсайханы урилгаар Өмнөговь аймгийн 10 жилийн дунд сургуулийг 1975 онд төгссөн төгсөгчид, Улсын Их Хурлын гишүүн Ж.Эрдэнэбатын урилгаар Сэлэнгэ аймгийн Баруунбүрэн сумын ерөнхий боловсролын сургуулийн 12Α ангийн багш, сурагчид, Улсын Их Хурлын гишүүн Г.Уянгын урилгаар Чингэлтэй дүүргийн иргэдийн төлөөлөл, Улсын Их Хурлын гишүүн Ч.Хүрэлбаатарын урилгаар Увс аймгийн Хяргас сумын дунд сургуулийг 1995 онд төгсөгчдийн төлөөлөл, Улсын Их Хурлын гишүүн Ц.Даваасүрэнгийн урилгаар Хөвсгөл аймгийн Мөрөн сумын ерөнхий боловсролын сургуулийг 1983 онд төгссөн төгсөгчдийн төлөөлөл, Нийгэм, эдийн засаг-хүний нөөцийн удирдлагын Соёмбо академийн оюутнууд Улсын Их Хурлын чуулганы нэгдсэн хуралдааны үйл ажиллагаа, Төрийн ордонтой танилцав.

Чуулганы нэгдсэн хуралдааны зохион байгуулалтыг хариуцан Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Н.Цогтсайхан, шинжээч Б.Баярсайхан, Т.Мөнхбат нар хариуцан ажиллав.

Өнөөдрийн чуулганы нэгдсэн хуралдаан 5 цаг 50 минут үргэлжилж, 76 гишүүнээс 54 гишүүн ирж, 71.1 хувийн ирцтэйгээр 17 цаг 20 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА






Б.БОЛДБААТАР

Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ










Б.БАТГЭРЭЛ
МОНГОЛ УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ 

ЧУУЛГАНЫ 6 ДУГААР САРЫН 11-НИЙ ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

З.Энхболд:  -Гишүүдэд өглөөний мэнд хүргэе. 2015 оны хаврын ээлжит чуулганы 6 дугаар сарын 11-ний өдрийн нэгдсэн хуралдаан ирц 76-аас 40 гишүүн хүрэлцэн ирж, 52,6 хувийн ирцтэй байна. Нээснийг мэдэгдье.

Хэлэлцэх асуудлыг танилцуулъя.  Өнөө, маргааш чуулганаар хэлэлцэх асуудал 19 байсныг 18 болгож байна.


Хэлэлцэх асуудлын 2-т байгаа Үл хөдлөх эд хөрөнгийн барьцааны тухай хуульд нэмэлт оруулах тухай хуулийг ажлын хэсэг нь дахиж нэг 7 хоног хүлээе гэсэн хүсэлт гаргасан учраас хаслаа. Тэгээд үлдэж байгаа асуудлыг танилцуулъя.


1.Монгол Улсын эдийн засаг, нийгмийг 2016 онд хөгжүүлэх үндсэн чиглэл батлах тухай Улсын Их Хурлын тогтоолын төслийн эцсийн хэлэлцүүлэг.


/Одоогийн 3 дугаар асуудал 2 дугаар асуудал болно гэх мэтчилэн дугаар шилжинэ/.



2.Төрөөс тэтгэврийн шинэчлэлийн талаар баримтлах бодлого батлах тухай Улсын Их Хурлын тогтоолын төслийн эцсийн хэлэлцүүлэг үргэлжилнэ.


3.Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэг.


4.Нягтлан бодох бүртгэлийн тухай хуулийн шинэчилсэн найруулга болон холбогдох бусад хуульд нэмэлт, өөрчлөлт оруулах тухай хуулиудын төслийн анхны хэлэлцүүлэг.


5.Аудитын тухай хуулийн шинэчилсэн найруулгын төслийн анхны хэлэлцүүлэг.


6.Ирээдүйн өв сангийн тухай болон холбогдох бусад хуульд нэмэлт, өөрчлөлт оруулах тухай хуулиудын төслийн анхны хэлэлцүүлэг.


7.Эдийн засгийн ил тод байдлыг дэмжих тухай хуулийн төслийн хэлэлцэх эсэх. Засгийн газар өргөн мэдүүлсэн.


8.Засгийн газрын тусгай сангийн тухай хуульд өөрчлөлт оруулах тухай хуулийн төслийн анхны хэлэлцүүлэг.


9.Төрөөс эрчим хүчний талаар баримтлах бодлого батлах тухай Улсын Их Хурлын тогтоолын төслийн анхны хэлэлцүүлэг.


10.Эрчим хүчний тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуульд нэмэлт оруулах тухай хуулиудын төслийн анхны хэлэлцүүлэг.


11.Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг.


12.Захиргааны ерөнхий хууль болон холбогдох бусад хуульд нэмэлт, өөрчлөлт оруулах тухай хуулиудын төслийн анхны хэлэлцүүлэг.


13.Нийслэл хотын албан татварын тухай хуулийн төслийн анхны хэлэлцүүлэг үргэлжилнэ.


14.Үндсэн хуулийн цэцийн 2015 оны 08 дугаар дүгнэлт.


15.Үндсэн хуулийн цэцийн 2015 оны 9 дүгээр дүгнэлт.


16.Галын аюулгүй байдлын тухай хуулийн шинэчилсэн найруулга болон Барилгын тухай хуульд нэмэлт оруулах тухай хуулиудын төсөл. Засгийн газар өргөн мэдүүлсэн, хэлэлцэх эсэх.


17.Хөдлөх эд хөрөнгө болон эдийн бус хөрөнгийн барьцааны тухай болон холбогдох бусад хуульд нэмэлт, өөрчлөлт оруулах тухай хуулиудын төсөл. Засгийн газар өргөн мэдүүлсэн, хэлэлцэх эсэх.


18.Монгол Улсын цөмийн зэвсгээс ангид байх статусыг шинэ төвшинд гаргах тухай Улсын Их Хурлын тогтоолын төсөл. Улсын Их Хурлын гишүүн Амаржаргал, Батчимэг, Нямаагийн Энхболд нарын гишүүд өргөн мэдүүлсэн, хэлэлцэх эсэх.


-Саналтай гишүүн байна уу? Кнопоо дарцгаа.


Хүрэлбаатар гишүүнээр тасаллаа.


Отгонбаяр гишүүн.


Ё.Отгонбаяр: -Их Хурлын дарга аа, нөгөө Таван толгой чинь юу болсон бэ? Үүнийгээ одоо хэлэлцэхгүй юм уу? Энэ чуулганы нээлт дээр та Их Хурлаар хэлэлц гэж шаардаж байгаад өргөн бариулчихсан. Одоо?

З.Энхболд:  -Эрдэнэчимэг байна уу?

Ё.Отгонбаяр: -Энэ Эрдэнэчимэг гэдэг хүн чинь Их Хурлаар юу хэлэлцэхээ шийддэг болчихсон юм уу? Их Хурлын даргын зөвлөл шийддэг биз дээ?

З.Энхболд:  -Ажлын хэсэг ажиллаж байхад би дундуур нь орж болохгүй, Отгонбаяр гишүүн ээ.

Ё.Отгонбаяр: -Хэлэлцэх эсэхээ шийдчихээд тэр ажлын хэсэг нь ажил л даа. Одоо эдийн засаг чинь хүндрээд байдаг, бид нар аахар шаахар юм хэлэлцээд яваад байх юм. Чуулган тартал ганцхан сар үлдлээ шүү дээ. Буруу юм бол буруу, зөв юм бол зөв гээд ялгаж салгая л даа.

З.Энхболд:  -Таван толгойн асуудал энэ 7 хоногийн хуваарьт орсон. Яагаад ажиллаагүйг ажлын хэсгээс өөрсдөөс нь асуу.

-Бямбацогт гишүүн.


С.Бямбацогт: -Төрөөс тэтгэврийн шинэчлэлийн талаар баримтлах бодлого өнөөдөр эцсийн хэлэлцүүлэгт орох гэж байгаа. Энэ дээр эрэгтэй, эмэгтэй хүмүүсийн насыг ижил болгох, 55-тай эрэгтэй, эмэгтэйчүүд маань тэтгэвэрт гардаг болох, эсвэл 60 настай эрэгтэй, эмэгтэйчүүд маань тэтгэвэрт гардаг болох асуудал орчихсон байгаа. Энэ асуудлыг шийдье гэж өнгөрсөн 7 хоногт МАН-ын бүлэг завсарлага авсан. Завсарлага аваад Нийгмийн бодлого, боловсрол, соёл, шинжлэх ухааны байнгын хорооны дарга Батцогтод албан бичиг явуулсан. Таван асуудал дээр эргэж харахгүй бол болохгүй нь ээ. Үүнийг эцсийн хэлэлцүүлгээр Нийгмийн бодлогын байнгын хороогоор дахиж оруулж ирээч ээ гэж хүссэн боловч харамсалтай нь Байнгын хороо хуралдаж чадсангүй. Өнөөдөр завсарлагын хугацаа дуусаж байгаа. Энэ асуудлыг одоо хэлэлцэх гээд байна л даа. Энэ дээр бид яах ёстой юм бэ? Завсарлагын хугацаа дууссан байна, хэлэлцэх асуудал орчихсон байна. Уг нь Байнгын хороогоороо дахиж нэг яриад оруулж ирсэн боловч бас зөв байсан байх. Тулгамдсан асуудал мөн үү, биш үү? Энэ дээр бид ирээдүйд урт хугацаандаа хийх гэж байгаа ажил ярьж байгаа. Өнөөдөр тулгамдсан гэж үзвэл тэтгэврийн зээлийн хүүг бууруулах асуудлыг ярих ёстой. Гэтэл энэ маань байхгүй мөртлөө насыг нь ижил болгох асуудал орж ирээд батлагдаад явах нь ээ. Энэ бол дараа нь хууль болж гарна. Үүнийг бид яаж шийдэх ёстой вэ? Энэ дээр хариулт авъя гэж хүсэж байна.

З.Энхболд:  -Хэлэлцэх асуудалд оруулах, оруулахгүйн талаар үгээ хэлнэ. Та нар завсарлага аваад дууссан, тийм үү? Хугацаа дууссан учраас үргэлжлээд л явна шүү дээ. 

Хоёр хүйстэй хүний тэтгэврийн насыг адил болгох асуудлыг судлах гэдгээр орсон байгаа. Түүнээс, адил болгоно гэдэг үгээр ороогүй байгаа. Энэ бол хуульд өөрчлөлт орж байж хэрэгжинэ. Бид бодлого баталж байгаа. Тийм учраас үлдээлээ.

-Уянга гишүүн.

Г.Уянга: -Энэ 7 хоногийн хэлэлцэх асуудлын жагсаалтаас Оюу толгойн гэрээтэй холбоотой асуулга, Дубайн гэрээтэй холбоотой асуудлууд бүгдээрээ байхгүй болчихлоо л доо. Өчигдөр, Аюулгүй байдал, гадаад бодлогын байнгын хороогоор хоёр 7 хоногийн өмнө хэлэлцсэн.

З.Энхболд:  -Уянга гишүүн ээ, сая би Даваасүрэн гишүүний энэ 7 хоногийн тав дахь өдөр сонсъё гээд цохоод явуулчихсан. Маргааш ордгоороо орно.

Г.Уянга: -Маргааш орох уу?

З.Энхболд:  -Би өнөөдөр дөрөв дэхийн асуудал танилцууллаа. Маргааш тав дахийн асуудал дээр Ерөнхий сайдын цаг дээр хүссэн хүсээгүй ямар нэгэн асуулга байх ёстой. Гишүүний асуулгын цаг.

Г.Уянга: -Тэгвэл энэ асуудлууд явж байгаад амжихгүй бол заавал тав дахь өдрийн хуралдаанаар орох юм байна гэж ойлголоо.

З.Энхболд:  -Биш ээ, биш. Хуваарийнхаа дагуу л орно. 

Г.Уянга: -Тэгээд тав дахь өдрийн хуралдаанаар чинь яг энэ 18 асуудал дуусгаад орно гэвэл орохгүй шүү дээ, дарга аа? 

З.Энхболд:  -Би өнөөдөр дөрөв дэх өдрийн асуудлыг танилцуулж байна. Маргааш өглөө тав дахь өдрийн гишүүний асуулгын цаг дээр Даваасүрэн тэргүүтэй гишүүдийн асуусан асуулга орно. Өөр юм байхгүй юм билээ. Санаа зоволтгүй.

-Даваасүрэн адилхан юм асуух гэж байсан уу?

Хүрэлбаатар.

Ч.Хүрэлбаатар: -Би хоёр зүйл асуух гэсэн юм. Тэтгэврийн бодлого дотроо 2.4.1 дээр эрэгтэй, эмэгтэйчүүдийн тэтгэвэрт гарах доод насыг ижил болгоно гээд оруулчихсан байгаа. Судлах тухай биш ээ, Энхболд дарга аа. Тэр асуудлыг хөндөөгүй байгаа байхгүй юу. Хөндөөгүй байгаа учраас бодлого болоод гарчихна. Бодлого болоод гарчихвал хуульд өөрчлөлт оруулна шүү дээ. Тийм учраас үүнийгээ засахгүйгээр бид нар өнөөдөр хэлэлцэх бол үнэхээр хариуцлагагүй юм болох гээд байна. Энхболд дарга аа, тэгэхээр та үүнийг болиулж өгөөч. Чин сэтгэлээсээ гуйж байна.

Хоёр дахь асуудал нь, Нийслэл хотын албан татварын тухай хуулийн төслийг одоо оруулж ирж байна л даа. Сарын өмнө Сайханбилэг Ерөнхий сайд индэр дээрээс намайг Ерөнхий сайд байхад нэг ширхэг ч татвар нэмэхгүй гэж хэлсэн шүү дээ. Сайханбилэг бодвол ажлаа хийж байгаа шүү дээ. Бид нар огцруулах тухай яриагүй. Тэгэхээр Ерөнхий сайд хүн нь өөрөө үгүй гээд хэлчихсэн байхад Засгийн газраас өргөн мэдүүлсэн Нийслэл хотын албан татварын тухай хуулийн төслийг хэлэлцэж болж байгаа юм уу? Хүмүүс татвар нэмэхгүй юм байна гэж ойлгоод тайван байгаа шүү дээ. Хоёрдугаарт, эдийн засгийн байдал хүнд байгаа шүү. Эдийн засаг хүнд үед татвар авна гэсэн ойлголтоор дарамталж болохгүй шүү дээ. Ядахдаа нэг их авдаггүй юмаа гэж бодоход энэ чинь сэтгэл зүйн хувьд хүнд дарамттай шүү дээ. Тийм учраас 13 дээр байгаа Нийслэл хотын албан татвараа болимоор байна.

З.Энхболд: -Би Ерөнхий сайдаас татварын талаар хэлсэн үгийг нь асуусан. Өргөн баригдсан хуульд хамаарахгүй гэдэг тайлбар хийж байсан.

Ч.Хүрэлбаатар: -Тэгж хэлээгүй шүү дээ.

З.Энхболд:  -Өргөн баригдаад хэлэлцүүлэгтээ явж байгаа бүх татварын хуулиуд гардгаараа гарна. Татварын хуулиудын үйлчлэх хугацаа бол дараа жилийн төсвийн жилийн эхнээс байдаг учраас энэ жилдээ санаа зовох юм байхгүй гэж байсан.

Ч.Хүрэлбаатар: -Энэ дээрээс хэлсэн үгийг нь та нэг сонсоод үзчихээрэй.

З.Энхболд:  -Харин, өөрийнх нь үгийг би өөрөөр нь тайлбарлууллаа шүү дээ. Хүрэлбаатар гишүүн үг хэлсэн хүнийг өөрөөс нь илүү тайлбарлаж чадахгүй биз дээ. Тийм учраас үлдээлээ.

-Нямдорж гишүүний нэр алхны дараа гарсан. Цаг хугацаагаа барья. Дүрмээрээ явна.

Хэлэлцэх асуудлаа баталлаа.

Нэг. Эдийн засаг, нийгмийг 2016 онд хөгжүүлэх үндсэн чиглэл батлах тухай Улсын Их Хурлын тогтоолын төслийн эцсийн хэлэлцүүлэг явуулна.

Тогтоолын төслийн талаарх Эдийн засгийн байнгын хорооны танилцуулгыг Улсын Их Хурлын гишүүн Тлейхан танилцуулна. Индэрт урьж байна.

А.Тлейхан: -Улсын Их Хурлын дарга, эрхэм гишүүд ээ,
 

      Монгол Улсын Засгийн газраас 2015 оны 4 дүгээр сарын 30-ны өдөр Улсын Их Хуралд өргөн мэдүүлсэн "Монгол Улсын эдийн засаг, нийгмийг 2016 онд хөгжүүлэх үндсэн чиглэл батлах тухай" Улсын Их Хурлын тогтоолын төслийн анхны хэлэлцүүлгийг Улсын Их Хурлын чуулганы нэгдсэн хуралдаанаар 2015 оны 6 дугаар сарын 04-ний өдөр хийж төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.

 

     Эдийн засгийн байнгын хороо 2015 оны 6 дугаар сарын 09-ний өдрийн хуралдаанаар дээрх тогтоолын төслийн эцсийн хэлэлцүүлгийг хийж, чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналын томьёоллуудыг тогтоолын төсөлд бүрэн тусгалаа. Үүнд:

 
    
1.Тогтоолын төсөлд “Эдийн засаг, нийгмийг хөгжүүлэх үндсэн чиглэлийг боловсруулах, хэлэлцэх, хэрэгжилтийг дүгнэхдээ Засгийн газрын үйл ажиллагааны хөтөлбөр, төсөв, хөрөнгө оруулалтын төлөвлөлттэй уялдуулан эрх зүйн зохицуулалтыг боловсронгуй болгох чиглэлээр холбогдох хууль тогтоомжид нэмэлт, өөрчлөлт оруулах асуудлыг боловсруулахыг Улсын Их Хурлын Төрийн байгуулалтын байнгын хороонд, мөн “Үндсэн чиглэлийн биелэлтэд гүйцэтгэлийн аудит хийхдээ Төрийн аудитын тухай хуульд заасан зарчмыг баримтлан, биелэлтийг албан тушаалтны үүрэг, хариуцлагатай холбон дүгнэж байхыг холбогдох албан тушаалтанд тус тус үүрэг болгосон 3, 4 дэх заалтуудыг нэмж тусгалаа.
 
        2.Түүнчлэн тогтоолын төслийн 3 дахь заалтыг Монгол Улсын эдийн засаг, нийгмийг 2016 онд хөгжүүлэх үндсэн чиглэл”-ийг баталсантай холбогдуулан “Тухайн жилд хэрэгжих боломж, бодит байдлыг харгалзан, зорилт, арга хэмжээ бүрийн хүрэх түвшин, түүний биелэлтийг дүгнэх шалгуур үзүүлэлтийг тодорхой болгох, үндсэн чиглэлийн хэрэгжилтийн явцад тавих дотоодын байнгын хяналтыг сайжруулах, төрийн байгууллагуудын ажлын хариуцлагыг дээшлүүлэх, төрийн албаны шат бүрд ажлын гүйцэтгэл, үр дүнг тогтмол үнэлдэг тогтолцоог бий болгох” зэрэг асуудлуудыг Монгол Улсын Засгийн газарт үүрэг болгохоор өөрчлөн найруулж төсөлд тусгалаа.
 
   
 3. Тогтоолын төслийн хавсралтад “Цахилгаан эрчим хүч, ган, нүүрснээс  синтетик байгалийн хий үйлдвэрлэх, экспортлох асуудлаар харилцагч талтай хэлэлцээр хийх, бодлогыг Улсын Их Хуралд танилцуулах”, “Бизнесийн орчны, эдийн засгийн эрх чөлөөний, өрсөлдөх чадварыг олон улсын байгууллагуудаас гаргасан индексээр Монгол Улсын өнөөгийн байр суурийг сайжруулах цогц төлөвлөгөө боловсруулж, хэрэгжүүлэх”, “БНХАУ-тай Эрчим хүчний ерөнхий хэлэлцээр байгуулах ажлыг эрчимжүүлэх”, Түлш эрчим хүчний үнэ тарифыг зах зээлийн зарчмын дагуу бодит өртгийн тооцоонд үндэслэн зохицуулалт хийх”, “Монгол мал хөтөлбөрийг хэрэгжүүлэх, хөдөө аж ахуйн гаралтай бараа, түүхий эдийн биржийг хөгжүүлэх хүрээнд хоршоодыг дэмжиж бүх сумдад мал аж ахуйн гаралтай бараа, түүхий эд бэлтгэх үндэсний сүлжээ бий болгох”, “Бэлчээрийн менежментийг сайжруулах, бэлчээр сэргээх, малын тэжээл бэлтгэх иргэдийн санаачилгыг дэмжих төсөл, хөтөлбөр хэрэгжүүлэх”, “Аялал жуулчлалын салбарын дэд бүтцийг сайжруулах, бүтээгдэхүүн үйлчилгээний хөгжлийг дэмжих”, “Улсын тусгай хамгаалалттай болон орон нутгийн тусгай хэрэгцээт газрын ашиглалтыг зохистой түвшинд байлгах зорилгоор эрх зүйн орчныг сайжруулах”,  “Төрөөс залуучуудын талаар баримтлах бодлогыг шинэчилж, залуучуудын асуудлыг гэр бүл, хүүхэд, эмэгтэйчүүд, хүн амын хөгжлийн бодлоготой уялдуулах”, “Боловсролын байгууллагын мэдээллийн нэгдсэн сан бүхий “Боловсролын салбарын мэдээллийн систем”-ийг боловсруулж, нэвтрүүлэх” зэрэг нэгдсэн хуралдааны анхны хэлэлцүүлгээр дэмжсэн саналуудыг төсөлд нэг бүрчлэн тусгав.
 

        Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1 дэх хэсэгт заасанчлан нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэл хуралдаан даргалагчаас өгсний дагуу чуулганы нэгдсэн хуралдаанаар тогтоолын төслийн анхны хэлэлцүүлгийг хийх явцад нээлтэй үлдээсэн тогтоолын төслийн хавсралтын 5.9 дэх заалтын “экспортын” гэснийг “салбарын” гэж өөрчлөх,  хавсралтын 7.8 дахь заалтыг “Архангай, Баянхонгор, Говь-Алтай, Дундговь, Завхан, Өвөрхангай, Хэнтий, Төв аймгийн төвүүдэд дулаан хангамжийн шинэ эх үүсвэр барих” гэж өөрчлөх, хавсралтын 7.10 дахь заалтын “цахилгаан станцыг” гэсний дараа “түүний дэд бүтцийг” гэж нэмэх зэрэг саналуудыг хуралдаанд оролцсон гишүүдийн олонх дэмжлээ.

 

        Нэгдсэн хуралдааны анхны хэлэлцүүлгээр олонхын дэмжлэг авсан саналыг  төсөлд нэмж тусгасан эцсийн хувилбарын төсөл болон зарчмын зөрүүтэй саналын томьёоллыг Та бүхэнд тараасан болно.

 

       Улсын Их Хурлын эрхэм гишүүд ээ,

 

"Монгол Улсын эдийн засаг, нийгмийг 2016 онд хөгжүүлэх үндсэн чиглэл батлах тухай" Улсын Их Хурлын тогтоолын төслийг баталж өгөхийг Та бүхнээс хүсье. Анхаарал тавьсанд баярлалаа.

З.Энхболд:  -Ажлын хэсгийг танилцуулъя.


Сангийн яамны Эдийн засгийн бодлогын газрын дарга Г.Батхүрэл, мөн яамны Эдийн засгийн бодлогын газрын Хөгжлийн бодлого, төлөвлөлтийн хэлтсийн дарга Ч.Тавинжил, Эдийн засгийн бодлогын газрын Макро эдийн засгийн бодлогын хэлтсийн дарга Ч.Отгонбаяр, Эдийн засгийн бодлогын газрын Макро эдийн засгийн бодлогын хэлтсийн мэргэжилтнүүд Ш.Мөнхбат, Ж.Ганбаяр, С.Санжжав.

Байнгын хорооны танилцуулгатай холбогдуулан асуулттай гишүүд байна уу?

-Даваасүрэн гишүүнээр асуулт тасалъя.

Ц.Даваасүрэн: -Үндсэн чиглэл дээр бид нар бас нэг зүйлийг анхаарахгүй бол болохгүй нь ээ. Өмнөх Их Хурлуудаас энэ Их Хурал бас муудаад байгаа тал нь юу байна вэ гэвэл иймэрхүү асуудал дээр, энэ жилийн хөрөнгө оруулалтын ажлын гүйцэтгэл, үндсэн чиглэлийн гүйцэтгэл зэрэг дээр ерөөсөө анхаарахгүй байна. Өмнөх Их Хурлууд чинь бас ийм байгаагүй шүү дээ. Би яаманд ажиллаж байсан, шаарддаг, биелэлт нь тийм байна гээд ингээд асуудлыг нэлээн хүндрүүлж үздэг ийм байсан. Саяхан үндсэн чиглэлийн гүйцэтгэл хэлэлцэхэд ерөөсөө хоёр, гуравхан гишүүн асууж байна шүү дээ. Одоо үндсэн чиглэл гэхэд бараг байхгүй байж байна шүү дээ. Энэ чинь төлөвлөгөө гэж би ойлгоод байгаа шүү дээ. Засгийн газрын мөрийн хөтөлбөрийг хэрэгжүүлэх төлөвлөгөө. Гэтэл төлөвлөгөөгөө бид ингэж хариуцлагагүй хандаад байхаар чинь гүйцэтгэл нь ямар үр дүнтэй байх нь бас тодорхой гэж би ойлгоод байгаа юм. Тийм учраас би Засгийн газрын мөрийн хөтөлбөрийн биелэлт хэдэн хувьтай байна вэ? Энэ үндсэн чиглэл батлагдсанаар хэдэн хувьтай болох юм бэ? Улс төрийн амлалтууд нь хир биелэлттэй гарах юм бэ? Би ирэх сонгуулийг сонгуулийн амлалтыг дүгнэх сонгууль болгоё гэж ингэж бодож байгаа юм. Би бүх талаас нь ингэж шаардана.

Нэг удаа бид хариуцлагатай хандах хэрэгтэй. Улс төрийн амлалтын шоугаар сонгууль хийдгээ бид зогсоох хэрэгтэй. Тэгчхээд, үндсэн чиглэл дээрээ нөгөө амласан зүйлүүдийг нь харахаар байдаггүй. Одоо улиг болсон хэдэн юм байгаа. Багануурын Оюутны хотхон барина, Алтанбулагийн Цагааннуурын чөлөөт бүс барина л гэж байгаа юм. Байнга л байсан юм. Энэ үнэхээр эдийн засаг хямралтай, цалингаа тавьж чадахгүй, хөрөнгө оруулалтын санхүүжилт зогсчихсон байгаа үед энэ 2016 онд хир үнэмшилтэй байх вэ? 

Энэ асуудлуудад надад яг холбогдох яамд нь байна уу? 2-5 тонн сүү боловсруулдаг цэгүүдийг хаана, хаана юм бэ? Бүх аймагт юм уу? Цагаан хувьсгалаа бид хийх хэрэгтэй. Тэр л биднийг ирээдүйд валютын нэлээн тогтвортой орлого бий болгодог ийм эх үүсвэр болох байх гэж би бодоод байгаа юм. Энэ үндсэн чиглэлийн биелэлтүүдийн талаар сая миний асуусан зүйлүүдийг бүр тодорхой хариулаач. Засгийн газрын мөрийн хөтөлбөрийн биелэлт яг төдөн хувьтай байна, энэ нь яаснаар төдөн хувьтай болно, Багануурын Оюутны хотхон, Алтанбулагийн Цагааннуурын чөлөөт бүсүүд бол төдөн хувьтай ажил нь гүйцэтгэгдэнэ, эсвэл ашиглалтад орж дуусна гэх юм уу.


Оюутны хотхоны талаар 2006, 2007 онд бид нар бас тодорхой 800 сая төгрөгөөр зураг төсвийг нь хийлгэсэн шүү. Түүнийг хэн нь идчихсэн юм мэдэхгүй. Тэр үед 800 сая гэдэг чинь их мөнгө шүү дээ. Зураг төсөв одоо байхгүй. Налайх, Яармаг хавьд л хийнэ гэсэн, тэгээд л байхгүй. 800 сая төгрөг. Түүгээр би тухайн үедээ хоёр оюутны байр оруулна гэж ингэж оруулж байсан мөнгө шүү дээ. Тэгтэл Их Хурал дээр оруулж ирээд л зураг, төсвийн мөнгө болж хувираад, өнөөдөр зураг, төсөв нь байхгүй. Одоо Багануур руу шилжчихсэн, бас байхгүй. Энэ асуудал дээр бүр тодорхой хариулт авъя. Хэзээ хэрэгжих эд юм бэ? Оюутны асуудлаас чинь хотхон барина гэснээс болоод оюутны байруудаа, ирээдүйн улс орноо авч явах хүмүүс чинь дотуур байр маш хүнд байгаа юм билээ шүү дээ. Энэ чиглэлийн юм нь болохоор эдгээрээс болоод зогсчихоод байгаа юм. Багануур барина гээд ингээд зогсчихоод байгаа юм. Энэ ажилд садаа болсон энэ төслөө нэг бол зогсоогоод, одоо байгаа юмнуудаа сайжруулаад, тэгээд дараа нь хотоос гарахаар залуу гэр бүлийн байдаг юм уу, орлого багатай иргэдийн байр л болоод явна биз. Энэ чиглэл дээр би тодорхой хариулт авъя.


З.Энхболд:  -Байнгын хорооны дарга Батсуурь хариулъя.

Ж.Батсуурь: -Даваасүрэн гишүүний асуултад хариулъя. Тэр тодорхой салбарын яамтай холбоотой Оюутны хотхон, дотуур байр зэрэгтэй холбоотой асуудлууд бол манай Байнгын хороон дээр яригдаагүй ээ. Эхний асуултад хариулахад бид бас энэ Засгийн газрын мөрийн хөтөлбөрийг хэрэгжүүлэх жил, жилийн төлөвлөгөө гэж ойлгож байгаа таны саналтай санал нэг байна. 

Монгол Улсын эдийн засаг, нийгмийг 2016 онд хөгжүүлэх үндсэн чиглэлийг батлах тухай гэсэн Улсын Их Хурлын тогтоолдоо бид бас 3, 4, 5 гэсэн заалтуудыг нэмж оруулаад, энэ дээр нь нэлээн тодорхой болгох. Өөрөөр хэлбэл, Төрийн байгуулалтын байнгын хорооны даргад Байнгын хороонд даалгасан Эдийн засаг, нийгмийг хөгжүүлэх үндсэн чиглэлийг боловсруулах, хэрэгжих хэрэгжилтийг дүгнэхдээ Засгийн газрын үйл ажиллагааны хөтөлбөр, төсөв, хөрөнгө оруулалтын төлөвлөлттэй уялдуулан эрх зүйн зохицуулалтыг боловсронгуй болгох чиглэлээр холбогдох хууль тогтоомжид нэмэлт, өөрчлөлт оруулах тухай төслийг боловсруулахыг даалгасан байгаа.


Мөн дараагийн 4 дүгээр заалтдаа бид бас үндсэн чиглэлийн биелэлтэд гүйцэтгэлийн аудит хийхдээ Төрийн аудитын тухай хуулийн 3 дугаар зүйлийн 3.1 дэх хэсэгт заасан зарчмыг баримтлаад биелэлтийг албан тушаалтны үүрэг, хариуцлагатай холбон дүгнэж байхыг Аудитын газарт үүрэг болгосон заалт оруулсан. Түүнээс гадна 5 дугаар заалтдаа бид Засгийн газарт Монгол Улсын эдийн засаг, нийгмийг 2016 онд хөгжүүлэх үндсэн чиглэлийг баталсантай холбогдуулан гурван арга хэмжээ авч хэрэгжүүлэхийг заасан. Үүнд тухайн жилд хэрэгжих боломж бодит байдлыг харгалзан зорилт арга хэмжээ бүрийн хүрэх төвшин, түүний биелэлтийг дүгнэх шалгуур үзүүлэлтүүдийг тодорхой болгох, үргэлжлүүлэн санхүүжүүлэх зорилт, арга хэмжээнд шаардагдах хөрөнгө санхүүгийн эх үүсвэрийг дараа жилийн төсөвт тусгаж байхаар заасан. 5.2-т нь үндсэн чиглэлийн хэрэгжилтийн явцад тавих дотоодын байнгын хяналтыг сайжруулах, бодлогын баримт бичгийн хэрэгжилтэд хяналт, шинжилгээ, үнэлгээ хийх, Засгийн газрын байгууллагуудын чадавхыг сайжруулах арга хэмжээ авах. Мөн төрийн байгууллагуудын ажлын хариуцлагыг дээшлүүлэх, төрийн албаны шат бүрд ажлын гүйцэтгэл, үр дүнг тогтмол үнэлдэг тогтолцоог бий болгох гэсэн энэ заалтуудыг оруулж өгсөн байгаа юм. Энэ асуудал бол Даваасүрэн гишүүн таны хэлж байгаа нэгдүгээр, өөрөөр хэлбэл, энэ төлөвлөгөөгөө боловсруулж батлуулахдаа ч гэсэн, хэрэгжүүлэх явцдаа ч гэсэн тодорхой эзэнтэй, мөн Засгийн газрын гишүүд холбогдох төрийн захиргааны байгууллагуудад үүний биелэлттэй холбогдуулж ажлын хариуцлага тооцдог, эзэнжүүлэх энэ асуудлыг Байнгын хороон дээр хэлэлцэх явцад гишүүдийн санал, санаачилгуудаар, ажлын хэсгийн саналаар ийм зүйл, заалтуудыг оруулсан болно. Баярлалаа.


З.Энхболд:  -Тодруулъя. 

Ц.Даваасүрэн: -Жаахан дутуу л байна. Үндсэн чиглэл дээрээ бид нар ингэж хандаад байж болохгүй ээ. Алтанбулаг, Цагааннуур зэргийн чөлөөт бүсийн сүүний талаар би асуусан шүү дээ. Сайд нараа оролцуулж баймаар байна шүү дээ. Би эцсийн хэлэлцүүлэг дээр бас үүнийг нэлээн тодорхой болгох юм болов уу гэсэн чинь ерөөсөө асуултгүй, түүнийгээ ажлын хэсэг гаргаж ярих ч үгүй ингээд явчихлаа шүү дээ. Тийм учраас би дахин дахин асуугаад байна л даа.

Үнийн дүн байхгүй, хэрэгжилтийн хувь хэмжээ байхгүй, эхлэх гээд байгаа юм уу, дуусгах гээд байгаа юм уу, тодорхойгүй байгаад байгаа байхгүй юу. Тийм учраас төлөвлөгөө чинь жаахан тодорхой байвал таны сая яриад байгаа хариуцлагыг тооцож болно. Түүнээс биш, огт тодорхойгүй нэр тавьчихсан, дүн байхгүй, ажлын гүйцэтгэлийн хувь хэмжээ байхгүй болохоор яаж хариуцлагын тухай эргээд ярих юм бэ? Зүгээр л нэр байна шүү дээ. Тийм учраас би энэ дээр сайд нараа оролцуулаад, саяын миний Оюутны хотхон, чөлөөт бүсүүдийн тал, хөдөө аж ахуйн сүү, сүүн бүтээгдэхүүнээр би тодорхой асуултдаа хариулт авъя.


З.Энхболд:  -Өөрөө энэ хэлэлцүүлгийн шатанд зөвхөн Байнгын хорооноос асуух ёстой юм байна. Хэлэлцэх эсэх, анхны хэлэлцүүлэг, тэнд Засгийн газрын гишүүд 100 хувь байж хариулдаг үүрэгтэй. Одоо тэр шат өнгөрсөн байна, Даваасүрэн гишүүн ээ. Түрүүчийн хоёр хэлэлцүүлэг дээр өөрөө хаана байсан юм бэ? Чуулган дээр байсан юм уу?

-Даваасүрэн гишүүний асуултад Хөдөө аж ахуйн сайд, Боловсролын сайд хоёр бичгээр хариу өгнө. Оюутны хотхон яасан бэ гэж байна, цагаан хувьсгал чинь хаана явж байна вэ гэж байна.


-Гишүүд асуулт асууж дууслаа.


Одоо санал хураана. Таван санал хураалт байна.


Монгол Улсын эдийн засаг, нийгмийг 2016 онд хөгжүүлэх үндсэн чиглэл батлах тухай Улсын Их Хурлын тогтоолын төслийн талаар гарсан зарчмын зөрүүтэй саналууд.


Эдийн засгийн байнгын хороо дэмжсэн:


1.Тогтоолын төслийн хавсралтын 5.9 дэх заалтын “экспортыг” гэснийг “салбарыг” гэж өөрчлөх.


Дэмжье гэдгээр санал хураая.


Санал хураалт.


Санал хураалтад 51 гишүүн оролцож, 33 гишүүн дэмжиж, 64,7 хувийн саналаар дэмжлээ.


2.Тогтоолын төслийн хавсралтын 7.8 дахь заалтын “Аймгийн төвүүдэд дулаан хангамжийн шинэ эх үүсвэр барих ажлыг үргэлжлүүлэх” гэснийг “Архангай, Баянхонгор, Говь-Алтай, Дундговь, Завхан, Өвөрхангай, Хэнтий, Төв аймгийн төвүүдэд дулаан хангамжийн шинэ эх үүсвэр барих” гэж өөрчлөх. 


Ерөнхий байсныг тодорхой болгож аймгуудын нэр нэмсэн байна.


Дэмжье гэдгээр санал хураая.


Санал хураалт.


Санал хураалтад 50 гишүүн оролцож, 34 гишүүн дэмжиж, 68 хувийн саналаар 2 дахь санал дэмжигдлээ.


3.Тогтоолын төслийн хавсралтын 7.10 дахь заалтын “цахилгаан станцыг”, гэсний дараа “түүний дэд бүтцийг” гэж нэмэх.


Дэмжье гэдгээр санал хураая.


Санал хураалт.


Санал хураалтад 50 гишүүн оролцож, 33 гишүүн дэмжиж, 66 хувийн саналаар 3 дахь санал дэмжигдлээ.


4.Тогтоолын төслийн хавсралтын 9.5 дахь заалтыг “Уул уурхайн үйл ажиллагаанаас болж эвдрэлд орсон талбайн нөхөн сэргээлт хийлгүүлэх” гэж өөрчлөх.


Дэмжье гэдгээр санал хураая.


Санал хураалт.


Санал хураалтад 51 гишүүн оролцож, 32 гишүүн дэмжиж, 62,7 хувийн саналаар 4 дэх санал дэмжигдлээ.


5.Тогтоолын төслийн хавсралтын 5.8 дахь заалтыг Шивээ-Овоогийн нүүрсний уурхай, цахилгаан станц байгуулж эрчим хүч экспортлох чиглэлээр холбогдох талтай хэлэлцээ хийх гэж өөрчлөх.


Дэмжье гэдгээр санал хураая.


Санал хураалт.


Санал хураалтад 51 гишүүн оролцож, 36 гишүүн зөвшөөрч 79,6 хувийн саналаар дэмжлээ.


Байнгын хорооноос гарсан зарчмын зөрүүтэй саналаар санал хурааж дууслаа.


Одоо бүхэлд нь батлах санал хураалт явуулъя.


Байнгын хорооны саналаар Эдийн засаг, нийгмийг 2016 онд хөгжүүлэх үндсэн чиглэл батлах тухай Улсын Их Хурлын тогтоолыг бүхэлд нь баталъя гэсэн санал хураая.


Санал хураалт.


Санал хураалтад 51 гишүүн оролцож, 38 гишүүн дэмжиж, 74,5 хувийн саналаар бүхэлдээ батлагдаж байна.

Үүгээр Эдийн засаг, нийгмийг 2016 онд хөгжүүлэх үндсэн чиглэл батлах тухай Улсын Их Хурын тогтоолын төсөл батлагдлаа.


Ажлын хэсэг, гишүүдэд баярлалаа.


Дараагийн асуудал, Үл хөдлөх эд хөрөнгийг алгасаад, гурав дахь асуудлаа хоёр дахь асуудал гэж дугаарлаад явна.


Хоёр. Төрөөс тэтгэврийн шинэчлэлийн талаар баримтлах бодлого батлах тухай Улсын Их Хурлын тогтоолын төсөл, эцсийн хэлэлцүүлэг үргэлжилнэ.

Завсарлагатайгаа холбогдуулан үг хэлэх үү?

-Бямбацогт гишүүн.


С.Бямбацогт: -Энэ асуудал дээр МАН-ын бүлэг завсарлага авсан байгаа. Төрөөс тэтгэврийн талаар баримтлах бодлогын чиглэл, зарчим дээр тулгуурлаж хуулийг боловсруулж оруулж ир гэж Улсын Их Хурлын тогтоолоор Засгийн газарт үүрэг өгч байгаа. Төрөөс тэтгэврийн шинэчлэлийн талаар баримтлах бодлогын зорилго, зарчимд нийцүүлэн холбогдох хууль тогтоомжийн төслийг боловсруулж Монгол Улсын Их Хуралд өргөн мэдүүл гэж. Тийм учраас бид нар бодлого дээр байгаа зүйл, заалтууд, зорилтууд дээр нь зарчмууд дээр нь санаа зовоод байгаа юм.

Зарчим дээр явж байгаа юм нь эмэгтэй, эрэгтэй хүмүүсийн насыг ижил болгоно гэдэг чинь үндсэндээ бууруулах уу, нэмэгдүүлэх үү? 

Гончигдорж дарга аа, би танд уншаад өгье. Та бас уншиж чадна л даа. 2.1.4 дээр байж байгаа. Эрэгтэй, эмэгтэй даатгуулагчийн өндөр насны тэтгэвэр тогтоолгох насны доод хязгаар ижил байх зарчмыг баримтална гэж байгаа юм. Зарчим дээрээ тулгуурлаж хууль боловсруулна гэж байгаа юм.

Хоёрдугаарт, тэтгэврийг тогтооход цалингаас бодох жил тутмын хувь нь өнөөдөр доод тал нь 2,5 байж байгаа юм. Гэтэл үүнийг 2 хувь болгож багасгая. Өөрөөр хэлбэл, цалингаас тэтгэвэр тогтоолгодог 2,5-ыг 2 болгохоор тэр хэмжээгээр цалин буурна гэсэн үг. Тэтгэвэр тогтоолгохдоо сүүлийн дараалсан таван жилийн дунджаар тэтгэвэр тогтоолгоно гэж байдгийг арван жил болгоё гэж байгаа юм. Тэгээд дээр нь, ажил олгогчоос авах нийгмийн даатгалын шимтгэлийг төлөх хувь хэмжээг нэмэгдүүлнэ гээд орчихсон байж байгаа юм. Энэ чинь эргээд ажиллагсад, дээр нь аж ахуйн нэгж, ажил олгогч нарт маш том дарамтыг бий болгох гээд байна. Ийм асуудлууд ороод ирсэн учраас бид нар завсарлага аваад үүнийгээ эцсийн хэлэлцүүлэг дээрээ ярья, Нийгмийн бодлогын байнгын хороон дээр дахиж ярья гэсэн. Үүнийхээ дагуу бас Батцогт даргад албан бичиг явуулсан. Харамсалтай нь Нийгмийн бодлогын байнгын хороо хуралдсангүй, энэ асуудал маань хэлэлцэж чадсангүй. Хуулийн завсарлага авах хугацаа дуусаж байгаа. Гэхдээ хуульд заасны дагуу шаардлагатай бол гурван хоног нэмж завсарлагын хугацааг сунгаж болно гэсэн заалт байдаг. Үүний дагуу бас сунгаж өгөөч ээ. Тэгээд Нийгмийн бодлогын байнгын хороон дээр эцсийн хэлэлцүүлгийн үед үүнийг бас ярья. Ингээд үүнийг засахгүй бол үнэхээр болохгүй байна гэдгийг хэлээд байгаа юм л даа.


З.Энхболд:  -Батцогт гишүүн хариул даа.

Д.Батцогт: -Гишүүдийнхээ өглөөний амгаланг айлтгая. Бямбацогт гишүүний асуултад хариулъя.

Ер нь яг ижилхэн тэгш болгочихно гэсэн хууль гаргаж байгаа юм ерөөсөө байхгүй шүү дээ. Бодлого гэдэг бол хууль биш ээ. Бодлого гэдэг бол чиглэл. Ер нь бид нарын урьд нь батлаад хэрэгжүүлж байсан энэ бодлогын бичиг баримт дээр хүртэл энэ өгүүлбэр чинь байж байгаа байхгүй юу, Бямбацогт гишүүн ээ.


1999 онд баталсан байдаг билүү, тэтгэврийн талаар баримтлах бодлогын 8 дээр тэтгэвэр тогтоолгох насыг алс ирээдүйд эрэгтэйчүүд болон эмэгтэйчүүдийн хувьд адилхан байлгах нь зүйтэй гээд чиглэл оруулчихсан, тэгсэн мөртлөө одоо хүртэл өөрчлөөгүй л байгаа биз дээ? Ер нь эмэгтэй, эрэгтэй хүмүүсийн ижил тэгш байдлыг яана гэсэн тийм зарчим л энд орсон болохоос, түүнээс үүнийг одоо хууль болгоод, эрэгтэй, эмэгтэйчүүдийн тэтгэврийн доод насыг ижилхэн болгоно гэж байгаа юм огт байхгүй шүү дээ.


Ардын намын бүлгээс надад бичиг ирсэн. Энэ бичгийн чинь дагуу би Нийгмийн хамгааллын яам руу явуулаад холбогдох тайлбаруудыг нь бүгдийг нь авчихсан байгаа. Би эргээд Ардын намын бүлэгт хариуг нь Байнгын хорооны зүгээс өгнө гэж бодож байгаа. Одоо энэ чинь дэгээрээ Байнгын хороо дахиад хуралдаад байх шаардлага байхгүй шүү дээ. Та нар завсарлагаа сунгаж болно. Тэр бол та нарын эрхийн асуудал. Одоо бол дэгээрээ завсарлага чинь дууссан бол энэ тогтоолын төслөө батлах уу гэдэг санал хураалт л явах юм. Энэ дагуу тэртэй тэргүй шинэчлэгдсэн хуулийн төслүүд орж ирээд Улсын Их Хурал дээр хэлэлцэгдээд явна. Хэлэлцэгдэх үед нь мэдээж Улсын Их Хурлын гишүүд энэ дээрээ анхаараад хэлэлцээд явах бололцоо нь бүрэн байгаа гэж хэлмээр байна.


З.Энхболд:  -Эрдэнэ сайд нэмж хариулъя.

С.Эрдэнэ: -Баярлалаа. Бямбацогт гишүүний хэлж байгаа аргументыг бид бас анхаарсан, судалсан. Тэгээд энэ дээр зарчмын томоохон эрсдэл үүсгэчихээр ийм асуудал байхгүй байгаа. Сая Батцогт дарга хэллээ. Үндсэндээ түрүүчийн 1999 оноос 2021 он хүртэл Тэтгэврийн шинэчлэлийн талаар  төрөөс  баримтлах бодлогын төсөл дээр 8 дээр нь эрэгтэй, эмэгтэй даатгуулагчийн тэтгэврийн доод насыг ижил  хэмжээнд байлгана гэдэг заалт чинь аль эрт байсан юм, Бямбацогт гишүүн ээ. Одоо энэ шинээр орж ирж байгаа зүйл ч нэгдүгээрт биш.

Хоёрдугаарт гэвэл бодлого дээр, зарчим дээр бид асуудлыг суулгахдаа ер нь цаашдаа тэтгэврийн шинэчлэлийн талаар төрөөс баримтлах бодлогодоо бид юу, юу анхаарах юм бэ, юу юун дээр нь судлах юм бэ, юу, юун дээрээ шийдэл, асуудлууд гаргаад явах юм бэ гэдгээ л ерөнхийд нь томьёолж байгаа шүү дээ. Түүнээс, яг өнөөдөр хуульчлаад эрэгтэй төд, эмэгтэй төд гээд насыг хуульчлаад явчихсан юм энд байхгүй.


Ер нь түрүүчийн 2021 он хүртэл төрөөс тэтгэврийн талаар баримтлах бодлого дээр тэгж яривал бид хагас хуримтлалын тогтолцоонд 2012 оноос шилжих ёстой байсан, шилжээгүй. Улмаар 2020 он хүртэл бүрэн хуримтлалын тогтолцоонд шилжинэ гээд заачихсан байсан. Энэ юун бүрэн байтугай хагас нь ч одоо болтол хэрэгжээгүй явж байгаа гээд ингээд бодлого гэдэг бол үндсэндээ тодорхой хэмжээнд судалж, тэр боломжийг олж асуудлаа шийдэх. Түүнийгээ хууль батлах замаар хэрэгжүүлээд явна гэсэн ийм л зорилго шүү дээ. Түүнээс биш, энэ дээр өнөөдөр жижигхэн тоон дээр. Бид тэгж яривал энэ бодлогын асуудал дээр нь энэ асуудлыг тусгаагүй. Энэ төрөөс тэтгэврийн талаар баримтлах энэ бодлогын зарчим талд нь энэ орсон байсан. Энэ нь түүгээрээ.


Уг нь анхны хэлэлцүүлэг дээр үүнийг бид хасъя гэсэн бодолтой байсан боловч тухайн үедээ редакцын алдаа гарсан юм уу, яасан юм бэ, хасагдаагүй ингээд ороод ирсэн ийм л асуудал. Энэ дээр туйлын, яг заавал ижил болгоно гэсэн ийм зүйл яриагүй. Угаасаа хуучин бодлого дээр, хуучин бодлогын 8 дээр энэ зүйл байгаа. Та хараарай. Тийм учраас энэ дээр бид бас ойлголцоод цаашаа явах нь зүйтэй. Ер нь өнөөдөр тэтгэврийн шинэчлэлийг бид нар нэн даруй эхлүүлж тэтгэвэр авагчдынхаа эрх зүйн сайжруулсан орчныг бүрдүүлж явахгүй бол жижиг тоон дээр маргаад бид нар асуудлыг улс төржүүлээд яваад байх юм бол энэ шинэчлэл чинь явахгүй ээ. Цаг хугацаа бид нарт үнэтэй шүү дээ. Өнөөдөр тэтгэвэр авагчид маань энэ шинэчлэл нь хэзээ хийгдэх юм бэ, бид нарын тэтгэврийн эрх зүйн орчин хэзээ боловсронгуй болох юм бэ, хэзээ амьжиргааны наад захын хэрэгцээ хангасан тэтгэвэр авдаг болох юм бэ гэдэг энэ асуудлыг бид нараас шаардаад хүлээгээд сууж байгаа шүү дээ. Энэ рүүгээ л яаралтай орж хамтарч ажиллая гэж би танд уриалмаар байна. Баярлалаа.


З.Энхболд:  -Эрдэнэ сайдын үгэнд редакцын алдаа гэсэн үг гарлаа. Түүнийг нь олоод засаад гаргачихвал яасан юм бэ? 

-Батцогт дарга тайлбар өг дөө. Анхны хэлэлцүүлэг дээр татагдах ёстой байсан юмаа андуураад татаагүй ороод ирсэн бол.


Д.Батцогт: -Дэгээрээ болох юм уу?

З.Энхболд:  -Би харин санал хураалгах гээд байна л даа.

Д.Батцогт: -Тэгвэл яг тэр заалтыг нь татчихъя.

З.Энхболд:  -Тэр заалтаа өөрөө уншаадах даа. Байнгын хорооны дарга уншаадах. Ардын намын авсан завсарлагыг би утга учиртай болгох гээд байна шүү дээ.

Д.Батцогт:  -2.1.4 дээр эрэгтэй, эмэгтэй даатгуулагчийн өндөр насны тэтгэвэр тогтоолгох насны доод хязгаар ижил байх. Үүнийг хасъя гэдгээр санал хураалгаж өгөөч.

З.Энхболд: -Гэхдээ одоогийн санал хураалтыг би Дэгийн хуулиар зөв болгохын тулд анхны хэлэлцүүлгийн үед Байнгын хороон дээр гарсан хасах саналыг анзааралгүй анхны хэлэлцүүлэг рүү чуулганд оруулсан байгаа учраас гэдэг томьёоллоор унших нь байна шүү дээ. 

Батцогт гишүүний гаргасан горимын саналыг явцын дунд гарсан редакцын алдааг засъя. 2.1-ийн сая уншсан сая уншсаныг хасах саналыг дэмжье гэдгээр санал хураая.


-Гончигдорж гишүүн.


Р.Гончигдорж: -Баярлалаа. Энэ баримт бичгийн бүтцийг бүгдээрээ нэг хар даа. Төрийн тэтгэврийн шинэчлэлийн талаар баримтлах бодлогын зорилго гээд. Ялангуяа зорилгын 1 дэхийг. Тэр зорилгодоо нийцүүлээд тэтгэврийн шинэчлэлийн талаар баримтлах бодлогын зарчмууд нь юу байх юм бэ гэдэг асуудал. Энэ зарчмын асуудал дээр эрэгтэй, эмэгтэй даатгуулагчийн өндөр насны тэтгэвэр тогтоолгох насны доод хязгаар ижил байх зарчим гэсэн тэр зарчим байгаа байхгүй юу. Тэр нь өмнөх бодлогууд дээрээ ч явж байсан, одоо ч явж байгаа, цаашдаа ч явах болно. Тэгээд энэ зарчим дээрээ үндэслээд, дараа нь тэтгэврийн шинэчлэлийн талаар баримтлах бодлогын чиглэл гэж, яг бидний барих зүйл бол хууль тогтоомж гаргах, бусад юман дээр нь бодлогын чиглэл гэдэг маань өөрөө үндсэн бүтэц нь. Энэ хоёр бүтэцтэй, тэтгэврийн хамрах хүрээг өргөжүүлэх хүрээнд авах үйл ажиллагаа юу байх юм бэ, тэгээд яг тэр түрүүний зорилго гэсний 1.1-д байсан шигээ хүн амын дундаж наслалттай уялдуулаад асуудлыг яаж шийдэх юм бэ. Тэгээд дундаж наслалттай уялдуулж тэтгэвэр тогтоолгох насны доод хязгаарыг өөрчлөх асуудлыг судална гээд 3.4.2-т байсныг нь хасчихсан байхгүй юу. Тэтгэвэр тогтоолгох насны хязгаарыг ижил төвшинд хүргэх асуудлыг тухайн үеийн хүн амын насжилтыг уялдуулан 2030 оноос хойш судалж үзнэ гээд хасчихсан байгаа юм. Өөрөөр хэлбэл, зарчим байж байг, харин бодлогын чиглэл дотроосоо үүнийг хасъя гэсэн ийм байр сууриар орж ирж байгаа нь зөв байхгүй юу.

Угаасаа л 1990-н хэдэн оноосоо эхлүүлээд суурь зарчмууд ийм л зарчимд байх юм. Энэ зарчимдаа хүрэхийн тулд бодлогын чиглэлүүд ингэж, ингэж явах юм гээд он, оноороо яваад байна шүү дээ. 


С.Бямбацогт: -Насыг нааш нь татчихсан байна.

Р.Гончигдорж: -Наадах чинь татаагүй, түүнийг нь харин хасчихсан байгаа шүү дээ. Тэр зарчим дотор чинь он байхгүй, хугацаа байхгүй. Он гаргасан нь бол 2030 оноос судална гэдгээр 3.4 хоёрыг хасчихсан байгаа байхгүй юу. Ийм нэг бүтцийн зарчмуудаа ярихгүй бол.

Түрүүн өөр нэг зарчим дээр яриад байсан, дарга аа. Жишээлбэл, арван жилийн дунджаар нь гаргана. Цаашдаа бүх ажилласан жилийнх нь дунджаар гаргана гэж. Энэ чинь шударга шүү дээ. Өнөөдөр бид нарт харагдаад байгаа юм юу байна вэ гэхээр, сүүлийн таван жилийн дунджаар гаргасан гэж хэлээд, сүүлийн таван жилдээ өндөр цалин бичүүлээд, шимтгэл төлөөд. Тэр чинь бусад хүмүүсийн авах тэтгэврийн санг илүүгээр хорогдуулаад байх. Энэ чинь шударга биш шүү дээ. Тийм учраас харин арав болгож байгаа нь чухал. Цаашдаа бүр дундаж болгож байгаа нь чухал байхгүй юу. Түрүүн бас бүлгийнхэн нь дурдсан. Тийм учраас бид нарын энэ зарчим зарчимдаа тулгуурласан бодлогын чиглэл, бодлогын чиглэлээ хэрэгжүүлэх арга хэмжээнүүд, тэгээд хамгийн сүүлд гарах нь яг хууль нь гараад явна шүү дээ. Тийм учраас дарга аа, уг нь Байнгын хороон дээр ийм л байдлаар үүнийг хасаагүй үлдээсэн байх гэж бодож байгаа юм. Хасах гэж байсан юм, тийм санал орж байсан юм гэдэг бол уг нь буруу л юм. Тэгээд яахав, олонхоороо л шийдье.


З.Энхболд:  -2.1.-ийн 4 ингэж байна, эрэгтэй, эмэгтэй даатгуулагчийн өндөр насны тэтгэвэр тогтоолгох насны доод хязгаар ижил байх гэдэг үгийг хасахаар 2.1.8 нь 7 болж хувираад, бүх дугаар гүйх юм байна, тийм үү? 8 зарчимтай байсан бол одоо 7 зарчимтай болох юм.

-Дамдины Дэмбэрэл гишүүн асуух уу?


Д.Дэмбэрэл: -2.1.4 чинь  эрэгтэй, эмэгтэй даатгуулагчийн өндөр насны тэтгэвэр тогтоолгох насны доод хязгаар ижил байна гэж. Энэ зарчим чинь дээр үеэс нааш хэрэгжүүлье гэж олон жил яригдсан, хуучин тусгагдаж байсан зарчим шүү дээ. Тэгээд энэ чинь жишээлбэл, манай Улсын Их Хурлыг та нар аваад үз л дээ. Эмэгтэй хүнийг 55 настайд нь, 50-тайд нь бүгдийг нь хөөгөөд гаргачихлаа шүү дээ. Энэ чинь эрэгтэй хүнтэйгээ адилхан хөдөлмөрлөх эрхтэй юм байхгүй юу. Тэр хөдөлмөрлөх эрх нь хасагдаад байгаа учраас энэ зарчим эрэгтэй, эмэгтэй хүнийг ялгаварлах байдалд аваачаад байгаа юм л даа.

Хоёрдугаарт, энд нэг юм ойлгохгүй яриад байгаа нь, нөхцөл, хөнгөлөлтүүдээ бид нар хуулиа оруулж ирэхдээ зөв оруулж ирэх ёстой юм. Жишээлбэл, эрэгтэй хүн 60 настай гэсэн мөртлөө бид нар 45-д нь нөхцөл олгож цэргийн албан хаагчдаа гаргадаг. Эмэгтэй хүн бол таван жилийн нөхцөлийн хөнгөлөлт авах боломжтой юм байхгүй юу. Тэгвэл 60 нас хүртлээ ажлаа хийх боломжоо олоод таван насаа хөнгөлөлттэй хуулиар аваад, 55 нас гэдэг чинь эмэгтэй хүн дээр нөхцөлөөр орж ирэх ёстой зарчим шүү дээ. Дээр нь дөрвөн хүүхэд төрүүлээд таван жил авдаг, тэгээд 50 настай гэдэг энэ ерөнхий  хөнгөлөлтийн зарчмууд нь чухал болохоос биш, эмэгтэй хн 60 нас хүртлээ ажил хийх асуудал жинхэнэ утгаараа бол зөв зарчим шүү дээ. Яагаад эмэгтэйчүүдийн 50 нас хүрэхээр нь цөмийг нь хөөж гаргаж байх ёстой юм бэ, 55 нас хүрэхээр нь хөөж гаргах ёстой юм бэ? Үүнийг чинь бид нар зөв зарчимд нь оруулъя гэж манай түрүүчийн бодлогод байсан. Энэ чинь олон жил яригдаад байгаа зүйл шүү дээ. Тэгэхээр зөв юмаа, зөв зарчмаа. Энэ чинь ёстой жинхэнэ зарчим мөн. Үүнийгээ хасъя гэхээр ерөөсөө л эмэгтэйчүүдийг доогуур үзсэн, 50 настайд нь чи дөрвөн хүүхэд гаргасан бол тэтгэвэртээ гарсан байх ёстой гээд. Манай Улсын Их Хурлын, бидний нүдэн дээр энэ болгон чинь хийгдсэн шүү дээ. Ингэж эмэгтэйчүүдийг ялгадаг асуудлыг болих эрэгтэй. Энэ, олон нийтэд ямар буруу ойлголт төрүүлж байна вэ гэхээр 60 нас хүргээд, чи 60 нас хүрч байж л гарна гээд хаячих юм шиг ойлгож байна шүү дээ.

Одоо харин манайд, хуульд Эрдэнэ сайд Нийгмийн бодлогын байнгын хорооны оруулж ирэх хуулийг харах хэрэгтэй. Эмэгтэйчүүддээ хөнгөлөлттэй нөхцөлүүдийг нь өгөх хэрэгтэй. Түүгээр ч барахгүй малчдад хээрийн нөхцөл буюу задгай нөхцөлийн нэмэгдлийг өгөөд, харин малчдын насыг наашлуулъя гээд байдаг манай намын бүлгийн асуудлыг давхар тэр хуулиудыг оруулж ирэхдээ шийдэх хэрэгтэй шүү дээ. Яагаад гэвэл гурван хүүхэд төрүүлээд өсгөсөн хүнийг яагаад таван жилийн хөнгөлөлтийг нь өгчих юм бол манай малчдын эмэгтэйчүүдийн нас бүр хамаагүй, 50 настайдаа тэтгэвэрт гарах боломж нь хуулиараа нээгдэнэ. Тэгэхээр хөнгөлөлтийн нөхцөл гэдэг бол тусгай зүйл, байдаг зүйл гэдгээ ойлгоод, хуулиараа үүнийг оруулж ир хэлдэг үүргийг өгөөд, энэ зарчим бол адил тэгш байх зарчмаа хадгалаад ингээд явж болохгүй юу, гишүүд ээ? Би ийм л зарчмаар, бас зөв юмаа гаргаад. 


Ер нь энэ дээр бас манай бүлгийн хэлээд байгаа болгоомжлоод санал бол ерөөсөө 60 нас хүргээд тулгаад эмэгтэйчүүдийг хүнд байдалд оруулчих юм биш байгаа гэдэг ойлголтоор явж байгаа явдал бий. Олон нийт ч тэгээд ойлгочихсон байгаа юм. Тэгэхээр нийтээрээ ингээд зөв ойлговол, манай бүлгийн хэлээд байгаа тэр зүйлийг хуульдаа аваад ирвэл харин түүнд нь бүрэн ярих бололцоотой, бид ч олон асуудлаа шийдүүлэх бололцоо байна гэж үзэж байгаа шүү дээ. Баярлалаа.


З.Энхболд:  -Эрдэнэ сайд бас л яг тийм юм ярьсан шүү дээ, хуулиа гаргахдаа тооцъё.


-Санал хураах уу, болих уу?


Д.Батцогт:  -Би Дэмбэрэл гишүүний хэлж байгаа саналтай 100 хувь санал нэг байна. Манай Дэмбэрэл гишүүн өөрөө Нийгмийн хамгааллын сайд хийж байсан хүн учраас асуудлыг нэлээн зөв талаас нь ойлгоод байгаа байхгүй юу. Энэ чинь яг л эмэгтэй, эрэгтэй хүмүүсийг ялгахгүй ижил тэгш зарчимд байлгана гэсэн ийм санаа орж ирж байгаа. Энэ, бодлого бол хууль биш ээ. Бодлого бол бидний баримталж байгаа зарчим. Тэгээд араас нь хууль орж ирэхээр бид харин эмэгтэй, эрэгтэй хүмүүсээ ямар байдлаар яаж авч үзэх вэ гэдэг энэ хуулиуд дээрээ анхаараад явчихна шүү дээ. Тэгэхээр шууд одоо хураалгахаар дэг ч бас зөрчигдөөд байна, дарга аа. Тийм учраас үүгээрээ яваад араас нь хууль орж ирэхээр бүгдээрээ үүнийгээ анхаараад, Ардын намын саналыг анхаараад явъя. Урьдын бодлогодоо ч ийм өгүүлбэр байсан, одоо ч байгаа. Ер нь цаашдаа ч байж байх нь зөв юм байна.

З.Энхболд:  -Би бол Дамдины Дэмбэрэл гишүүний саналтай санал нийлэх юм байна. Энэ бол, насны доод хязгаар ижил байх гэдэг бол зарчим. Хөнгөлөлттэй нөхцөл өгч эрт гаргах уу гэдэг бол бодлого. Тэр бодлогоо Эрдэнэ сайд бодлогоо оруулж ирэхдээ саяын хэлсний дагуу оруулж ирвэл Ардын намын бүлгийн зориод байгаа зорилт биелэх юм байна. Тийм учраас дэгээ олонхын саналаар өөрчилж санал хураахаа болилоо.

Дэгийн дагуу асуудлыг тал, талаас нь яриад дууссан байна. Ер нь зөвхөн Бямбацогт гишүүн завсарлагатай холбогдуулж үг өгөх л эрх надад байсан юм байна. Би түүнийгээ хэлэлцүүлэг болгож хувиргаад, бүх талуудыг нь сонсоод, Улсын Их Хурал 1999 оноос хойш баримталж байгаа бодлого дээрээ байх нь зөв, зүйтэй юм байна. Харин ямар ангиллын хүмүүсийг, ямар хүйсийн хүмүүсийн тэтгэвэрт гарах насыг дээшлүүлж, доошлуулж болох вэ гэдгээ жич ярих ёстой юм байна. Зарчмаа өөрчлөх буруу юм гэдэг тал руу хандаж байна.

Одоо дэгээрээ надад ганцхан удаа санал хураалгах л юм байна.

Байнгын хорооны саналаар санал, хураалт явуулъя.

Төрөөс тэтгэврийн шинэчлэлийн талаар баримтлах бодлого батлах тухай Улсын Их Хурлын тогтоолын төслийг бүхэлд нь баталъя гэсэн санал хураая.

Санал хураалт.

50 гишүүн оролцож, 30 гишүүн зөвшөөрч, 60 хувийн саналаар бүхэлдээ дэмжигдлээ. Үүнийг ярихдаа бид зайлшгүй хөнгөлөлт байх ёстой. Тэр нь таван жил байна гэж тохирлоо шүү дээ.

Үүгээр Төрөөс тэтгэврийн шинэчлэлийн талаар баримтлах бодлого батлагдлаа. Ажилласан гишүүд, яамныханд баярлалаа. Тэтгэврийн нас болон тэтгэврийн шинэчлэл бол улс төрийн асуудал биш ээ, Хүрэлбаатар гишүүн ээ. Энэ бол хүмүүсийн тэгш эрхийн тухай асуудал байна.

Дараагийн асуудал.

Гурав. Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулъя.

Төслийн талаарх Хууль зүйн байнгын хорооны танилцуулгыг Улсын Их Хурлын гишүүн Баянсэлэнгэ танилцуулна.

-Индэрт урьж байна.

Баянсэлэнгэ гишүүнийг гарч иртэл мэндчилгээ дэвшүүлээдэхье. Улсын Их Хурлын гишүүн Батсуурийн урилгаар Дорноговь аймгийн Алтанширээ сумын ерөнхий боловсролын сургуулийг 1989 онд төгссөн хамт олны төлөөлөл нийт 20 иргэн Улсын Их Хурлын үйл ажиллагаа, төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

З.Баянсэлэнгэ:  -Улсын Их Хурлын дарга, эрхэм гишүүд ээ, Монгол Улсын Засгийн газраас 2015 оны 4 дүгээр сарын 30-ны өдөр Улсын Их Хуралд өргөн мэдүүлсэн Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Улсын Их Хурал 2015 оны 6 дугаар сарын 4-ний өдрийн нэгдсэн хуралдаанаараа хэлэлцэж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хороо 2015 оны 6 дугаар сарын 9-ний өдрийн хуралдаанаараа дээрх хуулийн төслийг Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1-д заасны дагуу хэлэлцэж, нэгдсэн хуралдааны анхны хэлэлцүүлгээр олонхын дэмжлэг авсан саналуудыг төсөлд нэмж тусган төслийн эцсийн хувилбарыг бэлтгэлээ.

Байнгын хорооны хуралдаанаар дээрх хуулийн төслийг хэлэлцэх явцад Улсын Их Хурлын гишүүн З.Баянсэлэнгэ, Р.Гончигдорж, Ё.Отгонбаяр нар хуулийн төслийн 1 дүгээр зүйлийн 2 дахь хэсэгт төрийн байгууллагад зөвхөн нийтээр тэмдэглэх баярын өдөр согтууруулах ундаа хэрэглэхийг хориглосон нь Архидан согтуурахтай тэмцэх тухай хуулийн 7 дугаар зүйлийн 7.1.1 дэх заалттай зөрчилдөж байгаа тул төслөөс хасаж, төрийн байгууллага төсвийн хөрөнгөөр согтууруулах ундаа худалдан авахыг хориглосон заалтыг хэвээр үлдээх нь зүйтэй гэсэн санал гаргасныг хуралдаанд оролцсон гишүүдийн олонх дэмжсэн тул зарчмын зөрүүтэй саналыг томьёолон та бүхэнд тараасан байгаа.

 Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанд танилцуулж батлуулах саналыг Байнгын хорооны хуралдаанд оролцсон гишүүдийн олонх дэмжсэн болно.

Улсын Их Хурлын эрхэм гишүүд ээ,  Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийг хэлэлцэн баталж өгөхийг та бүхнээс хүсье. Анхаарал хандуулсанд баярлалаа.

З.Энхболд:  -Байнгын хорооны танилцуулгатай холбогдуулан асуулттай гишүүд байна уу?

-Алга байна.

Ажлын хэсэг Хууль зүйн сайд Д.Дорлигжав, Хууль зүйн яамны Эрх зүйн шинэчлэлийн бодлогын газрын дарга Т.Бат-Өлзий нар ирсэн байна.

Одоо санал хураана.

Төслийн 1 дүгээр зүйлийн 2 дахь заалт буюу 7 дугаар зүйлийн 7.9 дэх хэсгийг дараах байдлаар өөрчлөн найруулах:

7.9.Төрийн өмчит болон төрийн өмчийн оролцоотой аж ахуйн нэгж улсын болон орон нутгийн төсвөөс санхүүждэг байгууллагын хөрөнгөөр согтууруулах ундаа худалдан авахыг хориглоно. Санал гаргасан Улсын Их Хурлын гишүүн Баянсэлэнгэ, Отгонбаяр, Гончигдорж, Нямдорж.

Согтууруулах ундаа гэдэгт пиво орох уу? Градусаасаа хамаарахгүйгээр үү?

-Баянсэлэнгэ гишүүн ээ, тийм тодорхойлолт нь байдаг юм уу?

Ажлын хэсгийн гишүүн хариулъя. Баянсэлэнгэ гишүүн хариулах уу? Тодорхойлолт нь аль хуулийн, хаана байна вэ?

З.Баянсэлэнгэ:  -Дарга аа, би ажлын хэсгийн гишүүн биш. Илтгэгч гишүүн, санал гаргасан гишүүн. Хоёрдугаарт гэвэл энэ хууль маань Архидан согтуурахтай тэмцэх тухай хууль дээрээ байгаа учраас гишүүд давтаж ийм найруулгын зөрчилтэй болон хуульд байгаа зүйлийг ингэж оруулж ирэх нь зохисгүй юм гэдэг үүднээс санал гаргасан байгаа юм. Томьёолж оруулж ирсэн ажлын хэсгээс нь.

З.Энхболд:  -Ажлын хэсгээс Дорлигжав сайд.

Д.Дорлигжав: -Энэ Архидан согтуурахтай тэмцэх хуулийн 3 дугаар зүйлд  Согтууруулах ундаа гэдэг тодорхойлолт байна. Хүнсний зориулалтын түүхий эдээр үйлдвэрлэсэн спирт, бүх төрлийн архи, 2 хувиас дээш этилийн спирт агуулсан дарс, вино, сүүн бүтээгдэхүүнээр нэрсэн шимийн архи согтууруулах ундаанд хамаарна гээд.

З.Энхболд:  -Шар айраг гэж байхгүй байна уу? Пиво ч авч болохоо больж байгаа юм байна.

Энэ саналыг дэмжье гэдгээр санал хураалт явуулъя.

Санал хураалт. 


50 гишүүн оролцож, 41 гишүүн зөвшөөрч, 82 хувийн саналаар гишүүдийн гаргасан, Хууль зүйн байнгын хорооны гаргасан санал дэмжигдлээ.

Зарчмын зөрүүтэй саналаар санал хурааж дууслаа.

Хуулийн нэрийг өөрчлөх саналыг Цолмон гишүүн өнөө өглөө гаргасан. Тэр бол хөндөгдөөгүй асуудал учраас Дэгийн хуулиар боломжгүй, тийм үү?  Архидан согтуурахтай тэмцэх гэдгийг “Согтууруулах ундааг зөв хэрэглэх тухай хууль” гэж өөрчилье гэсэн санал барьчихсан явж байсан. Зохицуулах тухай хууль гэж. Түүнийг хэлэлцэх боломжгүй, гишүүн ээ.

Одоо хуулиа бүхэлд нь батлах санал хураалт явуулъя.

Байнгын хорооны саналаар Архидан согтуурахтай тэмцэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураая.

Санал хурааж байна.

50 гишүүн оролцож, 36 гишүүн зөвшөөрч, 72 хувийн саналаар хуулийн төсөл батлагдлаа.

Оролцсон гишүүд, ажлын хэсэгт баярлалаа.

Дараагийн асуудал.

Дөрөв. Нягтлан бодох бүртгэлийн тухай хуулийн шинэчилсэн найруулга болон холбогдох бусад хуульд нэмэлт, өөрчлөлт оруулах тухай хуулиудын төслийн анхны хэлэлцүүлгийг явуулъя.

Төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Хүрэлбаатар танилцуулна. 

-Индэрт урьж байна.

Ч.Хүрэлбаатар: -Улсын Их Хурлын дарга, эрхэм гишүүд ээ, Нягтлан бодох бүртгэлийн тухай хуулийн төсөл болон холбогдох бусад хуулийн төслүүдийн хэлэлцэх эсэх асуудлыг Улсын Их Хурлын чуулганы 2015 оны 05 дугаар сарын 08-ны өдрийн нэгдсэн хуралдаанаар хэлэлцээд, төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн.

 

Тус Байнгын хороо уг хуулийн төслүүдийн анхны хэлэлцүүлгийг 2015 оны 06 дугаар сарын 03-ны өдрийн хуралдаанаараа хийж, дараах санал, дүгнэлтийг Улсын Их Хурлын чуулганы нэгдсэн хуралдаанд оруулж танилцуулахаар шийдвэрлэлээ. 


Байнгын хорооны хуралдаанаар хуулийн төслүүдийг хэлэлцэх үед Улсын Их Хурлын гишүүн Р.Амаржаргал санхүү, бүртгэлийн асуудал эрхэлсэн төрийн захиргааны төв байгууллагын чиг үүрэгт татварын мэргэшсэн зөвлөхийг оруулах, Нягтлан бодох бүртгэлийн тухай хуулийн төслийн дагалдаж өргөн мэдүүлсэн Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн төслийн татварын итгэмжлэгдсэн хуулийн этгээдийн үүсгэн байгуулагч нь татварын мэргэшсэн зөвлөх байх шаардлагыг хасах гэснийг одоогийн хуулийн зохицуулалтаар нь хэвээр үлдээх санал гаргасныг хуралдаанд оролцсон гишүүдийн олонх дэмжсэн бөгөөд энэ асуудлаар Улсын Их Хурлын гишүүн Ч.Хүрэлбаатар цөөнх боллоо. 


Монгол Улсын Засгийн газраас одоо мөрдөгдөж байгаа Нягтлан бодох бүртгэлийн тухай хуулийг хүчингүй болсонд тооцох тухай хуулийн төслийг хамт өргөн мэдүүлээгүй тул ажлын хэсгээс уг хуулийн төслийг боловсруулж, хэлэлцүүлэх тухай санал гаргасныг хуралдаанд оролцсон гишүүдийн олонх дэмжсэн. 


Нягтлан бодох бүртгэлийн тухай болон холбогдох бусад хуулийн төслүүдийн талаарх зарчмын зөрүүтэй саналын томьёоллыг бэлтгэж Та бүхэнд тараасан. 


Улсын Их Хурлын эрхэм гишүүд ээ, Нягтлан бодох бүртгэлийн тухай хууль болон түүнийг дагаж өргөн мэдүүлсэн Банкны тухай хуульд өөрчлөлт оруулах тухай, Компанийн тухай хуульд өөрчлөлт оруулах тухай, Даатгалын мэргэжлийн оролцогчийн тухай хуульд өөрчлөлт оруулах тухай, Банк бус санхүүгийн байгууллагын тухай хуульд өөрчлөлт оруулах тухай, Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн талаарх Төсвийн байнгын хорооноос гаргасан санал, дүгнэлт, зарчмын зөрүүтэй саналын томьёоллуудыг хэлэлцэн шийдвэрлэж өгнө үү. Анхаарал тавьсанд баярлалаа.


З.Энхболд:  -Мэндчилгээ дэвшүүлье. Улсын Их Хурлын гишүүн Цэвэлмаагийн Баярсайханы урилгаар Өмнөговь аймгийн 10 жилийн дунд сургуулийг 1975 онд төгссөн төгсөгчдийн төлөөлөл, нийт 41 иргэн чуулганы ажиллагаа, төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

Ажлын хэсгийн гишүүд Сангийн сайд Ж.Эрдэнэбат, Сангийн яамны Нягтлан бодох бүртгэлийн бодлогын газрын ахлах мэргэжилтэн Б.Болормаа.

Байнгын хорооны санал, дүгнэлттэй холбогдуулан асуулттай гишүүд байна уу?

-Ганбат гишүүнээр асуулт тасаллаа.


Даваасүрэн гишүүн.

Ц.Даваасүрэн:  -Би ганц, хоёр зүйл тодруулъя. Энэ хууль нэлээн удаж байж гарч байгаа юм. Би бас Байнгын хороонд ажлын хэсэг томилоод нэлээн ажиллуулсан, тэгээд хоорондоо маргалдаад, аудитынхан нэг лобби явуулаад, Мэргэшсэн нягтлангуудын институт нь нэг лобби явуулаад, татварын итгэмжлэгдсэн нягтлангийн зүгээс бас нэг лобби яваад, ингээд байдаг эд л дээ.

Энэ тал дээр нь бас сайн зохицуулж өгөхгүй бол болохгүй гэж би бодоод байгаа юм. Аудитынхан жишээлбэл, гаргасан тайлан дээр нь аудитаа хийгээд баталгаажуулаад л явна биз, тайланг нь гаргаж өгөхөд нь итгэмжлэгдсэн нягтлангууд нь туслаад явна биз. Мэргэшсэн нягтлан бодохын институт зэрэг нь мэргэшсэн нягтлан бодогчдынхоо сургалтыг хийгээд тэгээд сертификатаа олгоод л явна шүү дээ. Тэгэхгүй, нэг нэгийнхээ ажил руу шуналтаад гэх юм уу, түүнээсээ болоод энэ хууль дээр бас сөрөг дагавар гаргаад байгаа юм бий. Аудитын хуульд санхүүгийн холбогдох үйлчилгээ гэдгийг өргөн хүрээтэй ойлгож болно. Үүнийг авч хаячъя гэж байгаатай би санал нэг байгаа юм. Тайлангаа баталгаажуулдаг, аудит хийдэг хүрээндээ л аудит нь байх хэрэгтэй. Энэ асуудал дээр Байнгын хороон дээр яг юу гэж яригдсан бэ? Үүнийг авах нь зүйтэй байх, хэрэггүй байх гэж би бодож байна.

Нягтлан бодох бүртгэлийн улсын байцаагч гэдэг нь яг хаана байх байцаагч вэ? Сангийн яамны Нягтлан бодох бүртгэлийн газар байх байцаагч уу? Байцаагчийн эрхтэй болно гэсэн үг үү? Хуучин бид нар ярьдаг байсан л даа. Энэ бол бас буруу биш байж болно. Өөр газар байгаа бол төрийн бус байгууллага дээр ийм байцаагчийн тухай асуудал байгаа бол, тийм юм байж болохгүй. Зүгээр, санхүүгийн нягтлан бодох бүртгэлийн газар дээр компаниудын тайланг хүлээж авахдаа байцаагч байж болох юм. Засгийн газрын нягтлан бодох бүртгэл дээр байцаагч байх юм уу? Энэ чинь аж ахуйн нэгжийн нягтлан бодох бүртгэл, Засгийн газрын  нягтлан бодох бүртгэл гэсэн хоёр бүртгэл байна шүү дээ. Аль, аль дээр нь байцаагч байх юм уу, аж ахуйн нэгжүүдийн нягтлан бодох бүртгэлийг хүлээж авахдаа энэ байцаагч байгаад шаардлагатай тохиолдолд тэр акт торгуулиа тавих юм байна гэж ингэж ойлгох уу?

З.Энхболд:  -Эрдэнэбат сайд хариулъя. Байнгын хороо хариулах билүү?

-Болор дарга хаана байна вэ? Төсвийн байнгын хорооноос албан ёсоор орлож байгаа хүн нь хэн бэ?

Ажлын хэсгийн ахлагч нь хэн бэ? Хүрэлбаатар гишүүн, нэлээн нарийн юм асуугаад байна шүү дээ. Сангийн яаманд байсан хүний хувьд хариулаадах.

Ч.Хүрэлбаатар: -Даваасүрэн гишүүний асуултад хариулъя. Таныг Төсвийн байнгын хорооны дарга байхад энэ хууль хэлэлцэгдэж эхлээд Ганбаатар гишүүн даргаар нь ажиллаж байсан. Та санаж байгаа байх. Тэр ажлын хэсэг гарч ажиллаад нийтдээ бараг 60-аад санал гаргасан юм. Тэгэнгүүт Засгийн газар хуулиа татаж аваад бүгдийг нь тэндээ тусгаад оруулаад ирсэн. Энэ дээр олон төрийн бус байгууллагуудын хоорондоо зөрчилдөөнтэй үйл ажиллагаанууд хэлээд бие биеийнхээ эсрэг зүйл ярьдаг, бие биеийнхээ хийж байгаа ажил руу нь орох гэж оролддог зүйлүүдийг ерөнхийдөө зассан гэж би ойлгож байгаа. Татаж аваад тэр дээр нь   зөрчилдөөнийг аль болохоор багасгах замаар засаж залруулсан.

Гэхдээ хүлээж авах боломжгүй зарим заалтууд байгаад байгаа юм. Тухайлбал, нягтлан бодогчдыг бэлтгэдэг энэ тогтолцоотой холбоотой, санхүүгийн тайлангийн мэргэжлийн нягтлан бодогч нь гаргаж байх ёстой зэрэг ийм заалтууд байгаад байгаа юм. Тэдгээрийг нь үнэхээр зарим хүмүүсийн төрийн бус байгууллагуудын тавьж байгаа зарчмыг хүлээн зөвшөөрөх боломжгүй байгаа юм. Яагаад гэвэл нягтлан бодогч бэлтгэдэг тогтолцоо бол 1990-ээд, сүүлийн 25 жил нэлээд боловсронгуй болчихсон ийм байгаа учраас энэ дээр нь хүлээж авах тийм боломжгүй байгаа.

Сангийн яамны улсын байцаагчийн эрх мэдэлтэй хүн бол төрийн сангийн мэргэжилтнүүд нь улсын байцаагч байна гэж хуульчилж оруулж өгсөн байгаа. Тэгэхээр ажлын хэсгээс улсын байцаагчийн асуудлыг Сангийн яамны хүн тодруулаад хариулчих байх.

З.Энхболд:  -Сангийн яамны Болормаа хариул даа.

Б.Болормаа: -Даваасүрэн гишүүний асуултад хариулъя. Нягтлан бодох бүртгэлийн улсын байцаагч бол бүх аж ахуйн нэгжүүдэд хамаарна. Зөвхөн  Нягтлан бодох бүртгэлийн хуулийн дагуу хууль тогтоомжийг зөрчсөн этгээдүүдэд л хариуцлага хүлээлгэнэ. Өөрөөр хэлбэл, санхүүгийн тайлангаа хугацаанд нь тушаагаагүй санхүүгийн тайлан огт гаргадаггүй тийм хүмүүст хамаарна. Дээр нь  нягтлан бодох бүртгэлээ үнэн зөв бүртгэж байгаа эсэх дээр улсын байцаагч нар хяналт тавьж байгаа.

Улсын байцаагчийг Сангийн сайдын тушаалаар томилж байгаа. Одоо бол аймаг, нийслэл, дүүргийн төрийн сангийн бүртгэлийн мэргэжилтнүүд улсын байцаагчийн энэ эрхийг эдэлдэг. Гэхдээ энэ улсын байцаагчийн дүрэм бол Засгийн газрын тогтоолтой ийм явж байгаа үйл ажиллагаа. Хэрвээ Хяналтын тухай хууль зэрэг батлагдвал түүнд нийцүүлээд энэ асуудал өөрчлөгдөнө.

З.Энхболд:  -Даваасүрэн гишүүн тодруулъя.

Ц.Даваасүрэн: -Болормаа, би ийм зүйл асуугаад байгаа юм. Одоо хоёр тайлан хүлээж авч байгаа. Төсвийн байгууллагуудын тайлан, Засгийн газрын байгууллагуудын  нягтлан бодох бүртгэлийн тайлан, аж ахуйн нэгжүүдийн тайлан. Тэгэхээр энэ байцаагч чинь төрийн сан дээрээ гэхээр зөвхөн Засгийн газрын байгууллагуудын тайлан дээр юм уу, аль эсвэл танай  Нягтлан бодох бүртгэлийн газар аж ахуйн нэгжүүдийн тайланг хүлээж авах байцаагч бас байх юм уу? Энэ хоёрын зааг ялгааг гаргаач.


З.Энхболд: -Болормаа нэмж хариулъя.

Б.Болормаа: -Төрийн санд ч хамааралтай, манай газар ч хамааралтай. Төсвийн байгууллагуудын тайланд ч хамааралтай. Өөрөөр хэлбэл, төрийн сангийн мэргэжилтнүүд ч гэсэн улсын байцаагчийн эрхийг аваад явж байгаа.

З.Энхболд:  -Содбаатар гишүүн асууя.

Я.Содбаатар: -Хэд хэдэн зүйл байна. Хуулийн төслийн 3.1.6 дээр мэргэжлийн нягтлан бодогч их, дээд сургууль, коллежийг нягтлан бодогч мэргэжлээр бакалавр ба түүнээс дээш зэргээр төгссөн хүнийг хэлнэ гэж байгаа юм. Тэгээд аливаа тайлан гаргахад заавал мэргэжлийн нягтлан бодогчоор гаргуулна гээд тавьчихсан байна л даа. Энэ нь хир амьдралд нийцтэй вэ? Өнөөдөр Монгол Улсад 100 гаруй аж ахуйн нэгж үйл ажиллагаа явуулж байна. Тэдгээрийн 50 гаруй нь Х тайлан өгч байгаа. Тоогүй тайлан гаргаж байгаа энэ тохиолдол, ер нь жижиг, дунд бизнес эрхэлж байгаа зүйлүүдэд заавал мэргэжлийн бакалавр зэрэгтэй нягтлан бодогч байх шаардлагатай юу? Үүнийг ямар үндэслэлээр оруулсан бэ? Томоохон төсөл, эсвэл төсвийн мөнгө төгрөгтэй холбоотой төсвийн байгууллагууд, банк, хувьцаат компани ч гэдэг юм уу энэ асуудлууд дээр энэ хязгаарлалтаа хийж болоогүй юм уу? Нэгдүгээр асуулт нь ийм байна.

Хоёр дахь нь, мэргэшсэн нягтлан бодогч гээд, үүнийг заавал онцлох ёстой юу? Мэргэшсэн нягтлан бодогчдын хуулийн төсөлд хавсаргасан саналуудыг харахад нийтдээ Мэргэжлийн холбоодоос ирсэн саналыг харахад мэргэшсэн 9 цол байх шиг байна. Энэ мэргэшсэн 9 цолоосоо мэргэшсэн нягтлан бодогчдыг онцолж авч үзэж байгаа нь ямар шаардлага, ямар үндэслэл байдаг юм бэ? Тийм учраас ер нь мэргэшсэн нягтлан бодогчдыг ингээд онцлоод байх юм уу, бусад мэргэшсэн нягтлан бодогчдоос өөр бусад мэргэжлийн цол хэргэм авч байгаа асуудлыг хэрхэн шийдвэрлэж байгаа юм бэ?

3.1.8 дээр ерөнхий нягтлан бодогч гэх юм. Би бол ерөнхий нягтлан бодогчийг бүх аж ахуйн нэгжүүдэд хамааруулах шаардлагатай юу, зөвхөн төсвийн байгууллагын удирдлагаас томилогдсон асуудал дээр энэ ерөнхий нягтлан бодогч байх юм уу? Одоо бол байгууллагууд зөвхөн ерөнхий нягтлан бодогчоос гадна санхүү эрхэлсэн захирал, бусад яг энэ ерөнхий нягтлан бодогчийн чиг үүрэг гээд байна л даа. Ерөнхий нягтлан бодогчийн үүрэг, эрх гээд. Үүнийг хэрэгжүүлэх  юу нь байгууллага, байгууллага дээр өөр байгаа шүү дээ. Тэгэхээр яг үүнийгээ дахиад төсвийн байгууллагынхаа хүрээнд хязгаарлахгүй юм уу? Хувийн хэвшлийн хүрээнд үүнийг ингээд ерөнхий нягтлан бодогчтой байна гээд, тэр болгон ерөнхий нягтлан бодогчтой байх аж ахуйн нэгжүүд бий болгох гэж бас дахиад зардал мөнгөний асуудал гарах юм биш үү? Тийм учраас нэгэнтээ нягтлан бодох бүртгэлээ бид нар аж ахуйн нэгж, байгууллага болон төсвийн байгууллага хоёрыг салгаж байгаа тохиолдолд ерөнхий нягтлан бодогч гэдгийг төсвийн байгууллагынхаа хүрээнд авч үзэж болохгүй юу гэдэг санал байгаа юм.


Ер нь энэ төслүүдийг хараад байхад санаа нь өнөөгийн зах зээлийн харилцаатай нийцүүлээд нягтлан бодох бүртгэлийг нарийвчилж байгаа боловч цаад талдаа болохоор саяын хэлээд байгаа хэд хэдэн зүйлүүд дээр дахиж нарийвчлах шаардлага байгаа юм биш үү гэдэг зүйл байгаа юм. Тийм учраас заавал ийм мэргэжлийн нягтлан бодогчоор тайлан гаргуулах шаардлагатай юу? 

Хоёр дахь нь, мэргэшсэн нягтлан бодогчийг яагаад онцолж үзсэн юм бэ? Ер нь мэргэшсэн нягтлан бодогчийн энэ асуудлыг бусад мэргэшсэн 9 цолоосоо юугаар ялгаатай юм бэ?

3.1.8 дээр байгаа ерөнхий нягтлан бодогчийг зөвхөн төсвийн байгууллагын удирдлагаас томилогдсон хүрээнд авч үзвэл болох уу? Заавал бүх байгууллагуудаар авч үзэх шаардлага байна гэж үзэж байна уу? Үүнийг дагаад санхүүгийн тайлан хүлээж авдаг төрийн сан, татварын байгууллагуудад янз бүрийн далд сүлжээ бий болгох, эсвэл бакалаврын зэрэгтэй хүмүүсээр тайлан гаргуулсан гэсэн хуурамч гарын үсэг авч  мөнгө өгдөг, тайлан гаргасан нэртэй, тэдгээрийн гар хөлийн үсгийг ашигладаг ийм л тогтолцоо үүсчих юм биш биз дээ?  Тэгэхгүй бол энэ жижиг бизнес эрхэлж байгаа хүмүүст хир ачаалал өгөх вэ гэдгийг тооцож үзсэн үү? Ийм гурван асуулт байна.

З.Энхболд:  -Мэндчилгээ дэвшүүлье. Улсын Их Хурлын гишүүн Жаргалтулгын Эрдэнэбатын урилгаар Сэлэнгэ аймгийн Баруунбүрэн сумын ерөнхий боловсролын сургуулийн 12Α ангийн багш, сурагчид нийт 27 иргэн Улсын Их Хурлын чуулганы ажиллагаа, төрийн ордонтой танилцаж байна. Та бүхэнд ажил, сурлагын амжилт, эрүүл энх, сайн сайхныг хүсэн ерөөе.

-Төсвийн байнгын хорооны гишүүн Хүрэлбаатар хариулъя.

Ч.Хүрэлбаатар: -Содбаатар гишүүний хэлж байгаа тэр асуудлыг нэлээн сайн судалж байгаад энэ хуулийг оруулж ирж байгаа юм. Өмнө нь хуулийн төсөл гаргаж ажиллаад, Засгийн газар татаж авсан л даа. Гэхдээ жижиг аж ахуйн нэгжүүдийг ер нь яах ёстой вэ? Монгол Улс даяар өчнөөн, 54 мянган аж ахуйн нэгж үйл ажиллагаа явуулж байгаа. Тэгэхээр бүгдээрээ л нягтлан бодогч гэдэг хүн авна, тэгэхээр л бүгдээрээ мэргэжлийн нягтлан бодогч гэсэн ийм шаардлагыг бид нар бас одоогийн нөхцөл байдалтайгаа уялдуулж өөрчилж оруулж ирж байгаа юм. Тэр нь юу вэ гэхээр жижиг аж ахуйн нэгжүүд бол нягтлан бодогчдыг гэрээгээр авч ажиллуулах энэ боломжийг нээж өгч байгаа юм.

Хоёрдугаарт, санхүүгийн бичиг баримтад хариуцлагатай байх ёстой. Санаатай болон санаагүй, алдаа гардаг. Тэр дээрээс нь үүсээд явчих ийм нэг эрсдэл байна. Хоёрдугаарт нь, энэ чинь манай боловсролын тогтолцоо, ер нь цаашдаа бид нар боловсон хүчнээ бэлтгэх тал дээр дандаа мэргэшсэн, мэргэшүүлсэн чиглэл рүү нь Монгол Улсын боловсролын тогтолцоо явж байгаа. Тийм учраас нягтлан бодогч нарыг их, дээд сургууль, коллежийг нягтлан бодогчийн мэргэжлээр бакалавр буюу түүнээс дээш зэргээр төгссөн хүн дээр мэргэжлийн нягтлан бодогч гэж үзнэ гэдгийг зайлшгүй оруулж өгч байгаа, Монгол Улсад нягтлан бодогчоор өчнөөн сургуулиуд байдаг. Тэр хүмүүс гараад ажлаа хариуцлагатай хийж байгаа.

Ерөнхий нягтлан бодогч гэхээр яг Содбаатар гишүүн таны өөрийн чинь хэлж байгаа саналын дагуу өөрчлөөд оруулчихсан байгаа. Ерөнхий нягтлан бодогч гэдэг нь  ерөнхий нягтлан бодогчоор хэн нэгэн хүнийг удирдлагаас зааж хэлж өгч байгаа юм. Тэгэхээр таны өөрийн чинь хэлдгээр санхүү хариуцсан захирал нь ч өөрөө байж болно шүү дээ. Тийм учраас энэ дээр илүү уян хатан асуудлыг бид нар оруулж ирсэн гэж үзэж байгаа. Та бүгд үзвэл 3.1.8 дээр ерөнхий нягтлан бодогч гэж нягтлан бодох бүртгэл хөтлөх, удирдан зохион байгуулах, хариуцлага хүлээхээр аж ахуйн нэгж, байгууллагын удирдлагаас томилогдсон мэргэжлийн нягтлан бодогчийг хэлнэ гээд заагаад өгчихсөн байгаа. Тийм учраас энэ дээр уян хатан байдлыг нэлээн оруулж ирсэн гэж бид нар ойлгож байгаа юм.

Мэргэшсэн нягтлан бодогчийн хувьд бүгдээрээ л мэдэж байгаа шүү дээ. Мэргэжлийн хувьд нэлээн дээд талын зэрэгтэй олон шалгалт өгч байж мэргэшсэн нягтлан бодогч болдог. Тэгэхээр энэ нь дотроо бид нар мэргэжлийн боловсон хүчнийг бэлтгэх тухай түрүүхэн асуудал Их Хурал дээр оруулж ирэхэд дээр үеийн 1, 2, 3 дугаар зэрэглэлийн слесарь гэдэгтэй адилхан тийм зүйлийг бий болгоё гэж ярьж байгаа бол эдийн засгийн нягтлан бодогч дээр ч энэ нь байж л байхад зүгээр. Энэ бол харин нягтлан бодогч нар ажил төрөлдөө улам сайжрах, өсөж дэвших энэ боломжийг нь нээж өгсөн дэлхийн олон оронд хэрэглэгддэг нэр томьёо. Тэгэхээр таны хэлж байгаа, анхааруулж байгаа зүйлүүдийг бид нар энэ хэлэлцүүлгийн явцад нэлээн сайн хийсэн юм. Зүгээр нэг, 14 хоногийн сургалтад хамрагдчихаад нягтлан бодогч гэдэг юм өгнө гэдэгт зарчмын хувьд нийлэхгүй байгаа. Энэ дээр та бүгд мэдэж байгаа, Их Хурлын гишүүдэд нэлээн хүмүүс юм тарааж өгсөн байгаа. Тэр дээр хүлээж авах боломжгүй санал нь энэ юм шүү. Бид нар бас энэ чиглэлээр өсөж дэвжихдээ зөв чиглэл рүүгээ, мэргэшсэн чиглэл рүүгээ явах нь зөв, зүйтэй гэсэн ийм зарчмын байр суурийг манай ажлын хэсэгт орсон Их Хурлын гишүүд баримталсан юм гэдгээ хэлье.

З.Энхболд:  -Их Хурлын гишүүдэд Холбоодоос нэлээн их бичиг ирсэн. Бүгдийг авсан байх.

Ч.Хүрэлбаатар: -Авсан.

З.Энхболд:  -Тэр талаар бас ярьж байгаа байх. Бас улирлын төлбөр гээд 960 мянган төгрөгийн тухай яриад байгаа?

Ч.Хүрэлбаатар: -Тэр бол угаасаа энэ хуулийн 27 дугаар зүйл дээр байгаа юм. Тухайн байгууллага, аж ахуйн нэгж өмнө нь ч байсан, одоо ч байгаа зүйл. Цаг хугацаандаа тайлангаа гаргаж өгөхгүй бол түүнд нь хариуцлага хүлээлгэх зүйл бий шүү дээ.

З.Энхболд:  -Биш ээ, тайлангаа төлбөр төлдөг биш.

Ч.Хүрэлбаатар: -Үгүй, үгүй. Тийм юм байхгүй. Тэр бол буруу юу явсан байсан.

З.Энхболд  -Хугацаандаа өгөөгүйн торгууль.

Ч.Хүрэлбаатар: -Тайлангаа өгөхдөө мөнгө өгдөг зүйл бол байхгүй байгаа юм. Тайлан өгөхдөө мөнгө өгч тайлан өгдөг юм шиг бичиг тараагдсан байсан. Тэр бол андуурал болсон байсан шүү. Тийм зүйл огт байхгүй.

З.Энхболд:  -Буруу ойлголт юм байна.

-Ганхуяг гишүүн.

Д.Ганхуяг: -Хоёр асуулт асууя. Нэг нь Содбаатар гишүүний асуултыг тодруулж дахиж асууна. Хоёр дахь нь, энэ хуульд Сангийн яаманд нягтлан бодох бүртгэл хариуцсан хэлтэстэй ч юм уу, газартай ч юм уу байна гэсэн заалт байгаад байх шиг байна. Тэгээд ийм хуулиар ингэж зохицуулж болдог юм уу? Улсын Их Хурал хууль батлахаараа л нэг байгууллага нэмдэг. Тэгээд орон тоо нэмэгдэнэ, тэгэхээр Засгийн газар орон тоо нэмлээ гээд ингээд ярьдаг шүү дээ. Тийм учраас тэр заалтын тухай юу гэж бодож байгаа вэ? Ер нь Засгийн газар нь байгуулагдаад Засгийн газар нь бүтэц, бүрэлдэхүүнээ Засгийн газар дээрээ яамныхаа бүтэц, бүрэлдэхүүн, стратеги хөтөлбөрөө батлаад л явдаг ийм байдалтай байгаа. Үүнийг юу гэж бодож байна вэ гэж асуух байна.

Хоёрт нь, бүх аж ахуйн нэгжүүдийн, тэр тусмаа Монгол Улсад үйл ажиллагаа явуулж байгаа 100 мянга орчим аж ахуйн нэгж байгаа болов уу. Тэндээс тайлан ирүүлж байгаа нь 54 мянга ч гэдэг юм уу, 60 мянга ч гэдэг. Үүний тайланг бүгдийг нь мэргэшсэн нягтлан бодогч гаргана гэсэн ийм юм хуульчлаад байна. Энэ бол болохгүй гэж би үзэж байгаа юм. Хэн гаргаж байгаагаасаа илүү нягтлан бодох бүртгэлийн гурав, дөрвөн тайлан нь хуульд нийцээд гаргасан байвал боллоо юм биш үү? Мэдээж тайлан гаргасан хүн нь нягтлан бодох бүртгэлийн мэргэжилтэй хүн байх байх. Тэгээд буруу гаргасан байвал тэр хүн нь хуулиар хариуцлага хүлээнэ үү. Түүнээс, мэргэшсэн нягтлан бодогч гээд нөгөө нь өндөр цалинтай баахан юм нэхээд суучихна. Ер нь Монгол Улсад нягтлан бодох мэргэжилтэй хэдэн хүн одоо байгаа вэ? Түүний хэд нь мэргэшсэн нягтлан бодох гээд илүү өндөр мэргэжилтэй хүн байгаа вэ?

Нийт 100 мянган аж ахуйн нэгжийн бараг 80 орчим хувь нь жижиг, дунд үйлдвэр эрхлэгч. Нэгдүгээрт, өөрийнхөө амьдралыг авч явж байгаа. Хоёрт нь, хүмүүсийг ажилтай болгож байгаа ийм хүмүүс байгаа шүү дээ. Тэгээд тайлан нь л шаардлага хангаж байвал тайлан гаргаж байгаа хүнд нь тийм хатуу шаардлага тавиад байх шаардлага байхгүй болов уу гэж ингэж үзэж байна. Жижиг, дунд аж ахуйн нэгжийн байгууллагын санхүүгийн тайлангийн олон улсын стандарт гэж ийм стандарт хэзээнээс мөрдөгдөж эхэлсэн бэ? Ийм стандарт байдаг юм уу?  Энэ дээр тодруулж өгөөч ээ. Одоо жижиг, дунд аж ахуйн нэгж улиралд нэг удаа тайлан гаргаад явсан ч болно шүү дээ. Улиралд мөнгөө төлөөд явсан ч болно. Жижиг, дунд үйлдвэрийн тухай хуулиар бол нэг хүн аж ахуйн эрхэлж байсан ч гэсэн жижиг, дунд үйлдвэр эрхлэгч байж болохоор байгаа шүү дээ. Тэгээд хөрсөн дээр буухгүй байна. Дахиад тодруулахад тайлан л хуулийн шаардлага хангаж байхад, хэн гаргасан гэдэг нь ойлгомжтой байх нь зүйтэй байх. Түүнээс, заавал мэргэшсэн нягтлан бодогч гэдгээр бүгдийг нь ингэж шахаад байх нь өнөөдрийн нөхцөл байдалтай нийцэхгүй байна уу гэж ингэж ойлгоод байгаа юм. Энэ хоёр дээр хариулж өгөөч ээ.

З.Энхболд:  -Хүрэлбаатар гишүүн хариулъя.

Ч.Хүрэлбаатар: -Нягтлан бодох бүртгэлийн талаар төрөөс баримтлах бодлогын баримт бичгийг нь Сангийн яам хариуцдаг юм. Тэгэхээр Сангийн яам дотроо газар ч юм уу, хэлтэс ч юм уу, тэр нь гараад ажиллаж байгаа нь үндсэндээ Монгол Улс даяар нягтлан бодох бүртгэлийн талаарх бодлого, стандартыг хэрэгжүүлэхэд нь хяналт тавьж, удирдаж чиглүүлж явах үүрэгтэй учраас тэнд тийм газар, хэлтэс нь байгаа гэдгийг хэлье.

Яг таны хэлсэн саналууд яг таны хэлсэн саналаар байгаа. Яагаад гэвэл санхүүгийн тайланг мэргэшсэн нягтлан бодогч гаргана гэсэн заалт энэ дотор байхгүй байгаа шүү дээ. Мэргэшсэн гэдэг нь байхгүй, харин санхүүгийн тайланг хийхэд жижиг, дунд аж ахуйн нэгжүүд өөрөө холбогдох хүн нь байхгүй бол мэргэжлийн нягтлан бодогчтой гэрээ хийгээд түүгээрээ хийлгүүлээд явах ийм боломж бий. Гаргасан хүмүүс нь өөрсдөө гар хөлийн үсэг зурсан хүмүүс нь хариуцлагаа хүлээгээд явахаар энэ хуульд агуулгаараа суучихсан байж байгаа. Мэргэшсэн нягтлан бодогч гэдэг чинь өөрөө, тэр хуулийн 3.1.7 дээр заагдсан, энэ хуулийн 24, 25 дугаар зүйл дээр зохицуулагдсан нэлээн өндөр мэргэжлийн холбогдох шалгалтуудаа өгчихсөн, ажлын нэлээн туршлагатай ийм хүмүүс байна гээд заагаад өгчихсөн байж байгаа. Харин жижиг, дунд аж ахуйн нэгжүүд бол өөрсдөө мэргэжлийн нягтлан бодогч гээд их, дээд сургууль, коллежийг нягтлан бодогчийн мэргэжлээр бакалавр буюу түүнээс дээш зэргээр төгссөн хүмүүстэй гэрээ хийхээр өгчихсөн. Яг таны хийж өгсөн саналууд бүгд туссан байгаа. Анх өргөн бариад ажлын хэсэг ажиллаад бараг 60-аад санал гараад, Засгийн газар буцааж татаж аваад засчихаад, Засгийн газраас эргээд өргөн мэдүүлсэн байгаа юм шүү гэдгийг та бүгдэд хэлье.

З.Энхболд:  -Ганхуяг гишүүн тодруулъя.

Д.Ганхуяг: -Тэгвэл нягтлан бодох мэргэжилтэй хүнээр тайлангаа гаргуулаад явж болох юм. Заавал мэргэшсэн нягтлан бодогч гэж шахахгүй юм байна гэж ингэж ойлголоо. Үүнийг эцсийн хэлэлцүүлэг дээр тодруулъя. Нэлээн хэл амтай байгаа гэдгийг ажлын хэсэг ойлгож байгаа байх.

Жижиг, дунд аж ахуйн нэгжийн байгууллагын санхүүгийн тайлагналын олон улсын стандарт гэж тийм стандарт хэзээ батлагдсан юм бэ? Тийм стандарт байдаг юм уу?


З.Энхболд:  -Сангийн яам, Болормаа.

Б.Болормаа: -Ганхуяг гишүүний асуултад хариулъя. Жижиг, дунд аж ахуйн нэгжийн стандарт бол 2009 онд батлагдсан, дэлхий даяар мөрдөгддөг ийм стандарт байгаа. Үүнийг энэ хуулиар манайх жижиг, дунд аж ахуйн нэгжүүдтэй өөрсдийнх нь онцлогт тохирсон жижигрүүлсэн, хялбаршуулсан стандартыг мөрдүүлэхээр хуулийн төсөлд оруулж ирсэн байгаа.
Дээр нь түрүүн гишүүний асуугаад байгаа хуулийн төслийн 18.3 дээр байгаа, гишүүн ээ. Өөрөөр хэлбэл, аж ахуйн нэгж, байгууллагын санхүүгийн тайланг мэргэжлийн, эсвэл мэргэшсэн нягтлан бодогч гаргана гэж байгаа юм. Энэ дээр заавал бүх аж ахуйн нэгжийг мэргэшсэн нягтлан бодогчтой бай гэсэн шаардлагыг тавиагүй.

З.Энхболд:  -Бямбацогт гишүүн.

С.Бямбацогт: -Болих уу?



-Дэмбэрэл гишүүн.

С.Дэмбэрэл: -Энэ хуулийн төсөл дээр Отгонбаатар гээд аль институт билээ, нэг залуу. Тэр мэдээллүүд өгсөн. Би түүнийг их зөв гэж бодож байгаа юм. Өөрөөр хэлбэл, Улсын Их Хурлын гишүүдэд мэдээлэл өгөх нь зөв. Тэр мэдээллийг уншаад тал бүрийн, түүнээс биш бусад институтээс ингэсэн тийм юм ороогүй, дэд ажлын хэсгийн гишүүдтэй л их ажилласан юм шиг байгаа юм. Тэгэхээр эхний асуулт бол, ажлын хэсгийн гишүүд аливаа нэгэн байгууллагын лоббид ороогүй гэсэн баталгааг хэлж өгөөч. Янз янзын юм дуулдаж байна. Өөрсдөө сургуультай гишүүд ч орчихсон байна гэх мэтээр янз янзын юм ярьж байна. Биднийг ч гэснэ аливаа хууль хийхдээ өөрсдийнхөө эрх ашигт тааруулаад баталчихдаг гэсэн яриа гадуур их явдаг, бичдэг. Энэ бүхнээс зайлсхийх, нийгэмд зөв ойлголт өгөх энэ талаасаа энэ хуулийг би тийм байгаасай гэж бодож байна.

Хоёрдугаарт, өнөөдөр Монгол Улсад 107 мянган аж ахуйн нэгжийн 50-н хэдэн мянга нь чагтан данс гаргаад үлдсэн жишээлбэл, аж ахуйн нэгжийн орлогын албан татвараа 75, 76 мянган аж ахуйн нэгжээс 35, 36, бараг 40 мянга нь маш жижигхэн хэмжээний аж ахуйн нэгжүүд байгаа юм. Тэгээд бид нягтлан бодохын ухааныг хөгжүүлэхдээ сургуулиудын нийлүүлэлт талаас биш, ялангуяа мэргэжлийн сургуулиудын. Энэ байгаа объект буюу эрэлт тал дээр чинь нэгдүгээрт, өөрийн чинь хэлснээр хялбаршуулсан нягтлан бодох бүртгэлийг хүсэж байна. Тэр чинь олон жилийн турш тодорхой заачихсан болохоос биш, яг яах юм бэ гэдэг чинь тодорхой биш байгаа юм. Хоёрдугаарт, тэр аж ахуйн нэгжүүд чинь жижиг аж ахуйн нэгжүүд, эсвэл чагтан данс гаргадаг аж ахуйн нэгжүүдийн ихэнх нь практик дээр өөрсдөө сураад эсвэл нэг дамжаанд яваад байж байгаа. Энэ яагаад болдоггүй юм бэ? Боловсролын системд өрсөлдөөн дээр бүх зүйл болох ёстой. Аж ахуйн нэгжийнхээ хэрэгцээ, шаардлагад нь хувь хүний санхүүгийн боловсролд нь шаардсан тэр сургалтыг явуулж байгаа, богино хугацаанд явуулж байгаа хүмүүс тэр сургуульдаа тэр боловсролоо эзэмшээд аж ахуйн нэгжийнхээ татварын бүх харьцаа, нягтлан бодохынхоо өөрсдийнхөө шаардлагыг хангаад явахад юу нь болохгүй байгаа юм бэ? Яагаад заавал нөгөө талаас нь бодож бүх юмыг хүч хэрэглэсэн маягаар, хуулийн аргаар зохицуулах гээд байгаа юм бэ гэдэг асуудал гарч ирж байна. Энэ тал дээр тодорхой тайлбар өг.

Түрүүн Содоо зэргийн асуудал чинь Отгонбаатарын саналууд. Би дэмжиж байгаа юм. Үүнийг яаж зассан юм бэ? Яаж нягтлан бодохын боловсрол олгох системийг зөвхөн албан төдийгүй албан бус байдлаар одоо яг Монгол Улсын боловсролын системийг ерөнхий концепцийн дагуу ингэж хийж болохгүй байгаа юм бэ?  Энэ талаас нь би үүнийг нэлээн болгоомжтой хандаж байгаа юм. Өөрөөр хэлбэл, би жишээлбэл, Хүрэлбаатар гишүүнийг өөрийн сургуультай гэж бодохгүй байна л даа. Сургуультай байсан ч гэсэн өөрийнхөө лоббиг оруулсан гэж бодохгүй байна, таныг их шударга хүн учраас. Гэхдээ та энэ Отгонбаатарын саналыг авч болохгүй санал гэдэг чинь өөрөө урьдчилаад хүнийг тодорхойлчхож байгаа юм. Тийм учраас үүнийгээ, бүх сургуулиудыг түүний дотор танд санал өгөөгүй ч гэсэн угаасаа хэрэгцээ нь байдаг бизнес эрхлэгчдийнхээ, түүний дотор саяын ярьсан бичил, жижиг, дунд бизнес эрхлэгчдийнхээ нягтлан бодохын боловсролын хэрэгцээг яагаад энэ хуульдаа тэгш тусгаж болохгүй байгаа юм бэ гэдэг асуудал байна л даа. Түүнээс биш, бүх хүнд олон улсын стандарт олон жил ярилаа. Том компаниуд нь аккурали мөнгөн суурь гээд ингээд ярьдаг. Дунд, жижиг компаниуд нь бидэнд заавал энэ шаардлага хэрэггүй гэж хэлдэг. Тэгэхээр бид зах ээлдээ зохиц л доо. Тэгээд өрсөлдөөн үүсгэ л дээ. Яагаад аль нэгэн сургалтын байгууллагыг далд байдлаар ч гэдэг юм уу тийм, яг энэ хууль гарсны дараа хэн дээр хамгийн их хүмүүс очих нь вэ, ямар хүмүүс ямар гомдол мэдүүлэх нь вэ гэдэг чинь гараад ирнэ шүү дээ. Ийм юмыг сайн бодож хий л дээ. Үүнийг яагаад хийж болохгүй байгаа юм бэ гэдэг тийм л ерөнхий асуулт байна.

З.Энхболд:  -Хүрэлбаатар гишүүн хариулъя.

Ч.Хүрэлбаатар: -Би энэ ажлын хэсэгт хувийн дээд сургуультай хүн байгаа гэдэгт эргэлзэж байна. Тийм хүн байхгүй байх. Ашиг сонирхлын зөрчилдөөн үүсэх учраас ажлын хэсэгт тийм хүн оруулаагүй байх. Ажлын хэсгийн бүрэлдэхүүнийг Төсвийн байнгын хорооны дарга гаргаад өөрөө Хүрэлбаатар гишүүн та үүнийг ахлаач ээ гэсэн. Ажлын хэсгийн гишүүд тодор хувьдаа тийм сургуультай хүн байхгүй байсан. Энэ, зарим хүмүүс юмыг үгүйсгэхийн тулд тиймэрхүү юм яриад явчихдаг шүү дээ. Тийм зүйл болсон болов уу гэж би бодож байна.

Төрийн бус байгууллагуудын хэлсэн саналуудыг нэлээн сайн авсан. Гэхдээ бас авч болохгүй зүйл гэж байна. Өнгөрсөн хугацаанд ний нуугүй хэлэхэд аж ахуйн нэгжүүд тайлан гаргах, тайлангаа тайлагнах, нягтлан бодогчдын мэргэжил, мэргэшил, ур чадвар, ёс зүй нэлээн өндөр дээшилсэн шүү дээ. Бид нар хүрсэн төвшнөө цаашаа ахиулж явж байх ёстой гэж би ойлгодог. Хүрчихсэн төвшнөөсөө буцаж ухрах шаардлагагүй. Өнгөрсөн энэ 25 жилийн хугацаанд Монголын хувийн болон төрийн олон их, дээд сургуулиуд дээр мэргэжлийн нягтлан бодогчдыг хэдэн мянгаар нь, хэдэн арван мянгаар нь бэлтгэсэн. Ажлын байр бол бий. Одоо бид нар хүрсэн төвшнөөсөө ухрах тухай асуудлыг ярих нь зохимжгүй гэж энэ ажлын хэсгийн гишүүд үзсэн. Урьд өмнө нь олон саналууд нь гараад, үүнийгээ Засгийн газар татаж аваад хуульдаа тусгаад оруулаад ирсэн. Мэдээж, тэр дээр нь Боловсролын сайд зэрэг нь  анхаарч үзсэн л байх. Тэгэхээр бид хүрсэн төвшнөө цаашаа ахиулж явах ёстой.

Санхүүгийн тайлан гэдэг бол тоглоом биш ээ. Хэн дуртай нь, хэн хүссэн нь суугаад гаргачихдаг байж боломгүй байгаа юм. Гаргаж болно л доо, дараа нь үүсэх хариуцлага нь асар том асуудалд унана шүү дээ. Одоо татварын дарга орж ирээд хэлсэн шүү дээ, Монгол Улсад 11260 аж ахуйн нэгж татвар дээр асуудал үүсээд явж байна гэж. Санаатай болон санаагүй алдаанууд гардаг. Үүний дараа тэр аж ахуйн нэгжийн үйл ажиллагаа зогсдог, дампуурдаг зөндөө л юм бий. Тийм учраас энэ дээр гаргаж явж байгаа, өнөөдөр тавигдаж байгаа шаардлагыг би зөв зүйтэй. Хүрсэн төвшнөөсөө буцаад хэрэггүй ээ. 14 хоног сургачхаад, түүгээрээ нягтлан бодогч гэж явна гэдэг бол тэр аж ахуйн нэгжид дэндүү эрсдэлтэй. Яахав, нэг хоёр удаа гаргаж болно. Гэхдээ энэ бол эрсдэлтэй. Тийм урчаас хүрсэн төвшнөөсөө ухрах тухай асуудлыг ажлын хэсэг хүлээж авахгүй байгаа гэдгийг л би хэлье.

Ч.Хүрэлбаатар: -Отгонбаярын хэлж байгаа саналуудыг би бүгдийг мэдэж байгаа. Бүгд надад байгаа. Өмнөх ажлын хэсгүүд дээр ч гэсэн нэлээн аятайхан саналууд гараад, авсан шүү дээ. Гэхдээ яг энэ боловсролын тогтолцоотой холбоотой, мэргэжлийн нягтлан бодогчтой холбоотой асуудал дээр ажлын хэсгийн байр суурь бол хуулийн төсөл боловсруулсан Засгийн газрын байр суурь өөр байгаа юм гэдгийг хэлье.

З.Энхболд: - Дэмбэрэл гишүүн тодруулъя.

С.Дэмбэрэл: -Хүрсэн төвшнөөс ухрах асуудал биш юм. Би их энгийн юм хэлээд байна л даа. Зөвхөн сургалт явуулдаг төрийн байгууллагууд, тэгээд Сангийн яам, Засгийн газрын байр сууринаас битгий ханд л даа. Цаана чинь хүмүүс байгаа юм, аж ахуйн нэгжүүд байгаа юм, хувь хүний санхүүгийн боловсрол байгаа юм. Тэгээд бүгдийг Сангийн яамны журмаар, Засгийн газрын журмаар шийднэ гэж юу байх вэ дээ. Өнөөдөр Монголынхоо боловсролын бүхэл бүтэн тогтолцоог харахад албан сургалт, албан бус сургалт аль нэгийг нь хавчиж хяхах замаар биш, өрсөлдөөн өрнүүлэх, тухайн объектууд буюу аж ахуйн нэгжүүд нь өөртөө таарсан шаардлагад тохирсон ийм сургалтыг аваад болоод яваад байна. Үүнийг нь ямар нэгэн шууд бус замаар битгий хях. Отгонбаяр гэдэг хүнийг хэлсэн хэлээгүй энэ чинь угаасаа байж байсан зүйл юм. Энэ талаас нь бодож хий л дээ. Түүнээс биш, надад тайлбарлах яах вэ. Дараа нь энэ хууль гарсны дараа бөөн юм болдог юм шүү.

З.Энхболд:  -Хүрэлбаатар гишүүн.

Ч.Хүрэлбаатар:-Богино хугацааны сургалтуудыг энэ дээр хааж боосон, хязгаарласан зүйл огтхон ч байхгүй. Тухайлбал, аж ахуйн нэгж эрхэлж байгаа бизнесмен хүн өөрөө нягтлан бодогчдынхоо гаргаж өгсөн тайлангаа ойлгох хэмжээндээ сургалтаа авъя, анхан шатны мэдлэг авъя гэж байгаа бол тэр сургалтууд нь нээлттэй байгаа шүү дээ. Заавал тэр хүн хоёр жил, гурван жил суралцах албагүй. Тэр хүн 14 хоногийн дотор эрчимтэй сургалтаа аваад гаргаад өгсөн тайлангаа ойлгох хэмжээтэй, энэ дээр нь энэ асуудлуудаа ядахдаа уншаад ойлгох хэмжээндээ оччих хэмжээний сургалтыг аваад явах бүх юм нь нээлттэй байгаа. Түүнийг энэ хуулиар хязгаарлаж өгсөн зүйл байхгүй байгаа. Дэмбэрэл гишүүн ээ, та энэ дээр харин буруу зүйл сая яригдаж байна.

Хүн өөрөө аж ахуйн нэгж эрхэлж байгаа бизнесмен хүн өөрөө 14 хоногийнх байна у,у 7 хоногийнх байна уу, 1 өдрийнхөө сургалтыг авах нь нээлттэй байгаа шүү дээ. Энэ хуулиар үүнийг зохицуулахгүй шүү дээ. 

З.Энхболд:  -Энхбаяр гишүүн алга байна. Ганбат гишүүн асуух уу?

Д.Ганбат: -Нягтлан бодох, аудитын хууль яригдаж байна. Би хэд хэдэн юм асууж тодруулъя гэж бодож байна. Нэг, хоёрдугаар гарын үсэг гээд байдаг байсан даа, мөнгө, төгрөг шилжихэд. Тэр нь нягтлан бодогч хоёрдугаар гарын үсэг гээд зурдаг байсан. Энэ цаашдаа байх уу? Энэ хууль дээр тиймэрхүү юм байх хэрэгтэй юу? Ер нь заавал нягтлан мөнгөний шилжүүлэг дээр хоёр дахь гарын үсэг зурж байх шаардлагатай гэж үзэж байгаа юу? Үүнийг хуульчилдаг уу, зүгээр тэгээд ёс болоод явдаг уу? Социализмын үед баахан улсын аж ахуйн нэгжүүд байдаг байсан. Тэр бол ойлгомжтой л байх. Бараг л комиссар гэдэг маягтай л хоёрдугаар гарын үсэг зураад явдаг байсан байх. Одоо бол арай өөр байдалтай болсон. Бусад орнуудад ямар байдаг юм бэ? Үүнийг яаж шийдэж байгаа бэ? Нэг тийм асуулт байгаа юм.

Хоёрдугаарт, уг нь нягтлан бодох бүртгэл, нягтлангийн ажил бол тайлан баланс гаргах бол дахин давтагддаг л ийм үйл процесс. Үүнийг дэлхий дээр улс орнууд яаж шийдэж байна вэ гэхээр, цаашдаа улам программчлагдаад ингээд явах тэр тал уруугаа байгаа. Программ ашиглаад хийгээд тайлан гаргачихсан ийм юмыг цаашдаа энэ бол илүү түлхүү явах байх. Түүнийг энэ хууль дээрээ оруулж өгсөн үү? Үүнийг юу гэж үзэх вэ? Тэгээд одоо нягтлангуудын сургалт, судалгаа энэ юман дээрээ. 

Уг нь манай Их Хурын дарга хэдэн жилийн өмнө outsorcing. Өөрөө ч авто, электроник, компьютерийн хүн.  Outsorcing гээд ярьдаг байсан. Энэ зах зээл дээр миний ойлгож байгаагаар Энэтхэгүүд их ажилладаг. Үүнийг нягтлан бодох бүртгэлийн, аудитын энэ хүмүүс маань олон улсын зах зээл дээр гарч ажиллах ийм боломж суурийг нь эхнээс нь бэлдэж өгч байна уу? Ийм боломжтой юу? Ямар байгаа вэ? Яг дэлхийн жишигт хүрсэн ийм тайлан, баланс манайх гаргадаг уу? Заримдаа гаргадаг ч юм шиг, заримдаа үгүй ч юм шиг иймэрхүү байдалтай харагдаад байдаг.


Ийм юмыг тодруулаад өгөөч.

З.Энхболд:  -Мэндчилгээ дэвшүүлье. Улсын Их Хурлын Жаргалтулгын Эрдэнэбатын урилгаар Сэлэнгэ аймгийн Орхон сумын ахмадын төлөөлөл нийт 15 иргэн, Улсын Их Хурлын гишүүн Гантөмөрийн Уянгын урилгаар Чингэлтэй дүүргийн иргэдийн Төлөөлөл нийт 30 иргэн чуулганы ажиллагаа, төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. 

-Хүрэлбаатар гишүүн хариулъя.

Ч.Хүрэлбаатар: -Ганбат гишүүний асуултад хариулъя. Ер нь нягтлан бодох бүртгэл дээр цаашдаа программ хангамжийг хир нэвтрүүлэхээр явж байгаа вэ, цаашдаа энэ тал руугаа нэлээн сайн явна биз дээ гэсэн зүйл байгаа. Та бүгд санаж байгаа байх. Сая Татварын ерөнхий хуульд өнгөрсөн 7 хоногт өөрчлөлт орсон шүү дээ. Тэгэхэд татварын анхан шатны баримт бичгүүд дээр цахимаар ирсэн материалыг урьд нь өмнө нь анхан шатны татварын баримт бичиг дээр цахимаар ирсэн материалыг урьд өмнө нь анхан шатны татварын баримт бичиг гэж үздэггүй байсан бол үүнийг цахимаар ирснийг хүлээж авна гэж хуульд өөрчлөлт оруулсан. Дээр нь цахим гарын үсгийн тухай хууль хэрэгжээд явж байгаа гэх мэтийн зүйл байгаа учраас энэ цаашдаа нягтлан бодох бүртгэл дээр олон улсын стандарттай нийцсэн Монгол Улсын хууль тогтоомжид нийцсэн санхүүгийн программ хангамжийг нэлээн ашиглана гэдэг зүйл энэ бодлого дотор байгаа. 17 дугаар зүйл дээр нэлээн сайн тодорхой бичиж өгсөн гэдгийг хэлье.

Дээр нь, нэг, хоёрдугаар гарын үсэг байх уу гэвэл байна. Байдгаараа байна. Энэ хяналттай ч холбоотой, хариуцлагатай ч холбоотой асуудлууд байгаа. Тэгвэл 20 дугаар зүйл дээр 20.1.3 дээр аж ахуйн нэгж, байгууллагын хөрөнгийн орлого, зарлагын баримт болон санхүүгийн тайланд хоёрдугаар гарын үсэг зурах дээр нягтлан бодогч. Харин нэгдүгээр гарын үсгийг нь тухайн байгууллагын дарга, менежер зураад явахаар зохицуулагдсан байгаа.

З.Энхболд:  -Ганбат гишүүн тодруулъя.

Д.Ганбат: -Хоёрдугаар гарын үсэг байх юм байна. Би амьдралтай юмнуудыг жаахан тодруулъя л даа. Тэгэхээр нөгөө хөрөнгөө мэддэг захирал нь ч юм уу, эрх бүхий этгээд нь нэгдүгээр гарын үсгээ зурчихдаг, дараа нь хоёрдугаар гарын үсгээ ямар нэгэн байдлаар зуруулчихдаг. Тэгээд нөгөө нягтлан маань хаа хамаагүй юманд хутгалдаад ингээд хэрэг хүлээх ч юм уу, иймэрхүү байдалд ордог.

Хоёрт нь, аудит бол байгаа цаасан дээр дүгнэлтээ гаргадаг ийм л хүмүүс. Түүнээс биш тэр цаасыг хэн яаж, ямаршуухан байдлаар бэлдэж өгснийг мэдэхгүй шүү дээ. Ингэснийхээ төлөө бас ямар нэгэн байдлаар хуулийн байгууллагын өмнө, хуулийн өмнө хариуцлага хүлээхээр ийм байгаа юу. Түүнийг хязгаарлаж өгсөн үү гэсэн ийм хоёр асуултыг нэмж асууя.

З.Энхболд:  -Хүрэлбаатар гишүүн нэмж хариулъя.

Ч.Хүрэлбаатар: -Энэ хуулийн 20.1.2 дээр заагаад өгчихсөн байгаа. Нягтлан бодох бүртгэлийн олон улсын стандарт болон хууль тогтоомжид харшилсан шийдвэрийг биелүүлэхээс татгалзах. Хэрвээ захирал нь, эсвэл менежер нь хууль зөрчсөн, хуультай зөрчилдсөн, эсвэл олон улсын стандарттай, эсвэл Монгол Улсын хууль тогтоомжтой зөрчилдөж байгаа шаардлага тавивал түүнийг биелүүлэхээс татгалзах ёстой. Татгалзахгүйгээр зүгээр даган баясаад гарын үсэг зурчихсан бол хуулийнхаа өмнө хариуцлагаа хүлээдгээрээ хүлээгээд явна. Харин хууль бус шаардлага тавивал татгалзах эрхийг нь энэ хуулиар заагаад 20.1.2 дээр өгчихсөн байж байгаа. 

З.Энхболд:  -Гишүүд асуулт асууж дууслаа.

Санал хураая, гишүүд танхимд ирье. Нэлээн хэдэн санал байгаа. 

Аж ахуйн нэгжийн хэмжээнд том ч бай, жижиг ч бай нэг стандартаар тайлангаа гаргадаг, гаргаагүйнх нь хариуцлага өндөр учраас мэддэг, чаддаг хүнээр нь хийлгүүлээд жаахан хөлс төлсөн нь дээр л дээ. Өөрөө чадах, чадахгүй юм хийж хэрэгт орж байхаар.

Ирц байхгүй учраас би санал хурааж болохгүй байна. Үүдэнд нэлээн олон гишүүн дуугараад байсан, хаана байна вэ? Одоо олон улсын нягтлан бодогчдын холбоонд гээд л шууд санал хураах гээд байна.

Эхний томьёоллоо уншиж байя.

Нягтлан бодон бүртгэлийн тухай хуулийн шинэчилсэн найруулгын төслийн талаар зарчмын зөрүүтэй саналын томьёолол. Төсвийн байнгын хороо дэмжсэн санал:
 

1.Төслийн 3 дугаар зүйлийн 3.1.13 дахь заалтын "хангах" гэсний дараа "Олон улсын нягтлан бодогчдын холбоонд Монгол Улсыг төлөөлөх эрх бүхий" гэж нэмэх. Санал гаргасан  Улсын Их Хурлын гишүүн Хүрэлбаатар, Батцогт, Санжмятав, Сономпил, Сумъяабазар.

-Бакей гишүүн асууя.

А.Бакей: -Энэ төслийн 3.1.13 гэдэг бол мэргэшсэн нягтлан бодох бүртгэлийн тодорхойлолт байгаа юм л даа. Үндсэндээ ямар байгууллага вэ гэдгийг. Энэ нь Засгийн газрын хуулийн 19 дүгээр зүйл заасны дагуу энэ хуулийн 24-26 дугаар зүйлийн хэрэгжилтийг хангах байгууллагыг тодорхойлсон байгаа. Тэгээд 26 дугаар зүйл дээр болохоор мэргэшсэн нягтлан бодогчдын бүртгэлийн институтийн чиг үүргийг заасан байгаа. Өөрөөр хэлбэл, институт бол мэргэшсэн нягтлан бодогчийн эрх олгох сургалтыг зохион байгуулна, мэргэшлийг тасралтгүй дээшлүүлэх сургалтыг зохион байгуулна, мэргэшсэн нягтлан бодогч аудиторын ёс зүйн дүрмийг батална, стандартуудыг бас боловсруулна гэх мэт.

26 дугаар зүйл дээр угаасаа институтийн чиг үүргийг жагсааж бичсэн байгаа шүү дээ. Тэгэхээр заавал энэ байгууллагын тодорхойлолт дээр нь аваачаад олон улсын нягтлан бодогчдын холбоонд Монгол Улсыг төлөөлөх эрх бүхий байгууллага гэхгүйгээр, чиг үүрэг дотор Олон улсын нягтлан бодогчдын холбоонд Монгол Улсыг төлөөлж ажиллана ч гэдэг юм уу ийм байдлаар 26 дугаар зүйл дээр энэ оруулж байгаа заалтаа оруулж болно шүү дээ. Тэгж болохгүй байсан уу гэж л асууж байгаа юм. Нэг л чиг үүрэг байгаа шүү дээ.

З.Энхболд:  -Байршлыг нь сольж болох уу гэж асууж байна. Тодорхойлолт нь биш, чиг үүрэг байгаа хэсэг рүү.

-Ажлын хэсгийн ахлагч Хүрэлбаатар.

Ч.Хүрэлбаатар: -Ер нь би Бакей даргын хэлж байгаа саналыг зөв зүйтэй гэж үзэж байна. Гэхдээ энэ дээрээ санал хураачхаад, дараа нь эцсийн хэлэлцүүлэг дээрээ засаж болох уу? Тэгвэл бүр оновчтой болоод явчхаж байна л даа. Бакей гишүүний хэлж байгаа санал.

З.Энхболд:  -Зарчмаар нь хураачхаад, байх ёстой газар нь байлга гэдгээр санал хурааж болж байна. 3.1.13 гэдгийг уншихгүйгээр, энэ эрхийг тэр байгууллагад зохих газар нь оруул гэдгээр санал хурааж болж байна.

Санал хурааж болж байна уу? Ардчилсан намын бүлэг 7-хон гишүүн байна, Шударга ёс-эвсэл 3-хан гишүүн байна, Ардын намын бүлэг хамгийн олон нь 8 байна, Иргэний зориг нам 100 хувь байна, баяр хүргэе. Бие даагчид 33 хувь байна.

Санал хураамаар байна, Гарамгайбаатар дарга аа. Одоо Дэгийн хууль өөрчлөгдөж байгаа. Үндсэн чиглэл, Засгийн газрын тайлан гээд гурван юмыг хэлэлцүүлгийг нь уялдуулдаг. Тэр Дэгийн хуулиар зарим өөрчлөлтүүд хийж болж байна. Жишээлбэл, санал хураах цагтай байж болж байна. Өглөө нэг, үдээс хойш нэг ч байдаг юм уу. Тэгэхээр хэлэлцүүлэг явж байгаад зогсоод санал хураах цаг болохоор хонх дуугарч дууддаг, бусад улсын парламент шиг тийм маягийн өөрчлөлт хийх хэрэгцээ байгаа юу? 

-Мэндчилгээ дэвшүүлье. Улсын Их Хурлын гишүүн Чимидийн Хүрэлбаатарын урилгаар Увс аймгийн Хяргас сумын дунд сургуулийг 1995 онд төгсөгчдийн төлөөлөл нийт 50 иргэн Улсын Их Хурлын чуулганы ажиллагаа, төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

Санал хураах уу?

1 дүгээр саналыг би ингэж уншихаар боллоо. Төсөл дотор “Олон улсын нягтлан бодогчдын холбоонд Монгол Улсыг төлөөлөх эрх бүхий” гэдэг үгийг хэрэгтэй газар нь нэмэх. Байнгын хороо газраа олж нэмнэ. Саналыг ажлын хэсэг гаргаж, Төсвийн байнгын хороо дэмжсэн байна. 


Дэмжье гэдгээр санал хураая. 


Санал хураалт.


Санал хураалтад 54 гишүүн оролцож, 41 гишүүн зөвшөөрч, 75,9 хувийн саналаар 1 дүгээр санал дэмжигдлээ. 

2.Төслийн 17 дугаар зүйлийн 17.1.8 дахь заалтын "үүргээ сонгон шалгаруулалтын үндсэн дээр төрийн бус байгууллагад гэрээгээр шилжүүлж," гэснийг "үүргийг сонгон шалгаруулалтын үндсэн дээр Монгол Улсын Засгийн газрын тухай хуулийн 19-д заасны дагуу гэрээгээр шилжүүлэн авсан төрийн бус байгууллагын" гэж өөрчлөх. 


-Ажлын хэсгийн ахлагч Хүрэлбаатар үг хэлнэ.


Ч.Хүрэлбаатар: -Энэ дээр нэг алдаа гарчихсан байсан. Үүргийг гэсний дараа сонгон шалгаруулалтын үндсэн дээр гэдэг үгийг нь орхичихсон байсан. Үүнийг нэмээд засчихвал, ийм байдлаар санал хураавал.

З.Энхболд:  -Би засаад уншъя. “үүргийг сонгон шалгаруулалтын үндсэн дээр Монгол Улсын Засгийн газрын тухай хуулийн 19-д заасны дагуу гэрээгээр шилжүүлэн авсан төрийн бус байгууллагын гэж өөрчлөх гэдэг санал хураая.

Дэмжье гэдгээр санал хураая.

 Санал хураалтад 53 гишүүн оролцож, 41 гишүүн зөвшөөрч, 77,4 хувийн саналаар 2 дахь санал редакцын хамт дэмжигдлээ.

3.Төслийн 18 дугаар зүйлд доор дурдсан агуулгатай 18.8 дахь хэсэг нэмэх: 

 


"18.8.Мэргэжлийн зөвлөх үйлчилгээ үзүүлэх гэрээнд энэ хуулийн 18.6-д заасны дагуу томилогдсон ерөнхий нягтлан бодогчийн эрх, үүрэг, хүлээх хариуцлага, зөвлөх үйлчилгээ үзүүлэхэд гарч болзошгүй маргаантай холбоотой асуудлыг тусгана." Санал гаргасан ажлын хэсэг, Байнгын хороо дэмжсэн.


-Даваасүрэн гишүүн асууя.


Ц.Даваасүрэн: -Сангийн сайдаас асууна аа. Мэргэжлийн зөвлөгөө үзүүлэх үйлчилгээ гэдгийг хууль дээрээ тодотгосон зүйл байхгүй юм билээ. Одоо нэг маргаантай үлдчихсэн байгаа юм нь дараагийн хэлэлцэх Аудитын хууль дээр бүр тодорхой гарч ирнэ. Санхүүгийн тайлан дээр зөвлөгөө өгөх үйлчилгээг аудит авна гээд байгаа юм билээ л дээ. Яг хууль дээрээ бас биччихсэн. Энэ мэргэжлийн зөвлөгөө үзүүлэх үйлчилгээ гэдгийг хууль дээрээ оруулж өгч тодотгох шаардлагатай биш үү? Тэгэхгүй болохоор аудит нь ч санхүүгийн тайлан дээр зөвлөгөө өгөөд, итгэмжлэгдсэн нягтлан ч зөвлөгөө өгөөд ингээд хоорондоо булаацалдах хуулийг бид нар гаргаж ирж байгаа байхгүй юу. Энэ дээр болохоор мэргэжлийн зөвлөгөө үзүүлэх гээд Нягтлан бодох бүртгэлийн хуульд мэргэжлийн зөвлөгөө үзүүлэх хуулийн хүрээг томьёоллыг нь ямар үйлчилгээ үзүүлэх гээд байгаа гэдгийг нь гаргаж өгөөгүй байхгүй юу. Энэ тийм маргааны сэдэв болчих юм биш үү?

З.Энхболд:  -Сангийн яам 84 дүгээр микрофон дээр хариулъя.

Б.Болормаа: -Даваасүрэн гишүүний асуултад хариулъя. Хуулийн 18.4 заалт дээр байгаа. Аж ахуйн нэгж, байгууллага нь гэрээт нягтлан бодогч, эсвэл нягтлан бодох бүртгэлийн мэргэжлийн зөвлөх үйлчилгээ авч ажиллуулж болно гэж хуульд хэлсэн байгаа. Тэгэхээр жижиг, дунд аж ахуйн нэгжүүдийн хувьд бид нар заавал орон тооны нягтлан бодогч байх шаардлагагүй. Энэ үйл ажиллагаагаа гэрээний үндсэн дээр, эсвэл мэргэжлийн зөвлөх үйлчилгээ үзүүлдэг компаниудаар авч болно гэж байгаа юм. Ер нь аудитын үйл ажиллагаа бол олон улсад тогтож хэвшсэн зарчмаараа хөрөнгийн үнэлгээ хийх, зөвлөгөө үзүүлэх, аудит хийх гэсэн ийм өргөн чиг хүрээний үйл ажиллагаа үзүүлдэг. Энэ бүхэн нь аудитын олон улсын стандартаараа стандартчилагдсан байдаг учраас тэр үйл ажиллагаануудыг яг олон улсын стандартын дагуу оруулж ирсэн байгаа юм.

З.Энхболд:  -3 дугаар саналыг дэмжье гэдгээр санал хураая. Хоёрдугаар хэлэлцүүлэг дээрээ давхардал, ойлгомжгүй юм байна уу, үгүй юу гэдэг дээр Байнгын хороо анхаараарай.

3 дугаар саналыг дэмжье.



 Санал хураалтад 51 гишүүн оролцож, 39 гишүүн зөвшөөрч, 76,5 хувийн саналаар 3 дугаар санал дэмжигдлээ.
 


4.Хуулийн дагаж мөрдөх хугацааг 2016 оны 1 дүгээр сарын 1-ний өдрөөс эхлэн дагаж мөрдөх. Санал гаргасан ажлын хэсэг, Байнгын хороо дэмжсэн.


Дагаж мөрдөх гэдэг үг хоёр дахин орчихсон текст болоод байна. 


Хуулийг  2016 оны 1 дүгээр сарын 1-ний өдрөөс эхлэн дагаж мөрдөх гэдгээр санал хураая.


Санал хураалт.


Санал хураалтад 52 гишүүн оролцож, 30 гишүүн зөвшөөрч, 57,7 хувийн саналаар 4 дэх “дагаж мөрдөх хугацаа” гэдэг үг нэгтэйгээр дэмжигдлээ.
 

 
5. 2001 оны 12 дугаар сарын 13-ны өдөр баталсан Нягтлан бодох бүртгэлийн тухай хуулийг хүчингүй болсонд тооцох.


-Хүчингүй болсонд тооцох өдөр нь 2016 оны 1 дүгээр сарын 1 тийм үү? Тэгж бичих ёстой.


Гончигдорж гишүүний гаргасан саналаар 5 дугаар саналыг би ингэж уншлаа.


Нягтлан бодох бүртгэлийн тухай хууль /Шинэчилсэн найруулга/ хүчин төгөлдөр болсон өдрөөс эхлэн  2001 оны 12 дугаар сарын 13-ны өдөр баталсан Нягтлан бодох бүртгэлийн тухай хуулийг хүчингүй болсонд тооцно гэдгийг дэмжье гэдгээр санал хураая. 


Санал хураалт.


 Санал хураалтад 52 гишүүн оролцож, 38 гишүүн зөвшөөрч, 73,1 хувийн саналаар 5 дахь санал дэмжигдлээ.
 


6.Төслийн 17 дугаар зүйлийн 17.1.1 дэх заалт, 17.2 дахь хэсгийн "аудит," гэсний дараа "татварын мэргэшсэн зөвлөх," гэж нэмэх. Санал гаргасан Улсын Их Хурлын гишүүн Амаржаргал, Байнгын хороо дэмжсэн.


-Ганхуяг гишүүн.


Д.Ганхуяг: -Түрүүн асуусан л даа. Сангийн яаманд 17.2 дээр санхүү бүртгэлийн асуудал эрхэлсэн төрийн захиргааны төв байгууллагын бүтэц, нягтлан бодох бүртгэл, аудит, үнэлгээний бодлого, арга зүйн асуудал эрхлэх газар байна гээд, энэ дээрээ татварын мэргэшсэн зөвлөх гэж тэр газрын эрхлэх ажил дээр ингэж нэмж байна л даа. Түрүүн хариулахдаа, угаасаа Сангийн яаманд ийм бүтэц байдаг юм, тийм учраас шинээр бүтэц бий болохгүй гэсэн утгатай хариулчих шиг болсон. Тэгээд байгаа юм бол заавал энд газар байна гэж ингэж бичээд байх шаардлага байгаа юм уу? Ер нь Засгийн газрын бүтэц, бүрэлдэхүүн, яамдын бүтэц, бүрэлдэхүүний тухай хуулиар энд ингэж бичих нь хуульд нийцэж байгаа юм уу? Энд өөрөөр хэлбэл, яамны бүтэц рүү ороод явчихлаа шүү дээ. Тэгээд бид нар ганц энэ хууль биш л дээ, Улсын Их Хурал дээр баахан бүтэц бий болгоод, тэгээд төр данхайж байна гээд баахан юм болдог шүү дээ. 2012 оноос хойш төсвөөс цалинждаг хүмүүсийн орон тооны нэмэгдлийг аваад үзэхээр төрийн захиргааны албан хаагч нэмэгдээгүй, төрийн тусгай албаных нэмэгдсэн байдаг. Нийгмийн үйлчилгээ, өөрөөр хэлбэл, сургууль цэцэрлэг, эмнэлэг барьж байгаа юм чинь нэмэгдэх нь ойлгомжтой шүү дээ. Тэгээд л Улсын Их Хурал дээр баахан ярьдаг шүү дээ. Энэ чинь тэгээд бусад хуульд нийцэж байгаа юм уу? Яамны бүтцийг энэ дээр бичээд байна шүү дээ.

З.Энхболд:  -Хүрэлбаатар гишүүн хариулъя.

Ч.Хүрэлбаатар: -Яг асуулт нь хураах гэж байгаа саналтай холбоогүй асуулт л даа. 17.1 дээрээ санхүү, бүртгэлийн асуудал эрхэлсэн төрийн захиргааны төв байгууллагын чиг үүргийг л тавьсан байгаа юм. Ер нь нягтлан бодох бүртгэл, аудитыг төрийн зүгээс нэг байгууллага удирдлага, зохион байгуулалтаар хангаж ажиллах ёстой байдаг. Үүнийг нь Сангийн яам хариуцна гэсэн агуулгатай үг байгаа юм.

Харин Амаржаргал гишүүний гаргасан “аудит” гэсний дараа татварын мэргэшсэн зөвлөх гэдэг энэ саналыг бид нар Төсвийн байнгын хороон дээр дэмжсэн л дээ. Яагаад гэхээр, олон төрийн бус байгууллагууд явж байгаад нэг нь орхигдчихсон байна гэдэг асуудлаар хандсан учраас үүнийг нь Амаржаргал гишүүний саналыг дэмжсэн юм. Түүнээс биш, яг яамны бүтцүүдтэй холбоотой асуудалтай холбоотой санал биш юм шүү гэдгийг хэлэх гэсэн юм.

З.Энхболд:  -Сертификатыг нь Сангийн сайд өгдөг учраас түүнийг нь хариуцсан ямар нэгэн бүтэц байх л байх. Гэхдээ түүнд зориулж орон тоо нэмэхгүй, тийм үү?

Ч.Хүрэлбаатар: -Нэмэхгүй. Орон тоо нэмэгдэхгүй, байгаагаараа л байна. Энэ чинь олон жил ажиллаад ирчихсэн байхгүй юу.

З.Энхболд:  -Одоо байгаа юмаараа л ажиллана шүү дээ. Одоо ч гэсэн ажиллаж байгаа.

-Ганхуяг гишүүн.

Д.Ганхуяг: -Би эрхлэх асуудал яриагүй л дээ. Аудит, татварын мэргэшсэн зөвлөх гэж яриагүй юм. 17.2-ыг би сая уншиж өгсөн л дөө. Эрхлэх газар байна гэж байна. Энэ чинь тэгээд яамны бүтэц биш юм уу? Одоо байгаа юм бол, одоо байгаагаа бичээд байх шаардлага байгаа юм уу? Түүнийг чинь Засгийн газрын бүтэц, яамдын бүтэц, бүрэлдэхүүний хуулиар л шийдээд явдаг шүү дээ. Газар байна гэчхээд, би өөрөөр хэлбэл, эрхлэх асуудлыг яриагүй шүү дээ. Тийм л асуудлын зөрүү үүсээд байгаа байхгүй юу.

З.Энхболд:  -Татварын мэргэшсэн зөвлөх гэдэгтэй хамаагүй асуудал яриад байна шүү дээ, Ганхуяг гишүүн ээ.

Д.Ганхуяг: -17.2-ыг уншаад үзэхээр газар байна гээд байгаа юм.

З.Энхболд:  -Түүнийгээ хоёрдугаар хэлэлцүүлэг дээрээ ярь даа.

Д.Ганхуяг: -Хууль бүрээр яамны газруудыг заагаад өгчих, тэгвэл.

З.Энхболд:  -Орон тоо нэмэх гэсэн бодлого алга, хүн нэмэх гэсэн бодлого алга, газар нэмэх гэсэн бодлого алга. Одоо явж байгаа ажил нь үргэлжлээд явагдана.


Амаржаргал гишүүний саналыг дэмжье гэдгээр санал хураая.

Санал хураалт.

 Санал хураалтад 52 гишүүн оролцож, 41 гишүүн зөвшөөрч, 78,8 хувийн саналаар 6-г дэмжлээ.

 


Найруулгын шинжтэй нэг санал: 

 

1.Төслийн 3 дугаар зүйлийн 3.1.13 дахь заалт, 4 дүгээр зүйлийн 4.2.6 дахь заалтын "Засгийн газрын” гэсний өмнө "Монгол Улсын” гэж тус тус нэмэх, 27 дугаар зүйлийн 27.1.1 дэх заалтын "9.4" гэснийг "9.5" гэж өөрчлөх. Санал гаргасан ажлын хэсэг, Байнгын хороо дэмжсэн.


Дэмжье гэдгээр санал хураая.


Санал хураалт.


 Санал хураалтад 52 гишүүн оролцож, 42 гишүүн зөвшөөрч, 80,8 хувийн саналаар дэмжигдлээ.


Дагаж өргөн баригдсан хуулиуд дээр өөрчлөлт орох хууль дээр бас санал гарсан байна.


Компанийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:

  


Төсвийн байнгын хороо дэмжсэн санал: 

 

1.Төслийн 3 дугаар зүйлийн "30.5" гэснийг "30.3" гэж өөрчлөх. Санал гаргасан ажлын хэсэг, Байнгын хороо дэмжсэн байна.


Дэмжье гэдгээр санал хураая.


Санал хураалт.

 


 Санал хураалтад 52 гишүүн оролцож, 43 гишүүн зөвшөөрч, 82,7 хувийн саналаар дэмжлээ.

Дараагийн санал хураалт.

Банк бус санхүүгийн байгууллагын тухай хуульд өөрчлөлт оруулах тухай хуулийн төслийн талаарх санал. 

Төсвийн байнгын хороо дэмжсэн.

Хуулийн төслийн нэр, 1 дүгээр зүйлийн “байгууллагын” гэснийг “үйл ажиллагааны” гэж өөрчлөх. Санал гаргасан ажлын хэсэг.

Дэмжье гэдгээр санал хураая.

 Санал хураалтад 52 гишүүн оролцож, 40 гишүүн зөвшөөрч, 76,9 хувийн саналаар дэмжлээ.

Санал хураачихлаа шүү дээ.

-Гончигдорж гишүүн.

Р.Гончигдорж:  -Хуулийн төслийн нэр, 1 дүгээр зүйлийн “байгууллагын” гэснийг “үйл ажиллагааны” гэж өөрчлөх гэж байна шүү дээ. Энэ Банк бус санхүүгийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй санал гэж байгаа шүү дээ. Тэгэхээр энэ байгаа хууль чинь Банк бус санхүүгийн тухай хууль гэж байгаа юм биш үү? Тэгвэл энэ хуулийнхаа нэрийг бүхэлд нь өөрчилж байгаа юм уу? Энэ хуулийн нэр бүхэлд нь өөрчилж байгаа юм бол энэ хуульд орсон, энэ хуульд ишилсэн бүх л хуулиудад энэ өөрчлөлт чинь орно шүү дээ. Энэ нь ойлгогдож мэдэгдэж байгаа юм уу? Яагаад гэвэл хуулийн төслийн нэр гэж байгаа юм чинь, хуулийн төсөл дээрээ би дээд талынх нь нэрийг ойлгож байна шүү дээ. Түүнийгээ сайн анхаарсан юм байгаа биз дээ? Тэгэх юм бол бүх  Банк бус санхүүгийн тухай хуулийг ишилсэн бүх газрууд дээр энэ нэрийг өөрчилнө, өөрийнх нь дотор байгаа өөрчлөлтүүдийг бүгдийг нь хийнэ. Үүнийг ажлын хэсэг анхаарсан байгаа даа?

З.Энхболд:  -Хүрэлбаатар гишүүн ээ, энэ юу болсон юм бэ?

Ч.Хүрэлбаатар: -Засгийн газраас өргөн барихдаа хуулийн нэрийг буруу биччихсэн юм билээ. Анхнаасаа өргөн барихдаа. Тэгээд ажлын хэсгээс  Банк, санхүүгийн байгууллага, үйл ажиллагааны гэдэг тийм нэрээр. Засгийн газраас өргөсөн дээрээ буруу бичигдчихсэн, түүнийг залруулж байгаа арга нь байгаа юм.

-Найруулгаар хийе.

З.Энхболд:  -Санал хураалт явагдчихсан байгаа. Зарчмын зөрүүтэй гэж хураасныг найруулгын, редакцын санал болгож хураасан гээд тооцъё.

Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол

Төсвийн байнгын хороо дэмжсэн санал: 
 
1.Хуулийн төслийн 2 дугаар зүйлийн "10 дугаар зүйлийн 10.1.1 дэх заалт,” гэснийг хасах. Санал гаргасан Улсын Их Хурлын гишүүн Амаржаргал.


Дэмжье гэдгээр санал хураая.

Санал хураалт.

Санал хураалтад 49 гишүүн оролцож, 38 гишүүн зөвшөөрч, 77,6 хувийн саналаар дэмжлээ.

Үүгээр зарчмын зөрүүтэй саналаар санал хурааж дууслаа.

Байнгын хорооны саналаар Нягтлан бодох бүртгэлийн тухай хуулийн шинэчилсэн найруулга, Банкны тухай хуульд өөрчлөлт оруулах тухай, Компанийн тухай хуульд өөрчлөлт оруулах тухай, Даатгалын мэргэжлийн оролцогчийн тухай хуульд өөрчлөлт оруулах тухай, Банк бус санхүүгийн байгууллагын тухай хуульд өөрчлөлт оруулах тухай, Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулиудын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүллээ.

Дараагийн асуудал.

Тав.Аудитын тухай хуулийн шинэчилсэн найруулгын анхны хэлэлцүүлгийг явуулъя.

Төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Хүрэлбаатар танилцуулна.

-Индэрт урьж байна.

Мэндчилгээ дэвшүүлье. Улсын Их Хурлын гишүүн Батцогтын урилгаар Ховд аймгийн Жаргалант сумын ерөнхий боловсролын 2 дугаар сургуулийг 1986 онд төгссөн төгсөгчдийн төлөөлөл нийт 50 иргэн Улсын Их Хурлын үйл ажиллагаа, төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

Ч.Хүрэлбаатар: -Улсын Их Хурлын дарга, эрхэм гишүүд ээ, Аудитын тухай хуулийн төслийг хэлэлцэх эсэх асуудлыг Улсын Их Хурлын чуулганы 2015 оны 5 дугаар сарын 8-ны өдрийн нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн. Тус Байнгын хороо уг хуулийн төслийн анхны хэлэлцүүлгийг 2015 оны 6 дугаар сарын 3-ны өдрийн хуралдаанаараа хийж дараах санал, дүгнэлтийг Улсын Их Хурлын чуулганы нэгдсэн хуралдаанд оруулж танилцуулахаар шийдвэрлэлээ.

Байнгын хорооны хуралдаанаар хуулийн төслийг хэлэлцэх үед Улсын Их Хурлын Амаржаргал Аудитын хуулийн “этгээдийн явуулах үйл ажиллагаанаас санхүүгийн холбогдох үйлчилгээ” гэснийг хасах санал гаргасныг хуралдаанд оролцсон гишүүдийн олонх дэмжсэн бөгөөд энэ асуудлаар Улсын Их Хурлын гишүүн Хүрэлбаатар цөөнх боллоо. Монгол Улсын Засгийн газраас одоо мөрдөгдөж байгаа Аудитын тухай хуулийг хүчингүй болсонд тооцох тухай хуулийн төслийг хамт өргөн мэдүүлээгүй тул ажлын хэсгээс уг хуулийн төслийг боловсруулж хэлэлцүүлэх тухай санал гаргасныг хуралдаанд оролцсон гишүүдийн олонх дэмжсэн.

Хуулийн төсөлд Аудитын хуулийн этгээдэд тавигдах шаардлагыг шинээр оруулсан бөгөөд уг шинэ харилцааг шилжилтийн хугацаанд зохион байгуулах үүднээс ажлын хэсгээс Аудитын тухай хуулийг дагаж мөрдөх журмын тухай хуулийн төслийг боловсруулж хэлэлцүүлэх тухай санал гаргасныг хуралдаанд оролцсон гишүүдийн олонх дэмжсэн.

Төрийн болон орон нутгийн өмчит этгээдийн өмчийн оролцоотой хуулийн этгээдэд аудит хийхдээ Компанийн тухай хуулиар зохицуулах тухай санал ажлын хэсгээс гаргасныг хуралдаанд оролцсон гишүүдийн олонх дэмжээгүй бөгөөд энэ асуудлаар Улсын Их Хурлын гишүүн Хүрэлбаатар цөөнх боллоо.

Аудитын тухай хуулийн төслийн талаар гишүүд зарчмын зөрүүтэй саналын томьёоллыг дэмжсэн, дэмжээгүйгээр нь ангилан та бүгдэд тараасан.

Улсын Их Хурлын эрхэм гишүүд ээ, Аудитын тухай хуулийн төслийг анхны хэлэлцүүлэгт бэлтгэсэн тухай асуудлаар Төсвийн байнгын хорооноос гаргасан санал, дүгнэлт, зарчмын зөрүүтэй саналын томьёоллуудыг хэлэлцэн шийдвэрлэж өгнө үү. Анхаарал тавьсанд баярлалаа.

З.Энхболд:  -Ажлын хэсэг: Сангийн сайд Эрдэнэбат, Сангийн яамны Нягтлан бодох бүртгэлийн бодлогын газрын ахлах мэргэжилтэн Болормаа.

Байнгын хорооны санал, дүгнэлттэй холбогдуулан асуулттай гишүүд байна уу?

Хаянхярваа гишүүнээр асуулт тасаллаа.

-Даваасүрэн гишүүн асууя.

Ц.Даваасүрэн: -Би нэг зүйл тодруулъя. Аудитын тухай хуулийн 9.1.4 дээр  санхүүгийн холбогдох үйлчилгээ гээд байгаа юм. Амаржаргал гишүүн үүнийг хасах санал гаргасан юм билээ. Би тэрийг зөв гэж байгаа юм. Яагаад гэвэл аудит зөвлөмж өгөх гээд 3.1.1 дээр оруулчихсан байгаа байхгүй юу. Тэгэхээр энэ чинь ийм юм болчхоод байгаа юм, санхүүгийн татварын тайлан гаргахад татварын итгэмжлэгдсэн нягтлангууд зөвлөгөө өгөөд, аль эсвэл жижиг компаниуд байвал заавал нягтлантай байх албагүй. Татварын итгэмжлэгдсэн нягтлан бодогчийн компанитай гэрээ байгуулаад ингээд тайлангаа гаргуулаад зөвлөгөөгөө аваад явж байгаа. Ийм хууль хийж өгсөн. Ийм хуульгүй орнуудад үүнийг аудит хийдэг. Манайд хууль байгаа. Гэтэл одоо бол аудит бас татварын итгэмжлэгдсэн нягтлан бодогчийн үйл ажиллагаа руу орчихсон хууль болчхоод байгаа юм л даа. 

Энэ дээр ийм зүйл ажиглагдаж байгаа юм. Аудит санхүүгийн тайлан гаргахад нь зөвлөгөө өгч туслалцаа үзүүлчхээд, тэр тайлангаа өөрөө хянаж баталгаажуулна гэж юм байж болохгүй ээ. Тэгвэл сонирхлын зөрчилтэй болж эхэлж байгаа байхгүй юу. Тийм учраас өнгөрсөн хугацаанд ямар хуулиуд гарсан бэ гэхээр, жижиг аж ахуйн нэгжүүд, зөвлөгөө авбал том нь, нягтлангүй компани байвал татварын итгэмжлэгдсэн нягтлан бодохын компанитай гэрээ байгуулаад тайлангуудаа хийлгээд явуул гэдэг ийм хууль хийж өгсөн. Гэтэл аудит нь энэ дээр бас л янз бүрийн арга хэлбэрээр хуульдаа ийм юм оруулаад бид нар бас энэ зөвлөгөөг өгнө гээд хийчхэж байгаа байхгүй юу. Энэ чинь ажил булаацалдсан хоорондоо бие биеэ үгүйсгэсэн яг ийм нөхцөл байдал руу оруулна. 

Амаржаргал гишүүний 9.1.4 дэх санал явж байна уу, эсвэл одоо татагдчихаад байна уу? Энэ бол зөв асуудал шийдсэн. Тийм учраас тухайн үед Амаржаргал гишүүний санал гараад энэ асуудлыг нэг тийш нь хагалжээ гэж ингэж ойлгосон байхгүй юу. Одоогийн гарах гэж байгаа хоёр хууль дээр ажил булаацалдах ийм л асуудал байна. Үүнийгээ шийдээд өгчихвөл энэ хууль бас өмнө нь гарч байсан, тулгарч байсан ийм асуудлуудыг шийдэх талдаа сайн хуулиуд болж гарч байгаа байх гэж би ингэж найдаж байна.

Аудитын хуулийн 3.1.1 дээр зөвлөмж өгөх гэдгийг нь тодорхой болгоод хяналт, баталгаажуулсан чиглэлээрээ зөвлөмж өгөх байдаг ч юм уу тийм болгохгүй бол наадах чинь санхүүгийн холбогдох үйл ажиллагаа гээд 9.1.4 дээрээ бүр тодотгоод, өргөн хүрээг хамарчхаж байгаа байхгүй юу. Тэгэхээр аудитын компаниудын мөнгө олох гэсэн тийм юманд хөтлөгдөж болохгүй байх. Ер нь бид аль болохоор Нягтлан бодох бүртгэлийнхээ хуульд эмх цэгцтэй болгох, сонирхлын зөрчилгүй болгох. Нэг нь тайланг нь гаргадаг, нэг нь хянаж баталгаажуулдаг. Тэгээд мэргэшсэн нягтлангийнхаа сургалтыг нэг нь явуулдаг, тэр нь сертификатыг нь олгодог ийм л байхгүй бол энэ дээр Болормаа минь бас ийм нэг юм орчихжээ. Та нар бас аудитын компанийн лоббид автаж болохгүй ээ гэдгийг би хэлмээр байна.

З.Энхболд:  -Би мэндчилгээ дэвшүүлчихье, дараа нь Хүрэлбаатар гишүүн тайлбарлая.

Улсын Их Хурлын гишүүн Агипарын Бакейгийн урилгаар Хөдөө аж ахуйн их сургуулийг 1984 онд эдийн засагч, нягтлан бодогч мэргэжлээр гишүүнтэй хамт төгссөн төгсөгчдийн төлөөлөл нийт 43 иргэн чуулганы ажиллагаа, төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

-Хүрэлбаатар гишүүн хариулъя.

Ч.Хүрэлбаатар: -Аудитын хуулийн 9.1 бол үндсэндээ олон улсын стандарт нь юм билээ. Аудитын хуулийн этгээд дараах үйл ажиллагаа явуулна гээд дөрвөн төрлийн үйл ажиллагаа явуулахыг стандартаараа заачихсан. Яг Даваасүрэн гишүүний хэлж байгаа зүйлийг анхаараад хуулийн заалтад оруулаад өгчихсөн байгаа. Би түүнийг танд уншаад өгье. Та өөрийнхөө хийсэн зүйл дээр аудит хийх эрсдэл үүсээд байна гэсэн шүү дээ. Тэгвэл 9.5-ыг би танд уншаад өгье.

Аудитын хуулийн этгээд нь хөрөнгийн үнэлгээ, татварын болон нягтлан бодох бүртгэлийн зөвлөх үйлчилгээг өөрөө үзүүлсэн үйлчлэгч байгууллагын тухайн жилийн санхүүгийн тайланд аудит хийхийг хориглоно гээд заагаад өгчихсөн байгаа. Ямар нэгэн байгууллагын үйл ажиллагааг булааж авч байгаа зүйл бол байхгүй. Яг таны хэлж байгаа өөрийнхөө үзүүлсэн үйлчилгээн дээр аудит хийхийг хориглосон заалтыг 9.5 дээр хийгээд өгчихсөн учраас таны болгоомжлолыг үүгээрээ бид нар зассан гэж бодож байгаа юм.

З.Энхболд:  -Даваасүрэн гишүүн тодруулъя.

Ц.Даваасүрэн: -Энэ дээр санхүүгийн тайлан гаргахад нь татварын тайлан гаргахад нь зөвлөгөө өгөх үйл ажиллагааг аудит явуулахыг оруулах хэрэггүй байхгүй юу. Тэр итгэмжлэгдсэн нягтлан бодох бүртгэлийн зөвлөгөө үзүүлж байгаа, компанид тайлан гаргаж байгаа. Энэ нь түүнийгээ хийгээд яваг л дээ. Нөгөө нь хийдэг, тэгээд яахав, хийсэн тайлан дээрээ аудит хийхгүй гэж байгаа юм байна л даа. Энэ дээр яг ийм амбицыг аудитын компаниуд оруулж ирсэн байхгүй юу. Энэ буруу. Тэр жижиг компаниуд, магадгүй том компаниуд тайлан гаргах дээр зөвлөгөө авч болно л доо. Тэгээд тэр татварын итгэмжлэгдсэн нягтлан бодохын компанитайгаа гэрээгээ байгуулаад л яваг. Тэр дээр нь аудит дүгнэлтээ хийгээд аудитынхаа баталгаажуулалтаа хийгээд л явна биз. Тэгэхгүй, энэ дээр тайлан гаргахад нь оролцдог юм бас зөвлөгөө өгнө гээд гүйлгээд, мөнгөний төлөө үйл ажиллагаа нэмэгдчихээд байна гэж би хараад байна. Яг үнэндээ бол тийм байна. Гэхдээ үүнийг Амаржаргал гишүүний санал дэмжигдчихвэл энэ ажил нэг тийшээ болж цэгцрэх юм.

З.Энхболд:  -Яг санал дээрээ ярья. Санал хураах томьёолол дотор байна.

-Хүрэлбаатар гишүүн.

Ч.Хүрэлбаатар: -Даваасүрэн гишүүн ээ, энэ олон улсын стандарт дээр ийм юм билээ. Гэхдээ бас бид бүгд Монголын аудитын компаниуд үйл ажиллагаагаа томсгодог, олон улсын томоохон нэр хүндтэй аудитын компаниудтай хамтарч үйл ажиллагаа явуулдаг. Монголын аж ахуйн нэгжүүд чинь бас нэлээд томорч, иймэрхүү үйлчилгээнүүдийг өөрсдөө авахыг хүсдэг л юм билээ. Тэгээд олон улсын стандартынхаа дагуу үйл ажиллагаа нь үүнийг хийгээд явж байхад зөрчилдөөд байх зүйл байхгүй гэж үзэж байгаа. Би Сангийн яам, Засгийн газар лоббинд автагдсан биш, арай илүү ирээдүйгээ бодож үүнийг хийж явж байгаа юм байна гэдэг бодол төрсөн гэдгээ хэлье.

З.Энхболд:  -Гишүүд асуулт асууж дууслаа. Санал хураахад асууж болно.

Зарчмын зөрүүтэй саналаар санал хурааж эхэлье.

Аудитын тухай хуулийн Шинэчилсэн найруулгын төслийн талаар гаргасан зарчмын зөрүүтэй саналын томьёолол:

Төсвийн байнгын хорооны дэмжсэн саналууд байна.


1. Төслийн 8 дугаар зүйлд дараах агуулгатай 8.3 дахь хэсгийг нэмэх: 

 


"8.3.Энэ хуулийн 8.1 дэх заалт нь Нягтлан бодох бүртгэлийн тухай хуулийн 4.1.2, 4.1.3-т заасан стандартыг мөрдөх аж ахуйн нэгж, байгууллагад хамаарахгүй." гэсэн саналаар санал хураалт явуулъя. Санал гаргасан Улсын Их Хурлын гишүүн Хүрэлбаатар, Батцогт, Санжмятав, Сономпил, Сумъяабазар.


Санал хураах уу? Ирц муу байна.


1 дүгээр саналыг дэмжье гэдгээр санал хураая.


Санал хураалт.


Санал хураалтад 47 гишүүн оролцож, 34 гишүүн зөвшөөрч, 72,3 хувийн саналаар 1 дүгээр санал дэмжигдлээ.


Зөвшөөрсөн

34


Татгалзсан


13


Бүгд



47


72,3 хувийн саналаар санал дэмжигдлээ.


2.Төслийн 20 дугаар зүйлийн 20.1.3 дахь заалтыг хасах. Санал гаргасан ажлын хэсэг, Байнгын хороо дэмжсэн.

Дэмжье гэдгээр санал хураая.

Санал хураалт.

Санал хураалтад 45 гишүүн оролцож, 28 гишүүн зөвшөөрч, 62,2 хувийн саналаар 2 дахь санал дэмжигдлээ.

3.Хуулийг 2016 оны 1 дүгээр сарын 1-ний өдрөөс эхлэн дагаж мөрдөнө. Санал гаргасан ажлын хэсэг, Байнгын хороо дэмжсэн.


Санал хураая.


Санал хураалтад 45 гишүүн оролцож, 30 гишүүн зөвшөөрч, 66,7 хувийн саналаар 3 дахь санал дэмжигдлээ.
 


4 дэх саналын өмнө түрүүчийн хууль дээр гаргасан Гончигдорж гишүүний саналыг нэмээд уншъя. Аудитын тухай хууль хүчин төгөлдөр болсон өдрөөс эхлэн 1997 оны 05 дугаар сарын 01-ний өдөр баталсан Аудитын тухай хууль хүчингүй болсонд тооцсугай. Санал гаргасан ажлын хэсэг, Байнгын хороо дэмжсэн.


Санал хураая.


 Санал хураалтад 45 гишүүн оролцож, 34 гишүүн зөвшөөрч, 75,6 хувийн саналаар 4 дэх санал дэмжигдлээ.

5.Аудитын тухай хуулийг дагаж мөрдөх журмын тухай хуулийн төслийг нэмэх.


-Хүрэлбаатар гишүүн ээ, энэ төсөл нь бичигдээгүй байгаа юу? Зарчмын санал байна шүү дээ, дараа нь бичээд оруулж ирж батлуулна биз дээ?


Би одоо зарчмаар нь хураана. Дараа нь шилжилтийн хугацааны төсөл гарч ирэх нь байна. Би ажлын хэсгээс асууя.


Ч.Хүрэлбаатар: -20.1.3-ыг бид нар түрүүн хасуулчихсан байхгүй юу. Тэгэхээр эрэмбэд нь өөрчлөлт орчхож байгаа юм. Түүнийг л оруулж ирж байгаа юм. 

Шинээр боловсруулж өргөн баригдуулна гэсэн үг.

З.Энхболд:  -Нямаагийн Энхболд гишүүн.

Н.Энхболд:  -Аудитын тухай хуулийг дагаж мөрдөх журмын тухай хуулийн төслийг нэмэх гэчихсэн байна. Энэ их ойлгомжгүй. Юун дээр хаана, юу нэмэх гээд байгаа юм бэ? Санаа нь шинээр боловсруулна гэж байгаа бол Аудитын тухай хуулийг дагаж мөрдөх журмын тухай хуулийг санаачилж боловсруулах гэсэн тийм утгаар байх юм болов уу. Тэгэхгүй “нэмэх” гэдэг үг болохоор ойлгомжгүй, юуны тухай байгаа нь мэдэгдэхгүй байна.

З.Энхболд:  -Би ингэж ойлгосон. Хоёр хуулийн завсрын шилжилтийн процесс байгаа юм байна. Тэгээд Засгийн газраас ийм хууль өргөн бариагүй учраас ажлын хэсэг нь нэмж Байнгын хороогоор хэлэлцүүлээд оруулж ирэх юм байна гэж ойлгож байгаа. Зөв үү?

Н.Энхболд:  -Цоо шинэ хуулийн тухай л асуудал гэсэн үг шүү дээ.

З.Энхболд:  -Сангийн яам Болормаа хариулъя.

Б.Болормаа: - Дагаж мөрдөх журмын тухай хуулийн төсөл нь хуулийн төслийн 19.3-т хамаарч байгаа. 19.3 дээр аудитын хуулийн этгээдүүдэд тавигдах шаардлагууд өөрчлөгдсөнтэй холбогдуулаад өмнө нь шинэ хууль мөрдөгдөж эхлэхээс өмнө тусгай зөвшөөрөл авсан хүмүүс, компаниудын хувьд дахиад хуулийн нөхцөл шаардлагыг хангуулах тухай ийм шилжилтийн үеийн журмын тухай хуулийн төсөл хэрэгтэй гээд ийм агуулгатай хуулийн төсөл байх юм.

З.Энхболд:  -Хэрэгтэйг нь мэдэж байна. Тэгээд, төслийг нь Засгийн газраас яагаад өргөн бариагүй юм бэ?

Б.Болормаа: -Энэ хуулийн хэрэглээний л асуудал байгаа юм билээ.

З.Энхболд:  -Хэрвээ тийм юм хэрэгтэй байсан бол хуулийн төслийн хамт өргөн мэдүүлэх ёстой шүү дээ. Тэр хийгээгүй ажлыг чинь одоо Их Хурал хийх гэж байгаа юм уу?

-Гончигдорж гишүүн.

Р.Гончигдорж:  -Нэгдүгээрт, Аудитын тухай энэ хууль хэднээс дагаж мөрдөх гэж байгаа вэ? Тэр хугацаагаа.

Ч.Хүрэлбаатар: -1 сарын 1.

Р.Гончигдорж:  -Тэгвэл Байнгын хороо тогтоол гаргах хэрэгтэй. Тогтоол гаргаад 1 сарын 1-нд хууль хүчин төгөлдөр болохоос өмнө Засгийн газар 19 дүгээр зүйлээр зохицуулсан дагаж мөрдөх журмын тухай хуулийг боловсруулж Улсын Их Хуралд өргөн мэдүүлэхийг Засгийн газарт үүрэг болгосугай гээд эд нар тогтоолоо гаргачих. Бид нар санал хураах хэрэг ч байхгүй. Байнгын хороо тогтоол гаргах хэрэгтэй шүү дээ. Тэгээд л боллоо. Энд бид нар санал хураагаад хэрэггүй.

З.Энхболд:  -Тэгвэл 5 дугаар саналаа татаж авах уу? Байнгын хорооны тогтоолын хэлбэрт оруулаад Засгийн газарт үүрэг болгоё.

Хүрэлбаатар гишүүн микрофонд хэлчих.

Ч.Хүрэлбаатар: -5 дугаар саналыг татаж авч байна.

З.Энхболд:  -5 дугаар саналыг татаж авсан учраас хураахгүй.
 
6.Төслийн 20 дугаар зүйлийн 20.1.4-20.1.11 дэх заалтын дэс дугаарыг 20.1.3-20.1.10 болгож өөрчлөх. Санал гаргасан ажлын хэсэг, Байнгын хороо дэмжсэн.


Дэмжье гэдгээр санал хураая.


Санал хураалт.


Санал хураалтад 45 гишүүн оролцож, 33 гишүүн зөвшөөрч, 73,3 хувийн саналаар 6 дахь санал дэмжигдлээ.

7.Төслийн 9 дүгээр зүйлийн 9.1.4 дэх заалтыг хасах гэсэн саналыг ажлын хэсэг татаж авсан болно. 


Санал гаргасан Улсын Их Хурлын гишүүн саналаа тайлбарлая.


Р.Амаржаргал: -Баярлалаа. Дарга аа, би андуурсан байна, би энэ саналыг татаж авч байгаа.
 
З.Энхболд:  -Энэ Даваасүрэн гишүүний яриад байсан санал болж таарч байна, тийм үү? Олон улсын стандартаараа явъя, гэхдээ өөрөө хийсэн юмандаа өөрөө аудит хийдэг комплектийг нь салгаж байгаа, тийм үү.

Р.Амаржаргал: -Тухайн үедээ би нэр томьёо нь ороогүй байна гээд энэ саналыг хураалгачихсан. Дараа нь үзсэн чинь нэр томьёо нь байсан юм билээ. Тийм учраас тэр утгаар нь.

З.Энхболд:  -Хуульд байгаа учраас Амаржаргал гишүүн саналаа татлаа. 7 дугаар саналаар санал хураахгүй.

-Даваасүрэн гишүүн үг хэлнэ.

Ц.Даваасүрэн: -Тэгвэл Аудитын хуулийн 3.1.1 дээрээ зөвлөмж өгөх гэдгээ тодорхой, татварын тайланд зөвлөмж өгөх гэдгийг оруулах хэрэггүй ээ. Битгий ажлыг нь булаацалд. Бусад дээр, санхүүгийн тайлангууд дээр зөвлөгөө өгч болно. Татварын тайлан дээр зөвлөгөө өгөх гэдгийг нь хасахгүй бол наадах чинь яг л тийм лобби яваад байгаа байхгүй юу. Үүнийг Их Хурлын дарга чиглэл өгөөд эцсийн хэлэлцүүлэг дээр дахиад ярьчихвал яасан юм бэ? Уг нь Амаржаргал гишүүний тэр зөв байсан байхгүй юу.

З.Энхболд:  -Эцсийн хэлэлцүүлэг дээр Байнгын хороон дээрээ яриарай.

Төсвийн байнгын хороо дэмжээгүй санал нэг байна. Саналыг уншиж өгье.

 

1.Төслийн 4 дүгээр зүйлийн 4.2 дахь хэсгийг доор дурдсан агуулгаар өөрчлөн найруулах: 

 


"4.2.Төрийн болон орон нутгийн өмчит, тэдгээрийн өмчийн оролцоотой компанид аудит хийхдээ Компанийн тухай хуулийн 76.1.10-д заасныг мөрдөнө." Санал гаргасан ажлын хэсэг. Ажлын хэсэг санал гаргаад, Төсвийн байнгын хороо дэмжээгүй учраас ажлын хэсгийн ахлагч нь цөөнх болсон юм байна.


-Үг хэлэх үү?


Хүрэлбаатар гишүүн.


Ч.Хүрэлбаатар: -Энэ дээр ийм л агуулга байгаа юм. Төрийн өмчит болон орон нутгийн өмчит аж ахуйн нэгжүүд аудитын компанийг сонгохдоо Компанийн хуулийн дагуу яваач гэдэг ийм санал гаргасан юм. Одоо яаж байна вэ гэвэл Үндэсний аудитын газар түүнд нь ордог, тэгээд төрийн компаниуд гэхээр тусдаа, нөгөө компанийн засаглал, цаашдаа үйл ажиллагаанд нь хөндлөнгийн улс төрийн оролцоо их болох болов уу, төрийн оролцоо их байх болов уу гэсэн ийм болгоомжлолоор төр бизнес хоёрыг зарчмын хувьд нь салгая гэсэн үүднээс санал гаргасан юм. Тэгээд Их Хурлын гишүүд минь энэ саналыг дэмжиж өгөөч ээ гэж хэлье.

З.Энхболд:  -Өмчийн хэлбэрээс үл хамааран адилхан зарчмаар аудитороо сонго гэж байгаа юм байна шүү  дээ. Одоо үүнийг чинь яана гэсэн үг юм бэ? Байнгын хорооны саналыг дэмжихгүй байвал болох юм байна, тийм үү?

Байнгын хорооны дэмжээгүй саналыг дэмжье гэдгээр санал хураая.

Санал хураалт.


 


Санал хураалтад 47 гишүүн оролцож, 13 гишүүн зөвшөөрч, 27,7 хувийн саналаар Байнгын хорооны санал дэмжигдсэнгүй, ажлын хэсгийн санал дэмжигдсэнгүй.

Дээрх санал дэмжээгүй тохиолдолд хураалгах 2 ба 3 дахь саналыг хураалгах шаардлагагүй боллоо, тийм үү?

Хураах болсон уу? 

Дээрх санал дэмжигдсэнгүй, тэгэхээр би 2 болон 3 дахь саналаар санал хураах юм байна.

-Ажлын хэсгийн ахлагч нэг гарц хэлээдэх дээ, Хүрэлбаатар гишүүн.

Ч.Хүрэлбаатар: -Аудитын тухай хуулийг дагаж мөрдөх журмын тухай хуулийн төслийг оруулж ирье гэсэн. Хууль өөрөө Аудитын шинэ хууль 2016 оны 1 сарын 1-ий өдрөөс хэрэгжиж эхлэх учраас тогтоолдоо үүнийг оруулчихъя. Одоо энэ дээр санал хураалгах хэрэггүй гэсэн зарчмын байр сууринаас санал илэрхийлж байна.

З.Энхболд:  -2 болон 3 дахь саналыг ажлын хэсэг татаж авсан учраас санал хураахгүй. Байнгын хорооны тогтоолдоо оруулаад Засгийн газар руу үүрэг болгоё гэдгээр тохирлоо.

Үүгээр Аудитын тухай хуулиар шинэчилсэн найруулгаар санал хурааж дууслаа.

Аудитын тухай хуулийн шинэчилсэн найруулгын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүллээ. 


Ажлын хэсэгт баярлалаа.

Дараагийн асуудал.

Ирээдүйн өв сангийн тухай болон холбогдох бусад хуульд нэмэлт, өөрчлөлт оруулах тухай хуулиудын төслийн анхны хэлэлцүүлэг явуулъя.

Төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Батцогт танилцуулна. Индэрт урьж байна.

-Мэндчилгээ дэвшүүлье. Улсын Их Хурлын гишүүн Дашзэвэгийн Зоригтын урилгаар Өвөрхангай аймгийн Өлзийт сумын Засаг даргын Тамгын газрын ажилтнууд нийт 21 иргэн Улсын Их Хурлын чуулганы ажиллагаа, төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

Батцогт гишүүн байхгүй байна. Хэн унших вэ?

-Амаржаргал гишүүн уншъя.

Р.Амаржаргал: -Улсын Их Хурлын дарга, эрхэм гишүүд ээ, Ирээдүйн өв сангийн тухай хуулийн төсөл болон холбогдох хууль, тогтоолын төслүүдийг хэлэлцэх эсэх асуудлыг Улсын Их Хурлын 2015 оны 6 дугаар сарын 23, 24-ий өдрүүдийн нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн.

Хууль тогтоолын төслүүдийн анхны хэлэлцүүлгийг Төсвийн байнгын хороо 2015 оны 6 дугаар сарын 9-ий өдрийн хуралдаанаараа хийлээ. Байнгын хорооны хуралдаанаар төслүүдийг хэлэлцэх үед зарчмын зөрүүтэй санал гараагүй бөгөөд Төсвийн байнгын хорооноос байгуулагдсан ажлын хэсгээс гаргасан саналыг хэлэлцэж хуралдаанд оролцсон гишүүдийн олонх дэмжсэн.

Хууль, тогтоолын төслүүдийн талаарх зарчмын зөрүүтэй саналын томьёоллын жагсаалтыг бэлтгэж та бүхэнд тараасан болно. 

Улсын Их Хурлын эрхэм гишүүд ээ, Ирээдүйн өв сангийн тухай хууль хүчингүй болсонд тооцох тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Төсвийн тухай хуульд өөрчлөлт оруулах тухай, Иргэний эрүүл мэндийн даатгалын тухай хуульд өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Авлигын эсрэг хуульд нэмэлт оруулах тухай, Шилэн дансны тухай хуульд өөрчлөлт оруулах тухай, Төв банкны, Монголбанкны тухай хуульд нэмэлт оруулах тухай, Төсвийн тогтвортой байдлын тухай хуульд өөрчлөлт оруулах тухай хуулийн төслүүд болон тогтоолд өөрчлөлт оруулах тухай, Хүний хөгжил сангийн талаар авах зарим арга хэмжээний тухай Улсын Их Хурлын тогтоолын төслүүдийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлт, зарчмын зөрүүтэй саналын томьёоллуудыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

З.Энхболд:  -Ажлын хэсгийг танилцуулъя. Монгол Улсын Ерөнхийлөгчийн Иргэний оролцоо, эдийн засгийн бодлогын зөвлөх Дашдорж, Сангийн дэд сайд Пүрэв, Сангийн яамны Санхүүгийн хөрөнгийн удирдлагын хэлтсийн ахлах мэргэжилтэн Зоригтбат, Гулжан мөн яамны, мөн газрын мэргэжилтэн.

Байнгын хорооны санал, дүгнэлттэй холбогдуулан асуулттай гишүүд байна уу?

-Гончигдорж гишүүнээр асуулт тасаллаа.

Энх-Амгалан гишүүн асууя.

Л.Энх-Амгалан: -Энэ дээр хэлэлцэх эсэхийг нь хэлэлцэж байхад бас тодорхой зүйлүүдийг тодруулж байсан. Тэр зүйлүүд маань яаж засагдаж орж ирсэн юм бол гэдгийг тодруулах гэж байна. 

Нэгдүгээрт, одоо Хүний хөгжлийн сан өөрөө нэлээн их өртэй сан байгаад байгаа шүү дээ. Тэгэхээр одоо энэ хууль батлагдсанаар Хүний хөгжлийн сан татан буугдана гээд байдаг. Энэ Хүний хөгжлийн сангийн өрийн асуудлыг яаж шийдвэрлэх юм бэ? Ямархуу зохицуулалтуудыг энэ шинэ хуульдаа оруулж өгч байгаа юм бэ?

Хоёрдугаарт, Хүний хөгжлийн сангаас үндсэндээ хүүхдийн мөнгөний 151 тэрбум, төр хариуцан төлөх эрүүл мэндийн даатгалын шимтгэл гээд 12 тэрбум орчим төгрөгийн зардлууд. Хамгийн гол Хүний хөгжлийн сангаас гаргаж байгаа санхүүжүүлж байгаа хоёр гол зардал чинь энэ шүү дээ. Хүүхдийн мөнгө, төр хариуцан эрүүл мэндийн даатгалыг төлөх ёстой энэ заалтууд. Энэ хууль батлагдсанаар Хүний хөгжлийн сан чинь татан буугдчихаар энэ хүүхдийн мөнгө, эрүүл мэндийн даатгалын шимтгэлийг ямар эх үүсвэрээс. Энэ сан чинь хоосон байхгүй юу. Цаашдаа ямар эх үүсвэрээс төлөх юм бэ? Сая бид нар Эрүүл мэндийн даатгалын   шинэ хууль баталсан. Энэ шинэ хуулиар бас төрөөс эрүүл мэндийн даатгалыг төлөх хүмүүсийн шимтгэл нэлээн нэмэгдсэн. Үүний эх үүсвэрүүд хаанаа, яаж сууж байгаа юм бэ гэдгийг тодруулахыг хүсэж байна.

Хоёрдугаарт, Тогтворжуулалтын сан гэж бас байгаа шүү дээ. Одоо Хүний хөгжлийн сан нь татан буугдана. Тэгэхээр ирээдүйн хөгжлийн сан, Тогтворжуулалтын сан хоёр чинь хоорондоо яаж уялдах юм бэ? Энэ уялдаа, зааг ялгааг нь энэ хуульд яаж салгаж өгсөн бэ гэдгийг тодруулахыг хүсэж байгаа юм.

З.Энхболд:  -Одоо Байнгын хороо хариулах ёстой. Бид нар анхны хэлэлцүүлэг дээр явж байна.

Амаржаргал гишүүн ажлын хэсгийн ахлагч уу?

Амаржаргал гишүүн хариулъя.

Р.Амаржаргал: -Ажлын хэсгийнхэн нэмээд хариулна биз дээ. Үндсэндээ энэ ажил маань гурван жил үргэлжлэх ажил. Өнөөдөр эрх зүйн зохицуулалтыг бид нар үүд хаалгыг нээгээд өгч байя гэхэд энэ бүрэн хэмжээгээр хэрэгжихийн тулд гурван жил өрнөх юм. Энэ хугацаанд Хүний хөгжлийн сантай холбоотой асуудлуудыг нааш, цааш нь болгох, Хүний хөгжлийн сангийн өрийн асуудал байгаа, Хүүхдийн мөнгөний олголт, Эрүүл мэндийн даатгалын олголт. Үүнийг улсын төсвийн орлого талд нь бичих юм уу, зарлага талд нь бичих юм уу, хаана, яаж бүртгэгдэж явах юм бэ? Нөгөө өрөнд тусах уу гэдэг бол үндсэндээ бүгд зохицуулагдчихсан байгаа. Тийм учраас гурван жилийн хугацаанд хийж болно. 

Тэгээд үүнийг дэлгэрэнгүйг нь Дашдорж зөвлөх, манай Сангийн яамныхан хариул даа.

З.Энхболд:  -Анхны хэлэлцүүлэг гэхээр Байнгын хорооных болчхож байгаа юм л даа.

-Дашдорж зөвлөх хариулаадах.

Л.Дашдорж: -Ирээдүйн өв сантай холбогдуулаад үндсэндээ Амаржаргал гишүүний хэлсэн гурван жилийн хугацаанд энэ шилжилтийн үеүд нь явагдах юм. Тэгээд Энх-Амгалан гишүүний асуусан Хүний хөгжил санд одоо үүссэн байгаа өр төлбөр тооцоонууд Ирээдүйн өв сангаасаа төлөгдөөд өр төлбөр нь дуустал ингэж явна. Бодитойгоор 2018 оноос эхлээд өр төлбөрөө дууссаны дараа Ирээдүйн өв сангийн эх үүсвэрүүд нь бодитойгоор хуримтлагдаж эхэлнэ гэсэн тийм байдлаар бид нар хуулийн зохицуулалтыг хийсэн байгаа.

Одоогийн байдлаар нийтдээ 1 их наяд 37 тэрбум төгрөгийн өр байгаа. Үүний 570-аад нь татварын урьдчилгаа төлбөр, бусад нь бондын төлбөрүүд байгаа. Тэгэхээр үүнийг 2016, 2017, 2018 онуудад гэж Ирээдүйн өв сан нь Хүний хөгжлийн сан гэдэг агуулгаараа шууд энэ сангаасаа төлөөд явах учраас төсөвт ямар нэгэн нэмэгдэл хүндрэл авчрахгүйгээр шийднэ гэж бид тооцсон байгаа.

Хүүхдийн мөнгөний хувьд энэ хууль маань 2016 оны 1 сарын 1-ээс хэрэгжээд эхлээд явах боловч яг төсөвтэй харилцах харилцаа нь 2017 оны 1 сарын 1 гэж байгаа юм. Тэгэхээр хүүхдийн мөнгө болон эрүүл мэндийн даатгалын шимтгэлтэй холбоотой зардлууд 2017 оны 1 сарын 1 хүртэл Ирээдүйн өв сангаасаа төлөгдөөд эх үүсвэр гаргаад явна. 2017 оноос хойш Ирээдүйн өв сангаас холбогдох эх үүсвэрүүдийг нь төсөв рүү шилжүүлж, ингэж санхүүжилтийг нь аваад явах учраас хүүхдийн мөнгөний хувьд ч гэсэн тэр, нийгмийн даатгалын шимтгэлийн хувьд ч тэр ямар нэгэн хүндрэл гарахгүйгээр шийднэ гэсэн тийм хувилбараар бид хуулийн төслөө боловсруулж явсан байгаа.

Тогтворжуулалтын сан бол Ирээдүйн сантайгаа хамт явна. Хамт явахдаа сая Тогтворжуулалтын санд орсон өөрчлөлтийн дагуу сангийн чөлөөт үлдэгдлийг бид энэ хуулийн төсөлд тусгахдаа чөлөөт үлдэгдлийг тодорхой гэрээний үндсэн дээрээс Ирээдүйн өв сангийн менежментийг хийж явах корпораци шаардлагатай үед нь гэрээний үндсэн дээрээс Тогтворжуулалтын сангийн чөлөөт үлдэгдлийг менежментийг хийж арвижуулж явах тийм боломжтой байхаар заалтууд энэ дотор орчихсон байгаа.

З.Энхболд:  -Энх-Амгалан гишүүн тодруулъя.

Л.Энх-Амгалан: -Сая та өөрөө хэллээ шүү дээ. Тогтворжуулалтын сангийн сая Их Хурал дээр хийж байгаа өөрчлөлтөөр чөлөөт сангийн үлдэгдлийн менежментийг Монголбанкин дээр байгаа хүү тооцдоггүй энэ үлдэгдлийг Сангийн яам өөрөө менежмент хийнэ гэж байна. Энэ бол богино хугацааны менежментүүдийн асуудал ярьж байгаа байхгүй юу. Уг нь Ирээдүйн сангийн менежментийн асуудал чинь хамгийн гол нь ирээдүйд ирэх төсөв дээр ирэх ямар нэгэн хүндрэл. Бусад улсуудын сангуудыг харьцуулахад тэр чинь олон жилээр төлөвлөдөг юм билээ шүү дээ. Түүнээс биш, нэг жил, хоёр жил, гурван жилийн төсвийн алдагдлуудыг нөхөөд бонд аваад явах иймэрхүү менежментээр бид нар Ирээдүйн өв сангийн тухай хуулийг баталж болохгүй гэж бодож байна. 

Хоёрдугаарт, хүүхдийн мөнгө, төр даадаг эрүүл мэндийн шимтгэлийн мөнгөнүүд чинь цаашдаа нийгмийн халамжийн зардал дээр суугаад явахаар ийм зохицуулал энэ хуулиар орж ирж байна уу? Ирээдүйн өв сангийн тухай хуулийн зарцуулалт дээр чинь энэ байхгүй байгаад байгаа шүү дээ. Яг одоо бид нар хэлэлцэх гээд байгаа байгаа энэ хууль дээр.


З.Энхболд:  -Сангийн дэд сайд Пүрэв хариулъя.

С.Пүрэв:  -Энх-Амгалан гишүүний асуултад хариулъя. Энэ Ирээдүйн өв сангийн тухай хуулийн менежментийн асуудал бол таны хэлдэгтэй адилхан урт хугацаанд бид менежмент хийх ийм зохион байгуулалт хийж байгаа. Тогтворжуулалтын сангийн хөрөнгийг гэрээний үндсэн дээр, хэрэв энэ мэргэжлийн байгууллага гэж үзвэл энэ мэргэжлийн байгууллагаар хийлгээд явж болно гэсэн ийм заалтыг бид нар энд хийж байгаа юм. Энэ хоёр бол хоёулаа тусдаа асуудал.

Хоёрдугаарт нь, хүүхдийн мөнгө зэргийг бол Ирээдүйн өв сан маань өөрөө ирээдүйд зориулагдсан хуримтлалын сан. Тэгэхээр үүнийгээ бид хуримтлал чиглэлээр авч явна. Хүүхдийн мөнгө зэргийг улсын төсөв өөрөө дааж цаашдаа 2017 оноос авч явахаар бид хуулийн төсөлдөө оруулсан байгаа юм.

З.Энхболд:  -Хаянхярваа гишүүн асуухаа болилоо. 

-Гончигдорж гишүүн асууя.

Р.Гончигдорж: -Түрүүн хуулиуд дээр гарч байсан шиг л зүйл. Саяын саналын томьёолол дотор хуульдаа нэг зүйл болгоод дагаж мөрдөх журмын тухай гээд оруулчихсан байгаа юм. 36 дугаар зүйл. Хуулийг дагаж мөрдөх журам гээд. Энд ерөнхийдөө түрүүний гишүүдийн асуусан хариултыг яаж, яаж цэгцлэх вэ гэдэг энэ асуудлыг оруулсан байгаа юм. Тэгэхээр энэ чинь өөрөө дагаж мөрдөх журмын тухай хууль гэж бие даасан хуулийн хэлбэрээр орохгүй бол, манай хуулийн кодификаторууд хэлэх ёстой доо. Хууль дотроо дагаж мөрдөх журам гэсэн тийм зүйл, заалтаар орох нь ер нь зохистой бус байгаад байдаг. Тийм учраас дандаа дагаж мөрдөх. Тэгээгүй бол түрүүний хуулийг ч гэсэн бас тэгээд хийчих байхгүй юу, нэг зүйл нэмээд дагаж мөрдөх журмын тухай гээд. Энэ бол дандаа дагаж мөрдөх журам нь тусдаа хууль болж гарч ирдэг. Яагаад гэвэл, дагаж мөрдөх журам бол нэг удаагийн шинжтэй байдаг. Бусад нь байнгын байдаг ийм зүйл. Тэгэхээр энэ бол техникийн л асуудал. Гэхдээ техникийн асуудлаа түрүүнийх шиг шийдээд Ерөнхийлөгчийн Тамгын газар руу юм уу, хууль санаачлах эрхээр нь Дагаж мөрдөх журмын тухай хуулийг үүнтэй  холбогдуулаад ийм агуулгаар Дагаж мөрдөх журмын тухай хуулийг өргөн барьж энэ хууль хүчин төгөлдөр болохоос өмнө Улсын Их Хурлаар батлуулах гэдэг юм уу тийм байдлаар жижигхэн прикрат хийх шаардлага гарах байх гэж бодох юм. Энэ дээр юу гэж бодож байгаа юм бол. Ялангуяа манай Тамгын газар энэ дээр тодорхой хариулах ёстой.

Өөр нэг асуулт нь, энэ нэг заалтыг өөрчлөөгүй юм шиг байна. Би олж харахгүй байна уу? Хуулийн 36 дугаар зүйл байгаа юм. Хуульд нэмэлт, өөрчлөлт оруулах, хүчингүй болгох гээд 36.1.Энэ хуульд Улсын Их Хурлын Байнгын хорооны болон нэгдсэн хуралдаанд оролцсон гишүүдийн 2/3-оос доошгүй хувийн саналаар өөрчлөлт оруулах, шинэчлэх, найруулах, эсвэл хүчингүй болгож болно гээд сая Үндсэн хуулиар энэ бол Үндсэн хууль зөрчсөн гээд бүгд хүчингүй болсон заалтууд нэгээр нэмэгдэх гээд байгаа байхгүй юу. Энэ Байнгын хороон дээр яригдсан уу? Яригдаагүй бол бараг автоматаар энэ заалт хүчингүй буюу энэ заалт эцсийн хэлэлцүүлэг дээр хүчингүй болж ирэх ёстой.

-Ярьсан бол албан ёсоор хариулчих даа.

З.Энхболд:  -Амаржаргал гишүүн хариулъя.

Р.Амаржаргал: -Хоёрдугаар асуудлын хувьд яригдсан. Хүчингүй болох нь тийм маягаар орж ирж байгаа. Нэгдүгээр асуудлын хувьд бид нар Байнгын хорооны референтүүдтэй нэлээн л ярьсан юм даа. Яриад, Их Хуралд байгаа хамгийн мундаг хуульчдаар л бид нар томьёоллыг нь хийлгүүлээд орж ирсэн шүү дээ. Гэхдээ би Гончигоо даргын яриад байгааг дэмжих бодолтой байна. Санал хураалтын үед яг энэ асуудал дээр томьёолж санал хураах бололцоо гарч ирэх нь үү.

З.Энхболд:  -Одоо орж ирээгүй бол болохгүй л дээ. Одоо энэ санал хураалт чинь арван хэдэн хуудас юмыг санал хураах уу, явуулах уу? Хуулийн хууль ирэх жилийн Цагаан сараар хүчинтэй болно. Ер нь Их Хурлын практик бол буцаагаад дахиж орж ирэхээр нь хэлэлцүүлэггүйгээр санал хураалтгүйгээр баталдаг заншил, практик бидэнд байна л даа.

-Даваасүрэн гишүүн асууя.

Ц.Даваасүрэн: -Би Их Хурлын даргын гаргасан саналыг дэмжиж байгаа юм. Ерөнхийдөө энэ хууль байх нь зүйтэй байх. 1999 оноос авхуулаад Дэлхийн банк бидэнд яг ийм чиглэлийн зөвлөгөөг өгч байсан. Төсвийн тогтворжуулалтын сан хэлбэрээр үү, Ирээдүйн өв сангаар байх уу гэдэг ийм зөвлөгөөнүүд өгсөөр яваад Хүний хөгжил сан, Тогтворжуулалтын сангууд бий болсон юм. Энэ дээр, би хуулийг ерөнхийд нь ярьж болох байх гэж бодож байгаа юм. Гэхдээ одоо буцаагаад шийдэх ёстой ганц хоёр асуудал байна гэж. Ийм сангуудаас хамгийн үр дүнтэй байсан сан бол Норвегийн Pension fund, Тэтгэврийн даатгалын сан байхгүй юу. Тэр сан бол үүнийгээ яаж хөдөлгөдөг вэ гэхээр Сангийн яам нь яг юундаа хийх вэ, ямар хөрөнгө оруулалтад хийх вэ гэдэг шийдвэрийг дотроо байгаа газрын бүтэцтэй, өөрийнхөө бүтэцтэй, төрийн сан шиг ч юм уу, тийм бүтцээр шийддэг. Тэгээд операторын үүрэг буюу гүйлгээ хийх тэр үйл ажиллагааг нь Төв банк нь гүйцэтгэдэг. Энэ хамгийн сонгомол хэлбэр байхгүй юу.

Тийм учраас 2009 оны санхүүгийн хямралын үед хамгийн хохирол багатай гарсан сан бол Норвегийн энэ сан. Бэлэн ийм туршлагыг бид нар 2009, 2010 онд Их Хурлын гишүүд бид очиж үзэж байсан, дараа нь Ерөнхийлөгчийн айлчлалын үед очиж үзэж байсан. Сангийн яамандаа энэ нэгж нь байдаг. Энэ хуулиар болохоор корпораци гээд юм оруулаад ирж байгаа юм. Тэгээд корпораци нь англи, монгол хэлээр хөтөлнө гэж байгаа юм. Тэгэхээр нээлттэй тендер шалгаруулалтаар гаднын юм байх нь л дээ. Ийм юм яваад байдаг юм. Намайг Төсвийн байнгын хорооны дарга байхад ч гэсэн гаднын нөхөд ирж уулздаг байхгүй юу. Энэ санг чинь сайхан хөдөлгөөд өгье, та нар энэ мөнгөө энэ рүү хийчих гээд, тоглоно. Ийм юм Монголбанк дээр хүртэл гарч байсан шүү. Дампуурах гэж байгаа банк уруу мөнгө хий. Гаднын нөхөд үүгээр тоглоод дампуурах гэж байгаа банк, санхүүгийн байгууллага руу хийгээд хаячихвал яах юм бэ? Яахав, мандатын Сангийн сайд гээд байгаа юм. Тэгээд энэ чинь шуурхай биш үйлчилгээтэй байгаа байхгүй юу. Өнөөдөр яг Төв банкин дээр дилер хийж байгаа шиг Сангийн яаман дээр тийм нэгж байгаад, тэр гүйлгээ, төлбөр тооцоогоо Төв банкаараа хийлгээд, гарах шийдвэрээ төрийн сан дээрээ байна уу, эсвэл Сангийн яамны санхүүгийн газар байна уу, үүнийг нь мэргэшүүлж чадавхжуулаад энэ зүйлийг хийх ёстой шүү дээ. Ингэж хөдлөх ёстой. Хариуцах эзэнтэй, буух газартай байх ёстой. Тэгэхгүй, компани гэж юм оруулж ирээд, энэ нь ард түмний хөрөнгөөр тоглоод, тэгээд сүүлд нь уйлах ч хэцүү, инээх ч хэцүү юм болоод ийм юм болно. Тийм учраас энэ хуулиас 5 дугаар бүлгийг авч хаях хэрэгтэй.

Харин Сангийн яаман дээр нь тэр нэгжийг нь байгуулаад энэ мөнгийг хааш нь хийж байх юм бэ, яаж хөдөлгөж байх юм бэ. Тэгээд гаднын зөвлөгөө авдаг компани байж болно. Тэр бол харин байж болох зүйл. Энэ чиглэлүүд дээр зөвлөгөө аваад, энэ жил ийм, ийм бонд рүү хийвэл сайн байна, ийм ийм хэрэгслүүд рүү хийвэл ашигтай байна, хоёр жилийн хугацаанд энэ бондын хандлага ийм байна гэдэг ч юм уу. Тэгж явахгүй бол нэг корпораци орж ирээд, 18.2-т тэгж байгаа байхгүй юу. Корпораци хөрөнгө оруулах шийдвэрийг гаргана гэж байгаа юм. Яахав, мандатыг нь Сангийн сайд батална гэж байгаа юм. Гэхдээ энэ чинь яг энэ хөрөнгийг хариуцаж байх төрийн хоёр субъектыг үгүйсгэчхэж байгаа юм. Төв банк, Сангийн яам хоёр байх ёстой. Дундуур нь ийм нөхөд оруулж ирж болохгүй. Монголын баялгаар бид өөрсдөө л шатсан ч, шатаагүй ч хөдөлгөөд л явж байхаас, зөвлөгөө авах компанийг харин оруулж ирж болно. 

Тийм учраас би Их Хурлын даргын гаргаж байгаа тэр саналтай санал нэг байна. Энэ хуулийг аргая, гэхдээ үүнийгээ дахиж сайжруулаад оруулж ир гэдэг ийм саналыг би хэлэх гээд байгаа юм.

З.Энхболд:  -Ажлын хэсэгт Амаржаргал, Батцогт, Наранхүү, Улаан, Хүрэлбаатар гишүүд ажилласан юм байна. Ажлын хэсэг тийм санал гаргавал би горимын санал хураалгаад буцаагаад аваад ажлаа, цагаа хэмнэж болж байна л даа.

-Амаржаргал гишүүн.

Р.Амаржаргал:  -Сая Даваасүрэн гишүүний ярьсан асуудлуудыг бид нар энэ хэлэлцүүлгийнхээ явцад шийдсэн. Өөрийн чинь яриад байсан бүх асуудлууд, томьёоллуудыг янзалчихсан байгаа. Асуудал юундаа байна вэ гэхээр, Ерөнхийлөгчийн өргөн барьсан хууль бол үнэхээр өөрчлөгдчихөөд байгаа юм. Бид нар одоо санал хураавал үндсэн санал хураалт дээрээ 40 санал хураана, дагалдаж байгаа хууль дээр нь 20-н хэдэн санал хураах гээд байгаа юм. Ийм маягаар явах уу, үгүй юу гэдэг маань, уг нь Ерөнхийлөгчийн Тамгын газраас саналаа хэлбэл зүгээр байна.

З.Энхболд:  -Ажлын хэсгийн саналыг тусгаад буцааж өргөн барих гэдэг санал гарах гэж байна. Түүнийг Дашдорж зөвлөх юу гэж үзэж байгаа вэ?

Л.Дашдорж:  -Энэ бол хуулийн төсөл маань 2014 оны 9 сард Улсын Их Хуралд өргөн баригдсан. Улсын Их Хурал дээр өргөн баригдсаны дараа тусгай сангуудын тухай хууль, Төсвийн тухай хууль, Эрүүл мэндийн даатгалын хууль гээд үндсэндээ тав, зургаан хуульд өөрчлөлт орсон. Тэр хуульд орсон өөрчлөлтүүдийг заавал одоогийн хэлэлцэх дагалдах хуулиуд дээр өөрчлөлт оруулах ёстой гэдэг агуулгаар Их Хурлын Тамгын газар дээр завсрууд нь хийгдсэн учраас тэр засварууд нь, үндсэндээ орсон шинэ засваруудын 40 орчим хувь нь тэр болж байгаа юм. Тэгээд, зарим хэрэглэгдээд явж байгаа эдийн засгийн нэр томьёог бас энэ хуульд нэмж тайлбарлах шаардлагатай гэж гишүүдээс үзсэний дагуу найруулгын чанартай өөрчлөлтүүд орсон. Зарчмын том өөрчлөлтүүд энд ерөөсөө ороогүй л дээ. Хуулийн үзэл баримтлал маань хэвээрээ байгаа. Тийм учраас бид бас дотроо сүүлийн хоёр хоног манай хуулийнхантай ярьж байгаад хэрэв боломж байвал Улсын Их Хурал дээр үүнийг цааш нь хэлэлцүүлээд явбал яасан юм бэ гэсэн тийм санал тавьсан юм.

З.Энхболд:  -Одоо ийм олон юмыг хураахаар хоёр өдрийн ажил болох гээд байна л даа.
Би ойлгосон, ажлын хэсэг ажлаа хийсэн байдаг.

-Нямаагийн Энхболд гишүүн.

Н.Энхболд:  -Их Хурал дээр энэ асуудлыг хэлэлцвэл их цаг авна. Тэртэй тэргүй зайлшгүй, сүүлд гарсан хуулиудыг дагаад орж байгаа өөрчлөлт зэргийг бид заавал хэлэлцээд цаг алдаад байх хэрэг байхгүй шүү дээ. Шаардлага байхгүй. Тийм учраас миний санал бол буцаагаад, өөрсдөө тэр асуудлыг, Тамгын газар бол үүнийг дор нь хийчихнэ. Бид нар суугаад хэлэлцвэл яг Их Хурлын даргын хэлсэн шиг хоёр, гурван өдрийн ажил болно, хайран цаг. Үүнийг санал гаргаж  хураагаад, буцаагаад Тамгын газар дээр өөрсдөө тэр юмнуудаа цэгцэлчхээд ороод ирвэл бидний ажил хамаагүй түргэн явна гэж бодож байна. Тийм учраас буцаа гээд санал хураагаад явуулчихъя. Муу гэж байгаа биш, ерөөсөө техник ажлаас нь болоод ингэж байгааг ойлгож байгаа юм чинь.

З.Энхболд:  -Дэгийн хуулиар ганцхан боломж байгаа нь Татаж авах боломж байгаа юм. Горимын саналаар бид хэлэлцүүлгээ өнөөдөр зогсоочхоод татаж авахыг нь хүлээж болно. Гэхдээ татаж авахдаа саяын арван хэдэн хуудас саналыг шингээгээд оруулаад ир гэдэг ийм л үүрэг өгөх гээд байна шүү дээ.

-Горимын саналаар хэлэлцүүлгийг нь түр зогсоочихъё. Тэгээд Дашдорж Ерөнхийлөгчтэй зөвлөж байгаад.

Горимын саналаар энэ олон саналыг хурааж цаг алдахгүйн тулд уламжлалаараа шингээгээд хууль санаачлагч татаж аваад дахиж өргөн баривал ирэх 7 хоногт оруулаад хурдхан баталж өгч болно гэдэг ийм байр суурь байна. 

Хэлэлцүүлгээ түр зогсоохыг дэмжье гэдэг горимын саналаар санал хураая. Татаж авахаар бол маргааш өглөө уншуулж болно.

Санал хураалт.

42 гишүүн оролцож, 27 гишүүн зөвшөөрч, 64,3 хувийн саналаар Ирээдүйн өв сангийн тухай болон холбогдох бусад хуульд нэмэлт, өөрчлөлт оруулах тухай хуулиудын төслийн анхны хэлэлцүүлгийг түр зогсоолоо.

Үдийн завсарлага. 

Үдийн завсарлагын дараа Эдийн засгийн ил тод байдлыг дэмжих хуулийн төслөөр 14 цагаас хурал үргэлжилнэ.


Р.Гончигдорж:  -Гишүүдийн өдрийн амгаланг айлтгая. Үдээс хойших хуралдаанаа эхэлж байна. Ирц өглөөний 49 гишүүнтэй, 64,5 хувийн ирцтэй үдээс хойших хуралдаан эхэлж байна.

Долоо. Эдийн засгийн ил тод байдлыг дэмжих тухай хуулийн төслийн хэлэлцэх эсэх асуудлыг хэлэлцье.

Хууль санаачлагчийн илтгэлийг Хууль зүйн дэд сайд Дорлигжав танилцуулна. 

-Таныг индэрт урьж байна.

Уучлаарай, Хууль зүйн сайд Дорлигжав танилцуулна.  Д.Дорлигжавын “Д” үсгийг дэд гээд уншчихаж.

Д.Дорлигжав: -Улсын Их Хурлын дэд дарга, эрхэм гишүүд ээ, Улсын Их Хурлын 2014 оны 34 дүгээр тогтоолоор бизнес хөрөнгө оруулалтын орчныг сайжруулах, эдийн засгийн идэвхжилийг нэмэгдүүлэх, хувийн хэвшлийг дэмжих ажлын хүрээнд иргэн, аж ахуйн нэгж, байгууллагын татварын ачааллыг бууруулах, тайлагнах журмыг хөнгөвчлөх, ил тод, нээлттэй болгох, зарим татварыг хөнгөлөлт үзүүлэх чиглэлээр татварын холбогдох хуульд өөрчлөлт оруулах хуулийн төслийг боловсруулж өргөн мэдүүлэхийг Засгийн газарт үүрэг болгосны дагуу хуулийн төслийг боловсруулан танилцуулж байна.

Эдийн засгийн ил тод байдлыг бий болгох нь бүх шатны бүртгэл, хяналт, мэдээллийн тогтолцоог боловсронгуй болгож бүртгэл, санхүү, татварын тайлагналын үр дүн, хариуцлагыг дээшлүүлэх нөхцөл бүрдэх юм. Энэхүү хуулийн төсөлд татвар, нийгмийн даатгалаас гадна үл хөдлөх хөрөнгийн бүртгэл болон хуулийн этгээдийн бүртгэл, нягтлан бодох бүртгэл, хөрөнгө орлогын мэдүүлгийн талаар тусгаж урьд гарч байсан хуулиудаас илүү өргөн хүрээг хамарсан зохицуулалт оруулж үүний үр дүнд эдийн засгийн ил тод байдлыг бүрдүүлэх нэг удаагийн журмыг тодорхойлсон болно.

Эдийн засгийн ил тод байдлыг дэмжих тухай хуулийн төслийг баталж хэрэгжүүлсний үр дүнд бүртгэлгүй илрээгүй байсан орлого, хөрөнгө ил гарснаас цаашид тэдгээрт хууль тогтоомжийн дагуу татвар ноогдуулах боломжтой болж, татварын суурь өргөсөх, санхүүгийн болон татварын хуурамч тайлангуудыг аливаа хүү, торгуульгүйгээр мэдээлж, зөв голдрилд нь оруулах чиглэлээр бодитой үр дүн гарах юм гэж тооцсон юм.

Эдийн засгийн ил тод байдлыг дэмжих тухай хуулийн төслийг хэлэлцэх асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Р.Гончигдорж: -Дорлигжав сайдад баярлалаа. 

Ажлын хэсгийг танилцуулъя.   Хууль зүйн сайд Дорлигжав, Хууль зүйн яамны Эрх зүйн шинэчлэлийн бодлогын газрын дарга Бат-Өлзий, Сангийн яамны Төсвийн бодлого, төлөвлөлтийн газрын Орлогын хэлтсийн дарга Батбаяр, Татварын ерөнхий газрын дарга Ариунсан, Татварын ерөнхий газрын Татварын удирдлага, хамтын ажиллагааны газрын дарга Бадрал нарын бүрэлдэхүүнтэй ажлын хэсэг чуулганы хуралдаанд оролцож байна.

Хуулийн төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Батцогт танилцуулна. 

-Индэрт урья.

Д.Батцогт: -Улсын Их Хурлын дэд дарга, эрхэм гишүүд ээ, Монгол Улсын Засгийн газраас 2015 оны 1 дүгээр сарын 12-ны өдөр Улсын Их Хуралд өргөн мэдүүлсэн Эдийн засгийн ил тод байдлыг дэмжих тухай хуулийн төслийн хэлэлцэх эсэх асуудлыг Төсвийн байнгын хороо 2015 оны 5 дугаар сарын 26, 6 дугаар сарын 3-ны өдрийн хуралдаанаараа хэлэлцлээ.

Монгол Улсын Засгийн газраас санхүү, бүртгэл, татварын тайлагналын үр дүн, хариуцлагыг дээшлүүлэх, эдийн засгийн ил тод байдлыг хангах зорилгоор албан татвар, нийгмийн даатгалын шимтгэл төлөөгүй, үл хөдлөх хөрөнгийн болон хуулийн этгээдийн улсын бүртгэлд бүртгүүлээгүй, хөрөнгө орлогын мэдүүлэгт тусгаагүй, эсхүл хэмжээг нь бууруулсан, нуусан, далд байгаа хөрөнгө, орлого болон орлогоос бусад албан татвар ноогдох бараа, ажил, үйлчилгээг хуульд заасан хугацаанд сайн дурын үндсэн дээр мэдүүлсэн, тайлагнасан, бүртгүүлсэн нөхцөлд хүлээх хариуцлагаас чөлөөлөх, албан татвар, хүү, торгууль, алданги нөхөн ногдуулахгүй байх нэг удаагийн зохицуулалтыг хийх нь зүйтэй гэж үзэж хуулийн төслийг боловсруулжээ.


Хуулийн төслийг хэлэлцэх үед Улсын Их Хурлын гишүүн Ч.Хүрэлбаатар хууль хяналтын байгууллагад шалгагдаж байгаа маш олон аж ахуйн нэгжүүдийг энэ хуульд хамруулахгүй байгаа нь буруу тул хуулийн төслийн 4 дүгээр зүйлийн 4.5 дахь хэсгийг өөрчлөх, Улсын Их Хурлын гишүүн Д.Дэмбэрэл уг хуулийн төсөл нь Монгол Улсын Үндсэн хууль болон бусад хууль тогтоомжтой зөрчилдөхөөр байгаа тул зөвхөн Төсвийн байнгын хороогоор хэлэлцүүлэх нь буруу, Хууль зүйн болон Эдийн засгийн байнгын хороогоор хэлэлцүүлж холбогдох хууль тогтоомжид нийцүүлэх нь зүйтэй гэсэн саналуудыг гаргасан болно.

Эдийн засгийн ил тод байдлыг дэмжих тухай хуулийн төслийг Байнгын хорооны хуралдаанд оролцсон гишүүдийн олонх нь чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ, Эдийн засгийн ил тод байдлыг дэмжих тухай хуулийн төслийн хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Р.Гончигдорж:  -Батцогт гишүүнд баярлалаа.

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуух асуулттай Улсын Их Хурлын гишүүд нэрсээ өгье.

-Хаянхярваа гишүүнээр асуулт тасалж байна.

 Даваасүрэн гишүүн эхэлье.

Ц.Даваасүрэн: -Би нэг зүйл тодруулъя. Эдийн засгийн хямралтай байгаа энэ үед бас гадна байршчихсан байгаа валютын нөөц нэмэгдүүлэх зориулалтаар хөрөнгүүдийг татан төвлөрүүлэх бололцоо гарна гэж ингэж ойлгож байна уу? Та нарт байгаа бодитой мэдээллээр энэ хуулийг гаргах үндэслэл болгоод харахад хэчнээн хэмжээний хөрөнгө ил болно, дотогш урсана гэж бодож байгаа вэ гэж. Ийм баримжаа байна уу? Баримжаа байхгүй таавраар бид ингээд байна уу? Баримжаа байгаа бол хэд орчим хэмжээний хөрөнгийн асуудал байх юм бол доо.

Нэг удаа ингэх асуудал байж болох л байх. Хуучин бас бид нар татвараас чөлөөлөөд л байсан, тэгээд татвар дээр өршөөл гэдэг зүйлийг ингээд байнгын, нуучхаад байвал тав, зургаан жил болоод дахиад л өршөөл гардаг юм гэсэн ийм нэг морал хазард явах юм биш биз дээ? Энэ тал дээр та нар юу гэж бодсон бэ? Яг үндэслэлийг нь бид нарт хэлж өгөөч. Иймэрхүү дэвшил гарах байх, ингэх хэмжээний хөрөнгүүд ил болох байх гэж. Бид таамгаар биш хууль гаргах ёстой гэж бодож байгаа. Тийм учраас хийгдсэн судалгаа юу байна вэ, үндэслэл юу байна вэ?

Ерөнхийдөө бид нар нэг хэсэг жаахан хөрөнгө нууж аваад, тэгээд хууль гаргаад, түүнийгээ ил болгоод ингээд яваад байдаг байдал руу орж болохгүй. Тийм учраас энэ эцсийн болох хэрэгтэй. Эцсийн болгохын өмнө та нарын хийсэн судалгааны талаар бидэнд өгөх мэдээлэл юу байна вэ гэсэн ийм зүйлийг тодруулъя.

Р.Гончигдорж:  -Баярлалаа. Ажлын хэсгээс хариулъя. 

-Дорлигжав сайд.


Д.Дорлигжав: -Хууль санаачлах болсон гол үндэслэлийг би товч илтгэлдээ хэлсэн. Энэ бол Улсын Их Хурлын тогтоолоор ер нь Эдийн засгийн ил тод байдлын тухай хуулийг гаргая гэсэн энэ бодлогын зөвшилд хүрсэн. Үүний үндсэн дээр Засгийн газарт чиглэл өгөөд Засгийн газар санаачилж оруулж ирж байгаа гэж ингэж үзэж байгаа юм.

Энэ дээр мэдээж хэрэг, энэ хуулийн төсөл дээр одоо хууль, хяналтын болоод бусад байгууллагуудын хувьд шалгагдаад ил тод болчихсон шалгуулах шатандаа явж байгаа энэ хэргүүд ийм үйлдлүүд хамаарагдахгүй учраас ерөөсөө төд болно гэсэн тийм баримжаа байх боломжгүй. Ирээдүйд илэрч болох ийм ийм зүйлүүдийг өршөөе гэсэн ийм бодлогын хууль гэж ингэж үзэж байгаа юм. Энэ дээр нэг маргаан байгаа нь одоо шалгагдаж байгаа юмыг нь өршөөхгүй юм уу гэдэг дээр Байнгын хороон дээр асуудал гарсан. Энэ бол заавал гадаадад байгаа хөрөнгийн тухай ч биш, энэ дотооддоо ч гэсэн өөр хүний нэр дээр ч байдаг юм уу, өөр компанийн нэр дээр ч байдаг юм уу янз бүрийн хэлбэрээр жинхэнэ эзэн нь тодорхойгүй байгаа, хуурамч эзэнтэй байгаа, мэдээ, бүртгэлд ороогүй байгаа, хөрөнгө орлогын мэдүүлэг нь байхгүй байгаа энэ зүйлүүдийг бүхэлд нь нэг удаа цэгцэлж ингэж Өршөөлийн хууль гаргая гэж бодлогын хувьд Улсын Их Хурал үзсэн гэж бид үзэж байгаа.

Р.Гончигдорж:  -Баярлалаа. Сангийн яам талаас оролцож байгаа ажлын хэсгээс саяын хүлээгдэж болох хэмжээ, тооны талаар хэлэх таамаг, судалгаа байгаа юу?

-Хариулах уу?

Э.Батбаяр: -Сангийн яамны Орлогын хэлтсийн дарга Батбаяр. Даваасүрэн гишүүний асуултад хариулъя. Олон улсын байгууллагуудаас гаргасан судалгаагаар бол Монгол Улсад   35 орчим хувийн далд эдийн засагтай гэж үзэж байгаа. Яг бодит амьдрал дээр түүнээс ч илүү байх магадлалтай гэсэн тооцоо, судалгаанууд байгаа юм. Бид бусад улсын туршлагыг харахад Ил тодын хууль, Өршөөлийн хууль оруулахын өмнө томоохон хяналтын механизм хэрэгжүүлэх өмнө Ил тодынхоо хуулийг оруулдаг юм байна. Тэгэхээр бид нар нэмэгдсэн өртгийн албан татвараар бүртгэлээ сайжруулах, шинэчлэх энэ хүрээнд бас ажил хийгдэж байгаа учраас үүний өмнө энэ хууль гаргах нь зүйтэй гэдгээр орж байгаа. Далд эдийн засгийг бууруулах, дээр нь хадгаламж нэмэгдэж байгаа мэдээлэл байхгүй байгаа энэ тал дээр бид анхаарч энэ хуулийг оруулж байгаа юм.

Р.Гончигдорж: -Баярлалаа.

Мэндчилгээ дэвшүүлчхээд дараа нь Даваасүрэн гишүүн тодруулъя. Тодруулах горим байгаа билүү?

Монгол Улсын Багшийн их сургуулийн Нийгэм, хүмүүнлэгийн ухааны сургуулийн төгсөгчдийн төлөөлөл Улсын Их Хурлын үйл ажиллагаа, төрийн ордонтой танилцаж байна. Та бүхэнд цаашдын сурлага, ажилд амжилт хүсье, эрүүл энх, сайн сайхан бүхнийг хүсэн ерөөе.

-Даваасүрэн гишүүн тодруулъя.

Ц.Даваасүрэн: -Баримжааны хувьд жаахан бүдэг юм юм байна шүү. Үүнийг бид анхаарах ёстой. 2000 оны эхээр Дэлхийн банк Валютын сангийн судалгаагаар 30 хувь гэдэг байсан, далд эдийн засаг. Одоо өссөн байна шүү дээ, 35. Тэр хооронд бид нар бас Татварын өршөөлийн хууль зэргийг гаргаж байсан. Энэ чинь үр дүнд хүрээгүй юм байна. Тэгэхээр үр дүн гарна гэдэг баталгаа алга. 

Хоёрт, би сая сайдын ярианаас цаашдаа гарч ирэх хөрөнгөнд гэв үү, үгүй юу? Би үүнээс өмнө, энэ хууль гарахаас өмнө нуучихсан юмнуудаа ил болгоод түүнээс цааш нуухгүй гэж ойлгоод байгаа шүү дээ. Тэгэхээр цаашдаа нуучихсан юм нь гарч ирээд байвал өршөөгөөд байвал энэ болохгүй байх аа.

Р.Гончигдорж:  -Ажлын хэсэг, Дорлигжав сайд тодруулсан асуултад хариулъя.

Д.Дорлигжав: -Энэ хуулийн төслийн 4.5-д байгаа хэсэгтэй холбоотой би хэлсэн юм. Тэр юу вэ гэхээр, одоо эрх бүхий байгууллагын хяналт шалгалтаар ил болсон хэрэг бүртгэх, мөрдөн байцаах, шүүхээр хянан хэлэлцэх шатандаа байгаа хэргүүд энд хамаарахгүй гэж. Хугацааны хувьд өмнө. Гэхдээ хожуу илэрч болно шүү дээ. Тийм л зүйлүүдийг хэлж байгаа юм.

Өөр нэг гишүүний асуусан, цаашдаа дахиад хэдэн жилийн дараа өршөөх асуудал гарч ирээд байгаад байх юм биш биз дээ гээд асууж байна. Энэ дээр бол ийм зүйл ойлгож байгаа. Одоо Их Хуралд өргөн мэдүүлсэн, хэлэлцүүлэгт байгаа эдийн засгийн шинж чанартай, агуулгатай, хохиролтой ч гэдэг юм уу мөнгө цаасны үр дагавартай ийм хэргүүд хууль, шүүхийн урд талын шатандаа хүлээн зөвшөөрөх ч юм уу, ингээд энэ хохирол, энэ хууль зөрчигдсөн зүйлүүд нь өөрөө арилгавал заавал.

Р.Гончигдорж:  -Нэмэлт хариулт учраас 1 минутдаа багтана. 

Саяынх бол, энэ хуульд заасан хугацаа дотор ил тод болгоогүй бол дараа нь тэр хариуцлага нь хэвээр үлдэнэ гэж ойлгогдож байгаа шүү дээ. Тэр агуулгаар нь.

Дараагийн гишүүн Энх-Амгалан гишүүн асууя.

Л.Энх-Амгалан:  -Түрүүчийн 7 хоногт байх, Улсын Их Хурал дээр бас Татварын хуульд өөрчлөлт оруулах хууль хэлэлцэж байгаа явцад Татварын ерөнхий газрын дарга нэг мэдээлэл хийсэн л дээ. Одоо Монгол Улсад мөрдөгдөж байгаа Татварын хууль, Татварын ерөнхий газраас гаргасан журмаараа бол нийт аж ахуйн нэгжийн 20 хувьд нь жил бүр зайлшгүй шалгалт хийх ийм журамтай байгаад байгаа юм гэсэн ийм мэдээлэл хийгээд байсан юм. Би тэрийг гайхаад байгаа байхгүй юу. Тэр бол хууль биш, тэр бол Татварын ерөнхий газрын дарга байдаг юм уу, Сангийн сайдын төвшинд тэр журмаа өөрчлөхөд болно шүү дээ. Үндсэндээ 70 мянган аж ахуйн нэгжийн 20 хувьд нь шалгалт хийнэ гэдэг чинь жил бүр 15-20 мянган аж ахуйн нэгжийг хүссэн хүсээгүй тэр журмынхаа дагуу шалгаад байдаг ийм тогтолцоотой л улс болчхоод байгаа юм. Үүнийг зайлшгүй өөрчлөх шаардлага байгаа юм.

Энэ дээр баахан татварын актууд тавигдчихсан энэ аж ахуйн нэгжүүдэд энэ хуулийн төслийн хамрах хамааралтад яаж хамрагдах вэ? Одоо нийгэм дотор байгаа хамгийн том хүлээлт чинь энэ хууль шүү дээ. Эдийн засгийн ил тодыг дэмжих хууль, нөгөө нь Татварын өршөөлийн хууль. Өнөөдөр бизнес эрхлэгч, баялаг бүтээгч нарт юу тодорхойгүй байгаа вэ гэхээр энэ хуулийн хамрах хүрээ маш тодорхойгүй байгаа юм. Яг ямар аж ахуйн нэгж хамрагдах юм бэ? Шүүх дээр гэм буруутай нь тогтоогдсон шүүхийн шийдвэр гарчихсан аж ахуйн нэгжүүд бол нэг өөр. Гэтэл өнөөдөр яг Татварын ерөнхий газрын шалгалт, цагдаагийн газраас, хууль хүчний байгууллагаас, хууль хяналтын байгууллагуудаас аж ахуйн нэгжүүдийг шалгасан НӨАТ-ын зөрчилтэй холбоотой 11260 аж ахуйн нэгжийг шалгасан бас нэг тоо яриад байгаа шүү дээ. Тэр аж ахуйн нэгжүүд чинь энэ хуулийн хүрээнд ер нь хамрагдах юм уу? Яг татвар дээр өнөөдрийн байдлаар акт тавигдчихсан, орлогын албан татвар болон НӨАТ, нийгмийн даатгалын шимтгэлээ төлөөгүй нийт хэд орчим аж ахуйн нэгжүүд байгаа вэ? Ямар тооцоо байгаа вэ? Энэ хууль батлагдаж гарснаар иймэрхүү аж ахуйн нэгжүүд маань хамрагдах бололцоо нь юу байгаа вэ гэдгийг бид нийтэд тодорхой хэлж өгмөөр байгаа юм.

Ер нь 2015 оны татварын тайлангаа аж ахуйн нэгжүүд үнэнээ хэлэхэд яг үнэн зөвөөр нь тайлагнаагүй шүү дээ. Баахан том хүлээлтүүд үүсгэчихсэн. Эргээд өнөөдөр татварынхаа орлогод нөлөөлөөд байгаа. Төр нь өөрөө иргэдээ, аж ахуйн нэгжүүдээ хууль бус шийдвэр гаргах руу нь түлхчихсэн ийм хүлээлт үүсгэчихсэн хууль байгаад байгаа байхгүй юу. Энэ хамралтын хүрээнд хэн яаж хамрагдах юм бэ гэдэг асуудлуудыг маш тодорхой хэлж өгөөч ээ.

Хоёрдугаарт, далд эдийн засаг 35 хувьтай гэж байна. Тэгэхээр одоо манай дотоодын нийт бүтээгдэхүүн 24 их наяд гэхээр бараг үндсэндээ 8,4 их наяд төгрөгийн хөрөнгө чинь далд байгаад байна гэсэн үг байна. 2007 оны хууль батлагдаж гарснаар эдийн засагт өгсөн өгөөжүүд маш их гарсан. Ер нь аж ахуйн нэгжийн тоо үндсэндээ бараг хоёр дахин нэмэгдсэн тийм тооцоонууд байдаг юм билээ шүү дээ. Яг энэ хууль батлагдаж гарснаар эдийн засагт шууд болоод шууд бус утгаараа ер нь ямар өгөөж авчирна гэж байгаа вэ? Энэ дээр тооцоо судалгаа байна уу? Үүнийгээ маш тодорхой хэлж өгөөч гэж хүсэж байна.

Гуравдугаарт, нийгэмд байгаа нэг сөрөг ойлголт бол хөрөнгө орлогоо нуусан албан тушаалтнууд энэ хуулийг далимдуулаад хөрөнгө орлогоо ил болгочих тэр бололцоог нь олгоод байгаа юм. Нийгмийн маш цөөн хэсэгт үйлчлэх ийм хууль болчих гээд байна гэдэг ийм ойлголтууд яваад байгаа байхгүй юу. Яг ийм заалтууд, ийм хамралтууд байна уу?  Монгол Улсад хөрөнгө орлогоо мэдүүлдэг өндөр албан тушаалтнууд чинь 300 гаруй  л байдаг юм билээ шүү дээ. Тэр албан тушаалтнуудыг нуусан орлого, нуусан данс, нуусан хөрөнгө нь үүгээр үнэхээр ил гарчих гээд байгаа юм уу? Үүнийг маш тодорхой хэлж өгөөч. Үүнийг л нийгэм хүлээгээд байгаа байхгүй юу? Ийм гурван зүйл дээр тодруулга авах гэсэн юм.

Р.Гончигдорж:  -Тодруулга асуултад хариулъя.

Дорлигжав сайд эхэлье, дараа нь Сангийн яамнаас.

Д.Дорлигжав: -Түрүүчийнх үеийн Өршөөлийн хуулиар нийтдээ 4,5 их наяд төгрөгт ноогдох 431,6 тэрбум төгрөгийн татварыг Өршөөлийн хуульд хамруулж байсан байна. Шинээр 8 мянга гаруй аж ахуйн нэгж татвар, тайлангаа ирүүлж байсан. Татвар төлөгчөөр 748 иргэн шинээр бүртгүүлж байсан ийм тоо байх юм.

Энэ хуулийн зорилго, хамрах хүрээ бол уг нь их тодорхой л байгаа юм. Нуун дарагдуулсан өөрийн өмчлөлийн хөдлөх болон үл хөдлөх хөрөнгө, түүнтэй адилтгах хөрөнгө, олсон орлого, үзүүлсэн үйлчилгээ, санхүү, татварын болон нийгмийн даатгалын тайланд шинээр тайлагнасан хөрөнгө орлогын мэдүүлэгт шинээр тусгасан мэдүүлэг, гаалийн байгууллагад нөхөн мэдүүлсэн улсын бүртгэлд шинээр бүртгүүлсэн гэх мэтээр энэ хууль зөрчсөн байгаад шинээр гарч ирсэн ийм зүйлүүдийг энэ өршөөлд хамруулъя гээд тодорхой заасан.

Хамрагдах субъектуудын тухай өөрөө яриад байна л даа. Өршөөлийн хуулийн өөрийнх нь үндсэн зарчим нь нийтэд үйлчлэх шинж чанартай байх ёстой. Албан тушаалтан байсан байна уу, ажилгүй хүн байсан юм уу, баян хүн байсан юм уу, бага зэргийн, дунд зэргийн компани байсан уу гэдгээс үл шалтгаалаад ийм, ийм үйлдэл, ийм, ийм зүйлийг өршөөе гэдэг ийм зарчмаар гаргахгүй бол одоо эндээс 300 хүнийг, дараа нь энэ хэсгийг өршөөнө, өршөөхгүй гэсэн ийм зарчмаар асуудал тавивал хууль маань буруу болно. Нийтэд тэгш, адилхан үйлчлэх ийм зарчмаар хуулийг хийх нь зүйтэй гэж үзэж хуулийн төсөл боловсрогдсон байгаа.

Р.Гончигдорж: -Сангийн яамны ажлын хэсгээс.

-Микрофоны дугаар 84.

Б.Ариунсан: -Татварын ерөнхий газрын дарга Ариунсан. Ер нь Татварын хяналт шалгалтын ажил их байна гээд, бид нар сүүлийн хагас жилийн дотор түүнийг тодорхойлоод 20 хувь хүртэл татварын хяналт шалгалт хийдэг байсан тэр заавар, журмыг өөрчилж байгаа юм. Өөрчлөөд, заавал 20 хувь хүргэх шаардлагагүй, бас тодорхой төвшнөөр хийдэг, эхэлж мэдүүлэг хүргэдэг өөр систем үйлчлээд эхэлчихсэн, арай өөр байдалтай явж байгаа. Ер нь хяналт шалгалтын ажил урьд нь нэлээд их байсан гэдгийг бид нар өөрсдөө хүлээн зөвшөөрөөд ажиллагаа хийж байгаа.

Эдийн засгийн ил тод байдлын хувьд бол яг өнөөдөр манайд тохиолдож байгаа энэ асуудлууд бусад хуучин байсан социалист орнуудын хэмжээнд бас тохиолдсон зүйл шүү дээ. Тохиолдоод, зарим нь гурав дахь удаа хийчихсэн, зарим нь хоёр дахь удаа хийчихсэн, зарим нь нэг дэх удаа хийчихсэн. Яагаад тэгж байна вэ гэхээр, өнчин ишиггүй, өмчийн эрхгүй нийгмээр хорин хэдэн жил явахад бид нар бүх өмч нь эргээд 100 бараг 90-ээд хувь руу оччихсон. Очих замууд нь хувьчлалын олон янзаар явчихсан. Очсон эзэд нь өнөөдрийг хүртэл 25 жил болоход тэр өмчөө төлөвшүүлэх зам дээр бас олон хууль ар араасаа гарч бие биеийнхээ араас гараад зөрчилдсөн хуулийн дундаас олон зөрчил нийгэмд үүсчихсэн байгаа учраас өнөөдөр нэг суурьтай систем рүү аваачихын тулд бүх бүртгэлийг нэг систем рүү аваачихын тулд ил тод болгоод бүх өмчийг бүртгүүлэх, бүх мөнгөн гүйлгээгээ нэг талд гаргахын тулд энэ өнөөдөр хийгдэх ажил болчхоод байгаа юм.

Гаргасан газруудын жишээ дурдахад Казахстан 21 жилийн хугацаанд гурван удаа гаргахад тэр гаргасан жилүүдийнх нь ил тод байсан хөрөнгө нь эхний жил 17 хувь, дараагийн жилд нь 29 хувь. Өнгөрсөн жилийн 7 сарын 1-ээс энэ жилийн 12 сарын 31 хүртэл 1,5 жилийн хугацаа өгчхөөд ингээд явж байна. Тэгэхээр бид нар хүчин зүйлүүдээ бас бодмоор байгаа юм. Одоо Орос бас гаргахаар байж байна. Гадна талын хүчин зүйлүүд бас нөлөөлөөд байхаар бидний хөрөнгө гадагшаа алдах магадлал маш их байгаад байгаа юм. Тийм учраас одоо бид нар ил тод болгоод нэг 0 төвшинд нэг бүртгэл хийж аваад хөрөнгийнхөө, мөнгөнийх нь бүгдийг нь хийж аваад ингээд нэг зам дээр орохгүй бол бидний татвар хураалтын систем өөрөө маш хүндэрч эхэлж байна. Мөнгөтэй хэсэг нь хаана байрших вэ гэдгээ хүртэл тодорхойлдог системийг чөлөөтэй тавьж өгөөд ингээд нэг тодорхой болгохгүй бол ерөөсөө л ар араасаа залгасан хуулиар нүдээд байхаар түүнийг давахын тулд ингээд өөр орчин үүсээд байгаа учраас Эдийн засгийн ил тод байдлын хуулийг гаргах нь зүйтэй гэж бид нар дэмжээд байгаа юм.

Өөр нэг юм гэвэл, хөрөнгө орлогын мэдүүлэгт хамаарна, хамаарахгүй гэж ялгахгүйгээр нийтэд нь өгөх хэрэгтэй. Манай Ашиг сонирхлын зөрчлийн тухай мэдүүлэг гаргадаг хууль маань гаргаж эхлээд сарын дотор үйлчилчихсэн. Гэтэл үл хөдлөх хөрөнгө зэргээ бүртгүүлэх журам нь болохоор 45 хоногийн хугацаанд байж байгаа. Гэтэл гарангуут нэг сарын дотор Монголын бүх хүмүүс хөрөнгөө мэдүүлээд бүртгүүлчихнэ гэдэг ойлголт нэг сарын дотор байхгүй. Яагаад гэвэл өмнөх Татварын өршөөлийн хуулийг 2007 онд зургаан сарын хугацаатай тавьсан. Өршөөлийн комиссыг би ахалж байсан. Зургаан сардаа багтаагүй шүү дээ. 44 мянга орчим  иргэд буюу аж ахуйн нэгж оролцоод дуусахад цаана нь өчнөөн гомдолтой хүмүүс 12 дугаар сарын 31-нээр тас гээд л хаагдчихсан байхгүй юу. Эхлээд мэдэхгүй нэг хэсэг гурван сар яваад, дараа нь бүгд дайрсан, ингээд хаагдсан. Тэнд 40 орчим хувь нь хамрагдсан гэж ингэж боддог. Тийм учраас өнөөдөр хугацааг нь ахиухан тавиад нэг мөсөн завсрын шилжилтийн үеийн олон хуулийн үр дагавраар үлдсэн энэ үр дагаврыг л нэг 0 төвшинд гаргахыг л Ил тодын хууль болоосой гэж бид хүсээд байгаа юм.

Р.Гончигдорж: -Баярлалаа. 

Энх-Амгалан гишүүн тодруулъя.

Л.Энх-Амгалан:  -Маш ойлгомжтой тоо хэлээд өгч болохгүй байгаа юм уу? 2007 оны наад татварын өршөөлөөр чинь тодорхой тоо хэлж байна шүү дээ, 4 мянга гаруй аж ахуйн нэгжүүд хамрагдсан 480 орчим тэрбум төгрөгийн татварын өршөөл үзүүлсэн гэж байна шүү дээ. Яг түүнтэй адилхнаар энэ хууль батлагдаж гарахаар өнөөдрийн татвар төлж байгаа ердөө 24 мянган аж ахуйн нэгж л байгаа шүү дээ. Бусад нь дандаа чагтан тайлан өгдөг ийм аж ахуйн нэгж. Энэ 24 мянган аж ахуйн нэгжийн хэдэн хувьд нь хамрагдах юм бэ? Ямар хэмжээний татварын өршөөл гэдэг юм уу, эдийн засгийн өршөөл, ямар хэмжээний хөрөнгө ил тод болох гээд байгаа юм бэ? Ийм тоогоо  хэлээд өг л дөө. Тойроод яваад байх юм. Энэ хуулийг баталж гаргахын тулд тооцоо судалгаа байгаа биз дээ?

Р.Гончигдорж: -Тодруулсан асуултад хариулъя.

-Ариунсан дарга.

Б.Ариунсан: -Би энэ удаагийнх дээр ил тод болгох тухай ярьж байгаа болохоос яг Татварын өршөөлийн хууль нь биш гэж ойлгоод байгаа шүү дээ. Түүнээс, нуугдмал байгаа хөрөнгийг бид нар өнөөдөр үнэндээ тодорхойлох боломжгүй. Судалгаа хийж байсан дүнгээс харахад бид нар нэг жилийн хугацаанд судалгаа хийж байсан. 2012 оны 3 дугаар сарын 10-аар, 2013 оны 4 сарын 10-ны хооронд гаднаас орж ирж байгаа, банкаар дамжиж орж ирж байгаа хөрөнгө дээр судалгаа хийхэд 41 хувь нь нэг жилийн дотор байхгүй болчихсон л байгаа байхгүй юу. Гаднаас орж ирэхээ больчихсон. Тэгэхээр бид нар ил тод болгох гэж байгаа энэ хөрөнгө дээр хэлэхэд хэцүү шүү дээ.

Яах аргагүй татварын өршөөл дээр гэвэл бид нар өнөөдөр 528 тэрбум төгрөгийн татварын өр байна. Үүний 188 тэрбум төгрөг нь шүүх.

Р.Гончигдорж:  -Тодруулах хариулт авлаа.

-Лүндээжанцан гишүүн асууя.

Д.Лүндээжанцан: -Үүнийг их л сайн ярих асуудал болчхоод байх шиг байна даа. Өмнөх орж ирсэн төслөөсөө арай дээрдсэн юм уу. Гэхдээ энэ дотор бүр тайван, олон талаас нь нэлээн сайн шинжилж авч үзэх шаардлага байна. Энд нэгдүгээрт, энэ Ил тод байдлын хууль юм уу, Татварын өршөөлийн хууль юм уу гэдгээ нэг ялгаад хэлчихмээр байна. Өөрөөр хэлбэл, Нэмэгдсэн өртгийн албан татварын тухай хууль, Татварын ерөнхий хууль, Нийгмийн даатгалын тухай хууль, Хуулийн этгээдийн улсын бүртгэлийн тухай хууль, Нягтлан бодох бүртгэлийн хууль, Гаалийн тухай хууль, Авлигын эсрэг хууль гээд ийм долоон хуультай холбогдсон хөрөнгө, орлогоо дарсан асуудлаар хүлээх хариуцлагаас нэг удаа чөлөөлнө гээд биччихсэн байгаа юм. Тэгэхээр би бол Татварын өршөөлийн хууль юм шиг.

Мөн үүнтэй холбогдуулаад аж ахуйн нэгжийн орлогын албан татвар, Хувь хүний орлогын албан татвар, Үл хөдлөх хөрөнгийн албан татвар, Нэмэгдсэн өртгийн албан татвар, Онцгой албан татвар, Гаалийн албан татвар гээд бас долоон хуульд татвар заачихсан байгаа юм. Энд бид хоёр зарчмын асуудал дээр л туж маргаж ирлээ. Нэгдүгээрт, шударга ёсонд нийцэх үү, үгүй юу гэдэг асуудлаар асуулт гараад байгаа юм. Өөрөөр хэлбэл, мөрөөрөө татвараа төлөөд торгуулахдаа торгуулаад хариуцлага  зэмлэл хүлээгээд ирсэн аж ахуйн нэгжид ямар хөнгөлөлт, урамшуулал гэдэг юм байж болох уу, үгүй юу? Өөрөөр хэлбэл, хэрвээ ингээд ил тод, нэг 0-иос ирнэ гэж, би сая Ариунсан даргын ерөнхий зарчмыг нь ойлгож байна. Үнэхээр Татварын газрын дарга 0-иос бүгдийг сайхан эхлээд явъя гэдэг. Үүнийг шийдэхийн тулд өмнө талд нь бартаа саадыг арилгах хариулт нэхсэн олон асуудал байна. Нэг ёсондоо шаварт нэлээн хутгалдацгаасан байна.

Өнөөдөр ингээд юмаа төлөөд ирсэн олон мянган аж ахуйн нэгж байна. Тэр хүмүүс бол дарамт гэдэг юм уу, бухимдахдаа бухимдаад л хойд хормойгоо авч урд хормойгоо нөхөөд л нэг юм татвар хураалгаад ирээд, зарим нь хариуцлага хүлээгээд ингээд явж байна. Олон мянган аж ахуйн нэгжийнхэн татварын асуудлаар хэрэг бүртгэгдчихсэн, мөрдөн байцаалтад явж байгаа шүү дээ. Гэтэл нэг талаасаа баригдсан нь хохь, баригдаагүй нь аз гэдэг шиг, мөрөөрөө татвараа төлөөд ирж байсан олон мянган аж ахуйн нэгжийн хувьд бас харж үзэлт байхгүй бол шударга ёсонд нийцэх үү, үгүй юу гэдэг асуултад бид хариу өгөх ийм шаардлага байна.

Хоёрт нь, хөрөнгө орлогын мэдүүлэгтэй холбоотой хэсэг орчихсон байгаа юм. Тэнд бол албан тушаалтнуудын асуудал орчихсон. Албан тушаалтнууд чинь өмнө нь бас орлогоо нуусан бол хамгийн наад зах нь ажлаасаа халагддаг, үндэслэлгүй баяжсан бол хариуцлага хүлээдэг. Тэгээд албан тушаалтнуудыг өмгөөлсөн орлогоо нуугаад төрийн албанд ажиллаж болдог юм байна гэдэг ойлголт төрж байна гэдэг асуулт тавихад бид хариулах зүйлгүй болох гээд байна.

Дараагийн нэг асуудал бол, Өршөөлийн хууль сүүлчийнх нь байх ёстой гээд, сая Даваасүрэн гишүүний асуултад ч гараад байв уу. 1991 онд анх гэмт хэргийн Өршөөлийн хууль яригдаж байхад л энэ хамгийн эцсийнх нь байх юм гэж ярьж байсан. Одоо түүнээс хойш олон удаагийн Өршөөлийн хууль яригдаж байна. Сүүлийн үед гэхэд гэмт хэргийн өршөөл яригдаад хоёр жил болж байна. Эрүүгийн хууль гаргана гэдэг асуудалтай хослоод явж байгаа. Тэгэхээр энэ асуудалд бас нийгмийн шударга ёсны асуултад бид хэрхэн хариулах вэ?

Энэ өршөөлийн асуудлыг иж бүрнээр нь, авч үзвэл авч үзсэн шиг авч үзээд, Хууль зүйн байнгын хороо, Эдийн засгийн байнгын хороо, Төсвийн байнгын хороо гурав нь хамтарсан ажлын хэсэг гаргаж байгаад энэ асуудлыг шийдвэрлэж нийгэмд хариултыг нь өгөхгүй бол, эсвэл ингээд яваад байхаар нийгэм ингээд нуугдаж байгаад нэг Өршөөлийн хууль гарах юм гэнэ, тэгэхээр нь яваандаа болно гээд ингээд хүлээлт үүсчихсэн, татвараа ч төлж өгдөггүй нэг ийм нөхцөл байдал үүсчихсэн. Нөгөө талаас нь Татварын хууль гарч том аж ахуйн нэгжүүд хөрөнгөө нуусан хүмүүсийг өршөөж болдог, ялимгүй хэрэг үйлдсэн юм уу, санамсар болгоомжгүй хэрэг үйлдсэн анхны гэмт хэрэг үйлдсэн хүмүүс нь яадаг юм бэ гэдэг асуудал яригддаг. Ийм хоёр юмны зүйл дээр.

Р.Гончигдорж: -Хариулт сонсъё. 

-Дорлигжав сайд.

Д.Дорлигжав: -Энэ бол дагнасан Татварын өршөөлийн хууль биш л дээ. Энэ бол далд байсан хөрөнгө, үл хөдлөх, хөдлөх хөрөнгө, хийсэн ажил үйлчилгээг ил тод болгох. Үүнийг ил тод болгосонтой холбоотой хэдэн арван жилийн татвар авахгүй, татвараас чөлөөлж өгөхгүй бол угаасаа үүнийг ил тод болгож өгөхгүй. Хэрвээ үүнийг дарга нарыг хамааруулахгүй юм, баян хүнийг хамааруулахгүй юм гээд ингээд яваад байвал эдийн засагт энэ далд хэсэг далд чигээрээ л яваад байна.

Энэ хуулийн нийгмийн ач холбогдол, зорилго нь хэний ч өмчилсөн бай, далд байгаа хөрөнгийг ил болгочихъё. Тэгээд тэнд оногдох татвараас нь чөлөөлөхгүй бол, хариуцлагаас нь чөлөөлөхгүй бол үүний ач холбогдол байхгүй болох юм. Ийм учраас энэ бол Эдийн засгийн ил тод байдлыг дэмжих хууль болохоос биш, цэвэр Татварын өршөөлийн хууль биш ээ.

Р.Гончигдорж:  -Тэмүүжин гишүүн асууя.

Х.Тэмүүжин: -Би Лүндээжанцан гишүүний сүүлийн байр суурьтай бас адил байгаа юм. Ягаад гэвэл Эдийн засгийн ил тод байдлын тухай хууль, Өршөөлийн хууль хоёрыг зэрэг хамтарч хэлэлцэхгүй бол энэ өөрөө их эвгүй нөхцөл байдлыг үүсгэнэ. Эдийн засгийн ил тод байдал бол үндсэндээ өөрөө төрд зориулсан хууль. Аж ахуйн нэгж, иргэн, хуулийн этгээдүүдийн нягтлан бодох бүртгэл, татвар төлөлт, татварын хяналтыг нэг стандартад оруулахын тулд ил болгооч ээ, асуудлаа ингэж тавиач ээ гэдэг тэр зохицуулалт нь.

Яг аж ахуйн нэгж, баялаг бүтээгч иргэнд зориулсан хууль нь Өршөөлийн хууль. Хариуцлагаас Өршөөлийн хуулиар л мултарна, хариуцлага, ял шийтгэлээс Өршөөлийн хуулиар л чөлөөлөгдөнө. Шүүх Өршөөлийн хуулийг барьж байж ял шийтгэлийг нь чөлөөлөхөөс биш, Ил тодын хуулийг барихгүй. Ил тодын хууль чинь татварын байгууллагад Аудит хийж байгаа байгууллагуудад л зориулсан хууль байхгүй юу. Гэтэл бид одоо Өршөөлийн хуулийг нь хэлэлцэхгүйгээр Ил тодынх нь хуулийг хэлэлцчихээр бүртгэл төрийн байгууллагын хүсэж байгаагаар сайжраад нуугдсан, далд байсан олон зүйлүүд ил болж магадгүй. Гэхдээ энэ нь аж ахуйн нэгж, баялаг бүтээгч иргэдээ тарвага шиг хошгоруулж байгаад хуулийн байгууллага нь буудах гэж байгаатай яг адилхан зүйл болж хувирна. Яагаад гэвэл Эрүүгийн хуулиар нь нөгөө хариуцлагын заалтууд нь бэлэн байж байгаа учраас иргэн сайн дураараа ил боллоо гэхэд, харин араас нь шалгаж, мөрдөж хянаж байж олж авдаг зүйлүүдийг нь сайн дураар нь ил болгочхоод, одоо та нар тэгсэн үү гээд хариуцлага тооцож ял онооход бэлэн болж хувирч байгаа юм.

Тийм учраас Ил тод байдлын хуулийг дангаар нь ярих тухай биш. Хариуцлагаас чөлөөлсөн заалтууд бүхий Өршөөлийн хуулийг нь цугт нь ярихгүй бол иргэдээ, баялаг бүтээгчдээ тарвага шиг хошгоруулж болохгүй ээ. Хэн ч энэ хуулиар чинь ил болохгүй. Яагаад гэвэл арынх нь хариуцлагын заалтууд нэг ч хөндөгдөөгүй. Шүүхэд хэрэглэгдэх хууль нь гарахгүй байхад хэн татвараа нуусан гэж орлогоо ил болгож бичих юм бэ, хэн нягтлан бодох бүртгэлээ давхар данс тооцоогоо нэг болгож журам, дүрэм рүү нь оруулж ирэх юм бэ? Тийм гэнэн зүйл байхгүй шүү дээ. Энэ чинь харин эсрэгээрээ арай гэж хуулийнхны дарамтаас мултарч ядаж байгаа хүмүүсийг сайхан эргэлдүүлж, ил гаргаж байгаад намнах гэж байгаатай адилхан зүйл болж хувирах байхгүй юу. Тийм учраас бид цогцоор нь шийдэх ёстой. Өршөөлийн хуультай нь цуг ярихгүйгээр Ил тодын байдлын хууль чинь төр өөрийнхөө ажлыг хөнгөвчлөхөд зориулсан хууль. Иргэндээ хэрэгтэй хууль нь байхгүй болно гэсэн үг.

Асуултын хувьд, Дорлигжав сайд та бүр тодорхой хэлэх ёстой. Өршөөлийн хууль дээр ямар ч албан тушаалтныг албан тушаалынх нь хэргээс, авлигынх нь хэргээс өршөөх заалт байхгүй гэдгийг нь тодорхой хэлж өгөхгүй бол энд чинь хоосон хардалт яваад нөгөө эдийн засгийн эргэлтийг сайжруулъя, далд эдийн засгийг ил болгоё, баялаг бүтээгчдээ дэмжье гэсэн бодлогыг чинь цөөн тооны албан тушаалтанд зориулсан хууль гарах гээд байсан гэдэг хардалтаар унагачих гээд байна. Тийм учраас өргөн барьсан Өршөөлийн хуулиудад албан тушаалын хэргийг, тэр дундаа төрийн албан тушаалтны авлига, хээл хахуультай холбоотой хэргийг өршөөсөн заалт нэг ч байхгүй гэдгээ тодорхой хэлээд өгөөч ээ.

Р.Гончигдорж:  -Баярлалаа. Хариултын өмнө би мэндчилгээ дэвшүүлээдэхье.                       

Улсын Их Хурлын Сандагийн Бямбацогтын урилгаар Чингэлтэй дүүргийн иргэдийн төлөөлөл Улсын Их Хурлынх үйл ажиллагаа, төрийн ордонтой танилцаж байна. Та бүхэнд эрүүл энх, сайн сайхан бүхнийг хүсэн ерөөе.

-Дорлигжав сайд аа, саяын асуултад хариулъя. Энэ л гол асуудал нь болоод байх шиг байгаа юм. Энэ дээр ажлын хэсгийн хариултыг сонсъё.

Д.Дорлигжав: -Эдийн засгийн өршөөлийн хуулийн төсөл Улсын Их Хуралд өргөн баригдчихсан явж байгаа. Ер нь ойлгож байгаагаар бол энэ хоёр хууль ойролцоо хэлэлцэгдээд ойролцоо гарах байх гэж бид харж байна. Энэ удаа Ил тод байдлын хууль нь орж ирсэн байна. Бодвол удахгүй нөгөө хоёр хууль нь орж ирэх биз. Тэр үед албан тушаалтан, өршөөлийн хамрах хүрээ хязгаар гэдэг дээр жичид нь ярьж болох байх л даа.

Р.Гончигдорж:  -Одоо өргөн барьчхаад байгаа хуулийн үзэл баримтлал дотор, хуулийн заалтууд дотор чинь сая Тэмүүжин гишүүний хэлснээр албан тушаалтай холбоотойгоор авлига гэх мэтчилэн тэр зүйлүүд энэ Эдийн засгийн өршөөлийн тухай хуульд хамаарахгүй байгаа үзэл баримтлалаар орсон уу, үгүй юу гэдэг асуудлыг.

Д.Дорлигжав: -Гончигдорж дарга аа, энд хоёр зүйл байгаа юм. Нэгдүгээрт, сайн дурын үндсэн дээр энэ хөрөнгө орлогоо ил болговол энд ямар нэгэн захиргааны болоод бусад, сая хэн асуусан билээ, ажлаас нь халах наана, цаана ямар нэгэн хариуцлага хүлээлгэхгүй ээ /хөрөнгөө ил болговол/.

Хоёрдугаарт, чи төчнөөн жил нууж дарж явсан байна гээд баахан татвар нэмээд тавьчихгүй ээ. Ингээд татвараас чинь чөлөөлж өг, тэгээд наадахаа ил тод болгоод бүртгээд яв гэсэн ийм л. Энэ хууль бол үүгээр хязгаарлагдаж байгаа. Бусад үйл ажиллагаатай холбоотой өөр татвараас бултсан зэрэг нь гишүүдийн асуугаад байгаа Өршөөлийн хуулиараа л яригдана л даа.

Р.Гончигдорж:  -Тэмүүжин гишүүн тодруулж асууя.

Х.Тэмүүжин: -Засгийн газраас өргөн барьсан Өршөөлийн хууль дээр өршөөгдөж байгаа эрүүгийн гэмт хэргийнх нь зүйл хэд байгаа вэ, тэр дотор нь албан тушаалын болон авлигын хэргүүд байгаа юу гэдгийг хариулаад өгчих л дөө.

Р.Гончигдорж:  -Ажлын хэсэг Дорлигжав сайд.

Д.Дорлигжав: -Улсын Их Хуралд өргөн баригдсан тэр хууль дотор авлига, албан тушаалтай холбоотой хэргийг өршөөсөн тийм зүйл байхгүй. Нөгөө явж байгаа хууль дотор долоон зүйл явж байгаа.

Р.Гончигдорж:  -Гарамгайбаатар гишүүн асууя.

Б.Гарамгайбаатар: -Баярлалаа. Өнөөдөр хэлэлцэж байгаа хууль бол уг нь хоёр хууль орж ирсэн юм л даа. Эдийн засгийн ил тод байдлыг дэмжих тухай, Эдийн засгийн өршөөлийн тухай хууль. Үнэхээр Тэмүүжин гишүүний сая хэлж байгаа шиг хамтад нь хэлэлцэхгүй бол ойлгогдохоо больчхоод байгаа байхгүй юу. Тэгээд гишүүдийн асууж байгаа асуулт ч гэсэн ойлгомжгүй, хариулт нь бас ойлгомжгүй байна. Яагаад вэ гэхээр, 2007 оны үед гаргасан тэр өршөөл бол Татварын өршөөлийн хууль байсан байхгүй юу. Одоо энэ бол эдийн засгийн өршөөл гээд өөр нэрээр орж ирээд байгаа юм. Тэгэхээр Эдийн засгийн өршөөлийн тухай хууль нь үнэхээр аж ахуйн нэгжүүдэд асар их хэрэгцээтэй. Ил тодын тухай хууль нь янз бүрийн хувьчлал, өөр хууль бус аргаар олсон хөрөнгүүдээ л ил гаргах асуудлыг нь ил болгооч гэсэн санаа яваад байгаа байхгүй юу. Энэ утгаар нь харвал одоо Эдийн засгийн өршөөлийн хууль гарахгүйгээр энэ хууль хэчнээн ч гараад үр дүн байхгүй байгаад байгаа юм. Одоо бол яг л ийм байдалтай байж байна. 

Эдийн засгийн өршөөлийн хууль гэдэг нь зөв байсан юм уу, Татварын өршөөлийн хууль гэдгээрээ зөв байсан юм уу гэдэг нь арай өөр байгаад байгаа юм. Одоо бол аж ахуйн нэгжүүдийн хүсээд байгаа юм бол татвар дээр очсон янз бүрийн хугацаа алдсан алдангиуд, төрөөс болоод бусдаас хамааралтай алдангиуд, дээр банкны зээл, зээлийн хүүгийн торгууль, зээлийн хүүгийн алдагдалд хүлээсэн асуудлуудаас л болж аж ахуйн нэгжүүд хүнд байдалд байгаад байгаа юм. Тийм учраас аж ахуйн нэгжүүд шударгаар төлж байсан нь яагаад хохирч байгаа юм бэ гэдэг асуудал чинь үүнээс болж гарч ирээд байгаа байхгүй юу.

Түүнээс, энэ Ил тодын хууль бол хувьчлалаар юм уу, хууль бус аргаар юм уу, өмнө нь олсон хөрөнгөө янз бүрийн нэр дээр хадгалсан байсныгаа ил болгооч ээ гэсэн хууль болохоос аж ахуйн нэгжүүдэд огт хамааралгүй хууль байгаа байхгүй юу. Ийм л ялгаатай байгаа. Тэгээд үүнийг ялгахгүйгээр энэ Ил тодын хууль үнэхээр үр дүнгүй болчхоод байгаа байхгүй юу. Эдийн засгийн өршөөлтэйгөө хамт байж л илүү ашигтай болно. Энэ дээр миний бодож байгаа зөв биз дээ, Ариунсан дарга аа? Та нэг хариулаадхаач. Би Ариунсан даргаас үүнийг асууя. Миний саяын бодож байгаа зөв биз дээ? Ийм л байдлаар явбал энэ хууль ач холбогдлоо өгнө, ингэхгүйгээр салгаж оруулаад ямар ч үр дүнгүй байгаа байхгүй юу.

Р.Гончигдорж:  -Ажлын хэсэг Ариунсан дарга хариулъя.

Б.Ариунсан: -Ер нь анх эхлээд өргөн барихад хоёулаа хамт явсан шүү дээ. Хамт явж байгаад дараа нь ингээд салгаад оруулаад ирж байгаа юм билээ. Тэгэхээр салгах нь чухам ямар үүрэг, зорилготой байгааг би бас сайн ойлгохгүй байгаа юм. Уг нь нэг хийгээд явчихвал бүр амар байгаа юм.

Ялгаа нь бол Гарамгайбаатар гишүүний ярьж байгаа зөв л дөө. Нэг нь хорин хэдэн жилд янз бүрийн байдлаар бүртгүүлээгүй, өөр маягаар авсан, нуусан, хааснаа илрүүлэх нь нэг өөр. Яг өнөөдрийн бидний хүндрэл тулаад хямралын үе, сүүлийн жилүүдэд болж байгаа эдийн засаг, хөрөнгө оруулалт татарсантай холбоотой, чадавх буурсантай холбоотой гээд явбал яг аж ахуйн нэгждээ зориулж байгаа татварын өршөөл л дөө. Нийлүүлээд бид эхлээд эдийн засгийн өршөөл гээд явж байсан юм. Одоо салгаад хоёр орж ирж байна л даа.

Р.Гончигдорж: -Бямбацогт гишүүн.

С.Бямбацогт: -Баярлалаа. Эдийн засгийн ил тод байдлын тухай хуулийг дэмжихгүй байгаа юм. Яагаад дэмжихгүй байгаа вэ гэхээр Үндсэн хуульд заасан шударга ёс, тэгш байдал, хүн бүр хууль, шүүхийн өмнө эрх тэгш байна гэсэн заалтыг зөрчөөд байгаа юм. Өргөн мэдүүлсэн хуулийн төслийн 4 дүгээр зүйлд ингээд биччихсэн байгаа юм. Улсын бүртгэлийн байгууллага, Авлигатай тэмцэх газарт сайн дурын үндсэн дээр тус тус шинээр бүртгүүлсэн, мэдүүлсэн, тайлагнасан бол доор дурдсан хуульд заасан бүртгэлд хамрагдаагүй албан татвар, нийгмийн даатгалын шимтгэл төлөөгүй, хөрөнгө орлогоо нуун дарагдуулсны улмаас хүлээх хариуцлагыг нэг удаа чөлөөлнө. Үүнд Нэмэгдсэн өртгийн албан татварын тухай хууль, Татварын ерөнхий хууль, Нийгмийн даатгалын тухай хууль, Хуулийн этгээдийн улсын бүртгэлийн тухай хууль, Нягтлан бодох бүртгэлийн тухай хууль, Гаалийн тухай хууль, Авлигын эсрэг хууль. Үндсэндээ энэ хуулиудад заагдсан хөрөнгө орлогоо хууль зөрчсөн ч гэсэн нэг удаа өршөөж болно гэж байгаа юм. Тэгээд, нөгөө талдаа болохоор эрх бүхий байгууллагын хяналт шалгалтаар ил болсон, хэрэг бүртгэх, мөрдөн байцаах, шүүхээр хянан хэлэлцэх шатанд байгаа яг үүнтэй адилхан ижил төстэй хэргүүдийг энэ хуульд хамааруулахгүй. Ил болсон хөрөнгө, орлого, өр төлбөр, алданги, хүү торгууль энэ хуульд хамаарахгүй гээд.

Өөрөөр хэлбэл, өнөөдөр илрээгүй байгаа, хууль бусаар хөрөнгөжсөн, хөрөнгөө нуусан, авлига авсан, татвараа төлөөгүй, илрээгүй хүмүүст зориулсан хууль болчхоод, өнөөдөр илэрчихсэн, шалгагдаж байгаа, шүүхийн шатанд явж байгаа, мөрдөн байцаах шатанд явж байгаа энэ хэргүүдэд энэ хууль үйлчлэхгүй гэчхэж байгаа юм. Өөрөөр хэлбэл, илэрснийх нь хохь, илрээгүйнх нь зол. Ийм шударга бус, Үндсэн хуульд заасан иргэн хүн хууль, шүүхийн өмнө эрх тэгш байна, шударга ёсных нь зарчим, тэгш байдал энэ зарчмууд чинь бүгд эндээс алдагдаад байгаа юм. Ийм учраас энэ хуулийг бид нар Яагаад ийм байх ёстой юм бэ гэж дэмжихгүй байгаа юм. 

Хоёрдугаарт, өнөөдөр шударгаар татвараа төлөөд, шударгаараа орлогоо олоод татвараа төлөөд, хөрөнгөө ил тод болгоод явж байгаа хүмүүс нь хохирдог, дээр нь хууль бусаар хөрөнгөждөг, хөрөнгөө нуудаг хүмүүс нь хождог. Тэгвэл шударгаар татвар төлж байгаа, шударгаар орлого олсон, шударгаар хөрөнгөтэй болсон тэр татвар төлөгч нараа, баялаг бүтээгчдээ яаж дэмжиж, яаж урамшуулах гээд байгаа юм бэ? Бас дахиад нэг асуудал. Энэ ерөөсөө байхгүй. Үнэхээр баялаг бүтээгээд, татвар төлөөд, орлого олж байсан хүмүүс нь та нар татвараа төлөөд явж байсан ь хохь чинь, энэ хүмүүс хөрөнгөө нууж байгаад татвараа төлөхгүй чөлөөлөгдөх болж байгаа юм.

Иймэрхүү, иймэрхүү асуудлууд байгаад байгаа учраас энэ хуулийг дэмжих ямар ч боломжгүй байгаа юм. Яагаад ийм шударга бус асуудал оруулж ирж байгаа юм бэ? Энэ дээрээ тодорхой хариултыг өгөөч ээ. Сая хэлж байгаа тэр хуулиудын яг ямар заалтуудыг нь хэлж байгаа юм бэ? Энэ дээр бас тодорхой хариултыг өгөөч. 4 дүгээр зүйлийн 4.1-ээс авахуулаад 1.7 дахь хуулийн ямар тодорхой заалтууд юм бэ?

Дээр нь 4.5-д бичигдсэн, өнөөдөр хяналт шалгалтаар ил болсон, хэрэг бүртгэх, мөрдөн байцаах, шүүхээр хянан шалгах шатанд явж байгаа ил болсон хөрөнгө, орлого, өр төлбөр, алданги, хүү торгууль хамрагдахгүй гэж байгаа энэ заалт маань хэдий хир хэмжээний хөрөнгө байгаа юм бэ, хэдэн аж ахуйн нэгж байгаа юм бэ, хэдэн иргэн байгаа юм бэ? Энд яагаад хамрагдуулахгүй байгаа юм бэ? Үүнийг бас хариулж өгөөч.

Р.Гончигдорж:  -Дорлигжав сайд хариулъя.

Д.Дорлигжав: -Энэ хуулийнхаа зорилгоос эхэлье. Энэ хуулийн зорилго бол далд эдийн засгийг бий болгох, эдийн засгийг эрүүлжүүлэхэд чиглэсэн, тэгээд хүмүүс сайн дураараа ирээд нууж байсан хөрөнгөө ил болгочих. Тэгвэл үүнтэй холбоотой татварын хариуцлага, эрүүгийн болоод захиргааны хариуцлага байхгүй гэдэг ийм л асуудал тавьж байгаа юм.

Таны асуугаад байгаа тодорхой эрүүгийн гэмт хэрэг үйлдчихсэн, татвараас зайлсхийсэн, бусад үйлдсэн эдийн засгийн агуулгатай хэргийг өршөөх үү, үгүй юу гэдэг бол энэ далд эдийн засгийг бий болгоод байгаа энэ хүчин зүйлийг алга болгох, эдийн засгийн бааз сууриа өргөжүүлэх, эрүүлжүүлэх хоёр өөр зүйл. Нэг нь гэмт хэрэг үйлдсэн хүмүүсийг нэг удаа өршөөх тухай асуудал яригдаж байна. Нөгөө нь далд эдийн засгийг ил болгох, эдийн засгийн бааз сууриа өргөжүүлэх ийм зорилготой. Энэ ялгаатай хууль.

Нөгөө талаас, өөрөө асуугаад байна л даа. Шударга биш байна, нэг хэсэг ил шалгагдаж байгаа хүмүүс нь хариуцлагаа хүлээгээд далд байсан нь хожих юм байна гэж. Энэ хууль өөрөө сайн дураараа ирж бүртгүүлээд, би ийм далд хөрөнгөтэй байсан юм, ийм юмтай байсан юм гэдгээ хэлээд, ингэсэн тохиолдолд өршөөе, чөлөөлье гэж байгаа юм. Нөгөө нь үүнээс өмнө угаасаа илрээд шалгагдаад шүүхийн шатандаа байж байгаа тохиолдолд үүнийг энэ хуулийн логиктой таарахгүй. Хуульд нэг зарчим бий. Түүнтэй таарахгүй байгаа юм. Шударга, шударга бусын тухай асуудал биш. Нэг нь сайн дураараа ирж мэдээлсэн тохиолдолд. Нөгөө нь болохоор нэгэнт илэрчихсэн шалгагдаж байгаа юмыг энд хамааруулж болохгүй гэдэг зарчим. Тэр нь эдийн засгийн өршөөлийн дараагийн яригдах хуульдаа яригдвал яригдана.

Р.Гончигдорж:  -Бямбацогт гишүүн тодруулъя.

С.Бямбацогт: -Тэгэхээр одоо хөрөнгөө нуусан, хууль бусаар орлого олсон хүмүүс маань татвар төлөх үү? Ядаж өнөөдөр шударгаар татвар төлж байгаа хүмүүс 10 хувийн татвар төлдөг бол 1 хувийн татвар төлөх үү? Энэ хүмүүсийг нийгэмд ил тод зарлах уу? Энэ хуульд яаж зохицуулалт орсон бэ? 

Дээр нь, шударгаар татвар төлж байгаа хүмүүсийг эсвэл урамшуулаад, ядаж 10 хувийн татвараа та шударгаар төлж байсан юм байна, 1 хувийн урамшуулал олгоё гэсэн зохицуулалтыг хийж болох уу? Эсвэл тэгдэггүй юм бол та нар 10 хувийн татвар төлөх ёстой байсан, одоо яах вэ, хууль бус хөрөнгөө ил болгосон юм чинь 1-хэн хувийн татвар тавьчихъя гэдэг зохицуулалтыг хийж болох уу?

Р.Гончигдорж:  -Дорлигжав сайд.

Д.Дорлигжав: -Ил тод зарах уу гээд асуугаад байна. Энэ угаасаа ил явагдана. Хаалттай явагдахгүй, ил явагдана. Ил болох нь болно. Хүмүүс мэдээлэл авах эрхтэй. Түүнийг тусгайлан ийм, ийм хүмүүс үүнийгээ илрүүлчихлээ шүү гэж албан ёсоор ингэж хуулийн байгууллагаас ч юм уу, хаа нэгтэйгээс заавал зарлах албагүй гэж үзэж байгаа юм. Ил тод явагдана, мэдээллийг нээлттэй хүргэнэ.

Урамшууллын тухай асуудал яриад байх юм. Энэ бол миний яриад байгаа Эдийн засгийн өршөөлийн тухай хуульд л хамаарч яригдах асуудал. Харин энэ ил болсон хөрөнгөтэй холбоотой татвар, нийгмийн даатгалын бусад бүх энэ хариуцлагаас чөлөөлөгдөж байгаа гэдгийг дахиад хэлье.

Р.Гончигдорж:  -Одоо хэлэлцэх эсэхээ хэлэлцэж байгаа. Хэлэлцэх эсэхээ хэлэлцээд нэгдүгээр хэлэлцүүлэг явуулахдаа шинээр орж ирж байгаа хууль учраас Улсын Их Хурал Байнгын хороогоороо дамжаад гишүүд энд тодорхой саналуудаа оруулаад гаргах боломжууд бий л дээ. Өргөн барихдаа асуудлууд орж ирээгүй ч гэсэн хэлэлцэх үедээ тийм асуудал оруулах боломжтой гэж ингэж ойлгож байгаа юм.

Дорлигжав сайдын хэлж байгаагаар Өршөөлийн хууль гэж зарчмаар зохицуулагддаг хууль, Ил тодын хууль хоёр бол хоёр өөр зарчим дээр байдаг болохоор энэ рүү хамааруулахгүй юм гээд. Гол маргаан болоод байгаа 4.5 дахь заалт Өршөөлийн хууль руу орж ирж болох уу гэдэг асуудлаар л томьёолъё л доо.

-Уучлаарай би дундаас нь тодруулга хэлбэртэй.  Асуулт, хариулт хоёр хоорондоо зайтай байгаа учраас ойртуулаад байгаа юм. Хариулт авчихъя.

Д.Дорлигжав: -Үнэхээр таны сүүлийн асуугаад байгаа өршөөлд хамрагдах уу, үгүй юу гэдэг бол дараагийн Эдийн засгийн өршөөлийн тухай хуульд орж ирнэ. Нэг хэсэг нь хамаарагдах байх, нэг хэсэг нь хамаарагдахгүй байх.

Р.Гончигдорж:  -Явж байгаа шүүхийн процессууд зогсоод, тийм ээ?

Д.Дорлигжав: -Өршөөлийн хууль гарсан тохиолдолд зогсоод, хуулийн аль ч шатандаа байсан зогсоод, тэгээд өршөөлд хамрагдаад л явчихдаг. Мөрдөн байцаалтад байгаа, шүүх дээр байгаа, прокурор дээр байгаа бүх хэрэг нэгэнт л өршөөлд хамаарагдсан бол өршөөгдөөд л явчихдаг.

Р.Гончигдорж: -Нуугдаж гарч ирсэн хөрөнгөө ил болгоход энэ хөрөнгийг яаж олсон гэдэг асуулт тавигдахгүй юм байгаа биз дээ?

Д.Дорлигжав: -Тавигдахгүй.

Р.Гончигдорж:  -Хүрэлбаатар гишүүн асууя.

Ч.Хүрэлбаатар: -Надад үндсэндээ гурван асуулт байна. Эдийн засгийн ил тод байдлын тухай хууль чинь Татварын өршөөлийн тухай хууль. Энэ дээр янз бүрийн эргэлзээтэй, эсвэл буруу, зөв ойлгож яриад байгаа юмыг гаргаж болохгүй шүү дээ. Энэ чинь Татварын өршөөлийн тухай хууль байхгүй юу. Нэрийг нь л Эдийн засгийн ил тод байдал гээд гоё нэр өгчихсөн болохоос биш, дотор нь байгаа агуулгаараа бүгдээрээ Татварын өршөөлийн тухай хууль. Тийм учраас энэ хуулийн 4.5 дээр эрх бүхий байгууллагын хяналт шалгалтаар ил болсон гэдэг дээр хамруулахгүй гээд биччихсэн байгаа юм. Эрх бүхий байгууллагын шалгалт гэдэг чинь татварын байгууллагын шалгалтаар илэрчихсэн, татварын маргаан таслах зөвлөл дээр байгаа аж ахуйн нэгжүүд ч гэсэн энд хамрагдах ёстой шүү дээ. Татварын дарга энэ дээр нийтдээ 11260 аж ахуйн нэгж дээр хууль, хяналтын байгууллагаар шалгуулсан. 2013, 2014 онд. Тэгэхээр үндсэндээ Монголд үйл ажиллагаа явуулж байгаа аж ахуйн нэгжийн тал нь шалгуулчихсан байна шүү дээ. Энэ шалгуулчихсан байгаа аж ахуйн нэгжүүдийг оруулахгүй ээ, тэд нар нь холбогдох хууль, хяналтын байгууллагаар хэрэг нь яваад дуусна гэж хэлж байгааг Татварын өршөөлийн хуульд хамрагдахгүй гэж хэлж байгаа нь шударга биш шүү дээ.

Үнэндээ Чингис бонд, Самурай бонд, Үнэ тогтворжуулах хөтөлбөрөөс мөнгө хуссан хулгайч нарыг л үүгээр өршөөх гэж байна шүү дээ. Тэгвэл яагаад 11260 аж ахуйн нэгжийн асуудлыг энэ дотор нь оруулж ирж ярьж болдоггүй юм бэ? Нэгэнт Татварын өршөөлийн тухай хууль юм бол түүнийгээ давхар оруулаад хэлэлцэх нь зөв байх гэж би бодож ярьж байна.

Эрүүгийн өршөөлийн тухай хуультай үүнийг холиод яриад байх шаардлагагүй шүү дээ. Энэ хуулийн 6.1 дээр дахин эрүүгийн хэрэг үүсгэх, захиргааны хариуцлага хүлээлгэх, гүйцэтгэх ажил явуулахыг хориглоно гээд заагаад өгчихсөн. Агуулгаараа энэ Татварын өршөөлийн тухай хууль байгаа юм.

Хоёрдугаарт, Ариунсан даргаас асуумаар байна. Өмнөх хууль нь 2008оны 1 дүгээр сарын 1-ээс 7 дугаар сарын 1-ний хооронд 6 сар хэрэгжсэн. Би түүний тайланг нь авч уншиж байсан. Тэр дээр юу орж ирсэн бэ гэхээр, үндсэндээ 6 сарын 10-аас 7 сарын 1-ний хоорондох гурван 7 хоногийн хугацаанд нийт хүсэлт гаргасан тайлангийн 80 хувь нь ирсэн байхгүй юу. 6 сарын 30-ны өдөр оройн 11 цаг хүртэл материал авсан. Түүнээс хойшоо дахиад баахан аж ахуйн нэгжүүд материалаа ирүүлэх гээд хүлээж аваагүй, зөндөө хүсэлт тавьж байсан талаар энэ тайландаа ирүүлчихсэн байгаа. Тэгэхээр, одоо энэ хуулиар аваад үзэхээр түрүүн Татварын дарга юу гэж хэлж байна вэ гэхээр жил хагас үргэлжлүүлнэ гэж. Хэрвээ жил хагас үргэлжлүүлбэл 2015 онд татвар төлдөг аж ахуйн нэгж гэж нэг ширхэг ч гарахгүй. Яагаад гэвэл он дамжчих юм чинь 2015 он дээр Засгийн газрын татварын орлого бүрдэхгүй шүү дээ. Хүлээж байгаад жилийн хугацааных нь дараа аль болохоор л төгсгөлийн хугацаанд өршөөлгөхөө бодно шүү дээ. Өмнөх хугацаануудад төлөхгүй явж байгаад яг төгсгөлийн хэсэг дээр нь өршөөлдөө хамруулчих юм бол 5 сард төлөөгүй, 4 сард төлөөгүй татваруудаа бүгдийг өршөөлгөчхөж байгаа байхгүй юу. Тийм учраас үүнийг хэчнээн урт хугацаа тавина вэ, төчнөөнөөр хүлээлт үүснэ, төчнөөнөөр татвар төлөгдөхгүй явагдах юм. Ийм учраас үүнийгээ хэрэгжиж дуусахаар бол энэ ондоо багтаж дуусахаар хийх хэрэгтэй. 

Дээр нь Засгийн газар журам гаргаж хийнэ гээд заачихсан байгаа юм. 2008 оны 1 сарын 1-ээс эхлээд 7 сарын 1-ний хугацаанд хүртэл үргэлжилсэн тэр Татварын өршөөлийн хуулийн үед юу болсон бэ гэхээр Засгийн газар нь журмаа 2 сард гаргачхаж байгаа байхгүй юу. Дараа нь олон нийтэд таниулах ажил нь явагдсаар байтал үндсэндээ 7 сарын 1. Дээр нь 2008 оны сонгуультай давхацчихсан. Хамрагдаагүй аж ахуйн нэгжийн тоо маш их байгаа юм. Ийм учраас үүнийгээ.

Р.Гончигдорж:  -Мэндчилгээ дэвшүүлье. Улсын Их Хурлын гишүүн Цэрэнпилийн Даваасүрэнгийн урилгаар Хөвсгөл аймгийн Бүрэн сумын ерөнхий боловсролын сургуулийг 1983 онд төгссөн төгсөгчдийн төлөөлөл Улсын Их Хурлын үйл ажиллагаа төрийн ордонтой танилцаж байна. Та бүхэнд сайн сайхан бүхнийг хүсэн ерөөе.

-Хариултаа өгье, Дорлигжав сайд.

Д.Дорлигжав: -Энэ Татварын хууль байхгүй юу л гэх юм. Энэ чинь ганцхан татварыг өршөөгөөд байгаа юм биш шүү дээ. Тэр хөрөнгө олж авсан шалтгаантай холбоотойгоор маш олон хууль зүйн хариуцлага, үр дагавар байгаа. Нууж явсантай холбоотой хууль зүйн хариуцлага, үр дагавар байгаа. Энэ бүхэн одоо өршөөгдөнө. Дээр нь татварын өршөөлтэй хольж хутгаж асуугаад байх юм. Ийм хөрөнгийг ил болгосонтой холбоотой, энэ хөрөнгөтэй холбоотой төлөх ёстой татварыг нь чөлөөлье гээд байна шүү дээ. Тэгэхээр энэ бол татварын ч хууль биш, жинхэнэ утгаараа эдийн засгийг эрүүлжүүлэх, далд эдийн засгийг ил болгох зорилготой хууль. Энэ дотор татварын шинж чанартай ч хариуцлага бий, захиргааны шинж чанартай ч хариуцлага бий. Зарим тохиолдолд эрүүгийн хариуцлага ч бий. Үүнийг нь зааглаж ялгаж авсан юм.

Засгийн газар ямар журам гаргах гээд байна гэж. Энэ хуулийг хэрэгжүүлэхэд тэр хүмүүс ил тод болгох, өргөдлөө хаана, хэнд өгөх вэ, хэдэн хоногийн дотор түүнийг нь үзэж харах вэ гээд энэ бүхнийг одоо хуульчлах боломжгүй. Энэ бол журмаар зохицуулна. Энэ журмаа хэлж багаа юм.

Хууль үйлчлэх хугацааны тухайд бол энэ хууль дөнгөж он гараад өргөн барьсан хууль. Бид нар гурван сарын хугацаа өгөхөд болно гэж үзэж байсан. Тэгээд хууль маань хэлэлцэгдэхгүй явсаар байтал одоо 6 дугаар сар хүрч байна. Би яг үүнийг хэлэх гэж байсан юм. 7 сарын 1-ээс цааш 9 сарын 1 юм уу, 10 сарын 1 болгох тийм шаардлагатай гэж бодож байна. Тэр болгон бүх хүмүүс мэдээлэл аваад, өөрөө бодоод шийдвэрээ гаргаад, тэгээд юмаа авчирч ил тод болготол бас тодорхой хугацаа хэрэгтэй. Тийм учраас 7 сарын 1 гэдэг бол Засгийн газраас тавьж байгаа заавал хөдлөхгүй хугацаа биш ээ.

Р.Гончигдорж:  -Хүрэлбаатар гишүүн тодруулъя.

Ч.Хүрэлбаатар: -Энэ Татварын өршөөлийн тухай хууль л даа. 2008 онд ил тод болсон 431 тэрбум төгрөгийн татвараас чөлөөлсөн шүү дээ. Үүнээс хамгийн их өршөөлд хамрагдсан нь нэмүү өртгийн албан татвар байхгүй юу. Дараа нь аж ахуйн нэгжийнх. Хувь хүний албан татварын 26 тэрбум төгрөг ил болсон юм, үл хөдлөх хөрөнгийн албан татвараар 453 татвар төлөгч ил болсон. Энэ хуулийн чинь 6.1 дээр энэ хуулийн 4.1, 5.1-д заасны дагуу хуулийн хариуцлагаас чөлөөлөгдөх хувь хүн, хуулийн этгээд ийнхүү чөлөөлөгдөхөөр заасан үндэслэлээр нь дахин эрүүгийн хэрэг үүсгэх, захиргааны хариуцлага хүлээлгэх, гүйцэтгэх ажиллагаа явуулахыг хориглоно гэж зааж байгаа чинь өөрөө бүр өршөөчхөж байгаа байхгүй юу. Тэгэхээр бусад янз бүрийн хуулиудаар оролдохгүйгээр энэ өөрөө Татварын өршөөлийн тухай хууль яг агуулгаар энэ дээр явж байгаа юм.

Өмнө нь өршөөгдсөн хууль дээр гарсан үр дүнгүүдийг бид нарт бүгд тайлангаараа байж байгаа шүү дээ. Тэгэхээр энэ бол Татварын өршөөлийн тухай хууль. Урьд өмнө нь бид яаж хэрэгжүүлж, өмнөх парламентын үед хийж.

Р.Гончигдорж:  -Нэмж тодруулах уу?

-Дорлигжав сайд.

Д.Дорлигжав: -Далд эдийн засгийг арилгая гэж байгаа бол татвартай ч холбоотой, захиргааны хариуцлагатай ч холбоотой, эрүүгийн хариуцлагатай ч холбоотой юм өршөөгдөх нь өршөөгдөөд, ил болох нь ил болоод хууль ёсны л болно. Үүнийг, энэ дотор байгаа нэг үзэгдлийг нь аваад ганцхан “татварын” гээд хэлээд байхаар энэ чинь хүмүүст буруу ойлгогдоод байна шүү дээ. Хуулийнхаа зорилгоо харъя л даа.


Р.Гончигдорж:  -Саяын ойлголтын зөрүү дээр чинь л татвараа төлөхгүй үүнийг хүлээгээд байна гээд. Яг татварын хураалт харилцаан дээр биш, ил болгосон хөрөнгө гаргаад ирэхэд энэ хөрөнгө дээр чинь тийм татвар ноогдох байсан шүү дээ гэдэг асуудал дээр үүсэж байгаа татварын харилцаан дээр л өршөөлийн харилцаа үүсэж байгаа болохоос биш, ердийн татвар төлөлтийн ил тод байгаа хөрөнгө дээр нь тогтоогдох ёстой татварууд нь төлөгдөөгүй байвал энд хамаарахгүй шүү дээ. Энэ агуулга. Өмнөх Татварын өршөөлийн тухай хууль бол өөр байсан. Тэр бол яг татвар төлөлтийн харилцаа. Албан ёсоор ил тод хөрөнгө дээрээ ил тод орлого дээрээ татвар төлөгдөөгүй, татвараас зайлсхийсэн, татвараа нуусан энэ харилцаан дээр үүссэн өршөөл шүү дээ. Өршөөлийн хуулийг гаргахад  хэрэгжүүлэх асуудал дээр байсан.

Харин би Өршөөлийн хуулийг хэрэгжүүлэх хугацааг нэг удаа сунгаагүй бил үү? Сунгасан шиг санагдаад байдаг юм. Үгүй юм байна, тийм ээ.

-Амаржаргал гишүүн асуултаа асууя.

Р.Амаржаргал: -Баярлалаа. Гурван зүйл хэлье. Нэгдүгээрт, энэ асуудлыг хэлэлцэхэд Ерөнхий сайд, Хэрэг эрхлэх, Татварын дарга, Сангийн сайд нь байх учиртай юм. Дорлигжав сайдыг энэ дээр ноолоод шалгаагаад байх шаардлагагүй гэж бодож байна. Манай Их Хурлын холбогдох ажилтнууд асуудал оруулахдаа хэн, хэн байх ёстой юм бэ гэдгийг бас эрх биш бодож байгаад оруулж баймаар байх юм. Үнэнийг хэлэхэд Ерөнхий сайд нь орж ирээд чээжээрээ нэг бол хамгаалаад гарна, нэг бол хамт унаад л явах ёстой ийм л хууль шүү дээ. Нэгдүгээрт үүнийг хэлэх гэсэн юм.

Хоёрдугаарт, урьд нь Байнгын хороон дээр бид үүнийг нэлээн сүрхий ярьсан. Тэгээд нэг асуудлыг хөндсөн юм. Төсвийн байнгын хороо бол татвартай холбоотой асуудлыг л ярья. Өршөөлтэй холбоотой ийм, тийм асуудал байдаг юм бол тэр Хууль зүйн байнгын хорооны асуудал шүү, Төрийн байгуулалтын байнгын хорооны асуудал шүү, Эдийн засгийн байнгын хорооны асуудал шүү гэж ярьсан. Тэгэхээр бусад Байнгын хороод маань энэ дээр хуралдаад санал, дүгнэлтээ гаргасан юм нь байна уу, байхгүй байна уу? Яагаад энэ дээр зөвхөн Төсвийн байнгын хороо хамаг юмны нүүрийг таглаад байгаа юм шиг яваад байгаа юм бэ гэсэн хоёр дахь асуудал байна.

Гурав дахь асуудал нь, яах вэ цөмөөрөө гайхамшигтай шийдвэр гаргалаа гэж бодъё, энэ хуулийг баталлаа гэж бодъё. Энэ хууль батлагдсан чинь Баярцогт офшорт байж байгаад дахиад нэг данснаасаа 1 сая төгрөг надад байсан байна гээд гаргаад ирлээ гэж бодъё. Тэгээд яах юм бэ? Юу ч болохгүй, юу ч явахгүй шүү дээ. Тэгж гаргаж ирэх ч үгүй, хэн ч гаргаж ирэхгүй. Татварын өршөөл нь орж ирэхгүй бол энэ чинь огт утгагүй болчхоод байгаа байхгүй юу. Тэгээд хүмүүс юу гэж асуух байна вэ гэхээр, та нар 200 хүнд зориулж, 200 гэр бүлд зориулж хууль батлах гээд байгаа юм уу, Улсын Их Хурал чинь элдэв янзын хүмүүст үйлчилдэг гэдгийн чинь жинхэнэ тод жишээ энэ мөн биз дээ гэж асуугаад байгаа байхгүй юу. Нарийндаа яривал харин Татварын өршөөлийн хууль чинь наад Ил тод байдлын хуулиас чинь хамаагүй илүү ач холбогдолтой юм гэж хүмүүс надаас асууж байсан. Би тэр хүмүүст юу гэж хариулах вэ гэсэн ийм гурван асуулт байна.

Р.Гончигдорж:  -Эхнийх нь санамж. Үнэхээр манай Тамгын газар, бусад газрууд хууль хэлэлцэж байхад ажлын хэсэгт нь хууль санаачлагчийг төлөөлж ажлын хэсгийн бүрэлдэхүүнд нь заавал байж байдаг тэр жагсаалтыг цаанаас гаргаж өгөх биш, Их Хурлаасаа гаргаад явж байх ёстой юм гэдэг саналыг Тамгын газар цаашдаа анхаарах ёстой байх. Их Хурлын дарга ч тийм үг хэлэх байх гэж бодож байна.

-Хариултаа сонсъё. Дорлигжав сайд.

Д.Дорлигжав: -Өршөөлийн хуулийг Амаржаргал гишүүний ярьж байгаатай санал нэг байна. Улсын Их Хуралд өргөн баригдчихсан учраас ойрын үед энэ хуультай ойрмогхон цуг гарах байх гэж найдаж байна. Өршөөлийн хэмжээ хязгаарын тухайд бол ямар, ямар зүйлийг өршөөх вэ, өршөөхгүй вэ гэдэг дээр л яриа гарах байх. Түүнийг тэр хууль хэлэлцэх үед нь ярих байх гэж бодож байна. Ер нь үнэн. Энэ хоёр хууль хоёулаа гарч байж эдийн засагт бүрэн үр дүнгээ өгнө, нөлөөллөө үзүүлнэ. Санал нэг байна. 

Р.Гончигдорж:  -Бусад Байнгын хороодоор хэлэлцэх үү, үгүй юу гэдэг асуудлыг анхны хэлэлцүүлэг дээрээ өөр өөрийн хариуцах салбар асуудлуудаар нь Байнгын хороодоос саналуудаа нэгтгээд хэлэлцэх эсэх асуудал дээр үндсэн Байнгын хороо оруулж байсан, Төсвийн байнгын хороогоор нэгтгэж хэлэлцүүлэх ажлыг зохион байгуулж болох байх. Түүнийг жичдээ хийчих асуудал байх гэж бодож байна.

-Самбуугийн Дэмбэрэл гишүүн.

С.Дэмбэрэл: -Баярлалаа. Энэ хууль 1 сард ч юм уу, орж ирээд, одоо 6 сар гэхэд бид ярьж байна л даа. Энэ дээр нэг юм оруулаад ирдэг, Их Хурал нь тоодоггүй, явсаар явсаар байгаад л одоо 6 сард л бид анх удаа ярьж байна шүү дээ. Хэрэв өмнө нь энэ асуудал орж ирсэн юм бол ямархуу байдалтай, үүнийг хурдан хэлэлцэх талаар Улсын Их Хурлаас ямар нэгэн хүчин чармайлт гараагүй л дээ. Зүгээр өгөөд л орхичихсон.

Хоёрдугаарт, энэ хуулийн гол агуулга нь, эдийн засгийн ил тод байдлын агуулга дотроо татварын өршөөлийг гол бүрэлдэхүүн хэсэг болгож уг нь агуулах ёстой л доо. Татварын болон татварын бус харилцаа, санаатай болон санамсаргүй үйлдлээс болж энэ эдийн засгийн ил тод байдал далд байдалд орж, түүний дотор сүүдрийн байдалд орсон, албан бус сектор байдаг. Нөгөө талаас татвар төлөгчдийн хувьд татварын далд харилцаанд орсон. Жишээ нь, Эрүүгийн хуульд үзэхэд зөвхөн татварын гэмт хэрэг гэж байхгүй шүү дээ. Хөрөнгийн биржтэй холбоотой, шударга бус өрсөлдөөнтэй холбоотой гээд дандаа эрүү заах, эрүүжүүлсэн тийм заалтууд байж байгаа л даа. 

Энэ бол өөрөө маш чухал хууль. Гэхдээ бид нар ямар хандлагаар хандах ёстой юм бэ гэхээр дараа нь нэг удаа өршөөнө, ил тод болгоно. Үүний дараа татварын орчин чинь ийм болно, ингэхийн тулд татварын иж бүрэн шинэчлэл хийгдэнэ, энэ нь ийм процесстой явж байна. Дээр нь эрүүгийн болон зөрчлийн, Эрүүгийн хэргийг шалган шийдвэрлэх хуулиуд дээр эдийн засгийн гэмт хэрэгтэй холбоотой юмнууд ийм болно, шоронжсон заалтууд нь арилна гэсэн иж бүрэн бүх сурталчилгаа, ийм байдлаар хийж байж энэ асуудлууд маань явахаас биш, Ерөнхий сайд нь байхгүй, Сангийн сайд нь дуугүй байдаг, Хууль зүйн сайд нь зөвхөн энэ асуудлыг хариуцаж орж ирээд.

Ж.Эрдэнэбат: -Асуугаагүй байхад би юу дуугарах юм бэ?

С.Дэмбэрэл: -Би тэр талаас нь ярьж байна л даа. Ийм байдалтай явчихаар чинь хүмүүст итгэл үнэмшил өгч болохгүй байна л даа. Аягүй бол энэ хууль хэлэлцэх эсэх дээрээ унаж магадгүй. Миний бодлоор яаралтай Татварын өршөөлийн хуулийг оруулаад.  Шударга татвар төлөгчид нь яах юм бэ гээд хүмүүс хэлээд байна шүү дээ. Хариулт байгаа шүү дээ. Шударга татвар төлөгчдийг өршөөх боломжууд Татварын хуулиараа байж байгаа. Татварын ерөнхий хууль төр ба татвар төлөгчийн хоорондын харилцаа одоо өөрчлөгдөх гэж байна шүү дээ. Татвар төлөхөөс зайлсхийх гэсэн тэр томьёолол чинь одоо илүү иргэншсэн шинж чанартай болох гэж байна шүү дээ. Бизнес эрхлэгчдэд сайн мэдээ дуулгах гээд ажлын хэсгүүд нь ажиллаж байна. Тэгээд эхнээсээ ийм юм орж ирээд, үүнийг нь Их Хурал анхаарал тавихгүй байсаар байгаад хэдэн сар дарчхаад, тэгээд энэ маань өөрөө дутуу ойлголттой учраас гишүүдийн итгэл үнэмшлийг төрүүлж чадахгүй байгаа учраас энэ явахгүй байх шинжтэй болчхоод байна л даа.

Яаралтайгаар энэ дээр одоо зөвхөн Төсвийн байнгын хороогоор ордог асуудал биш. Эдийн засгийн ил тод юм бол Эдийн засгийн байнгын хороогоор орно, Хууль зүйн байнгын хороогоор орно. Тийм учраас Улсын Их Хурлаас хэрэв хэлэлцэх эсэхийг нь шийдвэрлэх юм бол том ажлын хэсгээ байгуулах ёстой, намуудын төлөөлөл орсон байх ёстой, бизнес эрхлэгчдийн төлөөллүүд нь дэд хэсэг дээрээ орж байх ёстой.

Түрүүн, жишээлбэл Ариунсан өмнөх татварын өршөөлийн асуудал дээр 40 хувь нь гээд ярьж байна шүү дээ. Тэр үнэн. Маш олон компаниуд чадахгүй. Тэгэхээр потенциал, төрийн бий болгосон бизнесийн буруу орчин, татварын орчин, эрүүгийн орчин энэ бүхэн чинь энэ үйлдэл рүү түлхээд байгаа юм. Тэгээд төр алдаагаа ухамсарлаж байх, төр өөрийгөө өршөөлгөх гэж байгаа байхгүй юу. Татвар төлөгчдийг биш. Төр өөрийнхөө буруу үйлдлийн төлөө.

Р.Гончигдорж:  -Асуултаа дуусгасан уу?

-Дорлигжав сайд.


Д.Дорлигжав: -Санал гэж ойлголоо.

Р.Гончигдорж:  -Баярцогт сайд.

С.Баярцогт:  -Би Дэмбэрэл гишүүний тавьж байгаа, өмнө нь бас гишүүдийн гаргасан зүйлүүд дээр товчхон тайлбар хэлье. Засгийн газраас хоёр хууль өрөн барьсан. Эдийн засгийн ил тод байдлын хууль, Эдийн засгийн өршөөлийн хууль гээд. Одоо хоёулаа Улсын Их Хурал дээр байгаа. Даргын зөвлөл дээр ярьж байгаад ямар байдлаар үүнийг шийдье гэж тохирсон бэ гэхээр, Эдийн засгийн ил тод байдлын хуулиа хэлэлцээд гаргачихъя. Эдийн засгийн өршөөлийн хууль гэдэг бол бүхэлдээ Өршөөлийн хуулийн доторх эдийн засгийн харилцаатай татвар, бусад хэргүүдтэй харьцаатай юм байсан.

Оюунбаатар нарын гишүүдээс бас Эрүүгийн өршөөлийн хууль гээд том өршөөлийн хууль бүхэлд нь санаачилчихсан байгаа. Тийм учраас энэ чуулганаар багтаад Эрүүгийн хууль, Зөрчлийн хуулиа баталчихвал Эрүүгийн том хуулиа Засгийн газар санаачилж оруулж ирж багцаар нь хэлэлцээч ээ, тэр дотор багтаагаад хэлэлцчихье. Тэгж байж энэ хууль яг бүрэн утгаараа хэрэгжинэ. Цаг хугацааны хувьд хийдэл гарахгүй. Яагаад гэвэл аль, алин дээрээ бэлтгэл ажилтай учраас энэ хууль нь  батлагдаж гараад хэрэгжих хугацаа нь дор хаяж зургаан сар. Нөгөө хууль нь ч гэсэн батлагдсан өдрөөс хэрэгжсэн ч гэсэн шийтгэгдсэн байгаа хүмүүсийг өршөөх, шийтгэх энэ асуудал нь өөрөө дахиад хоёр, гурван сарын процесс болдог. Тийм учраас энэ дээр асуудлаа бүгдээрээ ойлголцоод, ийм хоёр хууль гарч байж төгс төгөлдөр болно.

Түрүүн Тэмүүжин гишүүн ч хэлж байсан, Бямбацогт гишүүн ч хэлж байсан. Одоо Дэмбэрэл гишүүн хэлж байна. Ингэж байж энэ харилцаа бүхэл бүтнээрээ зохицуулагдах харилцаа байгаа байхгүй юу. Нэг нь болохоор эдийн засгийн харилцаанд огт ороогүй зүйлийг оруулах тухай асуудал. Нэг нь эдийн засгийн тодорхой харилцаанд орчхоод зөрчил үүсчихсэн хүмүүстээ өршөөл үзүүлэх ийм л хоёр харилцаа байгаа юм. Тийм учраас үүний хэлэлцэх эсэхийг шийдээд явж байх нь зөв юм. Тэгж байтал араас нь Эрүүгийн өршөөлийн хууль нь бүхэл, томоороо орж ирээд хэлэлцэгдэнэ гэж ингэж ойлгоод явж байгаа. Энэ асуудлыг Даргын зөвлөлийн хурал дээр гурав, дөрвөн удаа яриад ийм маягаар ороод хэлэлцүүлээд явъя гээд.

Өмнөх хууль нь ч гэсэн хоорондоо хоёр сарын зөрүүтэй батлагдаж байсан юм билээ. Нэг нь 2007 оны 12 дугаар сард, нөгөө нь 2008 оны 2 сард батлагдаад хэрэгжиж байсан юм билээ. Тийм учраас асуудлын хувьд зохицуулах харилцаагаараа бие биенийгээ нөхөөд явчих бүрэн бололцоотой ийм зүйл байгаа гэж хэлье. Баярлалаа.

Р.Гончигдорж:  -Мэндчилгээ дэвшүүлье. Нийгэм, эдийн засаг, хүний нөөцийн удирдлагын Соёмбо академийн оюутнуудын төлөөлөл Улсын Их Хурлын үйл ажиллагаа, төрийн ордонтой танилцаж байна. Та нарт сурлагын өндөр амжилт хүсье, сайн сайхан бүхнийг хүсье.

-Дэмбэрэл гишүүн тодруулъя.

С.Дэмбэрэл: -Тийм учраас хэрэв одоо тэгээд ороод ирчихсэн бол хоёр дахь хуулиа яаралтай хэлэлцэх эсэхийг нь шийдээд, тэр дотор жишээлбэл, нийт татвар төлөгчид хир хамрах юм бэ гэсэн тийм асуултууд гараад байна шүү дээ. Нийт татвар төлөгч жишээлбэл, нэг хэсэг нь эрүүгийн шийтгэл хүлээчихсэн, нөгөө нь Татварын ерөнхий газраас торгууль алданги гэчихсэн ийм маш олон татвар төлөгчдийг бүгдийг нь нэг удаа өршөөх ёстой. Яагаад гэвэл татварын орчныг цэвэрхэн болгох гэж байна, эрүүгийн орчныг цэвэрхэн болгох гэж байна, бизнесийн чинь орныг цэвэрхэн болгох гэж байна. Ийм бүх зүйлийг хийсэн төр  буруутай гэж төр өршөөлөө гуйж байгаа юм. Энэ утгаараа бид нар үүнийг маш яаралтай эхний хэлэлцэх эсэхийг нь шийдчихээд дутуу байсан зүйлүүдийг нь Татварын өршөөлийн хуулиараа орж ирсэн байх гэж найдаад тэгээд дараагийнх нь хуулийг оруулаад том ажлын хэсгээ байгуулаад явах л асуудал шүү дээ.

Яагаад гэвэл би хэллээ шүү дээ, хэрэв энэ чуулганаар жишээлбэл, Эрүүгийн болон бусад хуулийг хэлэлцээд дуусгана гэдэг бол маш том зорилт. Маш хэцүү. Гэхдээ хийж болно.

Р.Гончигдорж:  -Санал юм байна.

-Батцогт гишүүн асууя.

Д.Батцогт: -Баярлалаа. Гишүүдийн ярьж байгаа ярианаас ойлгоход өнөөдөр үүний хэлэлцэх эсэхийг нь шийдчихээд, тэгээд нөгөө хуулиудын хэлэлцэх эсэхийг нь бас шийдээд ажлын хэсгийг нь байгуулаад асуудлыг нэгэн цогцоор нь авч үзэх нь зүйтэй байна гэсэн ийм санаа хэлж байна. Би санал нэг байна.

Би гол нь татварын шугамаар 11 мянга гаруй аж ахуйн нэгж шалгагдаад аж ахуйн нэгжүүд баахан хууль хяналтын байгууллагын дарамтад ороод, үйл ажиллагаагаа хэвийн явуулах энэ нөхцөл нь хаагдсан. Энэ баялаг бүтээж байгаа хүмүүстээ нэг удаа боломж олгоё гэдэг ийм санаагаар дэмжиж байсан. Яг энэ Ил тодын хууль гээд өнөөдөр ороод ирэхээр энэ чинь арай л өөр утга агуулгатай болоод л явчихлаа. Ерөнхийдөө далд эдийн засгийг ил болгох гэж байгаа юм гэдэг санааг нь ойлгож байна. Тэгээд зарим гишүүдийн ярьж байгаагаар бол өнөөдөр тарвага шиг хошгоруулж байгаад гаргаж ирээд буудах гэж байна гэсэн ийм санаа хэлээд байна шүү дээ.

Манайхан чинь гаднын банкнуудад баахан мөнгө нуучихсан хүмүүс их байдаг юм, энэ Ил тодын хуулийг гаргахаар энэ нь ирэх юм гэсэн. Хашир хүмүүс бол ийм хуулиар ирэхээргүй л харагдаж байна. Манайхан дотор чинь өөрийн гэсэн орон байргүй хүмүүс их бий шүү дээ. Хүний байр дамжиж амьдардаг, айл дамжиж хоноглоод явж байдаг, байр түрээслээд амьдарч байдаг энэ хүмүүс чинь өөрийн гэсэн орон байртай болох юм болов уу гээн чинь, энэ хуулиар чинь тийм боломж байхгүй л юм шиг байна. Гадаад, дотоодод баахан байр хүний нэр дээр байж байгаа, үр хүүхдүүддээ ч өвлөж үлдээж болохгүй ийм хүмүүс бас хамрагдах юм болов уу гэсэн чинь байхгүй юм шиг л юм байна. Тэгэхээр энэ хуулийн хэлэлцэх эсэхийг өнөөдөр шийдчихээд, Татварын өршөөлийн хууль гэнэ үү, Эдийн засгийн өршөөлийн хууль гэнэ үү, түүнийгээ нэг мөсөн оруулж ирээд хамгийн гол нь баялаг бүтээгээд бизнес хийгээд ажлын байр бий болгоод явж байгаа энэ хүмүүсээ хамруулахгүй бол хэрэг алга.

Улс төрчид, улс төрийн хүрээнийхэнд байж байгаа хүмүүс чинь маш хашир учраас олон давхар хамгаалалт, элдэв янзын юмыг гаргаж өгч байж л өөрийн гэсэн орон гэртэй, байр савтай болгох бололцоог нь бүрдүүлнэ шүү дээ. Тайван амьдрах энэ бололцоог нь бүрдүүлнэ. Тийм учраас цогцоор нь асуудлыг шийдэх нь зөв байна гэдэг ийм саналыг хэлье. Асуулт алга байна.

Р.Гончигдорж:  -Баярлалаа. 

-Хаянхярваа гишүүн асууя.


Д.Хаянхярваа:  -Гишүүдийн санал дийлэнх нь гарчихлаа. Энэ хуулийг би бас аль утгыг нь сайн ойлгохгүй л байна. Нэг болохоор Ил тод байдлын хууль гээд, нэг болохоор өршөөлийн ч юм шиг. Нөгөө талаас нь харвал яг үнэн хэрэг дээрээ бас цөөн тооны хэдэн хүмүүсийн хууль бусаар олсон орлогыг хаацайлж хамгаалах гэсэн өнгө аястай ч юм шиг ийм л хууль болоод байна.

Тухайлбал, энэ хууль дээрээс аваад үзвэл хяналт шалгалтаар илэрсэн зөрчил гээд, хэрэг бүртгэх, мөрдөн байцаах шатанд явж байгаа энэ асуудлуудыг үүнд хамруулахгүй гэж байх жишээтэй. Өөрөөр хэлбэл, түрүүн гишүүд хэлээд байсан шүү дээ. Үүнийг хамруулахгүй юм бол баригдсан нь хохь нь, баригдаагүй нь зол нь болоод явах юм байна гэж. Энэ чинь үндсэндээ энэ хуулийг их бүрхэгдүүлж байна. Тэгээд энэ хууль дотор чинь авлигын юмнууд нь бас явж байна шүү дээ. Хуулийн зүйл, заалт дотроо энэ хуульд хамаарах хуульд нь 4.1.7.Авлигын эсрэг хууль гээд. Авлига авснаараа бүх юмаа ил болгож байгаа тохиолдолд энэ хуулиар бас л өршөөгдөөд үлдэх ийм байдалтай. Ингээд энэ чинь нийгэмд тарвал үндсэндээ хөрөнгө орлогын мэдүүлэг гаргадаг төрийн хэдэн тооны хүмүүс л хамрагдсан, ердийн аж ахуйн нэгж, бизнесменүүдэд энэ онцын хамааралтай зүйл биш байна гэж би харж байна.

Яагаад ингэх үндэс байна вэ гэхээр бид нар эдийн засгийн ил тод байдлыг дэмжих гээд байна гэж. Үндсэндээ эдийн засгийн ил тод байдлыг дэмжинэ гэдэг энэ агуулгын дор би сая хэлсэн цөөн тооны хэдэн хүмүүсийн хууль бусаар олсон ашиг орлогыг ил тод болгож гаргаж тавиад, үүнийгээ дахин элдэв долоон хэл ам гаргахгүйгээр нуун дарагдуулъя гэсэн ийм өнгө аястай юм явж байгаа учраас дэмжих боломжгүй байгаа юм.

Ер нь бид эхлээд ярихдаа Эрүүгийн өршөөлийн хууль, Татварын өршөөлийн хууль гээд олон хуулиудыг ярьж байна. Яг үнэндээ энэ хуулиас илүүтэй, нарийн яривал Эрүүгийн өршөөлийн хуулийг бид нар эхэлж гаргах ёстой юм билээ. Өнгөрсөн 6 дугаар сарын 1-ний өмнө би Дарханы хорих ангиар очиход дандаа залуучууд. Хэмжээнээсээ хэтэрчихсэн 280 хүн, 50 хүн нь шалан дээр хонодог гээд дандаа залуучууд сууж байгаа байхгүй юу. Жаахан, жаахан хэргээр орчихсон. Бид нийгэмд ингэж баялаг бүтээх насан дээрээ яваа энэ олон залуучуудыг эхэлж өршөөгөөд, дараа нь үнэхээр татвараа шударгаар төлж явж байгаад үнэхээр чадвар тэнхээ нь хүрэхээ байгаад ингээд орхигдсон энэ жижиг аж ахуйн нэгжүүдийг бид өршөөх ёстой л доо. Томууд нь тэртэй тэргүй хуульдаа баригдаад бүгдээрээ төлдгөө төлөөд, татварынхан нь дарамтлаад том аж ахуйн нэгжүүдээ тал талаас нь мэрээд сурчихсан. Гэтэл яг үнэн эрэг дээрээ жижиг аж ахуйн нэгжүүд дотор бас гарцаа байхгүй хөрөнгө оруулалт, элдэв долоон юм хийх гээд чадал нь хүрэхээ байгаад хоцорсон ийм олон аж ахуйн нэгжүүд байгаа байх гэж бодож байна.

Өнөөдөр 11 мянган аж ахуйн нэгж хууль, хяналтын байгууллагуудаар шалгуулаад байж байгаа гэж ярьж байгаа. Бид нар татвартай холбоотой асуудлыг нь эхэлж ярьж, үнэхээр баялаг бүтээгчдэдээ төр нүүрээ зөөлөн инээмсэглэж харуулбал харуулах ёстой цаг нь болсон байх гэж бодож байгаа юм. Ер нь сүүлийн үеийн байдлаас хараад байхад төр үнэхээр хувийн хэвшлийнхэнд нэмэр болж чадахгүй бол нэрмээс болохгүй байх ёстой гэдэг энэ зарчмыг баримталж ажилламаар байгаа юм. Одоо үндсэндээ Монголд хувийн хэвшлийн хүмүүс чөлөөтэй бизнесийн үйл ажиллагаагаа эрхлээд явуулах бололцоо нөхцөл нь хаагдчихлаа шүү дээ. Бүх юманд нь төрийн ямар нэгэн албан тушаалтан хутгалдаж ордог. Болохгүй бол татвар, хяналт, хууль хяналтынхан гээд бүх юмаар дарамталдаг ийм тогтолцоо руу орсон тохиолдолд Монголын эдийн засаг ил тод болж, чөлөөтэй болж бид нар цаашаа их сайхан хөгжлийн манлайд хүрнэ гэдэг ойлголт байхгүй байх аа. Харин эхэлж бид нар энэ төрийн олон төрлийн дарамт шахалт элдэв хууль бус үйл ажиллагаа, хувийн бизнесийнхэн дотор хутгалддаг энэ юмнуудаа эхлээд зогсоочих юм бол энэ хуулиас чинь илүүтэйгээр хувийн бизнес эрхлэгчдэд би нэмэр болох байх гэж ингэж бодож байна. Ийм санал хэлэх гэсэн юм. Асуулт алга.

Р.Гончигдорж:  -Саналаа хэллээ. 

Мэндчилгээ дэвшүүлье. Увс аймгийн Зүүнхангай сумын 8 жилийн дунд сургуулийг 1985 онд төгссөн төгсөгчдийн төлөөлөл Улсын Их Хурлын үйл ажиллагаа, төрийн ордонтой танилцаж байна. Та бүхэнд эрүүл энх, сайн сайхан бүхнийг хүсэн ерөөе.

-Гишүүд асуулт асууж хариулт авч дууслаа.

Одоо гишүүдийн саналыг сонсъё. Санал хэлэх гишүүдийн нэрийг авъя. Дэмжсэн гурав, дэмжээгүй гурав.

-Энх-Амгалан гишүүнээр эхэлье.

Л.Энх-Амгалан: -Бид нарт өнөөдөр яг юу хэрэгтэй байна вэ гэхээр, үндсэндээ эдийн засгаа дэмжих, эдийн засгаа эрчимжүүлэх ийм зайлшгүй ийм шаардлага, төрийн хөшүүрэг, санал санаачилга үнэхээр хэрэгтэй байгаа юм. Сая бас жил бүр Худалдаа, аж үйлдвэрийн танхимаас гаргадаг эдийн засгийн эрх чөлөө, бизнесийн орчны индексийг тодорхойлдог нэг судалгаа гарсан байгаа. Энэ судалгаанаас хамгийн гол анхаарал татахуйц зүйл бол бизнес дэх төрийн дарамтууд маш хүнд байна, бизнесийн хяналт шалгалт, хууль хүчний байгууллагуудыг шалгадаг тоо, шалгадаг хугацаа, интервал нь хэтэрхий ойртсон байна гэсэн энэ зүйлийг манай бизнес эрхлэгчид маань хэлээд байгаа юм. Тэгэхээр би Эдийн засгийн өршөөлийн хууль, Эдийн засгийн ил тод байдлын тухай хууль гарснаараа энэ зүйлийг шийдэх ёстой гэж би ойлгоод байгаа юм. Далд эдийн засаг гэдэг чинь манайх чинь ДНБ 24 их наяд гэхэд бараг 35 хувь гэвэл 5,4 их наяд төгрөг буюу ДНБ-ий 1/3-тэй тэнцэхүйц хэмжээний далд эдийн засагтай болчихсон байгаа байхгүй юу. 8,4 их наядын далд эдийн засаг байна гэж байгаа юм. Энэ 8,4 их наядын хөрөнгө ил гарч чадвал энэ хуулийн ач холбогдол амьдрал дээр бий болно гэж бодож байгаа юм.

Гэтэл нөгөө талаасаа харахаар сая Татварын ерөнхий газрын дарга хэллээ шүү дээ. Татварын ерөнхий газарт нийт акт тавигдсан 580 орчим тэрбум төгрөгийн өртэй аж ахуйн нэгжүүд байна гэж байгаа юм. Энэ бол зөвхөн Татварын ерөнхий газарт акт тавигдсан тоо хэмжээ байгаа байхгүй юу. Цаад талд нь нийгмийн даатгалд өртэй байгаа, нийгмийн даатгалын шимтгэлийн өртэй, хүү торгууль нь явчихсан, мэргэжлийн хяналтад акт тавигдчихсан, мөн Гаалийн ерөнхий газар дээр акт тавигдчихсан байж байгаа энэ тоонуудыг нэгтгэж гаргавал маш их том тоо гарах байхгүй юу.

Энэ Эдийн засгийн өршөөлийн хуульд энэ хамааралтыг би зайлшгүй хийж өгөх ёстой гэж ойлгож байгаа юм. Ингэж байж нэгдсэн утгаараа өнөөдөр Монгол Улсад үйл ажиллагаа явуулж байгаа гадаад, дотоодын аж ахуйн нэгжүүд хэн нь гэж ялгахгүйгээр Эдийн засгийн өршөөлийн хуульд хамааралтад нь  хамрагдах ёстой гэж би ойлгоод байгаа юм.

Нөгөө талдаа төр аж ахуйн нэгжид маш их өртэй шүү дээ. Төрийн ажил аваад гүйцэтгэсэн, одоо мөнгөө авч чадаагүй. Манайх үндсэндээ чөтгөрийн тойрог гэдэг шиг юм болчхоод байгаа байхгүй юу. Суман дээр ажил хийсэн аж ахуйн нэгжүүд болохоор сумын орон нутгийн хөгжлийн сангийн мөнгийг одоо хүртэл аваагүй. Хоёр жил аваагүй. Улсын төсвөөс ажил гүйцэтгэсэн компаниуд одоо хүртэл мөнгөө аваагүй. Энэ тоонуудыг нэгтгэхээр нийт 300 орчим тэрбум төгрөгийг авлага  төрөөс байна гэж байгаа байхгүй юу. Энэ чинь нөгөө талдаа банкин дээр муу зээл өсөөд байгаа энэ бүх юм чинь төрөөс ажил авчихсан компаниуд баахан зээл аваад ажлаа гүйцэтгэчихсэн, эргээд нөгөө төр нь мөнгөө төлж чадахаа больчихсон ийм байж байгаа юм.

Гэтэл нөгөө талдаа аж ахуйн нэгжүүд маань төр дээр 580 тэрбум орчим төгрөгийн татварын өртэй. Тэгэхээр энэ хоёр асуудлыг хоёуланг нь балансжуулж хамрах хүрээг нь зөв хамарсан ийм хууль баталж гаргах ёстой гэж би бодож байна. Тийм учраас Эдийн засгийн өршөөлийн хууль, Эдийн засгийн ил тодын байдлын тухай хууль хоёрыг хоёуланг нь хамт хэлэлцэх ёстой. Энэ дээр бид нийгэмд байгаа хардлага, сэрдлэгийг цэг тавих ёстой. Нийгэм дээр ямар хардлага, сэрдлэг байгаа вэ гэхээр хууль бусаар албан тушаалаа ашиглаад хууль бусаар хөрөнгөжсөн, орлогожсон энэ албан тушаалтнууд чинь хамрагдаад үлдчих юм биш биз дээ гэсэн ийм ойлголтууд байгаад байгаа юм. Тийм учраас Өршөөлийн хууль битгий Авлигын өршөөлийн хууль болчхоосой гэсэн ийм л болгоомжлол байгаад байгаа юм. Энэ дээр бид нар маш тодорхой ойлголтуудыг, тодорхой тайлбаруудыг нийгэмд өгч, энэ нь жинхэнэ утгаараа далд эдийн засгийг ил болгох, бизнесийнхээ орчныг сайжруулах ийм хууль болох ёстой юм уу гэсэн энэ саналыг хэлэхийг хүсэж байна.

Р.Гончигдорж:  -Дэмжиж үг хэллээ.

-Тэмүүжин гишүүн.

Х.Тэмүүжин: -Эдийн засгийн ил тод байдлын болон Эдийн засгийн өршөөлийн хуулийг дэмжиж байгаа юм. Яах аргагүй баялаг бүтээгчдээ хуулийн гох дэгээ тавьдаг, өлгөж авч байгаад карманыг нь ухдаг, айлган сүрдүүлж байгаад бизнесийг нь хоморголон дээрэмддэг энэ уваагүй, таагүй бизнесийн орчныг таслан зогсоохын тулд энэ хууль бол маш чухал юм. Тийм учраас Монгол Улс татвар төлөгчдөдөө, баялаг бүтээгчдэдээ, энэ улс орныг нуруун дээрээ авч явж байгаа эдийн засгийн тэр тулах хүчиндээ нэг удаа ч гэсэн хуулийнх нь гох дэгээнээс гаргаж өгч байна гэж зориг гаргаад энэ хуулийг батлах ёстой. Энэ хуулийг батлахдаа харин Өршөөлийн хуультай цуг батлах ёстой шүү. Тэгэхгүй, Өршөөлийн хуулийг дараа нь баталж болдог юм гэвэл энэ хуулиар олгож байгаа баялаг бүтээгчдэд дахин шинэ бүртгэл хийгдэх, данс тооцоогоо нэг болгох гэх мэтчилэн ил болгох гэж байгаа энэ процессууд чинь бүгдээрээ гацчихна.

Яагаад гэвэл хариуцлагын заалтууд нь байхгүй байгаа учраас нэг ч хүн сайн дураараа үсэрч гарч ирж хуулийн байгууллагад буудуулъя гэж бодохгүй шүү дээ. Тийм учраас нэн даруй Өршөөлийн хуулийг хэлэлцэж батлах ёстой. Өршөөлийн хуулиа батлахдаа Улсын Их Хурал бас нэг юмыг бодох ёстой. Зөвхөн дан ганцхан эдийн засаг, татвар төлөлтийн өршөөлийн хууль гэхээсээ гадна иргэддээ ерөнхий, хуучин социализмын үеийн шоронжуулсан тогтолцооны үр дагаврыг залуучууд илүү үүрчихсэн байгаа. Түрүүн Хаянхярваа гишүүн бас хэлсэн. Тийм учраас бас шорон уруугаа чиглэсэн, залуучуудыг алдаан дээр нь дөрөөлж шоронжсон байдлыг засахын тулд бас Өршөөлийн хуулийг том дүр зургаар нь бас гаргах ёстой шүү. Тийм учраас энэ хуулиа дэмжээч ээ гэж би та бүгдээс хүсэж үг хэлж байгаа юм.

Хоёрт нь нэг төөрөгдөл байгаа. Энэ өөрөө авлигыг өөгшүүлж байгаа, авлига, албан тушаалын хэргүүдийг өршөөх гэж байна гэсэн хардалт, төөрөгдөл байгаа. Бид нар дунджаас дээгүүрхэн шиг эрх зүйн боловсролтой хууль тогтоогч байх ёстой шүү. Иргэдийнхээ дунджаас доогуур мэдлэгтэй байж болохгүй. Эрүүгийн шүүх материаллаг хэм хэмжээнийхээ хувьд Эрүүгийн хуулийг л хэрэглэдэг юм. Эрүүгийн хуулиас гадна ганцхан хэм хэмжээ хэрэглэдэг нь Өршөөлийн хууль хэрэглэдэг юм. Түүнээс өөр ямар нэгэн ил тод байдлын байна уу, татварын байна уу, тэр хуулийг чинь Эрүүгийн шүүх хэрэглэхгүй ээ. Тийм учраас Өршөөлийн хуульд авлига, албан тушаалын гэмт хэргүүдийг өршөөгөөгүй л бол ямар ч албан тушаалтан энэ Ил тод байдлын хуулиар хариуцлагаас мултрахгүй.

Бид нар нэг зүйлийг сайн ойлгох ёстой шүү. Эрүүгийн хуулийг баталдаг, хууль тогтоомжийг гаргадаг хүмүүс мөртлөө эрүүгийн шүүхэд ямар хууль хэрэглэдэг вэ гэдгээ мэдэхгүй төөрөгдсөн байдлаар тархиа угаалгаад сууж болохгүй. Эрүүгийн шүүхэд ганцхан хууль хэрэглэдэг юм. Эрүүгийн хуулийг л хэрэглэдэг. Үүнээс гадна нэг хэм хэмжээ хэрэглэнэ. Тэр нь Өршөөлийн хууль хэрэглэдэг. Өршөөлийн хууль дээр албан тушаалтнуудыг өршөөсөн заалт байхгүй байгаа нөхцөлд албан тушаалтнууд энэ хуулиар гараад явчихлаа гэж худлаа ярихаа болих хэрэгтэй. Нэг ч албан тушаалтан Ил тод байдлын хуулиар өршөөгдөхгүй. Яагаад гэвэл Ил тод байдлын хууль чинь татварын байгууллага руу, нягтлан бодох бүртгэл, аудитын байгууллага руу зориулж гаргадаг хууль болохоос биш, шүүх рүү зориулж гаргадаг хууль ерөөсөө биш.

Шүүх рүү зориулж гардаг хууль чинь ганцхан энэ Өршөөлийн хууль. Өршөөлийн хууль дотроо харин сайн хянаарай. Албан тушаалтнууд энэ Өршөөлийн хуулиар албан тушаалаа урвуулан ашигласан, хэтрүүлэн ашигласан, хээл хахуул авсан, үндэслэлгүй хөрөнгөжсөн гэдэг энэ зүйл, заалтууд Өршөөлийн хуулиар явж байна уу, үгүй юу гэдгээ сайн хянаарай. Тийм зүйл, заалттай Өршөөлийн хууль одоогоор өргөн баригдаагүй байгаа. Тийм учраас хий хоосон хардалтаасаа илүү өргөн барьчихсан байгаа хуулиа нэг уншаад, энэ албан тушаалтнуудыг, авлигачдыг өршөөгөөд байна гэдэг чинь худлаа юм байна гэдгийг хараарай. Авлигын хуулийг барьж Эрүүгийн шүүх шийдвэр гаргадаггүй юм шүү. Авлигын хууль дээр чинь хөрөнгө, орлогын мэдүүлэгтэй холбоотой хэсэг л байгаа. Хөрөнгө орлогын мэдүүлэг дээр харин ил тодоор биччихээд, дараа нь энэ албан тушаалтан төрд байх уу, үгүй юу гэдэг чинь дараагийн асуудал байхгүй юу. Түүнийгээ хууль тогтоогч Өршөөлийн хууль хэлэлцэх явцдаа сайн хянаарай.

Р.Гончигдорж:  -Дэмжиж үг хэллээ. 

-Ганбат гишүүн.

Д.Ганбат: -Би бол хэлэлцэхийг нь дэмжиж байгаа юм. Гэхдээ хүлээлтийг ингэж удаан явуулж иймэрхүү байдалтай байлгаж болохгүй л дээ. Түрүүн гишүүдийн хэлсэн нэг зарчмын юм байгаа. Юу вэ гэхээр, хууль, шүүхийн өмнө иргэн болгон тэгш, аж ахуйн нэгж болгон тэгш байх зарчим алдагдах вий гээд. Тийм юм нь алдагдчихвал манай нийгмийн бүх юм утга учиргүй л болно. 

Ер нь нэгэнт гаргах гэж байгаа юм бол гаргасан шиг юм гаргая. Гаргахгүй бол зэрэмдэг юм гаргаад хэрэггүй байх аа. Өршөөлийн хууль, Эдийн засгийн ил тод байдлын хууль, Эрүүгийн шинэ хуулийг, Эрүүгийн байцаан шийтгэх хуулиа бүгдийг нь нэг мөсөн батлаад явуулъя гэсэн ийм итгэлд үнэмшлээрээ энэ 76 хүн, Засгийн газар нэгдэх хэрэгтэй. Тэгээд юмыг өршөөж уучлах, ил тод болгохын өмнө бас нэг шалтаг шалтгаан хэрэгтэй л дээ. Дарангуйлагчтай нийгэм, нэг хүн удирдаад олон жил болчихсон, нэг нам олон жил болчихсон ийм нийгэмд байдаг. Үнэхээр тэсэхийн аргагүй нөхцөлтэй ийм байдлаас болж хөрөнгө мөнгө зугатдаг, хүмүүс ажил хийх бололцоогоор хангагддаггүй, бизнес хийх боломжийг нь хаадаг ийм нөхцөл байдал энэ улс оронд байсан уу, үгүй юу? Үнэхээр болохгүй, бүтэхгүй хуулийг нэг хэсэг нөхдөд зориулж батлаад энэ хууль нь хөрөнгө зугатаах, луйвар хийх, хууль зөрчих тийм байдалд оруулж байсан уу? Тийм хууль гаргаагүй, тийм нам удаан жилээр байгаагүй л юм бол энэ хүмүүс яахаараа ингээд татвар төлөхгүй, аж ахуйн нэгжүүд яахаараа ийм байдалд орчихсон байсан юм бэ гэж асуух байх.

Үүнээс гадна бас сонирхлын зөрчил гэж байна. Төрд ажилладаг нөхөд, Улсын Их Хуралд сууж байгаа 76 нөхдөд энэ хууль хамрагдахгүй байх ёстой. Тийм байлгаж байлгаж энэ хуулийг гаргах ёстой. Тэгэхгүй бол болохгүй ээ.

Р.Гончигдорж:  -Баярлалаа.

Д.Ганбат: -Болоогүй байна, дарга аа. 2 минут үлдэж байх шиг байна.

Р.Гончигдорж: - Заавал дуусгах албагүй шүү дээ.

Д.Ганбат: -Бас бодно, ярина. Өөрийнхөө минутыг бүрэн ашиглана аа. Аав, ээждээ мэнд дамжуулахгүй л дээ. Гэхдээ Улсын Их Хурлыг гадуур дотуур ярьж байна шүү дээ. Энэ дотор 76 бүтэхгүй луйварчин нөхөд суучихсан юм шиг л ярьж байна. Хэвээ би тэгж бодохгүй байгаа. Энэ дотор шударга хүмүүс байгаа. Тодорхой хэмжээнд байдаг л байх. Ер нь ихэнх нь шударга хүмүүс байгаа байх. Бүгд сэтгэлээ гаргаад, ард түмний шүүлтүүрээр шүүгдээд ингээд гараад ирсэн хүмүүс. Тийм байгаа юм шигээр сурталчилж, ярьдгаа болих хэрэгтэй.

Би ямар нөхцөл ярих гээд байна вэ гэвэл, үнэхээр төрд ажилладаг, энэ 76 дотор улс төр хийж байгаа хүмүүс дотор улсын хөрөнгө, мөнгийг идсэн ч юм уу, эсвэл татвараас зугатсан ч юм уу, тийм үйлдэлтэй нөхөд дахиад улс төрд байхгүйгээр таван жил, арван жилээр хаасан, төрд ажиллах эрхийг нь таван жил, арван жилээр ажиллуулахгүй болгосон тийм нөхцөлтэйгөөр энэ хуулиудыг гаргах нь зүйтэй. Энэ олон аж ахуйн нэгжүүд хүлээлттэй байгаа, зургаа, долоон сар хүлээлээ. Тэгэхээр үүнийг хурдан батлаад ингэж удаан явуулалгүйгээр Ил тод, Өршөөлийн хууль, Эрүүгийн хууль, Эрүүгийн байцаан шийтгэх хууль, Зөрчлийн хуулийг нэг мөсөн яаралтай хурдан батлаад гаргах хэрэгтэй шүү, гишүүд ээ. Энэ дээр удаан явж байгаа шүү. Үүнийг Хууль зүйн байнгын хорооны даргын хувьд та нарт зориуд анхааруулж байна. Баярлалаа.

Р.Гончигдорж:  -Баярлалаа. Гурван гишүүн дэмжиж үг хэллээ. Одоо дэмжээгүй дээр.

-Хүрэлбаатар гишүүн.

Ч.Хүрэлбаатар: -Яг энэ өргөн мэдүүлсэн хэлбэрээр нь дэмжих боломжгүй байгаа юм. Тухайлбал, 4.5 дотор эрх бүхий байгууллагын хяналт шалгалтаар ил болсон гээд. Хэрэг бүртгэх, мөрдөн байцаах, шүүхээр хянан хэлэлцэх шатанд байгаа бол энэ хуульд хамааруулахгүй гээд биччихэж байгаа байхгүй юу. Тэгээд Монгол Улсын 11260 аж ахуйн нэгж ямар нэгэн хэлбэрээр хууль, хяналтын байгууллагад шалгагдаад явчихсан байгаа шүү дээ. Тэгэхээр үндсэн үйл ажиллагаа явуулдаг аж ахуйн нэгжүүдийг үүнд хамааруулахгүй гэхээр цаана нь хэдэн цагаан захтны л хэрэг үлдэнэ шүү дээ.

Эдийн засгийн өршөөлийн хуультайгаа хамруулна, адилхан ингээд явуулчихна гээд заагаад байгаа юм. Эдийн засгийн өршөөлийн хуулийг нь би бас уншлаа л даа. Тэгэхээр Эдийн засгийн ил тод байдлын хуулиар энд хамааруулахгүй гэчхээд, Эдийн засгийн өршөөлийн тухай хуулийн 6 дугаар зүйл дээр эрүүгийн хэрэг, захиргааны зөрчлийг хэрэгсэхгүй болгох гэдгээр нь үүгээр ил болгочихвол үүнийг нь хамааруулахгүй гээд хэлчхэж байгаа юм. Энд энэ хуулиараа хэрэгсэхгүй гээд.

Нөгөө нэг иж бүрдэл, нэг агуулгатай хууль болсон гэж хэлээд байгаа нь аль юм бэ? Ингэж болохгүй шүү дээ. Үүнийгээ хамааруулаад, дараа нь үүгээрээ хэрэгсэхгүй болгоно гээд биччихвэл арай ойлгох байх. Гэтэл Засгийн газраас оруулж ирж байгаа материал нь юу вэ гэхээр эрх бүхий байгууллагаар шалгагдаж байгаа хэргүүдийг нь оруулахгүй гээд энэ дээрээ зааж өгчхөөд, энэ дээрээ хэргийг нь хэрэгсэхгүй болгоно гээд. Энэ хоёрыгоо ядахдаа оруулж ирж байгаа Засгийн газар нь уншаад нэг болгочхож яагаад болдоггүй юм бэ? Хоёр өөр, хоорондоо зөрчилдөөнтэй юм оруулаад ирчихсэн байна шүү дээ.

Хоёрдугаарт, хэрэгжүүлэх гэж байгаа юм бол хугацаа. Жил хагасаар буюу нэг жилийн хугацаагаар үүнийг хэрэгжүүлж болохгүй ээ. Яагаад вэ гэхээр, хэрвээ бид нар 2015 ондоо үүнийг хийж дуусгахгүй бол он дамжиж үргэлжлэхээр хийчихвэл 2015 онд татвар төлөгдөхгүй. Улсын төсөв чинь орлого нь бүрдэхгүй. Улсын төсвийн орлого бүрдэхгүй болохоор юу болох вэ гэхээр нөгөө л улсын өр нэмж дахиж зээл авч төсвийнхөө арга хэмжээнүүдийг санхүүжүүлэхэд хүрнэ шүү дээ. Тийм учраас үүнийг богинохон хугацаанд, хэрвээ хэрэгжүүлье гэж байгаа бол хугацааг нь Засгийн газрын өргөн мэдүүлсэн шиг нэг жилийн хугацаатай биш, 2015 оны 12 дугаар сарын 31-ний хооронд хэрэгжихээр ийм байхгүй бол энэ бол үнэхээр үндсэндээ үр дүнгүй ийм л арга хэмжээ болж байгаа юм.

Гуравдугаарт, шударгаар татвараа төлөөд явж байсан аж ахуйн нэгжүүдийг яах юм бэ? Энэ дээр ямар ч үг, өгүүлбэр байхгүй. Ийм гурван үндэслэлээр энэ хуулийг яг энэ хэлбэрээр дэмжихийн эсрэг байгаа юм.

Энэ дээр нэг зүйл нэмээд хэлэхэд, гадаад улсад нууж дарагдуулчихсан бол үүнийг нь өршөөнө гээд байгаа байхгүй юу. Гадаадад юмаа нуучихаар өршөөдөг, зүгээр татварын маргаан үүсгэчихсэн явж байгаа дээр нь энэ хууль хамаарахгүй гэдэг. Ядахдаа тэгвэл Монголдоо юмаа хийж байгаа аж ахуйн нэгжүүдээ өршөө л дөө. Хамаг юмыг нь хийчхээд, түүнийгээ аваачиж гадаадад нуугаад хаячихсан юмнуудыг нь өршөөнө гээд. Энэ чинь ичмээр байна шүү дээ. Тэгсэн мөртлөө татварын маргаантай явж байгаа аж ахуйн нэгжээ энэ хуульд хамааруулахгүй гээд ийм шударга хууль байдаг юм уу? Ийм хуулийг Засгийн газар оруулж ирэхээр яг үнэнээ хэлэхэд үүнийг чинь хэн дэмжих юм бэ?

Тэгвэл дотооддоо үйл ажиллагаа явуулаад муу, сайн ч гэсэн ажлын байр бий болгоод явж байсан, тэгээд жаахан татварын маргаан үүсчихсэн байгаа аж ахуйн нэгжүүдийг хамааруулна гэж хэлбэл хүн ойлгоно уу гэхээс биш, өчнөөн тэрбумаар нь гадаадад гаргачихсан байж байдаг, түүнийг нь энэ Өршөөлийн хуульд хамааруулна, дотооддоо ажлын байр бий болгоод, нэг юм босгоод ажил хийгээд явж байгаа аж ахуйн нэгжийн татвартай холбоотой маргаануудыг нь өршөөхгүй гээд заачихаар үүнийг нийгэм хүлээж авахгүй ээ. Тийм учраас үүнийгээ Засгийн газар татаж аваад дахиж янзлаад оруулаад ирвэл арай л илүү бодитой байдалд нийцэх болов уу гэж бодож байна.

Р.Гончигдорж:  -Хүрэлбаатар гишүүн дэмжихгүй гэдэг саналаа хэллээ.

-Тэрбишдагва гишүүн дэмжих үү? 

Бид дараа нь хэлэлцүүлгээ хийнэ шүү дээ. Нэгдүгээр хэлэлцүүлгээ хийнэ, эдгээрийг багц хуулийн шинжтэйгээр. Уг нь Засгийн газар эхнээс нь багц хууль гэсэн статусаар оруулаад ирсэн бол бас асуудал өөр шүү дээ. Багц хуулийг хэлэлцдэг дэг байж байна, аль нэг хууль нь батлагдахгүй бол нөгөө хууль нь хамтдаа унаж байдаг, багцлагдсан байдалтай байдаг. Баглаатай байдаг, баглаанаас нэг нь мултарвал нөгөө нь баглаа нь суларчихсан учраас адилхан мултарна л гэсэн үг. Тэгсэн бол уг нь зөв байх байсан байх.

Тэрбишдагва гишүүн.

Д.Тэрбишдагва: -Гончигдорж дарга миний хэлэх гэсэн үгийг  багцлаад бараг хэлчихлээ. Би уг нь багцаар нь гэж ярих гээд байгаа юм л даа. Өнөөдөр хэлэлцэж байгаа Ил тод байдлын тухай хууль бол чухал хууль л даа. Тэгэхдээ сая Баярцогт хэллээ. Өршөөлийн тухай хуулийг иж бүрнээр нь оруулж ирье гээд. Өршөөлийн тухай хууль дотор чинь Ил тод байдлынхыг сонсоод байхад Дорлигжав сайд энд олон төрлийн, захиргааны, эрүүгийн, татварын гээд олон асуудал энд бас орчхоод байгаа байхгүй юу. Тэгэхээр Өршөөлийн хуулийн нэг хэсгийг бид хэлэлцээд байгаа харагдаад байна. Ингээд иж бүрнээр нь оруулж ирэхгүй бол болохгүй ээ.

Би Баярцогт сайдын түрүүний яриад байгаа өршөөлийнхөө юмыг эртхэн оруулж ирэхгүй юм уу? Эртхэн оруулж ирэхгүй бол одоо бас хэл аманд орно шүү дээ. 2006 оноос хойш цагаан сар, шинэ жил, баяр наадмын үеэр нийтдээ 197 хууль баталсны 60, 70-аад хувь нь янз, янзын асуудалтай хуулиуд байгаа юм. Тийм учраас энэ хуулиа, Ил тод байдлынхаа хуулийг Өршөөлийнхөө хуультай ойрын хугацаанд. Бид чинь заримдаа Битүүний орой шөнө орой болтол хуралддаг шүү дээ. Тэгвэл тэгж наадам дөхүүлж орой хуралдахгүйгээр ойрын хугацаанд энэ хоёр хуулиа иж бүрнээр нь хурдхан шиг оруулж ирж шийдчих юм бол иж бүрнээр нь ойлгогдоод байна л даа.

Гадна, дотноос ил тод байлгах тухай, ялангуяа баялаг бүтээгчдээ дэмжихэд эдийн засгийн хямрал болж байгаа үед энэ чинь хамгийн чухал асуудал яригдаад байгаа байхгүй юу. Оюу толгойн гэрээ, хэлэлцээрийг гадаадад очиж зурахаас ч илүү, 2 тэрбум орчим доллар төлөх ёстой хүмүүсийг өршөөхөөсөө илүү, Рио Тинтогийн гаргасан зөрчлийг бид илрүүлсэн шүү дээ. Түүнээс илүү өөрсдийнхөө хүмүүсийг өршөөж, өөрсдийнхөө баялаг бүтээгчдийг дэмжих, баялаг бүтээгчид нь өнөөдөр шоронд орчихсон байж байхад, арван хэдэн мянгаараа шоронд байж байгаа тэр хүмүүсийгээ. Ер нь тэгээд нийт өршөөлөөр нь монголчууд бие биенийгээ үзэн ядах биш, бие биендээ өршөөл үзүүлдэг. Өршөөгдөж бий болсон баялгийг бий болгож чадсан тэр хүмүүсээрээ дахиад баялаг бүтээгчид болгоход иж бүрнээр нь авч үзвэл энэ хууль маш чухал л даа.

Гадна, дотнын хүмүүсийг ярьж байна л даа. Тухайлбал, гадаадад хэдэн арван тэрбумаар, хэдэн зуун тэрбумаар байшин барилга худалдаад авчихсан хүмүүсийг өршөөх юм бол /тэгж олон зуугаараа өршөөдөггүй юм гэхэд тэд нарыг өршөөлөө гэхэд/ бүгдийг нь хэдэн зуун тэрбум төгрөгийг тэд нарт үлдээж болохгүй ээ. 10 хувь гэдэг юм уу, 5 хувь гэдэг юм уу, 20 хувийг нь өөрсдөд нь үлдээгээд. Миллиард долларын хөрөнгөтэй, миллиард доллар биш юм гэхэд 500 тэрбум төгрөгийн хөрөнгөтэй хүн гадаадад байгаа шүү дээ /тэр байшин, барилгыг нь хараад байхад/. 500 тэрбумын 10 хувийг нь авахад 50 тэрбумыг нь тэр хүнд нь өгөөд бусдыг нь авчраад Монголдоо өгье л дөө. Бас 10 хувьд нь эрх биш ажил хийсэн байгаа юм биз дээ, 90 хувийг нь луйвардлаа гэж бодоход. Тийм учраас энэ Өршөөлийнхөө хуулийг иж бүрнээр нь зөвхөн Эдийн засгийн ил тодыг нь дангаар нь ярихаар цөмөж аваад яриад байгаа юм шиг санагдаад байгаа учраас Баярцогт сайд түрүүн ойрын хугацаанд оруулж ирье гэж хэллээ. Ойрын хугацаанд оруулж ирээд шууд хэлэлцээд л явчихмаар байна. 

Яг энэ хууль дээр энэ асуудлаа шийдчихвэл Монгол Улс шоронд байгаа хүмүүсээ өршөөе, буруу зөрүү алдаа дутагдал гаргасан залуучуудаа өршөөе. Магадгүй асар их баялаг бүтээж байгаад олон ажлын байр бий болгочихсон, одоо үйлдвэр, аж ахуйн газар нь хаагдчихсан тэр хүмүүсээ өршөөе. Гадна, дотно Монголынхоо баялгийг гадагш нь авааччихсан юм бол түүнийхээ 90 хувийг нь Монголдоо авчирч өгөөд, 10 хувиар нь өөрсдөө тансаглаад амьдардаг юм байгаа биз. Тийм маягаар ч юм уу. Эсвэл 1 хувийг нь өгсөн ч яадаг юм бэ. 1 тэрбум доллартай хүмүүс 1 хувьтай бол бас л хангалттай мөнгө биз дээ. Гэх мэтчилэн ингэж иж бүрнээр нь авч үзэхгүй бол наадам ойртох тусам энэ хардалт төрүүлнэ шүү. Аягүй бол энэ хууль баяр наадмын үеэр батлагдвал үнэ цэнээ алдана шүү. Тийм учраас иж бүрнээр нь хурдхан шиг хэлэлцээ ч гэж хэлмээр байна. Дараагийнх нь Өршөөлийн хуулийг хурдан оруулж ирээч гэж хэлэхийг хүсэж байна.

Р.Гончигдорж:  -Болорчулуун гишүүн дэмжих үү, татгалзах уу?

Х.Болорчулуун: -Энэ хуулийг яг энэ нэрээр нь ороход дэмжихгүй. Яагаад гэвэл жилийн өмнө Оюунбаатар нарын хорин хэдэн гишүүн Татварын өршөөлийн хуулийг өргөн барьсан. Түүнийг хэлэлцэхгүй байсаар байгаад өнөөдөр Их Хурал нэрийг нь бас өөрчлөөд Эдийн засгийн өршөөлийн хууль гээд бүгдийг нь хамруулаад орж ирэх болж байна л даа. Эрүүгийн хуулийн 166 дугаар зүйл ороод ирэхээр бүх л томоохон татвар төлөлтөөс зайлсхийсэн, эд хөрөнгөө нуун дарагдуулсан нь бүгд орчхож байгаа юм.

Ер нь баялаг бүтээгчдээ, юм бүтээх гэж байгаад татвараа дийлэхээ больчихсон ийм хүмүүсээ нэг удаа өршөөхөд болно. Яагаад гэвэл энэ баялаг бүтээгчид маань төрөөс хамаарч маш их өрөнд орж байгаа. Төрийн хууль хурдан, хурдан өөрчлөгдөж байна, тогтвортой биш байна. Наад зах нь төрөөс зарсан тендерийнхээ мөнгийг өгөхгүйгээс болж аж ахуйн нэгжүүдийг өрийн дарамтад оруулж байна. Энэ болгон чинь баялаг бүтээгчдээ хүндрүүлж байгаа юм. Тийм учраас Татварын өршөөлийн хууль нэн чухал. Түүнээс биш, нэг ч аж ахуйн нэгжийн үйл ажиллагаа явуулж үзээгүй, улсад нэг ч төгрөгийн татвар төлж байгаагүй мөртлөө асар их баяжчихсан, наад зах нь хэд хэдэн хаустай том, том машин уначихсан, үр хүүхэд, ойр дотнынхоо дансанд мөнгө хийчихсэн ийм цагаан захтнуудад энэ хууль үйлчлэх хэрэггүй ээ. Энэ бол цөөхөн хүмүүст үйлчилнэ гэж бодож байна. Үүний төлөө Эдийн засгийн өршөөлийн хууль нэртэй ийм хүрээг нь өргөтгөж гаргах шаардлагагүй гэж бодож байна. Тийм учраас энэ хуулийг энэ нэрийнх нь байдлаар дэмжихгүй. Харин Татварын өршөөлийн хууль гэсэн байдлаар орж ирэхэд дэмжинэ гэж хэлэх байна. Баярлалаа.

Р.Гончигдорж:  -Баярлалаа. Гишүүд саналаа хэлж дууслаа. Гишүүдийн саналыг багцалбал үүний хэлэлцэх эсэх асуудлаа шийдчихээд, тэр хооронд бусад хуулиудтайгаа багцалж багц хуулийн агуулгатайгаар өршөөлийн бусад хуулиудыг хамтруулаад нэн даруй гаргах нь зүйтэй гэсэн ийм санаа, оноотой байх шиг байна. Тэгээд цаашаа энэ хуулийнхаа үзэл санаа, бусад юмыг Улсын Их Хурал өөрөө анхны хэлэлцүүлэг хийх явцдаа нэлээн өөрчлөх, нэмэлт оруулах, зөв зөв хууль зүйн ангиллууд руу нь багтааж шилжүүлэх, хослуулах юмнууд хийх нь зүйтэй гэсэн ийм саналтай байна гэж ингэж ойлгож байна.

Ингээд санал хураахад бэлэн байна.

Санал хураалт явуулъя.

Байнгын хорооны саналаар Эдийн засгийн ил тод байдлыг дэмжих тухай хуулийн төслийг хэлэлцэх нь зүйтэй гэсэн саналаар санал хураалт явуулъя. 

Санал хураалт.

Зөвшөөрсөн 24, татгалзсан 30. 

Хэлэлцэх асуудал дэмжигдсэнгүй. Тийм болохоор энэ асуудлуудыг нийлүүлээд Засгийн газар Өршөөлийн тухай хуультай нь багцалж дахиж өргөн мэдүүлэх замаар энэ асуудлыг шийдэх. Энэ бол ерөнхий эдийн засгаа, бизнес эрхлэгчдээ, ажил хэрэгчдээ дэмжье гэсэн мөртлөө ийм асуудлыг гаргаж байна. Бид нарт өнөөдөр яг энэ чиглэл дээр талцаад байх шаардлага байхгүй л байхгүй юу.

Х.Тэмүүжин: -Та нар Засгийн газраа ганц дэмжчихэд яадаг юм бэ? Улс төрчдийн хажууд байгаад хамгаалуулбал айлтгүй, тендер цохиж байгаа учраас амжилттай явж байгаа байхгүй юу. Гэтэл жирийн нэг иргэн бизнес эрхлэх асуудлыг дэмжихгүй байгаа шүү.

Р.Гончигдорж: -Дараагийн асуудалд оръё.

Нийгэм ялгаатай янз янз байдаг учраас шударга ёс гэдэг бол бүгдийг нь индүүдчихсэн юм шиг тэгш байлгахыг шударга ёс гэдэггүй л байх. Ялгаатай, ялгаатай байдалд нь зохицуулсан ялгаатай нөхцөлүүдээр нь асуудлыг шийдэж байх л байх. 


Редакциуд танилцуулъя. 

Татварын ерөнхий хуульд нэмэлт, өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулиудын эцсийн найруулгыг танилцуулсан байгаа. Найруулгын саналтай гишүүд байна уу?

-Алга байна.

Найруулгыг сонслоо.

Дараагийн асуудалд оръё.

Найм. Засгийн газрын тусгай сангийн тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя.

Төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Хүрэлбаатар танилцуулна. Индэрт урьж байна.

Ч.Хүрэлбаатар: -Улсын Их Хурлын дэд дарга, эрхэм гишүүд ээ, Монгол Улсын Засгийн газраас 2015 оны 5 дугаар сарын 28-ны өдөр Улсын Их Хуралд өргөн мэдүүлсэн Засгийн газрын тусгай сангийн тухай хуульд өөрчлөлт оруулах тухай хуулийн төслийг Улсын Их Хурлын чуулганы 2015 оны 6 дугаар сарын 4-ний өдрийн нэгдсэн хуралдаанаар хэлэлцэх эсэх асуудлыг хэлэлцээд, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн.

Төсвийн байнгын хороо дээрх хуулийн төслийн анхны хэлэлцүүлгийг 2015 оны 6 дугаар сарын 9-ний өдрийн хуралдаанаараа хийлээ.

Төслийн анхны хэлэлцүүлгийг тус Байнгын хорооны хуралдаанаар хийх үед ажлын хэсгээс Санхүү, төсвийн асуудал эрхэлсэн төрийн захиргааны төв байгууллага нь сангийн хөрөнгийг хүүгийн төвшин нь арилжааны банкны тухайн жилийн хадгаламжийн хүүгийн төвшнөөс багагүй байх санхүүгийн хэрэгсэлд байршуулах, түүний хэрэгжилтийг Монгол Улсын нэгдсэн төсвийн гүйцэтгэл, Засгийн газрын санхүүгийн нэгтгэсэн тайланд тусган Улсын Их Хуралд танилцуулж байхыг төсөлд нэмж тусгах санал гаргасныг хуралдаанд оролцсон гишүүдийн олонх дэмжсэн болно.

Хуулийн төслийн талаарх зарчмын зөрүүтэй саналын томьёоллыг та бүхэнд тараасан.

Улсын Их Хурлын эрхэм гишүүд ээ, Засгийн газрын тусгай сангийн тухай хуульд өөрчлөлт оруулах тухай хуулийн төслийн талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

Р.Гончигдорж:  -Баярлалаа. 

Ажлын хэсгийг танилцуулъя. Сангийн сайд Эрдэнэбат,  Сангийн яамны Төсвийн бодлого, төлөвлөлтийн газрын дарга Ганбат, Сангийн яамны Төсвийн бодлого, төлөвлөлтийн газрын  Нэгтгэлийн хэлтсийн дарга Өлзийсайхан, Төсвийн бодлого, төлөвлөлтийн газрын Орлогын хэлтсийн дарга Э.Батбаяр нар байна. 

Байнгын хорооны санал, дүгнэлттэй холбогдуулж асуух асуулттай гишүүд байвал нэр авъя. 

Асуух асуулттай гишүүд байна уу?

-Алга байна.

Энэ хооронд хуулийн төслөө татаж авч байгаа тухай албан бичиг танилцуулъя.

Улсын Их Хурлын дарга Зандаахүүгийн Энхболд танаа. Хуулийн төсөл татан авах тухай.

Монгол Улсын Ерөнхийлөгч Монгол Улсын Үндсэн хуулийн 26 дугаар зүйлийн 1 дэх хэсэгт заасан бүрэн эрхийнхээ хүрээнд Ирээдүйн өв сангийн тухай хуулийн төслийг санаачлан боловсруулж 2014 оны 10 дугаар сарын 13-ны өдөр Улсын Их Хуралд өргөн мэдүүлснийг Монгол Улсын Их Хурлын чуулганы хуралдааны Дэгийн тухай хуулийн 17 дугаар зүйлийн 17.1 дэх хэсэгт заасны дагуу уг хуулийн төслийг татан авч байгаагаа энэхүү албан бичгээр мэдэгдэж байна гэсэн байна.

Байнгын хорооноос гаргасан зарчмын зөрүүтэй саналуудаар санал хураалт явуулъя.

Санал хураалтад бэлэн үү?

Хурал даргалж байх үедээ олон асуудал унагамааргүй байна. 

Санал хураалтаа явуулъя.

Н.Батцэрэг: -Баярлалаа. Би горимын санал хэлэх гэсэн юм. Эдийн засгийн ил тод байдлыг дэмжих тухай хуулийн төслөөр сая санал хураахад бас нэлээн олон гишүүд чуулганыхаа танхимд арай хүрэлцэж ирж амжаагүй байсан. Би гэхэд сая хоцорч орж ирээд бас үнэхээр дэмжих санал өгч амжсангүй, уучлаарай /тэр үйлдэл дээр/.

Ер нь энэ хуулийн төслийг бас нэлээн удаан хугацаанд ярьсан, орж ирсэн энэ төслийг ерөнхий үзэл баримтлалаар нь дэмжих нь зүйтэй юм гээд, жишээлбэл бид үзэж байсан юм. Тэгээд сая гишүүдийн зарим нь ирж амжаагүй байсан нөхцөлийг харгалзаад хурал даргалагч та дахиад нэг санал хураалт явуулж өгөхгүй юу.

Р.Гончигдорж:  -Батцэрэг гишүүний горимын саналаар санал хураагаад үзье.

Энэ асуудлаар, гишүүд кнопоо дараад саналууд нь гараагүй байна. Яг зарлаад орж ирэхэд бас ирцэнд байж байгаад саналаа өгөх гээд хэдэн секундээр хоцорсон тийм талууд байна. Тийм учраас санал дахиж хурааж өгөөч гэсэн. Би татгалзсан гэдэг санал дээр саналаа үлдээмээргүй байна гэсэн тийм саналууд байна л даа. 

Батцэрэг гишүүнийхээр санал хураалт явуулъя. Эдийн засгийн ил тод байдлын тухай хуулийн хэлэлцэх эсэх асуудал дээр санал хураасан санал хураалтыг хүчингүй болгоё гэсэн ийм горимын саналаар санал хураалт явуулъя.

-Юун дээр завсарлага авах гэж байгаа юм бэ?

Санал хураалт.

Санал хураалтын дүн 38 гишүүн саяын горимын саналыг дэмжиж байна.

Байнгын хорооны саналаар Эдийн засгийн ил тод байдлыг дэмжих тухай хуулийн төслийг хэлэлцэх нь зүйтэй гэсэн саналаар санал хураалт явуулъя.

Санал хураалт.

38 гишүүн дэмжиж, 19 гишүүн татгалзаж, хэлэлцэх нь зүйтэй гэж үзлээ.

Анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. Харин Төсвийн байнгын хороо анхны хэлэлцүүлэг хийх асуудлаа нөгөө хуулиудын анхны хэлэлцүүлэг болон бусад Хууль зүйн байнгын хороо, Эдийн засгийн байнгын хороонуудын саналуудаа нэгтгэж гаргах нь зүйтэй гэж үзлээ.

Засгийн газрын тусгай сангийн тухай хуульд өөрчлөлт оруулах тухай хуулийн төслийн талаарх Байнгын хорооноос гаргасан зарчмын зөрүүтэй саналуудаар санал хураалт явуулъя.

1.Төсөлд Засгийн газрын тусгай сангийн тухай хуулийн 9¹ дүгээр зүйлд доор дурдсан агуулгатай  9¹.8 гэсэн хэсэг шинээр нэмэх:

 “9¹.8.Санхүү, төсвийн асуудал эрхэлсэн төрийн захиргааны төв байгууллага нь Төсвийн тогтворжуулалтын сангийн хөрөнгийг хүүгийн төвшин нь арилжааны банкны тухайн жилийн хадгаламжийн хүүгийн төвшнөөс багагүй байх санхүүгийн хэрэгсэлд байршуулна.” гэсэн саналаар санал хураалт явуулъя. Санал гаргасан ажлын хэсэг: Хүрэлбаатар, Батцогт, Даваасүрэн, Сономпил, Эрдэнэчимэг.


Санал хураалт явуулъя.

41 гишүүн дэмжиж, 71,9 хувийн саналаар санал дэмжигдлээ.

2.Төсөлд Засгийн газрын тусгай сангийн тухай хуулийн  9¹ дүгээр зүйлд доор дурдсан агуулгатай  9¹.9 гэсэн хэсэг шинээр нэмэх:

“ 9¹.9.Энэ хуулийн  9¹.7,  9¹.8 дахь хэсгийн хэрэгжилтийг Монгол Улсын нэгдсэн төсвийн гүйцэтгэл, Засгийн газрын санхүүгийн нэгтгэсэн тайланд тусгаж Улсын Их Хуралд танилцуулна.” гэсэн саналаар санал хураалт явуулъя.


Санал хураалт.

35 гишүүн буюу 66 хувийн саналаар энэ санал орлоо.

3.Хуулийг баталсан өдрөөс эхлэн дагаж мөрдөх гэсэн саналыг дэмжиж байгаа дээр санал хураалт явуулъя.

Санал хураалт.

33 гишүүн буюу 61,1 хувийн саналаар санал дэмжигдлээ.

Ингээд Засгийн газрын тусгай сангийн тухай хуульд өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлж байна.

Дараагийн асуудал.

Ес. Төрөөс эрчим хүчний талаар баримтлах бодлого батлах тухай Улсын Их Хурлын тогтоолын төслийн анхны хэлэлцүүлгийг явуулна.

Тогтоолын төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Тлейхан танилцуулна.

-Таныг индэрт урьж байна.

А.Тлейхан: -Улсын Их Хурлын дарга, эрхэм гишүүд ээ, Монгол Улсын Засгийн газраас 2015 оны 05 дугаар сарын 11-ний өдөр Улсын Их Хуралд өргөн мэдүүлсэн “Төрөөс эрчим хүчний талаар баримтлах бодлого батлах тухай” Улсын Их Хурлын тогтоолын төслийн хэлэлцэх эсэх асуудлыг 2015 оны 05 дугаар сарын 29-ний өдрийн чуулганы нэгдсэн хуралдаанаар шийдвэрлэж, төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.

 

      Эдийн засгийн байнгын хороо 2015 оны 06 дугаар сарын 09-ний өдрийн хуралдаанаар дээрх төслийн анхны хэлэлцүүлгийг хийлээ.
     Байнгын хорооны анхны хэлэлцүүлгийн явцад Ажлын хэсгээс тогтоолын төслийн хавсралтын Нийтлэг үндэслэл гэсэн 1 дүгээр бүлгийг бүхэлд нь өөрчлөн найруулж, салбарын өнөөгийн байдлын талаарх бодлогын баримт бичигт заавал тусгах шаардлагагүй хэд хэдэн заалтыг  хасан, тулгамдаж буй асуудлуудыг илүү тодорхой, цэгцтэй томьёолсон, мөн төслийн хавсралтын 4 дүгээр бүлэг дэх бодлогын зорилго, зорилт, шалгуур үзүүлэлтийг дэлгэрэнгүй тодорхойлсон заалтуудыг “Төрөөс эрчим хүчний талаар баримтлах бодлогыг хэрэгжүүлэх дунд хугацааны хөтөлбөр”-т тусгах нь зүйтэй гэж үзсэн тул хураангуйлж, гол агуулгыг нь багтаасан заалтууд бүхий саналын томьёоллууд болгон тус тус боловсруулсныг хуралдаанд оролцсон гишүүдийн олонх дэмжлээ.     

 
      “Төрөөс эрчим хүчний талаар баримтлах бодлого батлах тухай” Улсын Их Хурлын тогтоолын төслийн талаар Байнгын хорооноос гаргасан зарчмын зөрүүтэй болон найруулгын саналын томьёоллуудыг та бүхэнд  тараасан.            

      


Улсын Их Хурлын эрхэм гишүүд ээ, “Төрөөс эрчим хүчний талаар баримтлах бодлого батлах тухай” Улсын Их Хурлын тогтоолын төслийг  анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж, зарчмын зөрүүтэй саналуудаар санал хураалт явуулж өгөхийг та бүхнээс хүсье. Анхаарал тавьсанд баярлалаа.


Р.Гончигдорж:  -Тлейхан гишүүнд баярлалаа. 

Ажлын хэсгийг танилцуулъя.

Эрчим хүчний яамны төрийн нарийн бичгийн дарга Дэлгэрцогт, Эрчим хүчний яамны Стратегийн бодлого төлөвлөлтийн газрын дарга Товуудорж, Эрчим хүчний яамны Төрийн захиргаа удирдлагын газрын хуулийн ахлах мэргэжилтэн Мөнхжаргал, Эрчим хүчний яамны Стратеги бодлого төлөвлөлтийн азрын ахлах мэргэжилтэн Ерэн-Өлзий, Эрчим хүчний яамны Стратеги бодлого төлөвлөлтийн газрын мэргэжилтэн Түмэнжаргал, Эрчим хүчний ассоциацийн ерөнхий нарийн бичгийн дарга Пүрэвдорж нарын бүрэлдэхүүнтэй байна.

Ингээд зарчмын зөрүүтэй саналуудаар санал хураана. Түүний өмнө санал хэлэх гишүүд байна уу? Асуух асуулттай гишүүд байна уу?

-Батцогт гишүүнээр тасаллаа. Батцогт гишүүн асуултаа асууя.

Д.Батцогт:  -Баярлалаа. Би ганц асуулт асуучихъя гэж бодож байна. Яг энэ бодлого дээр нь сэргээгдэх эрчим хүчний үнийн асуудал дээр ямар санал орж байна вэ? Ер нь өнөөдөр бид нар усан цахилгаан станц, нарны эрчим хүч, салхины эрчим хүч зэргийг ашиглана гээд эрчим хүчний асар их нөөц Монгол оронд байна гээд яриад байдаг. Сэргээгдэх эрчим хүчний үнэ нь туйлын хангалтгүй л байгаа шүү дээ. Тэгээд яг ийм үнэ. Өнөөдөр би 5 доллар байгаа гэж санаж багаа. Хэрвээ ийм үнэтэй болбол Монголд энэ хөрөнгө оруулалт хийгээд, ялангуяа ВОТ нөхцөлөөр энэ цахилгаан станцууд баригдах бололцоо байхгүй гэж би харж байгаа юм. Тэгэхээр энэ дээр бол Засгийн газраас ямар бодлого, ямар санал орж ирж байгаа вэ? Энэ тал дээр нэг хариулт өгөөдхөөч.

Р.Гончигдорж:  -Байнгын хороо хариулъя, Тлейхан гишүүн.

А.Тлейхан:  -Баярлалаа. Батцогт гишүүний асуултад хариулъя. Батцогт гишүүн маш чухал асуудлыг хөндөж байна. Өнөөдөр Монгол Улсын эрчим хүчний салбарын байдал хүнд байгаа нь үнэ тарифтай холбоотой. Үнэ тарифын төвшин доогуур байгаа учраас дотоодын үйлдвэрүүд байнга алдагдалтай ажиллаж байгаа. Жил тутам 68 тэрбум төгрөгийн алдагдал хүлээж байгаа. Өнөөдөр нэг кВт цагийг дунджаар 144 төгрөгөөр үйлдвэрлээд 122 төгрөгөөр худалдаж байгаа, кВт тутмаас 22 төгрөгийн алдагдал гарч байгаа. Нэгдүгээрт үүнийг шийдвэрлэнэ.

Нөгөө талдаа гадаадын хөрөнгүүд орж ирэхгүй багаа. Яагаад вэ гэхээр, үнийн төвшин бага байгаа юм. Тийм учраас эрчим хүчний салбарын талаар баримтлах бодлого дотор 4.1-ийн 2.6-д эрчим хүчний үнэ тариф нь индексжсэн эрчим хүчний салбар маань бодит өртөг болон ашгийн төвшний хэрэгцээ хангасан ийм зах зээлийн зарчмын үнэ тарифтай байна гээд томьёолсон. Энэ нь бодит өртөгт хүртэл эрчим хүчний үнийг зохицуулна. Цаашдаа гадаадын хөрөнгөөс орж ирэх гарааны тариф гэдэг зүйлийг бид хуульд суулгаж өгч байгаа. Тийм учраас дараагийн бодлогод тодорхой туссан. Цаашдаа үүний дараа орж ирэх Эрчим хүчний тухай хууль, Сэргээгдэх эрчим хүчний тухай хууль дотор гол үзэл баримтлал  нь үнэ тарифыг бодит өртөгт тулгуурласан, цаашдаа дотоодын үйлдвэр алдагдалгүй байх. Нөгөө талдаа гаднын хөрөнгө оруулалт орж ирэх. Тэр дотроо сэргээгдэх эрчим хүчний төслүүд илүү орж ирэх. Сэргээгдэх эрчим хүчний үнийн зөрүүг олгодог тийм тогтолцоо бий болгох энэ эрх зүйн орчныг бүрдүүлж байгаа юм.

Төрөөс баримтлах бодлогоос гадна гурван том багц хууль дээр бид дараа нь хэлэлцэнэ. Энэ бүгдийг багцлаад авч үзвэл эрчим хүчний салбарт өнөөгийн хүндрэлээс гарч 2016 оноос эхлэн, ойрын жилүүдэд жирийн горимд орох. Нөгөө талд гадаадын хөрөнгө оруулалт орж ирэх эрх зүйн таатай орчин бүрдэж байна гэж ойлгож болно.

Р.Гончигдорж:  -Баярлалаа.

Ингээд зарчмын зөрүүтэй саналуудаар санал хураая. Санал хураалтад бэлэн байна уу? 

-Гишүүд чуулганы хуралдаанд орж ирээд саналаа өгцгөөе. Зүүн талын хоёр дахь мөрийн гурван ширээ хоосон байна, баруун урд талын эхний мөрийн гурван суудал дээр нэг гишүүнтэй байна. Эрчим хүчний сайд байсан Сономпил гишүүн маань ганцаараа байх шиг байна. Мөн баруун талын эхний мөрийн гурван ширээ гишүүнгүй байна.

Гишүүд чуулганы хуралдаанд орж санал хураалтдаа оролцъё. Цаг хэмнээд саналын томьёолол урт учраас эхнийхээ саналын томьёоллыг уншиж байя. Гишүүд орж ирээрэй.

1.Тогтоолын төслийн хавсралтын “Нийтлэг үндэслэл” гэсэн 1 дэх бүлгийг  доор дурдсанаар өөрчлөн найруулах: 
        “1.1.Эрчим хүчний салбар нь улс орны аюулгүй байдал, нийгэм, эдийн засгийн тогтвортой хөгжлийг хангах, түрүүлж хөгжүүлэх шаардлагатай эдийн засгийн суурь салбар мөн. 

      1.2.Төрөөс эрчим хүчний талаар баримтлах бодлогын зорилго нь улс орны өсөн нэмэгдэж байгаа эрчим хүчний хэрэгцээг тасралтгүй, найдвартай хангах, цаашид эрчим хүч экспортлогч орон болоход оршино. 

 
1.3.Эрчим хүчний салбарын эрх зүйн орчин, удирдлага, зохион байгуулалт, бүтцийг боловсронгуй болгох, анхдагч эрчим хүчний олборлолт, түлшний нөөц бүрдүүлэлт, цахилгаан, дулааны үйлдвэрлэл, хангалтын үйл ажиллагаа, эрчим хүчний салбарт төр, хувийн хэвшлийн хамтын ажиллагааг хөгжүүлэх, эрчим хүчний салбарыг зохицуулалттай, өрсөлдөөнт зах зээлийн тогтолцоонд шилжүүлэх, боловсон хүчний чадавхыг бэхжүүлэх зэрэг арга хэмжээг хэрэгжүүлэхэд энэхүү бодлогын баримт бичгийг үндэслэл болгоно. 


1.4. Эрчим хүчний салбарын өнөөгийн байдал, тулгамдсан асуудал

 

           1.4.1.Монгол Улс нь анхдагч эрчим хүчний хувьд баялаг нөөцтэй бөгөөд нүүрс, газрын тос, уран, сэргээгдэх эрчим хүчний тогтоогдсон нөөц болон шатдаг занар, байгалийн хийн баялаг ихтэй.

              1.4.2.Монгол Улсын эрчим хүчний салбар нь газар нутгийн алслагдмал байдал, дэд бүтцийн хөгжлөөс хамааран Баруун, Төв, Зүүн бүс болон Алтай-Улиастайн эрчим хүчний сүлжээ гэсэн дөрвөн хэсгээс бүрдэж байна.

            1.4.3.Улсын хэмжээнд цахилгаан үйлдвэрлэлийн нийт суурилагдсан хүчин чадлын 85 хувийг нь нүүрсээр ажилладаг дулаан, цахилгааныг хослон үйлдвэрлэх станц, 5 хувийг салхин парк, 7 хувийг дизель станц, 2 хувийг  усан цахилгаан станц, 0.62 хувийг бага оврын сэргээгдэх эрчим хүчний эх үүсвэр бүрдүүлж, цахилгаан хангамжийн 80 хувийг дотоодод үйлдвэрлэж, импортоор  20 хувийг авч ашиглаж байна.

             1.4.4.Сүүлийн жилүүдэд эрчим хүчний салбарт төлөвлөгдсөн том чадлын эх үүсвэрийн төслүүд цаг хугацаандаа хэрэгжээгүйгээс системийн хэмжээнд суурилагдсан хүчин чадлын нөөц зохих түвшнээс багасаж, оргил ачааллын горимд ажиллах, системийн тогтворжилтыг хангах дотоодын эх үүсвэргүй байдал хэвээр байна. Импортын цахилгаан эрчим хүчний хэмжээ нийт хэрэглээний 20 хувьд хүрээд байна.

           1.4.5.Цахилгаан, дулааны эрчим хүчний борлуулалтын үнэ бодит зардлаас доогуур тогтоогдож ирсэн нь эрчим хүчний салбарын үйлдвэрүүд санхүүгийн хувьд бие даан хөрөнгө оруулалт, их засвар, техник, технологийн шинэчлэлтээ зохих түвшинд хийж чадахгүй байна. Эрчим хүчний салбар 2014 онд 68 тэрбум төгрөгийн үйл ажиллагааны алдагдалтай ажилласан байна.



1.4.6.Эрчим хүчний үнэ тариф доогуур, эрх зүйн орчин бүрэн бүрдээгүй нь шинээр эхлэх том чадлын төслийн санхүүжилтийг босгох, хувийн хэвшлийн хөрөнгө оруулалтыг татахад сөргөөр  нөлөөлж байна.

            1.4.7.Ашиглалтад байгаа Улаанбаатар, Дархан, Эрдэнэт, Дорнодын дулааны цахилгаан станцууд, дамжуулах, түгээх сүлжээний дийлэнх хувь нь 1960-1980 онд баригдсан бөгөөд салбарын хүрээнд насжилт өндөр тоног төхөөрөмжийн эзлэх хувь өндөр байна.

           1.4.8.Улсын хэмжээнд цахилгаан станцуудын дотоод хэрэгцээ 14.4 хувь, цахилгаан дамжуулах, түгээх сүлжээний алдагдал 13.7 хувь байгаа нь хөгжингүй орнуудын жишгээс 1.3-1.7 дахин өндөр байна. Эрчим хүчний салбарын хөдөлмөрийн бүтээмжийг сайжруулах, дулааны цахилгаан станцуудын дотоод хэрэгцээг бууруулах, үр ашгийг нэмэгдүүлэх, хэрэглэгчийн түвшинд хэмнэлтийн бодлогыг хэрэгжүүлэх шаардлагатай байна.” гэсэн 1 дүгээр санал байна. Энэ дээр бид нар санал хураах болно.


Гишүүд чуулганы хуралдааны танхимд ирж санал хураалтдаа оролцъё.


Санал хураалтаа явуулъя. Саяын уншсан томьёоллоор илэрхийлэгдсэн 1 дүгээр саналыг дэмжиж байгаа дээр Байнгын хорооны саналын дагуу санал хураалт явуулъя.


47 гишүүн дэмжиж, 94 хувийн саналаар санал дэмжигдлээ.

      2.Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.1.4,  3.2.4 дэх заалтуудын “хувийн хэвшилд суурилсан” гэсний дараа “зохицуулалттай,” гэж нэмэх.  Саналууд нь ажлын хэсгээс гаргасан саналууд байна. Баярсайхан, Тлейхан, Энх-Амгалан гэсэн гурван гишүүний бүрэлдэхүүнтэй ажлын хэсэг байна.

Санал хураалтаа явуулъя.


45 гишүүн дэмжиж, 91,8 хувийн саналаар санал дэмжигдлээ.

      3.Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.2.3.3 дахь дэд заалтыг доор дурдсанаар өөрчлөн найруулах:


“3.2.3.3.эрчим хүчний салбарын хүний нөөцийн балансыг зохистой түвшинд хадгалан, удирдлагын бүх түвшинд мэргэжлийн боловсон хүчний шаталсан байршуулалтын тогтолцоог мөрдөх;” Санал гаргасан ажлын хэсэг.


Санал хураалт явуулъя.


42 гишүүн дэмжиж, 85,7 хувийн саналаар Байнгын хорооны дэмжсэн санал дэмжигдлээ. 

     4.Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.2.4 дэх заалтад доор дурдсан дэд заалт нэмэх:
 

“3.2.4.1.бодит өртөг, ашгийн зохих төвшнийг хангасан үнэ, тарифын тогтолцоог бий болгож, салбарын санхүүгийн тогтвортой байдлыг хангах;” Санал гаргасан ажлын хэсэг.

 


Санал хураалт явуулъя.


45 гишүүн дэмжиж, 91,8 хувийн саналаар санал дэмжигдлээ.

 
5.Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.2.6.4 дэх дэд заалтыг доор дурдсанаар өөрчлөн найруулах:
              “3.2.6.4.алслагдсан суурин, баг, бие даасан хэрэглэгчийн эрчим хүчний хангамжид нар, салхи, биомасс, шингэн болон хийн түлш, газрын гүний дулаан, түлшний элемент, бусад шинэ эх үүсвэрийг ашиглах, сүлжээнд нийлүүлэхийг дэмжих;” Санал гаргасан ажлын хэсэг.


Одонтуяа гишүүн.


С.Одонтуяа: -Энэ дээр нэг санал хэлэх гэсэн юм. Өмнө нь би Байнгын хорооны хурал, чуулган дээр бас хэд хэдэн удаа хэлсэн. Энэ ямар санал байсан бэ гэхээр, одоо бусад орнуудад айл, өрхүүд, албан байгууллагууд өөрсдөө эрчим хүч үйлдвэрлэгч болчихсон. Түүгээрээ өөрсдийнхөө хэрэгцээг хангаад илүүдлээ сүлжээнд нийлүүлдэг энэ зүйлийг бид бас нэлээд ярьсан. Тэгээд санал нь ороогүй байна. Малчин өрхийнх бас хасагдсан байгаа. Тэгэхээр би 3.2-ын 6.4 “алслагдсан” гэдэг үгийн өмнө “айл өрх, албан байгууллага болон” гэдэг үгийг нэмж оруулж өгөөч гэсэн саналтай байгаа. Тэгвэл, айл өрх, албан байгууллагууд нь сүлжээндээ эрчим хүч нийлүүлэхийг дэмжинэ гэсэн энэ заалт нь орчих юм. 

Р.Гончигдорж:  -Бие даасан хэрэглэгч гэдэгт саяынх багтаж байгаа юм биш үү? Ажлын хэсэг тайлбарлах уу? 

-Тлейхан гишүүн.

А.Тлейхан: -Одонтуяа гишүүн зарчмын зөв санал хэлээд байгаа юм. Түрүүн  тусгайлан оруулъя гэж ярьсан. Тэр нь ороогүй байна. Тэгэхээр түүнийг нь оруулж болно. Бие даасан гэдэг нь арай тэр биш, эх үүсвэрийн тухай ярьж байгаа юм. Илүүдэл, олон байгууллага сэргээгдэх эрчим хүчний юм гаргаад түүнийхээ илүүдлийг нь сүлжээнд нийлүүлэх тухай санаа хэлж байна. Түүнийгээ та нэмж уншаад бид цаашаа авч болно гэж хэлж болно.

Р.Гончигдорж:  -Тэгвэл 5 дахь санал дэмжигдвэл эцсийн хэлэлцүүлэг дээр саяын Одонтуяа гишүүний хэлсэн саналыг багтаасан агууламжтай томьёоллоор эцсийн хэлэлцүүлэгт бэлдэж ирье. Тэгж тогтлоо.

5 дахь саналыг дэмжье гэсэн санал хураалт явуулъя.

Санал хураалт явуулъя.


44 гишүүн дэмжиж, 95,7 хувийн саналаар санал дэмжигдлээ.

   


6.Тогтоолын төслийн хавсралтын “Төрөөс эрчим хүчний салбарт баримтлах бодлогыг хэрэгжүүлэх үе шат, удирдлага зохион байгуулалт, үнэлгээ, шалгуур үзүүлэлт, хүрэх үр дүн” гэсэн 4 дэх бүлгийн 1 дэх хэсгийг доор дурдсанаар өөрчлөн найруулах:

      “4.1.Төрөөс эрчим хүчний талаар баримтлах бодлогыг  үндсэн 2 үе шаттайгаар хэрэгжүүлнэ:



4.1.1.нэгдүгээр үе шат /2015-2023 он/: түлш, эрчим хүчний эх үүсвэрийн чадлын нөөцийг бүрдүүлж, сэргээгдэх эрчим хүчийг хөгжүүлэх суурийг бий болгох, эрчим хүчний нормативын баримт бичгийн тогтолцоог төгөлдөржүүлж, олон улсын стандартыг нутагшуулах, эрх зүйн орчныг сайжруулах үе:
Нэгдүгээр үе шатанд хүрэх үр дүн
 






4.1.2.Монгол Улсын эрчим хүчний эх үүсвэрийн суурилагдсан чадлыг хоёр дахин нэмэгдүүлж, үр ашиг өндөртэй өндөр параметрийн тоноглолыг ашиглаж эхлэх бөгөөд нийт суурилагдсан чадлын 10-аас доошгүй хувийг усны эх үүсвэрээр бүрдүүлж, нөөц чадлыг 10 хувьд хүргэн, сэргээгдэх эрчим хүчийг эрчимтэй хөгжүүлэх нөхцөлийг бүрдүүлнэ. Бодит үнэ тарифын тогтолцоог бий болгож, эрчим хүчний салбарыг эдийн засгийн хувьд бие даан хөгжих нөхцөлийг бүрдүүлнэ. Үүнд:
 

             4.1.2.1.Улаанбаатарын 5 дугаар дулааны цахилгаан станц, Тавантолгойн, Багануурын дулааны цахилгаан станцууд баригдсан байх; 

             4.1.2.2.экспортын зориулалттай том чадлын цахилгаан станц, тогтмол гүйдлийн цахилгаан дамжуулах шугам барих төслийг хэрэгжүүлж эхэлсэн байх; 

             4.1.2.3.системийн горим тохируулах Эгийн голын усан цахилгаан станц баригдсан байх; 
             4.1.2.4.баруун бүсэд дулааны цахилгаан станц, Ховд голд усан цахилгаан станц, зүүн бүсэд Дорнодын дулааны цахилгаан станц баригдсан байх; 
             4.1.2.5.Багануур-Чойр, Улаанбаатар-Мандалговь, Дөргөн-Улиастай-Улаанбаатар, Багануур-Улаанбаатар, Багануур–Өндөрхаан-Чойбалсан, Чойр-Сайншанд, Мандалговь-Арвайхээрийн бүс нутгийг холбосон цахилгаан дамжуулах агаарын шугамууд баригдсан байх;

 

4.1.2.6.эрчим хүчний үнэ тариф индексжин, эрчим хүчний салбар зохицуулалттай, өрсөлдөөнт зах зээлийн зарчмаар ажиллаж, санхүүгийн хувьд бие даасан байх;



4.1.2.7.дамжуулах сүлжээг төрийн өмчлөлд хадгалан, түгээх, хангах үйл ажиллагаа, төрийн өмчит эрчим хүчний үйлдвэрүүдийг нээлттэй хувьцаат компани болгох замаар үе шаттайгаар хувьчилсан байх;



4.1.2.8.дотоодын эрчим хүчний судалгаа, хөгжлийн хүрээлэнгийн үйл ажиллагаа нь тогтмолжиж, эрчим хүчний мэргэжилтэн бэлтгэх, давтан сургах сургалтын байгууллагуудын сургалтын чанар, стандарт хөгжингүй орнуудын жишигт хүрсэн байх.



4.1.2.9.эрчим хүч үйлдвэрлэх, дамжуулах, түгээх, хангах үйл ажиллагааны үйлдвэрлэлийн автоматжуулалт, мэдээллийн хяналт удирдлагыг цогц системд шилжүүлж эхэлсэн байх;

             4.1.3.хоёрдугаар үе шат /2024-2030 он/: Цахилгаан эрчим хүч экспортлох, сэргээгдэх эрчим хүчийг тогтвортой хөгжүүлэх үе:
 


Хоёрдугаар үе шатанд хүрэх үр дүн
 

             4.1.4.Монгол Улсын эрчим хүчний эх үүсвэрийн аюулгүйн нөөцийг 20-оос доошгүй хувьд хүргэж, нийт суурилагдсан чадалд сэргээгдэх эрчим хүчний эзлэх хэмжээ 30 хувьд хүрнэ. Бүсүүдийг өндөр хүчин чадалтай цахилгаан дамжуулах шугамаар холбож, мэдээллийн хяналт удирдлагыг цогц систем бүхий эрчим хүчний нэгдсэн ухаалаг системийг бий болгоно. Түгээх, хангах сүлжээг бүрэн хувьчилж, эрчим хүчний салбарыг зохицуулалттай, өрсөлдөөний зарчмаар ажиллуулна. Хөрш орнуудтай их чадлын тогтмол гүйдлийн цахилгаан дамжуулах шугамаар холбогдож цахилгаан эрчим хүч экспортлох үе. Үүнд:
 

              4.1.4.1.Монгол Улсыг бүхэлд нь хамарсан эрчим хүчний нэгдсэн систем байгуулагдсан байх;



 4.1.4.2.Сэлэнгэ мөрний ай савд том чадлын усан цахилгаан станц, өмнөд бүсэд нийт 300 МВт чадалтай салхин парк, нарны станцууд, экспортын зориулалтын том чадлын  цахилгаан станц, дамжуулах шугам баригдсан байх.  



 4.1.4.3.эрчим хүчний чанар, тасралтгүй найдвартай хангамж хөгжингүй орнуудын жишигт хүрэх;



  4.1.4.4.Зүүн хойд Азийн бүс нутгийн эрчим хүчний худалдаанд идэвхтэй оролцогч орнуудын нэг болсон байх;



 4.1.4.5.инноваци, өндөр технологийн чиглэлээр эрчим хүчний үндэсний судалгааны тогтолцоо бий болсон байна;



   4.1.4.6.эрчим хүчний эх үүсвэрийн суурилагдсан чадал, нийт үйлдвэрлэлд хувийн хэвшлийн оролцоо давамгайлсан байх;



    4.1.4.7.эрчим хүч үйлдвэрлэх, дамжуулах, түгээх, хангах үйл ажиллагааны үйлдвэрлэлийн автоматжуулалт, мэдээллийн хяналт удирдлагыг цогц системд бүрэн шилжүүлж, нэгдсэн ухаалаг сүлжээтэй болсон байх.” Санал гаргасан Улсын Их Хурлын гишүүн Ц.Баярсайхан, Тлейхан, Энх-Амгалан буюу ажлын хэсэг.


Санал хураалт явуулъя.


43 гишүүн дэмжиж, 93,5 хувийн саналаар санал дэмжигдлээ.


7.Тогтоолын төслийн хавсралтын “Төрөөс эрчим хүчний салбарт баримтлах бодлогыг хэрэгжүүлэх үе шат, удирдлага зохион байгуулалт, үнэлгээ, шалгуур үзүүлэлт, хүрэх үр дүн” гэсэн 4 дэх бүлгийн 4.4 дэх заалтын хүснэгтэд доор дурдсан 2 мөрийг нэмэх:     
       
	Барилгын дулааны алдагдлыг бууруулах  хэмжээ;
	0%
	20%
	40%

	Эрчим хүчний үйлдвэрлэлд нэвтэрсэн байх технологийн дэвшил
	Өндөр даралтат технологи
	Саб критикал даралтат  технологи,

Байгалийн хийг ашиглах,

Их чадлын цэнэг  хураагуурын систем, ус хуримтлуурын станц
	Супер критикал, хэт супер критикал даралтат технологи,

Устөрөгч ашиглах,
 Нарны илчийг ашиглах технологи


 

Санал хураалт явж байна.


44 гишүүн дэмжиж, 95,7 хувийн саналаар санал дэмжигдлээ.

8.Тогтоолын төслийн хавсралтын “Төрөөс эрчим хүчний салбарт баримтлах бодлогыг хэрэгжүүлэх үе шат, удирдлага зохион байгуулалт, үнэлгээ, шалгуур үзүүлэлт, хүрэх үр дүн” гэсэн 4 дэх бүлгийн 4.2, 4.3, 4.5 дахь хэсгийг дэд заалтуудын хамт бүхэлд нь хасах.
 


43 гишүүн дэмжиж, 95,6 хувийн саналаар санал дэмжигдлээ.


Хоёр.Найруулгын саналын томьёолол 


1.Тогтоолын төслийн хавсралтын “Төрөөс эрчим хүчний талаар баримтлах бодлогын алсын хараа, тэргүүлэх чиглэл, баримтлах тулгуур зарчим” гэсэн 2 дахь бүлгийн 2.1 дэх заалтыг доор дурдсанаар найруулах:

 

       “2.1.Алсын хараа нь улс орны эдийн засгийн өсөлт, тогтвортой хөгжил, эрчим хүчний аюулгүй байдал, найдвартай ажиллагааг бүрэн хангаж, хувийн хэвшил, зохицуулалттай, өрсөлдөөнт зах зээлд суурилсан үр ашигтай, хэмнэлттэй, байгаль орчинд ээлтэй технологи бүхий, цахилгаан эрчим хүч экспортлогч орон болоход оршино.” 


2.Тогтоолын төслийн хавсралтын “Төрөөс эрчим хүчний талаар баримтлах бодлогын алсын хараа, тэргүүлэх чиглэл, баримтлах тулгуур зарчим” гэсэн 2 дахь бүлгийн 2.2 дахь заалтаас “Тэргүүлэх чиглэл:” гэснийг хасах. Мөн заалтын тайлбар дүрсийг хасах.

 

3.Тогтоолын төслийн хавсралтын “Төрөөс эрчим хүчний талаар баримтлах бодлогын алсын хараа, тэргүүлэх чиглэл, баримтлах тулгуур зарчим” гэсэн 2 дахь бүлгийн 2.3 дахь заалтаас “Тулгуур зарчим:” гэснийг хасах.

 

4.Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.1 дэх заалтыг доор дурдсанаар найруулах:

 

       “3.1.Монгол Улсын эрчим хүчний нөөц боломж, тулгамдаж байгаа асуудалд үндэслэн Төрөөс эрчим хүчний талаар баримтлах бодлогод дараах стратегийн зорилгыг дэвшүүлж байна:”

            

5.Тогтоолын төслийн хавсралтын 4 дэх бүлгийн гарчгийн “эрчим хүчний салбарт” гэснийг “эрчим хүчний талаар” гэж өөрчлөх.

 

6.Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.1.6, 3.2.6 дахь заалтуудын “сэргээгдэх эрчим хүчний үйлдвэрлэлийг нэмэгдүүлэх,” гэсний дараа “уламжлалт эрчим хүчний” гэж нэмэх.

 

7.Тогтоолын төслийн хавсралтын “Төрөөс эрчим хүчний талаар баримтлах стратегийн зорилго, түүнийг хэрэгжүүлэх зорилт” гэсэн 3 дахь бүлгийн 3.2.4.2 дахь дэд заалтыг доор дурдсанаар найруулах:

 

         “3.2.4.2.эрчим хүчний салбарыг зохицуулалттай, өрсөлдөөнт зах зээлийн зарчмаар хөгжүүлэх, эрх зүйн орчныг бүрдүүлэх.”

      8.Тогтоолын төслийн хавсралтын заалтууд нэмэгдсэн, хасагдсантай холбогдуулан заалтуудын дугаарлалтыг дэс дараалалд оруулж, холбогдох найруулгын засварыг хийх. Санал гаргасан ажлын хэсэг.


41 гишүүн дэмжиж, 91,1 хувиар найруулгын санал дэмжигдлээ.


Ингээд Байнгын хорооны ажлын хэсгээс гаргасан саналуудаар санал хурааж дууслаа.


Төрөөс эрчим хүчний талаар баримтлах бодлого батлах тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна.


Эцсийн хэлэлцүүлэг дээр түрүүн гарсан Одонтуяа гишүүний саналыг зохих заалтад нь оруулах замаар эцсийн хэлэлцүүлэгт бэлтгэх нь зүйтэй гэсэн ийм удирдамжийг өгч байна.


Гишүүдэд баярлалаа.


Дараагийн асуудалдаа оръё.


Арав. Эрчим хүчний тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслийн анхны хэлэлцүүлэг явуулъя.

Төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Энх-Амгалан танилцуулна. Ажлын хэсгийн бүрэлдэхүүн саяын бүрэлдэхүүн хэвээрээ байна.

-Индэрт урьж байна.

Л.Энх-Амгалан: -Улсын Их Хурлын эрхэм гишүүд ээ, Эрчим хүчний тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүдийн хэлэлцэх эсэх асуудлыг Улсын Их Хурлын 2015 оны 5 дугаар сарын 29-ний өдрийн нэгдсэн хуралдаанаар хэлэлцээд, төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.

Тус Байнгын хороо уг хуулийн төслүүдийг анхны хэлэлцүүлэгт бэлтгэсэн тухай асуудлыг 2015 оны 6 дугаар сарын 9-ний өдрийн хуралдаанаар хэлэлцээд дараах санал, дүгнэлтийг Улсын Их Хурлын нэгдсэн хуралдаанд оруулж танилцуулахаар шийдвэрлэлээ.

Төслүүдийг Байнгын хороогоор хэлэлцэх явцад “сэргээгдэх эрчим хүчний ногоон тариф” гэснийг “дэмжих тариф” гэж өөрчлөх, төслөөс “Улсын хилийг дайран өнгөрөх 5 МВт-аас дээш хүчин чадалтай эрчим хүчний барилга байгууламж барих тусгай зөвшөөрлийг эрчим хүчний асуудал эрхэлсэн төрийн захиргааны төв байгууллага олгоно” гэсэн заалтыг хасах зэрэг саналууд хуралдаанд оролцсон гишүүдийн олонхын дэмжлэг авлаа.

Хуулийн төслүүдийн талаарх зарчмын зөрүүтэй саналын томьёоллын жагсаалтыг та бүхэнд тараасан.

Улсын Их Хурлын эрхэм гишүүд ээ, Эрчим хүчний тухай хуульд нэмэлт, өөрчлөлт оруулах тухай хуулийн төсөл болон Өрсөлдөөний тухай хуульд нэмэлт оруулах тухай, Газрын тухай хуульд нэмэлт оруулах тухай хуулийн төслүүдийг анхны хэлэлцүүлэгт бэлтгэсэн тухай асуудлаар Эдийн засгийн байнгын хорооноос гаргасан санал, дүгнэлт, зарчмын зөрүүтэй саналын томьёоллуудыг хэлэлцэн шийдвэрлэж өгөхийг та бүхнээс хүсье. 

Р.Гончигдорж: -Энх-Амгалан гишүүнд баярлалаа.

Ингээд Байнгын хорооны санал, дүгнэлттэй холбогдуулан асуух асуулттай гишүүд байвал нэр авъя.

-Алга байна.

Зарчмын зөрүүтэй саналуудаар санал хураалт явуулъя.

Эдийн засгийн байнгын хорооноос дэмжсэн санал:

1.Төслийн 2 дугаар зүйлийн “сэргээгдэх эрчим хүчний ногоон тариф” гэснийг “дэмжих тариф” гэж өөрчлөх ийм санал гаргасан байна.

Энэ саналыг дэмжье гэдгээр санал хураалт явуулъя.

Санал хураалт явж байна.

37 гишүүн буюу 86 хувийн саналаар 1 дэх санал дэмжигдлээ.

2.Төслийн 2 дугаар зүйлийн “3.1.9 дэх заалтын “түгээх” гэсний дараа “, хангах” гэж” гэснийг хасах. 

Санал хураалт явуулъя.

37 гишүүний буюу 86 хувийн дэмжлэгээр 2 дахь санал дэмжигдлээ.

3.Төслийн 2 дугаар зүйлийн “21 дүгээр зүйлийн 21.1 дэх хэсгийн “хуулийн этгээд” гэсний дараа “энэ хуулийн 12.1.11-д заасны дагуу тусгай зөвшөөрөл авах тухай өргөдлөө төрийн захиргааны төв байгууллагад, энэ хуулийн 12.1.1-12.1.10, 12.1.12-т заасны дагуу” гэж” гэснийг хасах.

Санал хураалт явуулъя.

Санал хураалт явж байна.

37 гишүүний буюу 86 хувийн дэмжлэгээр 3 дахь санал дэмжигдлээ.

4.Төслийн 3 дугаар зүйл буюу 5 дахь заалтын 12.2 дахь хэсгийг хасах.

Санал хураалт явуулъя.

38 гишүүний буюу 88,4 хувийн дэмжлэгээр 4 дэх санал дэмжигдлээ.

5.Төслийн 3 дугаар зүйлийн 12 дахь заалт буюу 37 дугаар зүйлийн 37.1.2 дахь заалтын “нэгээс тавь дахин” гэснийг “нэгээс тав дахин” гэж өөрчлөх. 

Энэ саналыг дэмжье гэдгээр санал хураалт явуулъя.

Санал хураалт явж байна.

35 гишүүний буюу 79,3 хувийн дэмжлэгээр 5 дахь санал дэмжигдлээ.

Ингээд Байнгын хорооноос оруулж ирсэн зарчмын зөрүүтэй саналуудаар санал хурааж дууслаа.

Эрчим хүчний тухай хуульд өөрчлөлт оруулах тухай, Өрсөлдөөний тухай хуульд нэмэлт, өөрчлөлт оруулах тухай, Газрын тухай хуульд нэмэлт, өөрчлөлт оруулах тухай хуулиудын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна.

Гишүүдэд баярлалаа.

Арван хоёр дахь асуудалдаа оръё.

Арван нэг. Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя.

Төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Энх-Амгалан танилцуулна. Ажлын хэсгийн бүрэлдэхүүн хэвээр байгаа.

-Индэрт урьж байна.

Л.Энх-Амгалан: -Улсын Их Хурлын дарга, эрхэм гишүүд ээ, Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурлын 2015 оны 5 дугаар сарын 29-ний өдрийн нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.

Тус Байнгын хороо уг хуулийн төслийг анхны хэлэлцүүлэгт бэлтгэсэн тухай асуудлыг 2015 оны 6 дугаар сарын 9-ний өдрийн хуралдаанаар хэлэлцээд дараах санал, дүгнэлтийг Улсын Их Хурлын нэгдсэн хуралдаанд оруулж танилцуулахаар шийдвэрлэлээ. Төслийг Байнгын хороогоор хэлэлцэх явцад “ногоон тариф” гэснийг “дэмжих тариф” гэж өөрчлөх, төслөөс сэргээгдэх эрчим хүчний тарифын хязгаарыг өөрчлөхөөр байсныг хасах саналууд хуралдаанд оролцсон гишүүдийн олонхын дэмжлэг авлаа.

Хуулийн төслийн талаарх зарчмын зөрүүтэй саналын томьёоллын жагсаалтыг та бүхэнд тараасан.

Улсын Их Хурлын эрхэм гишүүд ээ, Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн тухай асуудлаар Эдийн засгийн байнгын хорооноос гаргасан санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье.



Р.Гончигдорж:  -Энх-Амгалан гишүүнд баярлалаа.

Байнгын хорооны санал, дүгнэлттэй холбогдуулан асуух асуулттай гишүүд байна уу?

-Алга байна.

Зарчмын зөрүүтэй саналуудаар санал хураалт явуулъя.

1. “ногоон тариф” гэснийг “дэмжих тариф” гэж тохиолдол бүрд өөрчлөх.

Энэ саналыг дэмжиж байгаа дээр санал хураалт явуулъя.

Санал хураалт явж байна.

36 гишүүний буюу 80 хувийн саналын дэмжлэгээр 1 дэх санал дэмжигдлээ.

2. 3 дугаар зүйлийн “11 дүгээр зүйлийн 11.1.1 дэх заалтын “0.08-0.095 ам.доллар” гэснийг “0.095 америк доллар хүртэл” гэж, 11.1.2 дахь заалтын “0.045-0.06 ам:доллар” гэснийг “0.06 америк доллар хүртэл” гэж, 11.1.3 дахь заалтын “0.15-0.18 ам.доллар” гэснийг “0.18 америк доллар хүртэл” гэж,” гэснийг хасах.

Санал хураалт явуулъя.

38 гишүүний буюу 84,4 хувийн дэмжлэгээр 2 дахь зарчмын зөрүүтэй санал дэмжигдэж байна.

Үндсэн текст дотроо америк доллар гэж нэг бичээд, ам.доллар гэж нэг бичээд байна. Түүнийгээ нэгтгэсэн байдлаар оруулсан биз дээ?

Ингээд зарчмын зөрүүтэй саналуудаар санал хураалт явуулж дууслаа.

Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна.

Дараагийн асуудал. Арван гурав дахь асуудлаа хэлэлцчихье. Бид 5.30 хүртэл хуралддаг шүү дээ. Цаг болоогүй байна.

Арван хоёр. Захиргааны ерөнхий хууль болон холбогдох бусад хуульд нэмэлт, өөрчлөлт оруулах тухай хуулиудын төслийн анхны хэлэлцүүлгийг явуулъя.

Төслийн талаарх Хууль зүйн байнгын хорооны санал, дүгнэлтийг Улсын Их Хурлын гишүүн Тэмүүжин танилцуулна.

-Индэрт урья.

Х.Тэмүүжин: -Улсын Их Хурлын дарга, эрхэм гишүүд ээ, Монгол Улсын Ерөнхийлөгчөөс 2015 оны 2 дугаар сарын 6-ны өдөр Улсын Их Хуралд өргөн мэдүүлсэн Захиргааны ерөнхий хуулийн төсөл болон холбогдох бусад хуулийн төслүүдийг хэлэлцэх эсэх асуудлыг Улсын Их Хурал 2015 оны 4 дүгээр сарын 17-ны өдрийн чуулганы нэгдсэн хуралдаанаараа хэлэлцэж, төслүүдийг анхны хэлэлцүүлэгт бэлтгүүлэхээр Төрийн байгуулалтын болон Хууль зүйн байнгын хороонд шилжүүлсэн билээ.

Байнгын хорооны хуралдаанаар Монгол Улсын Их Хурлын чуулганы хуралдааны дэгийн тухай хуулийн 21 дүгээр зүйлийн 21.6 дахь хэсэгт заасны дагуу дээрх хуулийн төслийн талаар Төрийн байгуулалтын байнгын хорооноос ирүүлсэн саналын томьёоллыг нэг бүрчлэн хэлэлцэн шийдвэрлэсэн. Захиргааны ерөнхий хуулийн төсөл болон холбогдох бусад хуулийн төслүүдийг анхны хэлэлцүүлэгт бэлтгэсэн алаар тус Байнгын хорооноос гаргасан санал, дүгнэлт, саналын томьёоллыг та бүхэнд тараасан байгаа.

Улсын Их Хурлын эрхэм гишүүд ээ, Захиргааны ерөнхий хууль, Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай, Засгийн газрын агентлагийн эрх зүйн байдлын тухай хуульд нэмэлт, өөрчлөлт оруулах тухай, Монгол Улсын яамны эрх зүйн байдлын тухай хуульд нэмэлт, өөрчлөлт оруулах тухай, Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай, Мэдээллийн ил тод ба мэдээлэл авах эрхийн тухай хуульд нэмэлт, өөрчлөлт оруулах тухай, Цагдаагийн албаны тухай хуульд нэмэлт, өөрчлөлт оруулах тухай, Төрийн хяналт шалгалтын тухай хуульд нэмэлт, өөрчлөлт оруулах тухай, Нийтийн албанд нийтийн болон хувийн ашиг сонирхлын зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай, Иргэдээс төрийн байгууллага, албан тушаалтанд гаргасан өргөдөл, гомдлыг шийдвэрлэх тухай хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн тухай Хууль зүйн байнгын хорооноос гарсан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Р.Гончигдорж:  -Тэмүүжин гишүүнд баярлалаа.

Байнгын хорооны санал, дүгнэлттэй холбогдуулж асуух асуулттай гишүүд байна уу?

-Алга байна.

Ажлын хэсгийг танилцуулъя.

Ерөнхийлөгчийн зөвлөх Өнөрбаяр, Улсын дээд шүүхийн Захиргааны танхимын тэргүүн Батсуурь, Хууль зүйн яамны Эрх зүйн шинэтгэлийн бодлогын газрын ахлах мэргэжилтэн Ариунжаргал, Нийтийн эрх зүйн судлаач, доктор Сүнжид нарын бүрэлдэхүүнтэй байна.

Ингээд зарчмын зөрүүтэй саналуудаар санал хураах боломж юу байна вэ?

-Ингээд өнөөдрийн хуралдаанаа үүгээр өндөрлөе. Маргаашийн хуралдаан Захиргааны ерөнхий хуулийн төслийн талаарх зарчмын зөрүүтэй саналын санал хураалтуудаар эхэлнэ. Гишүүдэд баярлалаа.

Бичлэг буулгасан:


ПРОТОКОЛЫН АЛБАНЫ ШИНЖЭЭЧ
 Б.БАТГЭРЭЛ

